
 
 

 
 

 
 
 

ᓄᓇᕗᑦ   ᑲᓇᑕᒥ 
 
 

ᓄᓇᕗᑦ ᒪᓕᒐᓕᐅᕐᕕᖓ 
 
 
 

ᐊᐃᑉᐹᓂᒃ ᑲᑎᒪᓂᖅ ᑕᓪᓕᒪᖓᓐᓂᒃ ᒪᓕᒐᓕᐅᖅᑏᑦ 
 
 
 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 
 

ᐅᓪᓗᖅ 66 
 

ᐱᖓᑦᓯᖅ, ᐅᑐᐱᕆ 30, 2019 
 

 

ᖁᑉᐱᕐᓂᓖᑦ 4182ᒥᒃ 4234ᒧᑦ 
 
 

ᐃᖃᓗᐃᑦ 
 
 

ᐅᖃᖅᑎ: ᐊᖓᔪᖅᑳᖅ ᓯᒥᐊᓐ ᒥᑭᓐᖑᐊᖅ, ᒪᓕᒐᓕᐅᖅᑎ



 
 

 
 

ᓄᓇᕗᑦ ᒪᓕᒐᓕᐅᕐᕕᖓ 
 

ᐂᖀ⅔ᐸ 
ᐊᖓᔪᖅᑳᖅ ᓯᒥᐊᓐ ᒥᑭᓐᖑᐊᖅ 

(ᖃᒪᓂᑦᑐᐊᖅ) 
 

ᐄᐂᓖᑑᐸᓵᑑ 
ᐊᓪᓚᑦᑎ 
ᔮᓐ ᑯᐊᒃ 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᒪᐃᑯᓪ ᓵᓐᑐᓗ 

ᐃᖅᓱᖅᑎ 
ᒥᓯᐊᓪ ᐋᓪᐳᑦ 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 
(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 
ᑑᓂ ᐋᖁᐊᖅ 
(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 
ᑲᑎᒪᔨᖏᑦ 

 
ᐸᑎᑯᓗᒃ ᐊᕐᓇᒃᑲᖅ 
(ᐃᖃᓗᐃᑦ-ᓂᐊᖁᓐᖒ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 
ᑲᑎᒪᔨᖏᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ 

ᐊᖓᔪᖅᑳᖅ ᖁᐊᓴ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ) 
ᒥᓂᔅᑕ ᓄᓇᓕᓐᓄᑦ 

ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ; 
ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ 

(ᐊᐃᕕᓕᒃ) 
ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ 
ᓯᓚᑦᑐᖅᓴᕐᕕᒃᑯᓐᓂᑦ; ᒥᓂᔅᑕ 
ᑲᒪᒋᔭᖃᖅᑐᖅ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᓐᓂᑦ 

  
ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

ᑕᐃᕕᑎ ᖃᒪᓂᖅ 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

ᐋᓚᓐ ᕋᒻᐴᑦ 
(ᑕᓯᐅᔭᕐᔪᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 
ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 
ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 
ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 
ᓄᓇᖃᖅᑳᖅᓯᒪᔪᓕᕆᓂᕐᒥᒃ;  ᒥᓂᔅᑕ 

ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 
ᕿᒥᕐᕈᔩᑦ ᑲᑎᒪᔨᖏᓐᓂᑦ   

  
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 
ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 
ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 
ᑲᑎᒪᔨᕐᔪᐊᖏᓐᓂᑦ 

 
ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

ᐃᖃᓗᐃᑦ, ᓄᓇᕗᑦ 
ᐱᖓᑦᓯᖅ, ᐅᑐᐱᕆ 30, 2019 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 
ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, 
ᐊᖓᔪᖅᑳᖅ ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ 
ᔪᐊᓇᓯ, ᒦᓚ ᖃᒥᓐᖑᐊᖅ, ᐸᐅᓗᓯ ᕿᔪᒃᑖᖅ, 
ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᕐᓗᒃ ᒪᐃᓐ, ᐅᖃᖅᑎ 
ᓯᒥᐊᓐ ᒥᑭᓐᖑᐊᖅ, ᒫᒡᒍᓚ ᓇᑲᓱᒃ, ᐊᖓᔪᖅᑳᖅ 
ᐸᑎᖅ ᓇᑦᓯᖅ, ᑕᐃᕕᑎ ᖃᒪᓂᖅ, ᐃᒥᓕᐊᓐᓄ 
ᕿᓐᖑᖅ, ᐹᓪ ᖁᐊᓴ, ᐋᓚᓐ ᕋᒻᐴᑦ, ᓯᕗᓕᖅᑎ ᔫ 
ᓴᕕᑲᑖᖅ, ᖄᑕᓂ ᑕᐅᑐᓐᖏ.  
 
>>ᑲᑎᒪᓯᒋᐊᖅᑐᖅ 13:30ᒥ 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᓯᒥᐊᓐ ᒥᑭᓐᖑᐊᖅ): 
ᑲᑎᒪᒋᐊᓚᐅᖅᑳᖅᑎᓐᓇᑕ ᐊᐱᕆᕙᕋ ᒪᓕᒐᓕᐅᖅᑎ 
ᕿᔪᒃᑖᖅ, ᑐᒃᓯᐊᕐᓂᒃᑯᑦ ᐅᑭᐅᖅᓯᔫᓪᓗᐊᕈᕕᑦ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᒪ’ᓇᓪᓗᐊᕕᒃ ᒪᓕᒐᓕᐅᖅᑎ ᕿᔪᒃᑖᖅ. 
 

ᐅᖃᖅᑎᐅᑉ ᐅᖃᐅᓯᒃᓴᖏᑦ 
 
ᑲᑎᒪᔾᔪᑎᒃᓴᑦᑎᓐᓂ ᑲᔪᕼᐃᒋᐊᓚᐅᖅᑳᖅᑎᑉᓇᑕ 
ᐱᕕᖃᕐᓂᕐᓂᒃ, ᖁᕕᐊᕼᐅᒃᐳᖓ 
ᖃᒪᓂᑦᑐᐊᕐᒥᐅᑕᐃᑦ ᓂᕈᐊᖅᑑᓪᓗᐊᓕᓚᐅᕐᒪᑕ 
ᐃᑉᐸᒃᓴᖅ, ᐃᑉᐸᒃᕼᐋᓂ ᕼᐃᓚᒧᑦ ᐱᔾᔪᑎᖃᖅᖢᑎᒃ 
ᓂᕈᐊᖅᕼᐃᕈᓐᓇᓚᐅᖏᒻᒪᑕ. 
 
ᑕᐃᒃᑯᐊ ᓂᕈᐊᖅᑕᐅᔪᑦ ᕼᐋᒻᒪᓚᒃᑯᓐᓄᑦ 
ᐊᖓᔪᖅᑳᖅᑖᕼᐋᕆᔭᖅᐳᑦ ᕆᑦᓱᑦ ᐊᖅᓴᕐᓂᖅ. 
ᖁᕕᐊᕼᐅᖃᑎᒋᕙᒋᑦ. ᐊᒻᒪᓗ ᑕᐃᒃᑯᐊ ᕼᐋᒻᒪᓚᒃᑯᑦ 
ᑲᑎᒪᔨᖏᓐᓄᑦ ᓂᕈᐊᖅᑕᐅᔪᑦ. 
ᖁᕕᐊᕼᐅᖃᑎᒋᒻᒫᖅᐸᒃᑲ:  
 
• ᓚᐅᔅ ᖃᖅᑲᖅ  
• ᕋᓱ ᑐᓗᖅᑐᖅ 
• ᐸᓚ ᑭᒡᒍᔭᓕᒃ ᕼᐃᐅᓴᓐ  

• ᔪᑎ ᔪᑎ 
• ᐸᑭ ᑐᑐ  
• ᕗᕌᓐᓯᑦ ᐃᔭᐃᒍ  
• ᓲᓯ ᐊᐅᐸᓗᒃᑐᖅ  
• ᑭᐅᕋᓐ ᔨᑉ 
 
ᐊᒻᒪᓗ ᐃᓕᓐᓂᐊᖅᑐᓕᕆᔨᓂᒃ ᑲᑎᒪᔨᓂᒃ ᑕᐃᒃᑯᐊ 
ᐊᑎᕐᒥᖕᓂᒃ ᑐᓂᓯᓚᐅᖅᑐᑦ ᐃᓕᑐᐃᓐᓇᖅᑐᑦ:  
 
• ᐃᓚᐃᔾᔭ ᐊᒪᕈᖅ  
• ᒥᐊᕆᔮᓐ ᐅᖃᔪᐃᑦᑐᖅ  
• ᒥᐊᕆ ᑭᕇᓛᒃ 
• ᕆᐸᑲ ᐸᓂ 
• ᓴᕚᓐ ᑐᐊᑎ−ᐃᒃᕼᐃᒃᑖᔾᔪᒃ  

 
ᖁᕕᐊᕼᐅᖃᑎᒋᑦᓯᐊᖅᐸᒃᑲ ᓄᓇᓕᒋᔭᑉᑎᓐᓂ 
ᐊᒃᓱᕉᑎᖃᓪᓗᑎᒃ ᐊᑎᕐᒥᓂᒃ ᓂᕆᐊᒐᒃᓴᐅᓚᐅᕐᒪᑕ. 
ᐊᒻᒪᓗ ᑕᐃᒃᑯᐊ ᓂᕈᐊᒐᒃᓴᐅᖃᑕᐅᓚᐅᖅᑐᖅ, 
ᒪ’ᓈᖃᑕᐅᕙᒃᑲ ᐊᑎᕐᒥᖕᓂᒃ ᑐᓂᕼᐃᓚᐅᕐᒪᑕ.  
 
ᑲᔪᕼᐃᕙᓪᓕᐊᓗᑕ, ᖃᒪᓂᑦᑐᐊᕐᒥᐅᑕᐃᑦ, 
ᓄᓇᕗᒻᒥᐅᑕᐃᑦ ᒪᓕᒐᓕᐅᖅᑏᑦ, 
ᑲᑎᒪᓂᐊᓕᕐᒥᑎᓪᓗᑕ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 
ᒥᓂᔅᑐ ᐱᖅᑯᕼᐃᓕᕆᓂᕐᒧᑦ ᐃᓕᖅᑯᕼᐃᓕᕆᓂᕐᒧᑦ, 
ᒥᓂᔅᑐ ᔪᐊᓇᓯ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 319 - 5(2): 

ᐊᓯᔾᔨᖅᑕᐅᓕᕐᓂᖓ ᐅᖃᐅᓯᓕᕆᓂᕐᒧᑦ 
ᑕᑯᒃᓴᕈᖅᐸᓪᓕᐊᔪᖅ ᓄᓇᕘᑉ ᐃᓗᐊᓂ, 
2001 − 2016 (ᔪᐊᓇᓯ) 

 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐅᖃᖅᑏ, ᐊᒻᒪᓗ ᐅᓪᓗᒃᑯᑦ ᓄᓇᕗᒻᒥᐅᑦ, 
ᒪᓕᒐᓕᐅᖅᑏᑦ. 
 
ᐅᖃᖅᑏ, ᐃᓕᖅᑯᓯᓕᕆᔨᒃᑯᑦ 
ᐱᓕᕆᖃᑎᖃᓚᐅᖅᐳᑦ ᑭᒡᓕᓯᓂᐊᖅᑎᒃᑯᓐᓂᒃ 
ᑲᓇᑕᒥᐅᓄᑦ ᓴᖅᑭᑎᑦᑎᔪᒪᓪᓗᑎᒃ 
ᐊᓯᐊᒎᖅᐸᓪᓕᐊᓂᕆᔭᐅᕙᒃᑐᑦ ᐅᖃᐅᓯᕐᒧᑦ 
ᖃᓄᐃᓕᖓᓂᕆᔭᐅᔪᒥᒃ ᓄᓇᕗᑦᒥ. 2001−ᒥᑦ 
2016−ᒧᑦ ᑎᑭᖦᖢᒍ. ᑖᓐᓇ ᐃᓗᓕᖃᑦᑎᐊᖅᖢᓂ  
ᐅᓂᒃᑲᐅᓯᐅᓪᓗᓂ ᐊᑐᖅᑕᐅᕙᖕᓂᖓᓄᑦ ᐃᓄᒃᑐᑦ 
ᐊᓯᖏᓪᓗ ᐅᖃᐅᓰᑦ ᓄᓇᕗᑦᒥ, 

ᐃᓚᖃᖅᖢᓂ ᑕᒪᓐᓇ ᐊᒡᒍᖅᑐᖅᑕᐅᓂᖏᑦ 
ᐊᕐᕌᒍᖃᑎᒌᓄᑦ, ᐊᕕᒃᓯᒪᓂᕆᔭᐅᔪᓄᑦ 
ᓄᓇᓕᖕᓄᓪᓗ. 
 
ᐅᖃᖅᑏ, ᖃᐅᔨᒪᕖᑦ ᓄᓇᕗᑦᒥᐅᑦ ᐱᒃᑯᒋᔭᖃᕐᓗᑎᒃ 
ᐅᖃᕈᓐᓇᕐᓂᖏᓐᓂᒃ ᐃᒪᓐᓇ. ᖁᑦᑎᓛᑦᑎᐊᕐᒥ 
ᒪᕐᕉᖕᓂᒃ ᐅᖃᐅᓯᖃᕐᕕᐅᓂᖓᓂᒃ ᑲᓇᑕᒥᐅᓕᒫᑦ 
ᑕᐅᑐᒃᖢᒍ. 2016-ᒥ 77 ᐳᓴᒋᔭᖏᑦ ᓄᓇᕗᒻᒥᐅᑦ 
ᖃᐅᔨᒪᔭᖃᓚᐅᖅᐳᑦ ᐊᑕᐅᓯᐅᓐᖏᑦᑐᒥᒃ 
ᐅᖃᐅᓯᕐᒥᒃ, 39 ᐳᓴᖑᑎᓪᓗᒋᑦ ᐊᓯᐊᓂᒥᐅᓄᑦ 
ᑲᓇᑕᒥᐅᓄᑦ. ᑯᐸᒡᒥᐅᑦ ᐊᐃᑉᐸᕆᔭᐅᓚᐅᖅᐳᑦ 
ᑕᒪᑐᒧᖓ 52 ᐳᓴᒦᖦᖢᑎᒃ. ᓄᓇᕗᒻᒥ 82 
ᐳᓴᒋᔭᖏᑦ ᐃᓄᐃᑦ ᒪᕐᕉᖕᓂᒃ 
ᐅᖃᓪᓚᒍᑎᖃᕈᓐᓇᖅᐳᑦ, ᐅᑯᓄᖓ ᐃᓄᒃᑐᑦ 
ᖃᓪᓗᓈᑎᑐᓪᓗ. 
 
ᐅᖃᖅᑏ, 2001-ᒥ 2016-ᒧᑦ ᖃᔅᓯᑲᓪᓚᑦ 
ᓄᓇᕗᒻᒥᐅᑦ ᐅᖃᐅᓯᖃᖅᑐᑦ ᐅᖃᓪᓚᒍᓐᓇᕐᓂᕐᒥᓂᒃ 
ᐃᓄᒃᑐᑦ ᐅᓄᖅᓯᒋᐊᓚᐅᖅᐳᑦ 20,950−ᓂᒃ 
27,320−ᓄᑦ ᐅᖃᓪᓚᒍᑎᖃᕈᓐᓇᖅᑐᓄᑦ. ᑕᒪᓐᓇ 
ᐃᓚᖃᖅᐳᖅ 450−ᓂᑦ ᐃᓅᓐᖏᑦᑐᓂᒃ 
ᐅᖃᐅᓯᖃᖅᑐᓂᒃ ᑕᒪᑐᒧᖓ 
ᐅᖃᓪᓚᒍᑎᖃᕈᓐᓇᕐᓂᕐᒥᓂᒃ, ᐃᒻᒪᖄ ᑖᒃᑯᐊ 
ᒪᓕᒐᓕᐅᖅᑏᑦ, ᐃᖃᓗᐃᑦ, ᓂᐊᖁᓐᖒᑦ, ᐊᒻᒪᓗ 
ᐊᕐᕕᐊᑦ ᐅᐊᖕᓇᖓ, ᐊᒻᒪᓗ ᑎᑭᕋᕐᔪᐊᕐᒥ 
ᐃᓚᒋᔭᐅᓪᓗᑎᑦ ᑖᒃᑯᓄᖓ. 
ᐅᖃᖅᑏ, ᐊᑐᖅᑕᐅᕙᓐᓂᖓ ᐃᓄᒃᑐᑦ 
ᐊᑕᐅᓰᓐᓇᓕᕐᓗᓂ ᓱᖁᓯᖅᓯᒪᓐᖏᓚᖅ ᐊᒥᓱᓂᒃ 
ᓄᓇᓕᖕᓂ ᑕᒪᓐᓇᓗ ᐊᑐᖅᑕᐅᔪᓐᓇᖅᑐᖅ 
ᐊᑐᖅᑕᐅᓂᖓᓂᒃ. ᐅᔾᔨᕐᓇᕐᔪᐊᓐᖑᐊᖅᖢᓂ 
ᑕᒪᐃᓐᓂᑲᓴᒃ ᕿᑭᖅᑖᓗᖕᒥᐅᓂᒃ, ᑭᕙᓪᓕᕐᒥᐅᓂᓪᓗ. 
 
(ᑐᓵᔨᑎᒍᑦ) ᐅᖃᖅᑏ, ᑖᓐᓇ ᐅᓂᒃᑳᓕᐊᓵᖅᑐᐃᑦ 
ᑖᒃᑯᓄᖓ ᐊᕐᕌᒍᖏᓐᓂᒃ ᑕᐅᑐᑦᑕᐅᓯᒪᓕᖅᑐᑦ 
ᑕᒪᒃᑯᐊ ᓄᓇᓕᖕᓂ ᑕᒪᒃᑯᐊ ᐃᓄᒃᑐᑦ ᐅᖃᐅᓯᖅ 
ᐃᖢᐃᓪᓕᐅᕈᑕᐅᔪᑦ ᐱᓗᐊᖅᑐᒥᒃ ᑕᒪᓐᓇ ᓱᓕᔪᖅ 
ᑕᒪᓐᓇ ᐱᓗᐊᖅᑐᒥ ᑕᓪᓕᒪᐅᔪᑦ ᕿᑎᕐᒥᐅᓂ 
ᓄᓇᓕᖏᓐᓂᒃ ᖃᒪᓂ’ᑐᐊᕐᒥ, ᐃᖃᓗᖕᓂ, 
ᑲᖏᖅᖠᓂᕐᒥᓪᓗ. ᒪᒃᑯᒃᑐᐃᑦ ᑕᒪᒃᑯᐊ 
ᐊᑦᑐᖅᑕᐅᓯᒪᔪᐃᑦ ᐱᓗᐊᖅᑐᒥᒃ 25 ᐊᕐᕌᒍᓖᑦ 
ᐊᑖᓂ. ᑖᒃᑯᐊ ᐊᒃᑐᖅᑕᐅᓯᒪᓗᐊᕐᒪᑕ. 
 
ᐅᖃᖅᑏ, ᑖᓐᓇ ᐅᓂᒃᑳᓕᐊᖅ ᐃᓗᓕᖃᖅᓯᒪᔪᖅ 
ᑕᒪᒃᑯᓂᖓ ᑐᓴᖅᑕᐅᔭᕆᐊᖃᖅᑐᓂᒃ ᑕᒪᒃᑯᓂᖓ 
ᐃᓄᒃᑎᑑᓕᕆᓂᕐᒥᒃ ᐃᑲᔪᖅᑐᖅᑕᐅᔭᕆᐊᓖᑦ ᐊᒻᒪᓗ 
ᐃᑲᔪᖅᑐᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ ᑖᒃᑯᐊ 
ᐅᖃᓕᒫᕈᓐᓇᖁᓪᓗᒋᑦ. ᐊᒻᒪᓗ ᑕᒪᓐᓇ  

ᐃᑲᔪᕐᓂᖃᕈᓐᓇᖅᑐᖅ ᑖᔅᓱᒧᖓ ᒪᓕᒐᕐᒧᑦ. 
ᐅᖃᐅᓯᕗᑦ 2.0 ᐊᒻᒪᓗ ᑖᒃᑯᐊ ᐅᑎᖅᑎᒋᐊᕐᓗᒋᑦ 
ᐃᓄᒃᑐᑦ ᓇᒥᓕᒫᖅ ᐊᒻᒪᓗ ᑕᒪᒃᑯᐊ 
ᐱᒋᐊᒃᑲᓐᓂᕐᓗᒋᑦ ᐊᒥᓲᓂᖏᑦ ᑖᒃᑯᐊ ᓄᓇᕗᒻᒥᐅᑦ 
ᐃᓄᒃᑎᑐᑦ ᐊᑐᖅᑕᐅᖁᐃᓐᓇᕐᓗᒍ ᐅᑉᓗᑕᒫᑦ. 
 
ᐅᖃᖅᑏ, ᐊᑏ ᐱᓕᕆᖃᑎᒌᑦᑕ ᑕᒪᓐᓇ 
ᐱᒻᒪᕆᐅᖕᒪᑦ. ᖁᔭᓐᓇᒦᒃ, ᖁᐊᓇ, ᒪ’ᓇᓪᓗᐊᕕᒃ, 
ᒥᖅᓰ, ᑕᐃᓐᑭᔫ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪ’ᓇ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑐ 
ᑲᒪᒋᔭᖃᖅᑐᖅ ᓄᓇᕗᑦ 
ᕼᐃᓚᑦᑐᖅᕼᐊᓪᕕᓕᕆᔨᒃᑯᖏᓐᓂᒃ, ᒥᓂᔅᑐ ᓇᑦᓯᖅ. 

ᓯᓚᑦᑐᖅᓴᕐᕕᒡᔪᐊᖓ ᖁᓖᑦ ᐊᕐᕌᒍᓄᑦ 
ᐊᑐᒐᒃᓴᓄᑦ ᐸᕐᓈᕆᔮ (ᓇᑦᓯᖅ) 

 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
ᐅᑉᓗᒥ ᓇᖏᖅᓯᕗᖓᐃᓛᒃ ᑖᒃᑯᐊ ᓯᓚᑦᑐᖅᓴᕐᕕᒃᑯᑦ 
ᑲᑎᒪᔨᖏᑦ ᐊᒃᓲᒦᕈᒪᓪᓗᒋᑦ ᑕᒪᑦᓱᒥᖓ ᖁᓕᓄᑦ 
ᐊᕐᕌᒎᔪᓄᑦ ᐸᕐᓇᐃᔪᒪᖕᒪᑕ ᓯᓚᑦᑐᖅᓴᕐᕕᐅᑉ ᖃᓄᖅ 
ᐃᓕᓐᓂᐊᕈᑕᐅᓇᔭᕐᒪᖔᑕ ᑕᒪᒃᑯᓄᖓ 
ᐃᓐᓇᑦᑎᓐᓄᑦ. ᐅᑉᓗᒥ ᑖᓐᓇ ᐱᐊᓂᒃᐸᑦ, ᐅᖃᖅᑏ, 
ᑖᓐᓇ ᑐᓴᕆᐊᕈᑕᐅᔪᒫᖅᑐᖅ ᓄᓇᓕᖕᓄᑦ, ᖃᓄᖅ, 
ᖃᓂᕐᕋᖅᑎᒋᔪᒫᕋᑦᑎᒍᑦ ᑖᒃᑯᐊᓗ ᓄᓇᓖᑦ 
ᐃᓕᓐᓂᐊᕈᑎᒃᓴᖃᑦᑎᐊᖁᓪᓗᒋᑦ ᐃᓐᓇᕆᔭᑦᑎᓐᓄᑦ. 
 
(ᑐᓵᔨᑎᒍᑦ) ᑕᒪᓐᓇ ᐸᕐᓇᐅᑎᒋᔭᕗᑦ, ᐅᖃᖅᑏ, 
ᐱᔭᒃᓴᖃᖅᑐᖅ ᓴᓐᖏᓕᒋᐊᖅᑎᑦᑎᓂᖅ ᑕᒪᒃᑯᓂᖓ 
ᓯᓚᑦᑐᖅᓴᕐᕕᐅᑉ ᐃᓗᐊᓂ ᐊᒻᒪᓗ ᑕᒪᒃᑯᐊ 
ᐱᔭᒃᓴᖃᕆᐊᖃᖅᓯᒪᓂᕐᒥᒃ ᐊᒻᒪᓗ 
ᐃᑲᔪᖅᑐᖅᓯᒪᔭᕗᑦ. ᑕᒪᒃᑯᐊᑦᑕᐅᖅ ᓄᓇᕗᒻᒥᐅᑕᐃᑦ 
ᐃᑲᔪᖅᑐᕆᐊᖃᖅᑕᕗᑦ ᒫᓐᓇᐅᔪᒧᑦ ᓯᕗᓂᒃᓴᒧᑦ. 
 
ᐅᖃᖅᑏ, ᑕᐃᒪ ᓄᓇᕗᒻᒥ ᓯᓚᑦᑐᖅᓴᕐᕕᒻᒥ ᑖᒃᑯᐊ 
ᐊᕙᑎᓕᕆᓂᒃᑯᑦ ᐃᓕᑦᑎᓂᖅ ᐊᒻᒪᓗ ᑕᒪᒃᑯᐊ 
ᓯᕕᑐᔪᒧᑦ ᐃᒻᒪᖄ ᑕᐅᒃᑯᐊ ᑕᐅᑐᒃᓯᒪᓗᒋᑦ 
ᑲᔪᓯᖁᓪᓗᒋᓪᓗ ᑕᒪᒃᑯᐊ ᐊᓯᔾᔨᖅᐸᓪᓕᐊᑎᓪᓗᒋᑦ  
ᓄᓇᕗᒻᒥᐅᑦ. ᑕᒪᓐᓇ ᐸᒃᑖᖅᑐᕈᑎᐅᕗᖅ ᑖᒃᑯᐊ 
ᑲᑎᒪᔨᐅᔪᑦ ᒐᕙᒪᓕᕆᔨᒃᑯᓐᓄᑦ ᐱᕙᓪᓕᐊᓂᕐᒧᓪᓗ 
ᐱᒋᐊᖅᑎᑦᑎᔪᐃᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 
ᐅᖃᖅᑏ. 
 



ᐱᖓᑦᓯᖅ, ᐅᑐᐱᕆ 30, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

4184 

>>ᐸᑦᑕᑐᖅᑐᑦ 
 
ᐅᖃᖅᑎ: ᒪ’ᓇ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑐ 
ᐱᕙᓪᓕᐊᔪᓕᕆᔨᒃᑯᓐᓂᒃ ᐃᖏᓪᕋᔪᓕᕆᔨᒃᑯᓐᓂᑦ, 
ᒥᓂᔅᑐ ᐊᕿᐊᕈᖅ. 

ᑮᓇᐅᔭᖃᖅᑎᑕᐅᓂᖓ ᑲᖏᖅᖠᓂᐅᑉ 
ᒥᑦᑕᕝᕕᖓᑦ ᐊᖏᒡᓕᒋᐊᕈᑖ ᐊᒻᒪᓗ 
ᑭᕙᓪᓕᐅᑉ ᐊᖅᑯᓯᐅᕆᔾᔪᑎᒃᓴᓄᑦ 
ᕿᒥᕐᕈᓂᕆᔮᓄᑦ (ᐊᕿᐊᕈᖅ) 

 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒐᕙᒪᒃᑯᑦ ᓄᓇᕗᒻᒥ 
ᑕᐃᒪ, ᓄᓇᕗᒻᒥ ᐱᓕᕆᖃᑎᖃᖅᓯᒪᔪᑦ 
ᓄᓇᕗᒻᒥᐅᑕᕐᓂᒃ ᐊᒻᒪᓗ ᑲᓇᑕᒥᐅᑕᓄᓪᓗ 
ᐃᓚᖏᓐᓄᑦ. ᑕᒪᒃᑯᓂᖓ ᐸᕐᓇᐃᓂᖅ ᐃᒻᒪᖄ 
ᐊᖅᑯᑎᓄᑦ ᐊᒻᒪᓗ ᒥᕝᕕᖕᓄᑦ.  
 
ᐊᒃᓱᕈᖅᖢᑕ ᐱᓕᕆᐊᓯᒪᔪᒍᑦ ᑮᓇᐅᔭᕐᓂᒃ ᑕᕝᕘᓇ 
ᒐᕙᒪᒃᑯᑦ ᑮᓇᐅᔭᖁᑎᒥᓂᒃ ᑖᒃᑯᐊ 
ᓄᑖᓐᖑᖅᑎᑕᐅᓂᖅ ᑖᓐᓇ ᑲᖏᖅᖠᓂᖅ 
ᐅᑕᖅᑭᓛᖅᑎᓪᓗᒍ ᒥᑦᑕᕐᕕᖕᒧᑦ. ᐊᒻᒪᓗ ᑖᒃᑯᐊ 
ᓄᓇᓕᖕᓄᑦ ᑖᒃᑯᐊ ᓯᑕᒪᐅᔪᓄᑦ ᑭᕙᓪᓕᕐᒥ 
ᓄᓇᓕᓐᓂ ᑖᒃᑯᐊ ᐊᖅᑯᓯᐅᕐᓂᖅ. 
 
ᑖᒃᑯᐊ ᑲᑎᒪᔨᐅᖃᑎᒋᔭᒃᑲ ᖃᐅᔨᒪᔪᒃᓴᐅᕗᑦ ᑖᒃᑯᐊ 
ᐊᒥᓲᖕᒪᑕ ᐱᔭᒃᓴᐃᑦ ᒐᕙᑐᖃᒃᑯᓐᓂ, ᓄᓇᕗᑦ 
ᐱᒋᐊᖃᕋᔭᖅᑐᖅ ᑖᒃᑯᐊ 25%−ᓂᒃ ᑕᒪᒃᑯᓂᖓ 
ᐊᑭᓄᑦ ᑖᒃᑯᐊ ᐱᔭᒃᓴᓄᑦ ᐊᑭᒋᓂᐊᖅᑕᖏᓐᓄᑦ 
ᐊᒻᒪᓗ 2020-2021-ᒧᑦ ᑖᒃᑯᐊ ᕿᒥᕐᕈᓯᒪᒐᑦᑎᒍᑦ 
ᑕᒡᕙᓂ ᐃᒃᓯᕚᕐᕕᒋᔭᑉᑎᒻᓂ. 
 
ᐅᖃᖅᑏ, ᑖᒃᑯᐊ ᐱᒻᒪᕆᐅᔪᑦ ᐱᔭᒃᓴᐃᑦ 
ᐱᕙᓪᓕᐊᑎᑦᑎᓂᒃᑯᑦ ᑖᒃᑯᐊ ᐊᖅᑯᓯᐅᖅᑐᓕᕆᓂᒃᑯᑦ 
ᐊᒻᒪᓗ ᑮᓇᐅᔭᓕᐅᕐᓂᒃᑯᑦ, 
 
ᑭᕙᓪᓕᕐᒥᐅᑦ ᑖᒃᑯᐊ ᓯᑕᒪᐅᔪᑦ ᐃᒻᒪᖄ 
ᐊᖅᑯᓯᐅᕐᓂᕐᒧᑦ ᓯᕗᒧᐊᑦᑎᒐᓱᒃᓯᒪᔭᕗᑦ ᐊᒻᒪᓗ 
ᑖᒃᑯᐊ ᐅᑭᐅᓕᒫᒥᒃ ᖃᓄᐃᑦᑐᒥᒃ ᓯᓚᒧᑦ. ᑖᒃᑯᐊ 
ᑭᕙᓪᓕᐅᑉ ᓄᓇᓕᖏᓐᓂᒃ, ᑖᒃᑯᐊ ᐱᔭᒃᓴᑦ ᑖᒃᑯᐊ  
ᐃᒻᒪᖄ ᐊᕕᒃᑐᖅᓯᒪᔪᑦ ᐊᒻᒪᓗ ᐃᒻᒪᖄ ᓄᑖᓂᓗ 
ᑕᒪᒃᑯᓂᖓ ᓇᖕᒥᓂᖁᑎᒋᔭᐅᔪᓂᒃ 
ᐱᔭᒃᓴᖃᖅᑎᑦᑎᓂᖅ. 
 
ᓯᕗᓂᒃᓴᒧᑦ ᑖᒃᑯᐊ ᑕᐅᑐᒃᓯᒪᓪᓗᒋᑦ ᐃᒻᒪᖄ 

ᐱᓗᐊᖅᑐᒥᒃ ᑲᖏᖅᖠᓂᕐᒥᐅᑕᐃᑦ ᐅᑕᖅᑭᕕᒃᓵ 
ᑎᖕᒥᓲᖃᕐᕕᖕᒧᑦ ᐊᒻᒪᓗ 
ᐃᖢᐊᖅᓯᒋᐊᒃᑲᓐᓂᖁᓪᓗᒋᑦ ᑖᒃᑯᐊ 
ᖃᖓᑕᖃᑦᑕᖅᑐᓄᑦ ᐊᒻᒪ ᑖᒃᑯᐊ ᐅᖓᖁᒍᓐᓇᒋᑦ 
ᑖᒃᑯᐊ. ᑖᓐᓇ ᓄᑖᓐᖑᖅᑎᑕᐅᓂᖅ ᑖᓐᓇ ᐅᑕᖅᑭᕕᒃ 
ᒥᕝᕕᖕᒥ ᑐᖅᑎᒋᔭᐅᑦᑎᐊᖅᓯᒪᔪᖅ ᐊᒻᒪᓗ ᑕᐃᒪ 
ᑭᕙᓪᓕᕐᒥᐅᑕᓄᑦ ᐊᒻᒪᓗ ᓄᓇᕗᒻᒥᐅᑦ ᑖᒃᑯᐊ 
ᐊᕕᒃᑐᖅᓯᒪᔪᓂᒃ ᐊᐅᓪᓚᖅᑕᖅᑐᐃᑦ.  
 
ᖁᔭᓕᓯᒪᕗᖓ ᐃᑲᔪᖅᑐᐃᓯᒪᖕᒪᑕ ᑖᒃᑯᐊ 
ᒐᕙᒪᑐᖃᒃᑯᑦ ᐊᒻᒪᓗ ᐃᑲᔪᖅᑐᖅᐸᒃᑲ ᑖᒃᑯᐊ 
ᒐᕙᒪᑐᖃᒃᑯᓐᓂ ᒪᓕᒐᓕᐅᖅᑎᐅᖃᑎᒃᑲ. ᖁᔭᓐᓇᒦᒃ, 
ᐅᖃᖅᑏ. ᑕᐅᑐᒃᓯᒪᓂᐊᖅᑕᕗᑦ ᑕᒪᓐᓇ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪ’ᓇ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 
ᕼᐃᕗᓕᐅᖅᑎᐅᔪᖅ ᓄᓇᕗᒻᒧᑦ, ᓯᕗᓕᐅᖅᑎ 
ᓴᕕᑲᑖᖅ. 
 
ᐊᖓᔪᖅᑳᑉ ᐅᖃᐅᓯᖓ 322 - 5(2): 

ᐅᑭᐅᖅᑕᖅᑑᑉ ᐅᐊᖕᓇᕐᒥᐅᑕᓄᓪᓗ 
ᐊᑐᐊᒐᓄᑦ ᑐᓐᖓᕕᒋᔮ (ᓴᕕᑲᑖᖅ) 

 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. 
ᐊᕐᕕᐊᕐᒥᐅᑦ ᐅᑉᓗᒃᑰᑦᓯᐊᖅᐸᖅᕼᐃ.  
 
(ᑐᓵᔨᑎᒍᑦ) ᐅᖃᖅᑏ, ᓯᑏᕝᕙ 10−ᖑᑎᓪᓗᒍ 
2019-ᒥ, ᒐᕙᒪᒃᑯᑦ ᒐᕙᒪᑐᖃᒃᑯᑦ ᑲᓇᑕᒥ 
ᓴᖅᑮᑎᑦᑎᓚᐅᖅᑐᑦ ᐅᑭᐅᖅᑕᖅᑐᒥ ᑕᒪᒃᑯᓂᖓ 
ᐊᑐᐊᒐᒃᓴᓂᒃ. ᑖᒃᑯᐊ ᒐᕙᒪᒃᑯᑦ, ᒐᕙᒪᑐᖃᒃᑯᑦ 
ᑖᒃᑯᐊ ᐱᓕᕆᖃᑎᖃᖅᓯᒪᔪᑦ ᓄᓇᖃᖅᑳᖅᓯᒪᔪᓂᑦ 
ᑖᒃᑯᐊ 6-ᖑᓪᓗᑎᑦ ᒐᕙᒪᓕᕆᔩᑦ ᐊᒻᒪᓗ ᓄᓇᕗᒻᒥ. 
 
ᐅᖃᖅᑏ, ᐅᑭᐅᖅᑕᖅᑐᒥ ᑖᒃᑯᐊ ᐱᔭᐅᔭᕆᐊᓖᑦ 
ᐅᑭᐅᖅᑕᖅᑐᒥᓗ ᐊᒻᒪᓗ ᑖᒃᑯᐊ 
ᐱᓕᕆᐊᒃᓴᖃᖅᓯᒪᓂᓐᓂ 
ᐱᓕᕆᐊᒃᓴᖃᖅᑎᑦᑎᓯᒪᓂᖅ ᐱᒋᐊᖅᑕᐅᓪᓗᑎᓪᓗ 
ᓄᓇᕗᑦ. ᑕᒪᒃᑯᐊ ᐱᖃᑎᖃᖅᓯᒪᓪᓗᑎᑦ 
ᐅᑭᐅᖅᑕᖅᑐᒥ ᐊᒻᒪᓗ ᑖᒃᑯᐊ ᐊᑐᐊᒐᓕᐅᖅᑏᑦ. 
ᓄᓇᕗᑦ ᑕᐅᑐᒃᓯᒪᔭᖓᑦ ᑖᒃᑯᐊ ᒫᓐᓇᐅᔪᖅ 

ᒐᕙᒪᓗᒃᑖᓂᒃ ᐊᒻᒪᓗ ᑕᒪᒃᑯᐊ ᓯᕗᓪᓕᐅᑎᔭᕆᐊᓖᑦ. 
ᑖᓐᓇ ᐅᒃᐱᕈᓱᒃᓯᒪᕗᖓ ᑖᒃᑯᐊ ᑎᑎᖅᑲᐃᑦ ᑖᒃᑯᐊ 
ᑐᕌᖓᖕᒪᑕ ᓄᓇᕗᒻᒧᑦ 
ᓯᕗᓪᓕᐅᑎᔭᐅᔭᕆᐊᖃᖅᑐᓄᑦ ᐊᒻᒪᓗ ᓯᕗᓂᒃᓴᒧᑦ 
ᐊᕕᒃᑐᖅᓯᒪᔪᓄᑦ ᐊᒻᒪᓗ ᒐᕙᒪᑐᖃᒃᑯᓐᓄᑦ.  
 
ᐃᓚᒋᐊᒃᑲᓐᓂᕐᓗᒍ, ᐅᖃᖅᑏ, ᓄᓇᕗᑦ ᒐᕙᒪᒃᑯᑦ 
ᑖᒃᑯᐊ ᐊᒻᒪᓗ ᓄᓇᑦᓯᐊᕐᒥᐅᑕᐃᑦ ᒐᕙᒪᒃᑯᓐᓂ 
ᐊᒻᒪᓗ ᔫᑳᓐᒥᐅᑦ ᓴᖅᑮᑎᑦᑎᓚᐅᖅᓯᒪᖕᒪᑕ 
ᑖᔅᓱᒥᖓ. ᐃᒻᒪᖄ ᑖᒃᑯᐊ 2017-ᒥ ᑖᒃᑯᐊ ᐊᒻᒪᓗ 
ᐃᑯᐱᒃᑐᓕᕆᓂᕐᒧᑦ ᓴᖅᑮᑎᑦᑎᓂᖅ ᐊᒻᒪᓗ ᑖᒃᑯᐊ 
ᑮᓇᐅᔭᓕᐅᕈᑎᒃᓴᐅᔪᓐᓇᖅᑐᓂᒃ ᐊᒻᒪᓗ 
ᐊᒃᓱᕉᑕᐅᔪᓂᒃ. 
 
ᐅᖃᖅᑏ, ᓄᓇᕗᑦ ᑕᒪᐃᑕ ᑕᐅᑐᒃᓯᒪᔪᑦ ᑖᒃᑯᐊ 
ᐸᕐᓇᐅᑎᒥᒃ ᐱᔭᒃᓴᐅᔪᑦ ᓄᓇᕗᒻᒥ ᒐᕙᒪᒃᑯᑦ 
ᑕᖃᐃᔅᓴᐅᔭᒃᑯᑦ ᐃᑲᔪᖅᑐᖅᐸᒃᑲ ᑖᒃᑯᐊ 
ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ ᓄᓇᕗᒻᒥᐅᑦ ᑖᒃᑯᐊ. 
ᐊᒻᒪᓗ ᐅᑉᓘᑉ ᐃᓛᓂ ᑖᒃᑯᐊ ᓴᖅᑭᑦᑎᔪᒫᕋᒃᑭᑦ. 
ᒪᒥᐊᓇᖅ. 
 
ᐅᖃᖅᑏᓪᓗ ᓄᓇᕗᑦ, ᒪᒥᐊᓇᖅ, ᓄᓇᕗᑦ ᒐᕙᒪᒃᑯᑦ 
ᑕᐅᑐᒃᓯᒪᔪᑦ ᐅᑭᐅᖅᑕᖅᑐᒥ ᐊᒻᒪᓗ ᑖᒃᑯᐊ 
ᐊᑐᐊᒐᒃᓴᐃᑦ ᐃᓚᒋᔭᐅᓯᒪᓪᓗᑎᑦ ᑖᒃᑯᐊ ᐃᓄᐃᑦ 
ᑐᓴᖅᑎᓪᓗᒋᑦ. ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂ 
ᒪᓕᒡᓗᒋᑦ ᐱᔭᒃᓴᖃᖅᑎᑦᑎᒐᔭᖅᑐᑦ ᑕᒪᒃᑯᓂᖓ 
ᐱᕙᓪᓕᐊᔪᓕᕆᓂᕐᒥᒃ, ᑮᓇᐅᔭᓕᐅᕐᓂᕐᒧᑦ 
ᐱᕈᖅᓴᑎᑦᑎᓂᖅ ᐊᒻᒪᓗ ᑕᒪᒃᑯᓄᖓ 
ᐃᓄᓕᕆᓂᕐᒧᑦ ᑮᓇᐅᔭᒥᒃ ᐊᒻᒪᓗ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ. ᑕᒪᒃᑯᐊ 
ᓄᓇᕗᒥᐅᑕᐅᑎᓪᓗᑕ.  
 
ᑕᒪᓐᓇ ᐱᔭᒃᓴᖅ ᑐᓐᖓᑎᖃᖅᓯᒪᔪᖅ ᑲᓇᑕᒃᑯᑦ 
ᐱᔭᐅᔭᕆᐊᖃᖅᑐᓂᑦ ᑐᕌᖓᔪᐃᑦ ᐸᕐᓇᐅᑎᓄᓪᓗ. 
 
ᐅᖃᖅᑏ, ᑕᐃᒪ ᓂᕆᐅᒃᓯᒪᓂᐊᖅᐳᒍ ᓯᕗᓂᒃᓴᒥ 
ᓯᕗᒧᑦ ᑕᐅᕗᖓ ᐊᕕᑦᑐᖅᓯᒪᔪᑦ ᑖᒃᑯᐊᓕ 
ᒐᕙᒪᓕᕆᔨᐅᔪᑦ 

ᓄᓇᕗᒻᒥᐅᓄᑦ ᐊᒻᒪᓗ ᐅᑭᐅᖅᑕᖅᑐᒥᐅᑕᓄᑦ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪ’ᓇ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑐ 
ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᑉ ᐅᖃᐅᓯᖓ 323 - 5(2): ᐃᓅᔪᑦ 

ᐊᖓᔪᖅᑲᐅᑏᑦ ᐃᓕᓐᓂᐊᕝᕕᖁᑎᑦᑕ 
ᐊᐅᓚᑦᑎᓂᖏᓄᑦ ᐊᒡᒍᖅᓯᒪᔪᖁᑎᑦᑎᓐᓂ 
(ᔪᐊᓇᓯ) 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᖁᕕᐊᓱᑦᑎᐊᕋᒪ 
ᓴᕆᒪᒍᓱᒃᐳᖓ ᑖᒃᑯᐊ ᓇᓗᓇᐃᖅᑎᑦᑎᒻᒪᓪᓗᖓ 
ᒪᓕᒐᓕᐅᖅᑏᑦ ᑖᒃᑯᐊ ᐱᖓᓱᑦ ᐊᖓᔪᖅᑳᕆᔭᐅᔪ 
ᐃᓕᓐᓂᐊᕐᕕᓐᓂ, ᐊᑕᐅᓯᖅ ᑏᒐᖅᑐᐃᔪ ᑖᒃᑯᓇᓂ 
ᐱᖓᓲᔪᓂᒃ ᐊᕕᑦᑐᖅᓯᒪᔪᑦ ᓄᓇᓕᓐᓂ 
ᐃᓴᓕᐃᕕᐅᑉ ᐃᒻᒪᖄ ᑎᑎᕋᕐᕕᖓᓂ.  
 
>>ᐸᑦᑕᑐᖅᑐᑦ 
 
ᑕᒪᓐᓇ ᑕᒪᖄ ᐊᔪᕐᖏᑎᑕᐅᓚᖅᑐᖅ ᑕᐃᑰᓇ 
ᐱᓕᕝᕕᐅᔪᒧᑦ ᐊᒻᒪ ᐃᓄᐃᑦ ᑖᒃᑯᐊ 
ᐊᖓᔪᖅᑳᕆᔭᐅᓂᖅᓴᐅᖁᓪᓗᒋᑦ.  
 
ᑖᒃᑯᐊ ᐱᖓᓲᔪᐃᑦ ᐊᖓᔪᖅᑳᕆᔭᐅᔪᐃᑦ ᐃᒻᒪᖄ 
ᐱᐅᓯᖃᖅᓯᒪᔪᑦ ᐃᓕᓐᓂᐊᕆᐊᖅᓯᒪᓚᐅᖅᑐᑦ 
ᐱᐅᓯᓂᒃ ᑖᒃᑯᓂᖓ ᐃᓄᓕᕆᔨᒃᑯᓐᓂ. ᑖᒃᑯᐊ 
ᓴᖅᑮᑎᑕᐅᓪᓗᑎᒃ ᑎᕙᓂ ᑭᓕ, ᕿᑎᕐᒥᐅᑦ 
ᐃᓕᓐᓂᐊᖅᑐᓕᕆᔨᒃᑯᖏᓐᓂᒃ ᐃᓚᐃᔾᔭ ᑎᒍᓪᓚᒐᖅ, 
ᕿᑭᖅᑕᓂ ᐃᓕᓐᓂᐊᖅᑐᓕᕆᔨᒃᑯᓐᓂ, 
ᐃᓕᓐᓂᐊᖃᑕᐅᓚᐅᖅᑑᒃ ᓯᕗᓕᖅᑎᒃᓴᓄᑦ  
ᐱᕙᓪᓕᐊᔪᓕᕆᓂᕐᒧᑦ ᐃᓕᓐᓂᐊᒐᒃᓴᒧᑦ. ᑖᓐᓇ 
ᐱᔭᒃᓴᖅ ᐱᕈᖅᑎᑦᓯᓲᖑᕗᖅ ᑕᒪᒃᑯᓂᖓ 
ᐃᓄᓕᕆᓂᖅ ᐃᓄᓐᓄᑦ ᐊᒻᒪᓗ ᐃᓚᖃᖅᓯᒪᓪᓗᑎᒃ 
ᑕᒪᒃᑯᐊ ᐃᓕᑦᓯᓂᖅ ᐊᒻᒪᓗ ᓴᓇᐅᒐᒃᓴᓕᕆᓂᕐᒧᑦ.  
 
ᐅᖃᖅᑏ, ᐱᖓᓱᒋᔭᕗᑦ ᐃᓄᒃ ᑖᓐᓇ 
ᐊᖓᔪᖅᑳᕆᔭᐅᓕᖅᑐᖅ ᐃᓕᓐᓂᐊᕐᕕᖕᒥ, ᐄᕙ ᓄᐊ, 
ᑭᕙᓪᓕᖅ ᐃᓕᓐᓂᐊᖅᑐᓕᕆᔨᒃᑯᓐᓂᒃ, 
ᐱᐊᓂᒃᓯᓵᑦᑎᐊᖅᑐᖅ ᓯᕗᓕᖅᑎᒃᓴᓄᑦ ᐱᕙᓪᓕᐊᔪ 
ᐃᓕᓐᓂᐊᕈᑎᖓᓄᑦ 

ᔫᓐ-ᒥ. ᐃᒻᒪ ᑖᒃᑯᐊ ᓯᕗᓕᒃᑐᒃᓴᑦ ᐱᔭᒃᓴ ᐃᓗᐊᓂ. 
ᑖᓐᓇ ᐱᔭᒃᓴᖅ ᑖᓐᓇ ᐋᖅᑭᐅᒪᑎᑦᓴᐅᕗᖅ ᑖᒃᑯᐊ 
ᐊᒥᓕᒑᖅᑎᑦᑎᖁᓇᒍ ᓄᓇᕗᒻᒥᐅᑕᐃᑦ ᐃᓄᐃᑦ. 
ᐃᓕᓪᓚᕆᔭᐅ... ᐊᒻᒪᓗ ᑕᒪᒃᑯᓂᖓ ᓴᓇᒐᒃᓴᖅᑕᓕ 
ᐊᒻᒪᓗ ᐃᓕᓐᓂᐊᕈᑎᒃᓴᓄᑦ. ᒥᔅ ᓄᐊ ᑖᓐᓇ ᐃᒻᒪᖃ 
ᐅᑭᐅᓄᑦ ᐱᕕᑦᓴᕆᓂᐊᖅᑖ.  
 
(ᑐᓵᔨᑎᒎᕈᓐᓃᖅᑐᖅ) ᐃᖅᑲᓇᐃᔭᓕᒻᒪᒃᓴᐅᑏᓪᓗ 
ᑖᒃᑯᐊ ᐃᓚᒋᒻᒪᒍ ᐱᓕᕆᕝᕕᒋᔭᒻᒪ ᖃᓄᖅ 
ᐃᑲᔪᖅᑎᖃᑦᑕᕐᒪᖔᖏᓐᓂᒃ ᐃᓄᓐᓂᒃ ᑕᒪᒃᑯᐊ 
ᖁᑦᑎᓐᓂᖅᓴᓂᒃ ᐃᖅᑲᓇᐃᔮᓄᑦ 
ᐃᓕᐅᖅᑲᖅᑕᐅᕙᓪᓕᐊᖃᑦᑕᕈᓐᓇᖁᓪᓗᒋᑦ ᓄᓇᕗᑦ 
ᒐᕙᒪᑦ ᐃᓗᐊᓂ. ᑖᓐᓇᓗ ᒐᕙᒪᑦᑕ ᑐᕌᒐᕆᔭᖓᓂᒃ 
ᑐᕌᖅᑕᕗᒻᒥ ᑖᓐᓇᑑᓐᖏᒻᒪᑦ ᑐᕌᕆᓚᐅᖅᑕᖏᓐᓂᒃ. 
ᐱᒻᒪᕆᐅᓂᖃᕐᒪᑦᑕᐅᖅ ᑖᑦᓱᒧᖓ ᐃᓛᒃᑰᖓᔪᖅ 23 
ᓄᓇᕗᑦ ᐊᖏᖃᑎᒌᒍᑎᖓᒍᑦ ᒪᓕᒃᓱᓂ. ᖁᔭᓐᓇᒦᒃ, 
ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪ’ᓇ. ᑲᔪHᐃᒋᐊᖅᑳᖅᑎᓐᓇᑕ 
ᒪᓕᒐᓕᐅᖅᑏᑦ ᓇᓗᓇᐃᔭᕐᕕᒋᕙᑉᓯ. ᒪᓕᒐᓕᐅᖅᑎ 
ᐃᖃᓗᐃᑦ−ᒪᓂᕋᔭᖕᒧᑦ, ᒪᓕᒐᓕᐅᖅᑎ ᓚᐃᑦᓯᑑᓐ 
ᐅᑉᓗᒥ ᑲᑎᒪᓂᑉᑎᓐᓂ ᐃᓚᐅᓚᓐᖏᒻᒪᑦ 
ᐱᔾᔪᑎᖃᑦᓯᐊᖅHᐅᓂ.  
 
ᑲᔪHᐃᓗᑕ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ, 
ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ ᕋᒻᐴᑦ. 
 
ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᖁᕕᐊᓲᑎᒋᕙᒃᑲ ᓴᓂᑭᓗᐊᑉ ᒪᐃᔭᑕᓵᖓ 
ᑲᑎᒪᔨᖏᓪᓗ (ᕋᒻᐴᑦ) 

 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᓐᓄᓴᒃᑯᑦ ᓴᓂᑭᓗᐊᕐᒥᐅᑕᐃᑦ.  
 
ᐅᓪᓗᒥ ᓂᑯᕕᑦᑐᖓ ᐅᐱᒍᓱᒍᒪᓪᓗᖓ ᑕᐃᒃᑯᓄᖓ 
ᐃᓚᐅᓚᐅᖅᑐᓄᑦ 

Hᐋᒻᓚᒃᑯᑦ ᓂᕈᐊᕐᓇᖃᖅᑎᓪᓗᒋᑦ 
ᓇᒡᒐᔾᔭᐅᖑᓚᐅᖅᑐᒥ. ᐅᐱᒋᖅᑳᕈᒪᔭᕋ 
ᒪᐃᔭᑖᖅᑲᐅᕗᑦ ᔮᓂ ᑯᑭ. ᑖᓐᓇ 
ᓂᕈᐊᖅᑕᐅᓚᐅᕐᖓᑦ. ᐊᒻᒪᑦᑕᐅᖅ ᐅᐱᒋᔪᒪᔭᒃᑲ 
ᐅᑯᐊ ᓂᕈᐊᖅᑕᐅᓚᐅᖅᑐᐃᑦ ᑲᑎᒪᔨᐅᓂᐊᕐᓗᑎᒃ 
Hᐋᒻᓚᒃᑯᓐᓄᑦ:  
 
• ᐃᒪᓕ ᑲᑦᑐᒃ  
• ᑕᐃᓇ ᑭᑐᓱᒃ  
• ᒥᒃ ᐊᐸᑲᒃ 
• ᓘᓯ ᐊᐸᑲᒃ  
• ᒪᐃᓇ ᐃᓄᒃᓴᓗᒃ  
• ᑐᐱᑲ ᐃᓗᓱᒃ 
• ᑲᐅ ᓵᓕ  
• ᒪᐃᓇ ᐃᔭᐃᑦᑐᖅ 
 
ᑖᒃᑯᐊ ᐅᐱᒋᓚᕗᑦ ᓂᕈᐊᖅᑕᐅᓚᐅᕐᖓᑕ. 
ᖁᔭᓐᓇᒦᒃ, ᐅᖃᖅᑏ.   
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ, 
ᒪᓕᒐᓕᐅᖅᑎ ᐅᖅᓱᖅᑑᕐᒧᑦ, ᒪᓕᒐᓕᐅᖅᑎ 
ᐋᖁᐊᖅ. 

ᖁᔭᒋᔭᖃᓐᓂᖅ ᐅᖅᓱᖅᑑᑉ ᐸᖅᓴᐃᔨᒋᔭᖏᑕ 
ᕿᓂᖅᑎᖏᓪᑕᓗ ᐱᓕᕆᔨᖏᓂᑦ (ᐋᖁᐊᖅ) 

 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ. 
(ᑐᓵᔨᑎᒎᕈᓐᓃᖅᑐᖅ) ᐅᖅᕼᐅᖅᑑᕐᒥᐅᓪᓗ ᑕᐅᑐᒃᑐᑦ 
ᐅᑉᓗᒃᑰᖅᐸᒃᑲᑦ.  
 
ᐲ, ᐅᓪᓗᒥ ᓇᖏᖅᕼᐃᔪᖓ ᐃᓕᑕᕆᔪᒪᑉᓗᒋᑦ 
ᕿᓂᖅᑎᕗᑦ ᑕᐃᑲᓂ ᐅᖅHᐅᖅᑑᒥ 
ᐃᑲᔪᕐᓗᐊᖃᑦᑕᕐᒪᑕ. ᑕᒻᒪᐅᒪᔪᖃᓕᕌᖓᓪᓘᓐᓃᑦ 
ᐊᐃᔭᐅᔪᖃᓕᕌᖓᓪᓘᓐᓃᑦ, ᐃᑲᔪᓪᓗᐊᖅᐸᖕᒪᑕ, 
ᐃᒻᒥᓂᒃ ᑐᓂᓯᕙᒻᒪᑕ ᐃᓅᖃᑎᒥᓂᒃ ᐃHᐅᒪᑉᓗᑎᒃ.  
 
ᑕᐃᒃᑯᐊᑦ ᐃᓚᐃᑦ ᓄᖅᑲᖃᖕᒪᑕ, ᐲ, ᐃᖕᒥᓂᑦᑕᐅᖅ 

ᐃᕼᐅᒪᖅᕼᐅᖁᒧᓪᓗ ᐱᔪᒪᖕᒪᑕᑦᑕᐅᖅ. ᐃᓚᐃᑦ 
ᐃᑲᔪᖅᐹᓪᓕᕈᒪᒋᕙᓗᑦ, ᑭᕼᐃᐊᓂ ᐊᕼᐃᐊᓄᑦᑕᐅᖅ 
ᐃᕼᐅᒪᒃᕼᐅᕐᒥᖕᒪᑕ.  
 
ᑕᐃᒻᓇ ᐲ, ᑐᑭᒧᐊᖅᑎᖓᑦ, coordinator-ᖓᑦ 
ᑕᐃᒻᓇ ᐃᓕᑕᕆᔪᒪᑉᓗᒍ ᑭᕼᐃᐊᓂᑦᑕᐅᖅ 
ᓇᖏᖅᕼᐃᔪᖓ, ᓲᓴᓐ ᓂᐊᖁᓐᓄᐊᖅ ᑕᐃᑲᓂ 
ᕼᐊᕙᒃᕼᐋᖅᕼᐃᒪᓕᖅᑐᖅ ᕿᓂᖅᑎᐅᓂᕐᒧᑦ. 
ᓇᓂᕗᖅᑯᓚᐃᑦᑐᓂᓗ ᕿᓂᖅᑕᐅᔪᖃᓕᕌᖓᑦ 
ᑭᕼᐃᐊᓂ ᓇᓂᔭᐅᖅᑳᖅᑎᓐᓇᒍ ᓄᖅᑲᖃᑦᑕᕐᒪᑦ. 
ᓈᓚᐅᑎᒃᑰᖅᐸᒃᖢᓂᓗ ᕿᓂᖅᑐᒃᕼᐊᓂᑦᑕᐅᖅ 
ᑎᒃᑯᐊᖅᕼᐃᕙᒃᖢᓂᓗ ᑕᐃᑉᑯᐊᑦ 
ᕿᓂᖅᑐᒃᕼᐊᓄᓪᓗ ᓂᕿᒃᕼᐃᓂᓪᓗ, ᓯᑭᑑᖏᓪᓗ 
ᕼᐋᓐᑕᖏᓪᓗ ᒑᓴᓖᖁᑕᐃᓂᒃ ᓂᐅᕕᖃᑦᑕᕐᒪᑦᑕᐅᖅ. 
ᐃᓕᑕᕆᔪᒪᑉᓗᒍ. 
 
ᑕᐃᑉᑯᐊᑦ ᕿᓂᖅᑎᐅᓂᐊᖅᑐᑦ ᑕᐃᒪᑐᑦᑕᐅᖅ 
ᐃᕼᐅᒪᑎᑕᕗᑦ ᐃᖕᒥᓂᒃ ᐃᓅᖃᑎᒥᖕᓂᒃ 
ᐃᕼᐅᒪᓗᑎᒃ ᐱᖃᔾᔭᕗᑦ. ᖁᐊᓇᖅᑯᑎᑦ, (ᑐᓵᔨᑎᒍᑦ) 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪ’ᓇᓪᓗᐊᕕᒃ. ᒪᓕᒐᓕᐅᖅᑏᑦ 
ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ 
ᐅᐊᖕᓇᖓᓄᑦ ᐃᒡᓗᓕᒑᕐᔪᖕᒧᓪᓗ, ᒥᔅ ᑕᐅᑐᓐᖏ. 

ᐃᒡᓗᓕᒑᔾᔪᒻᒥ ᕼᐋᒻᓚᖏᑦ, 
ᐃᓕᓐᓂᐊᖅᑐᓕᕆᔨᖏᑦ ᐊᒻᒪᓗ 
ᐃᒥᐋᓗᓕᕆᔨᒃᑯᑦ ᑲᑎᒪᔨᑖᖏᑦ (ᑕᐅᑐᓐᖏ) 

 
ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓇᖏᖅᓯᔪᖓ 
ᐃᒡᓗᓕᒑᕐᔪᖕᒥᑦᑕᐅᖅ ᓂᕈᐊᕐᓂᖃᓚᐅᕐᒪᑕ 
ᐃᑉᐸᒃᓴᖅ ᐅᓐᓅᔪᒥ, ᐅᑉᓘᔪᒥ. ᐱᖅᓯᖅᑐᐊᓘᓚᐅᕐᒪᑦ 
ᓂᕈᐊᕐᓇᐅᑎᓪᓗᒍ. ᐅᐱᒍᓱᑦᑎᐊᖅᐳᖓ ᓄᑖᕐᒥᒃ 
ᐃᒡᓗᓕᒐᕐᔪᖕᒥ ᒪᐃᔭᑖᕐᒪᑕ, ᓯᕗᓕᖅᑎᑖᕐᒪᑕ ᐹᐅᓂ 

ᐊᒡᒐᖅ. ᑖᓐᓇ ᐅᐱᒋᑦᑎᐊᖅᐸᕋ. ᐊᒻᒪᑦᑕᐅᖅ 
ᑲᑎᒪᔨᓐᖑᑐᐃᓐᓇᖅᑐᑦ:  
 
• ᔮᓂᔅ ᐊᒡᒐᒃ 
• ᑐᐊᕇᓐ ᒧᓕᓐᔅ  
• ᐋᓕᔅ ᕿᓚᒃ 
• ᐃᕚᓐ ᐳᐊᑦᕗᑦ  
• ᒥᐊᕆᔮᓐ ᐄᓴᓗᒃ  
• ᑑᓂ ᐊᒪᐅᔭᖅ 
• ᒋᑖᓄ ᓯᑳᓚ 
• ᐊᓐᔨᓖᓇ ᓯᒥᒃ  

ᑕᐃᒪᑦᑕᐅᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ 
ᑲᑎᒪᔨᓐᖑᖅᑐᑦ:  
 
• ᓴᐅᓚᑦ ᐊᑐᐊᑦ−ᑲᑎᒑᑦᓯᐊᖅ 
• ᒥᐊᕆᔮᓐ ᐄᓴᓗᒃ 
• ᐃᕚᓐ ᐸᑦᕗᑦ 
• ᒋᑖᓄᑦ ᓯᑳᓚ  
• ᐳᓈᐅᑦ ᔪᓂᐊ ᐳᑐᓕᒃ  
• ᑐᐊᕆᔮᓇ ᓴᒻᒧᖅᑐᖅ 
• ᑕᐃᕕᑦ ᑲᑎᒑᑦᓯᐊᖅ  
• ᒪᐅᒃ ᐊᒪᕈᖅ 

ᑖᓐᓇᑦᑕᐅᖅ ᐃᒥᐊᓗᖕᒧᑦ ᑲᑎᒪᔨᕋᓛᖑᑦᑎᐊᕐᒥᔪᑦ:  
 
• ᐲᑕ ᐊᖓᔪᒃᓖᖅ ᑲᑎᒑᑦᓯᐊᖅ  
• ᕋᓱ ᒧᓕᓐᔅ  
• ᕌᓐᑎ ᐳᑎᔭᐅ  
• ᓂᑯ ᑲᑎᒑᑦᓯᐊᖅ  
• ᐃᕚᓐ ᐸᑦᕗᑦ 
• ᒐᐅᑦᓄ ᕚᓪᑐᔅ  
• ᒋᑖᓄ ᓯᑳᓚ 
• ᔭᓯᓚᓐ ᓯᒥᓐᔅ  

ᑖᓐᓇ ᐃᒡᓗᓕᒑᕐᔪᖕᒥ ᒪᓕᒐᒃᓴᑦᑎᐊᕙᐅᔪᖅ 70 
ᐳᓴᓐᑎ ᑕᐃᒃᑯᐊ ᐃᒡᓗᓕᒐᕐᔪᖕᒥᐅᑕᐃᑦ  
ᓂᕈᐊᕆᐊᖅᑐᓚᐅᖅᑐᑦ, 69.1 ᐳᓴᓐᑎ. ᖁᔭᓐᓇᒦᒃ, 
ᐃᒡᓗᓕᒑᕐᔪᖕᒥᐅᑕᐃᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪ’ᓇᓪᓗᐊᕕᒃ. ᒪᓕᒐᓕᐅᖅᑏᑦ 
ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ 
ᐅᐊᖕᓇᖓᓄᑦ, ᑎᑭᕋᕐᔪᐊᕐᒧᓪᓗ, ᒪᓕᒐᓕᐅᖅᑎ 
ᒪᐃᓐ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 491 - 5(2): 
ᓵᓐᖓᔭᖃᕐᓂᖅ ᐃᓐᓇᖁᑎᑦᑎᓐᓄᑦ 
ᐸᖅᑭᒃᓕᓂᕐᓂᒃ (ᒪᐃᓐ) 

 
ᒪᐃᓐ: ᒪ’ᓇ, ᐅᖃᖅᑎᑦᓯᔩ, ᐅᑉᓗᑦᓯᐊᖅ, 
ᒪᐃᔭᑕᕼᐋᕆᔭᕗᑦ ᐊᕐᕕᐊᓂ ᑎᑭᕋᕐᔪᐊᒥᓪᓗ ᐹᑉ 
ᓚᓄᑦ, ᐴᓯ ᖃᑉᓗᓈᖅ ᖁᕕᐊᕼᐅᖃᑎᒋᕙᑉᕼᐃ 
ᐊᒻᒪᓗ ᓂᕈᐊᒐᒃᕼᐊᐅᓚᐅᖅᑐᓗᒃᑖᑦ ᒪ’ᓈ’ᒫᖅᖢᒋᑦ. 
 
ᐅᖃᖅᑎᑦᓯᔩ, ᐃᓄᑐᖃᐃᑦ ᒥᒃᕼᐋᓄᑦ ᑕᕝᕙᓂ 
ᐃᒡᓘᑉ ᐃᓗᐊᓂ ᐅᖃᐅᕼᐃᖃᒐᔪᑉᑑᔾᔫᓕᕋᑉᑕ ᐃᓛᒃ 
ᕼᐃᒪᒐᑉᑕ ᐅᑉᓗᓂᒃ ᖄᖏᖅᑐᓂᒃ ᖁᕕᐊᒌᑉᓗᒍ 
ᑕᒪᓐᓇ ᐱᒻᒪᕆᐅᖕᒪᑕ ᐃᓄᑐᖃᐃᑦ 
ᓄᓇᕗᒻᒥᐅᑕᓗᒃᑖᓄᑦ.  
 
ᑭᕼᐃᐊᓂ ᐅᖃᖅᑎᑦᓯᔨ ᒫᓐᓇ ᓇᓗᓇᐃᔭᕈᐊᖅᑐᖓ 
ᐋᓐᓂᐊᖅᑕᐃᓕᑎᑦᑎᓯᔨᒃᑯᑦ ᒫᓐᓇ ᐸᕐᓇᐅᒐᕐᒥᒃ 
ᐱᑕᖃᓐᖏᑦᑐᑦ ᐃᓄᑐᖃᐃᑦ ᒥᒃᕼᐋᓄᑦ. 
ᖃᑉᓗᓈᑎᑐᑦ Strategy ᐱᑕᐃᑦᑐᖅ ᕼᐅᓇᑕᐃᑦᑐᖅ. 
ᐋᖅᑭᒃᕼᐅᐃᔪᖅᑕᖃᖅᕼᐃᒪᖏᑦᑐᖅ ᕼᐅᓕ. ᐅᓇ 
ᐅᖃᐅᕼᐃᐅᒐᔪᒃᑐᕐᔪᐊᖅ ᑎᑎᖅᑲᖅ ᓈᒻᒪᖏᑦᑐᓂᒃ 
ᐅᖃᖅᕼᐃᒪᒐᓗᐊᖅᑎᑉᓗᒍ.  
 
ᐅᖃᓕᒫᕌᑉᓚᒡᓚᒍᐊᐃ. ᐃᓄᐃᒡᒎᖅ ᑲᑐᔾᔨᖃᑎᒌᖏᑦ 
ᑲᑎᖃᑎᒋᔭᐅᓚᐅᓐᖏᑦᑐᑦ 
ᐱᕕᖃᖅᑎᑕᐅᓚᐅᖅᑑᒐᓗᐃᑦ, ᑭᕼᐃᐋᓂ 
ᑭᐅᓚᐅᓐᖏᒻᒪᑕ ᐊᒻᒪᓗᒎᖅ 
ᐋᓐᓂᐊᖅᑕᐃᓕᑎᑦᑎᓯᔨᒃᑯᑦ ᐱᓕᕆᔨᖏᑦᓂᒃ 
ᐱᓗᐊᖅᑐᒥᒃ ᐅᖃᖃᑎᖃᓚᐅᕐᒪᑕ. ᐃᒻᒪᖄᒎᖅ ᑖᓐᓇ 
ᑎᑎᖅᑲᖅ ᐋᓐᓂᐊᖅᑕᐃᓕᑎᑦᓯᔨᒃᑯᑦ ᐃᕼᐅᒪᔾᔪᕼᐃᐊ 
ᒪᓕᒃᖢᒍ ᑖᓐᓇ ᑎᑎᖅᑲᖅ ᐃᒻᒪᖄ 
ᐋᖅᑭᒃᕼᐃᒪᔫᒎᖅ.  
 
ᐊᒻᒪᒎᖅ ᐃᓄᐃᑦ ᐃᓕᖅᑯᕼᐃᖏᑦ 
ᐃᓚᒋᔭᐅᓐᖏᑉᓗᑎᒃ. ᑕᒪᓐᓇ 
ᑭᓐᖒᒪᓇᓪᓚᕆᒃᑑᒐᓗᐊᖅ ᐃᓕᖅᑯᕼᐃᓕᕆᔨᑉᑯᑦ 
ᒥᓂᔅᑐᖓ ᑕᕝᕙᓂ ᐃᒡᓘᑉ ᐃᓗᐊᓂ 
ᐅᖃᐅᕼᐃᖃᓚᐅᖅᑎᑉᓗᒍ ᐃᕕᖅᑎᑉᐸᓪᓕᐊᔪᑦ. 
ᐃᓄᐃᑦ ᐃᓕᖅᑯᕼᐃᖏᑦ ᐃᓚᒋᔭᐅᒋᐊᖃᒻᒪᑕ 
ᒐᕙᒪᒃᑯᑦ ᐱᓕᕆᓐᓂᕆᔭᐃᑕ ᐃᓗᐊᓂ, 

ᑭᓐᖒᒪᓇᓪᓚᕆᒃᑐᖅ. ᐊᐱᖅᑯᑎᒃᕼᐊᖃᓕᖅᐳᒍᑦ 
ᒪᓕᒐᓕᐅᖅᑎᑐᐃᓐᓇᖅᑎᒍᑦ ᐊᒥᕼᐅᓂᒃ, 
ᐸᕐᓇᐅᒐᖃᖏᓐᓂᖅ ᐱᔾᔪᑎᒋᑉᓗᒍ.  
 
ᐃᓄᑐᖃᐅᕼᐃᕝᕕᒃ Elders’ Centre-ᖄᓂᒃᑐᑎᒍᑦ 
ᖃᓄᖅ ᓂᕆᐅᒃᑑᑉᓗᐊᓕᖅᐱᑕ ᕼᐃᕗᓂᒃᕼᐊᒧᑦ? 
ᐅᑯᐊᓪᓗ ᓄᓇᓕᕋᓛᑦ, ᐆᒃᑑᑎᒋᓗᒍ ᑎᑭᕋᕐᔪᐊᖅ, 
ᑲᓄᕐᓕ ᑕᐃᒪ ᓂᕆᐅᒃᑑᓪᓗᐊᖅᐸᑦ? 
ᓄᓇᓕᖁᑎᖏᑦᑕ ᐃᓗᐊᓂ ᐃᓄᑐHᐊᐅHᐃᕕᒻᒥᒃ 
ᐱᑕᖃᖅᑑᓗᐊᕋᔭᖅᐹᑦ ᒥᑭᔪᒥᐊᒥᓪᓘᓐᓃᑦ?  
ᑐᑭHᐃHᐃᒪᓐᖏᑦᑐᒍᑦ Hᐅᓕ ᐊᒥHᐅᓂᒡᓗ Hᐅᓕ 
ᐊᐱᖅHᐅᑎᑦᓴᖅᑕᓕ.  
 
ᐅᖃᖅᑎᑦᓯᔩ, ᐱᕕᖃᖅᑎᑕᐅᓂᐊᕐᓂᕈᒪ 
ᖁᕕᐊHᐅᒐᔭᖅᑐᖓ ᐅHᐊᐅHᐃᒃHᐊᒃᑲ 
ᐱᐊᓂᖕᓂᐊᕋᒃᑭᑦ. 
 
ᐅᖃᖅᑎ: ᒪᓕᒐᓕᐅᖅᑎ ᐊᐱᕆᖕᒪᑦ ᐅᖃᓯᒃᓴᒥᓂᒃ 
ᐱᔭᕇᕈᒪᑉᓗᓂ. ᐋᒃᑳᖅᑐᖃᖅᐹ? ᑐHᐊᓐᖏᓐᓇᒪ. 
ᒪᓕᒐᓕᐅᖅᑎ ᒪᐃᓐ ᑲᔪHᐃᒋᑦ. 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ.  
 
ᐆᒃᑑᑎᖃᕋᔭᖅᐳᖓ ᑭᕙᓪᓕᕐᒥᐅᑕᑎᒍᑦ, ᖃᓄᖅ 
ᓂᕆᐅᒃᑑᓪᓗᐊᓕᖅᐱᑕ HᐃᕗᓂᒃHᐊᒧᑦ. 
ᐱᖓHᐅᓂᒃ ᐃᓄᑐᖃᐅᕿᕕᒃᑕᖃᕈᒫᖅᐹ? 
ᑲᖏᖅᖠᓂᕐᒥ, ᐊᕐᕕᐊᓂ, ᖃᒪᓂᑦᑐᐊᕐᒥ. 
ᐅᕝᕙᓘᓐᓃᑦ ᐊᑕᐅHᐃᑐᐊᖑᔪᒫᖅᐸ 
HᐃᕗᓂᒃHᐊᑉᑎᓐᓂ? ᑐᑭHᐃHᐃᒪᓐᖏᑦᑐᒍᑦ 
ᑕᒪᑦᑐᒥᖓ ᐊᒻᒪᓗ ᐊᐱᖅᑯHᐃᒃHᐊᑦ 
ᐊᒥHᐅᒥᐊᑦᓯᐊᖑᒻᒪᑕ Hᐅᓕ. 
ᑭᐅᔭᐅᓚᐅᖅHᐃᒪᓚᓐᖓᓐᖏᖅᑰᖅᑐᑦ ᑕᕝᕙᓂ ᐃᒡᓘ 
ᐃᓗᐊᓂ ᐊᒥHᐆᓗᐊᕐᓂᑯᖏᓐᓄᑦ. ᑕᒪᓐᓇ ᑕᕝᕙ 
ᐱᔾᔪᑎᒋᑉᓗᒍ, Hᐅᓇᒥᐊᖅ ᐱᒻᒪᕆᐅᒑᖓᑦ, 
ᐆᒃᑑᑎᒋᓗᒍ ᐅᔭᕋᒃᑕᕆᐊᓕᕆᓂᕐᒧᑦ ᐃᓕᓐᓂᐊᕐᓂᖅ 
ᐅᐸᓗᖓᐃᔭᐅᑦ 



ᐱᖓᑦᓯᖅ, ᐅᑐᐱᕆ 30, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐸᕐᓇᐅᒐᕐᒥᒍᑦ ᐱᓕᕆᓂᐊᑦ ᒐᕙᒪᒃᑯᑦ. ᐆᒃᑑᑎᒋᓗᒍ 
HᐃᓚᒃᑐᖅHᐊᕐᕕᓕᕆᔨᒃᑯᑦ ᐱᓕᕆᓂᕆᔭᐃᑦ. 
ᐸᕐᓇᐅᒐᕐᒥᒍ ᑕᕝᕙ ᐱᓕᕆᕗᑦ. 10 ᐊᕌᒍᓄᑦ 
Strategic Plan.  
 
ᐃᓄᑐᖃᐃᑦᑕᐅᖅ ᑕᒪᔾᔭ ᐱᒻᒪᕆᐅᒐᓗᐊᖅᑎᓪᓗᒋᑦ 
ᐃᓄᖃᐅHᐃᕝᕖᓪᓗ, ᐸᕐᓇᐅᒐᕐᒥ ᑕᕝᕙ 
ᐱᓕᕆᒋᐊᖃᕋᓗᐊᖅᑐᒍᑦ ᓇᓗᓇᖅᑑᔭᓐᖏᑦᑐᕐᓕ 
ᐅᕙᓐᓄᑦ. ᐊᒻᒪᓘᓐᓃᑦ ᐃHᐅᒪᒋᔭᖃᓗᐊᖅᐳᖓᓕ 
ᐋᓐᓂᐊᖅᑕᐃᓕᑎᑦᓯᔨᒃᑯᑦ ᑭHᐃᒥ, ᑕᒪᑦᓱᒥᖓ 
ᐅᐊᑦᓯᒋᐊᖃᕋᔭᓐᖏᖅᑰᕐᒪᑕ ᐃHᐅᒪᒋᔭᒃᑯᑦ. 
ᐃᒡᓗᓕᕆᔩᑦ, ᐃᓕᖅᑯᓯᓕᕆᔩᑦ, ᐃᓄᓕᕆᔩᑦ 
ᐃᓄᓕᕆᔨᒃᑯᑦ ᐊᔾᔨᒌᓐᖏᑦᑐᓂᒃ ᐊᒃᑐᐊᓂᖃᑦᑕᕐᒪᑕ 
ᐃᓄᑐᖃᐃᑦ ᓄᓇᕗᑦ ᐃᓗᐊᓂ. 
ᐱᕙᓪᓕᐊᑎᑦᓯᓂᕐᒧᓪᓗ.  
 
ᑕᒪᓐᓇ ᐸᕐᓇᐅᒐᓕᐅᕐᓂᖅ 
ᐱᐅᓂᖅᐹᖑᓇᔭᖅᑑᒐᓗᐊᖅ, ᓇᓗᒋᓐᖏᑕᕋᓕ.  
ᑕᒪᓐᓇ, ᐅᖃᖅᑎᑦᓯᔩ, ᒫᓐᓇ ᑕᐃᒪ 
ᐊᔭᐅᖅᑐᐃᓂᓗᓕ ᐃᓛ ᓂᕆᐅᖕᓂᖃᓕᕋᓗᐊᖅᐳᖓ 
ᒐᕙᒪᕗᑦ, ᐊᒻᒪ ᒐᕙᒪᕗᑦ ᒐᕙᒪᒋᔭᕗᑦ 
ᐊᔭᐅᖅᑐᖅᐸᒃᑲ ᑏᑦᑐᒥᒃ ᐸᕐᓇᐅᒐᕐᒥᒃ  
ᐱᓕᕆᒋᐊᖁᓪᓗᒋᑦ. ᑐᐊᕕᕐᓇᖅᑐᖅᑎᑐᑦ 
ᐱᓕᕆᐊᕆᔭᐅᓗᓂ. ᐊᒻᒪᓗ ᑕᒪᓐᓇ 
ᐱᓕᕆᐊᖑᑎᓪᓗᒍ, ᒪᓕᒐᓕᐅᖅᑎᑐᐃᓐᓇᐃᑦ, 
ᐃᓄᐃᑦ ᑎᒥᖁᑎᖏᑦ, ᐃᓄᑐᖃᐃᑦ, ᓄᓇᕗᑦ 
ᐃᓗᐊᓂ, ᓄᓇᕗᒻᒥᐅᑦ ᐱᕕᖃᖅᑎᑕᐅᓗᑎᒃ ᖃᓄᖅ 
ᐃHᐅᒪᒋᔭᖃᕐᒪᖔᑕ ᑕᒪᑦᑐᒪ ᒥᒃHᐋᓄᑦ.  
ᐸᕐᓇᐃᑦᓯᐊᖅHᐃᒪᓐᖏᓪᓗᑕ 
ᐱᓕᕆᒋᐊᕋᓗᐊᕈᑉᑕᐃᓛᒃ, ᐅᖃᖅᑎᑦᓯᔩ. 
 
ᓂᕆᐅᒋᐊᖅHᐃᓐᓇᕈᒫᖅᑐᖓᓕ 
HᐃᕗᓂᒃHᐊᑉᑎᓐᓂᒃ ᑐᓗᖅᑕᕈᑎᓂᒃ, 
ᓈᒻᒪᓐᖏᑦᑑᓕᔪᓂᒃ ᑕᑯᑦᑕᕆᐊᒃᑲᓐᓂᕈᒫᖅᑰᕋᑉᑕ 
HᐃᕗᓂᒃHᐊᒥᒃ ᐃHᐅᒫᓗᑎᒋᑉᓗᒍ. ᒪ’ᓇ, 
ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
  
ᐅᖃᖅᑎ: ᒪ’ᓇ. ᒪᓕᒐᓕᐅᖅᑏᑦ ᐅHᐊᐅᓯᒃᓴᖏᑦ, 
ᒪᓕᒐᓕᐅᖅᑎ ᓇᑦᓯᓕᖕᒧᑦ. ᒪᓕᒐᓕᐅᖅᑎ ᕿᕐᓐᖑᖅ.  

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 492 - 5(2): 

ᖁᕕᐊᓲᑎᒋᕙᒃᑲ ᑲᑎᒪᔨᓐᖑᓵᖅᑐᑦ 
(ᕿᓐᖑᖅ) 

 
ᕿᕐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ, ᐅᑉᓗᒃᑰᖅᐸᒃᑲ 
ᓇᑦᓯᓕᒻᒥᐅᑕᐅᖃᑎᒃᑲ ᒪᓕᒐᓕᐅᖅᑎᐅᖃᑎᒃᑲᓪᓗ.  
 
ᐅᖃᖅᑎᑦᓯᔩ, ᐅᑉᓗᒥ ᓂᑯᕕᔾᔪᑎᖃᖅᑯᖓ ᑖᒃᑯᓂᖓ 
ᓂᕈᐊᖅᑕᐅHᐋᖅᑐᓂᑦᑕᐅᖅ ᓇᑦᓯᓕᐅᑉ ᐃᓗᐊᓂ. 
ᑕᐃᑲᓂ ᑕᓗᕐᔪᐊᕐᓂ ᓂᕈᐊᖅᑕᐅᔪᑦ:  
 
• ᔮᓐ ᓵᕈᓪᔅ ᐲᔾᔫ ᓚᐃᔪᓪ  
• ᓴᓚᒪᓐ ᐃᖃᓪᓕᔪᖅ 
• ᑕᐃᕕᑦ ᓇᓄᖅ 
• ᑕᐃᕕᑦ ᑑᑕᓕᒃ 
• ᖁᕙᓛᖅ ᑯᑦᑐᖅ  
• ᔩᓂ ᐅᒡᔪᒃ 
• ᒫᒃ ᓚᐃᔪᓪ  
• ᑖᒥ ᐊᐃᔭᐅᑦ  
• ᐄᕙ ᑯᑦᑐᖅ  
 
ᑖᓐᓇ Hᐃᕗᓪᓕᖅᐹᖑᔪᖅ ᒪᐃᔭᓐᖑᕐᓂᐊᖅᑐᖅ, ᔮᓐ 
ᓴᕈᓪᔅ ᐲᑕ ᓚᐃᔪᓪ. ᑕᕝᕙ ᑖᒃᑯᐊ ᐱᖓᓱᓂᒃ 
ᐊᕐᕕᓂᓕᐅᕗᑦ ᑲᑎᒪᔨᒋᓂᐊᖅᑕᐃᑦ ᐅᑭᐅᓄᑦ  
Hᐃᑕᒪᓄᑦ ᑲᑎᒪᔨᐅᖃᑎᓂᐊᖅᖢᓂᒋᑦ. ᑖᒃᑯᐊ 
ᐊᖏᖃᑎᑦᓯᐊᕈᒪᕙᒃᑲᓐ ᐅᑭᐅᓄᑦ ᒪᕐᕉᓐᓄᒃ 
ᓂᕈᐊᖅᑕᐅHᐃᒪᓂᕋ ᐊᑐᕐᓗᒍ.  
 
ᑕᐃᑲᓂᑦᑕᐅᖅ ᑰᒑᕐᔪᒻᒥ ᓂᕈᐊᖅᑕᐅᔪᖃᖅᑯᖅ, 
ᐃᒃᓯᕙᐅᑦ ᒪᐃᔭᒧᑦ ᑲᑎᒪᔨᐅᔪᒃᓴᓄᓪᓗ. ᑖᒃᑯᐊ 
ᒪᐃᔭᒧᑦ ᓂᕈᐊᖅᑕᐅᓇᓱᐊᖅᑑᒐᓗᐃᑦ Hᐃᑕᐅᒪᒻᒪᑕ 
ᐊᑕᐅHᐃᕐᒥᒃ ᓂᕈᐊᖅᑕᐅᔪᖃᖅᓱᓂ, ᑕᑎ ᐊᑉᓴᒃᑕᐅᓐ. 
109-ᓂᒃ ᓂᕈᐊᖅᑕᐅᓪᓗᓂ. ᑖᑉᑯᐊᓪᓗ ᑲᑎᒪᔨᒃᓴᒧᑦ 
ᓂᕈᐊᖅᑕᐅᓇᕼᐅᐊᖅᑐᑦ 13−ᖑᔫᒐᓗᐃᑦ 8−ᖑᔪᑦ 
ᓂᕈᐊᖅᑕᐅᒻᒪᑕ:  
 
• ᑯᕆᔅᑎᐊᓐ ᓈᓗᖏᐊᖅ  
• ᔮᓱᐊ ᕿᓐᖑᖅ  
• ᐲᑕ ᑎᒡᕙᒋᒋᐊᖅ  
• ᐋᑕᒻ ᕿᐅᓈᖅ  
• ᐸᒥᐅᓚ ᐃᔭᒃᕼᐅᖅ  
• ᓕᐅᓇ ᐊᒃᓴᒃᑕᐅᓐ  
• ᓘᓯ ᐃᒥᓐᖓᖅ  

• ᐴᓇᑕᑦ ᖃᐱᔫᖅ 
 
ᑕᕝᕙ ᑖᒃᑯᐊ ᑲᑎᒪᔨᒋᓂᐊᖅᐸᐃᑦ ᑖᑉᕼᐅᒪ ᑕᑎᐅᑉ 
ᒪᐃᔪᖑᔫᑉ. ᕼᐊᓇᖃᑎᒋᑦᑎᐊᕈᒪᕙᒃᑲᓪᓗ 
ᑲᑎᒪᔨᐅᓂᖏᓐᓂᒃ ᐅᑭᐅᓄᒃ ᒪᕐᕉᓐᓄᒃ 
ᓂᕈᐊᖅᑕᐅᕼᐃᒪᓂᕋ ᒪᓕᒡᓗᒍ. ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪ’ᓇ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ, 
ᒪᓕᒐᓕᐅᖅᑎ ᐊᒡᒍᒧᑦ, ᒪᓕᒐᓕᐅᖅᑎ ᖁᐊᓴ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 493 - 5(2): 

ᓴᓐᖏᓂᕆᔮ ᐅᖃᐅᓯᐅᑉ ᐃᓄᒃᑎᑐᑦ (ᖁᐊᓴ) 
 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᑐᓴᕈᒥᓇᑦᑎᐊᓪᓚᕆᖅᑲᐅᕗᕐᖏᓛᒃ ᑖᒃᑯᐊ 
ᐃᓄᒃᑎᑐᑦ ᐅᖃᓪᓚᒍᓐᓇᖅᑐᐃᑦ ᐱᔾᔪᑎᒋᓪᓗᒋᑦ 
ᑕᒪᓐᓇ ᓂᕆᐅᓇᑦᑎᐊᒻᒪᕆᖕᒪᑦ. ᑐᓴᖅᑲᐅᒐᑦᑕ 82 
ᐳᓴᓐᑎᒡᒍᖅ ᐃᓄᐃᑦ ᐃᓄᒃᑎᑐᓪᓗ ᖃᓪᓗᓈᑎᑐᓪᓗ 
ᐅᖃᓪᓚᒍᓐᓇᖅᑐᐃᑦ ᑕᒫᓂ ᓄᓇᕗᑦᒥ. ᑕᒪᓐᓇ 
ᐱᒃᑯᓇᑦᑎᐊᖅᑐᖅ. 
 
ᐊᒻᒪᓗ ᑖᓐᓇ ᐊᖏᒡᓕᕚᓪᓕᓪᓚᕆᖕᓂᕐᒪᑦ ᑕᒪᒃᑯᐊ 
ᐃᓄᒃᑎᑐᑦ ᐅᖃᓪᓚᒍᓐᓇᖅᑐᐃᑦ 
ᑖᓐᓇᐅᖃᖅᑕᐅᖅᑲᐅᔪᖅ 20, 
950−ᖑᓚᐅᖅᓯᒪᔫᒐᓗᐊᑦ ᒫᓐᓇ 
27,327−ᖑᖕᒪᑕᒎᖅ. ᑕᒪᒃᑯᐊ ᐅᖃᓪᓚᒍᓐᓇᖅᑐᐃᑦ. 
ᑕᒪᓐᓇ ᑐᓴᕐᓂᖅᑐᖅ, ᐊᒻᒪ ᑐᓴᖅᑲᐅᒋᓪᓗᑕ ᑕᒪᒃᑯᐊ 
ᐃᓄᒃᑎᑐᑦ ᐅᖃᓪᓚᒍᓐᓇᖅᐸᖏᑦᑐᐃᑦ 
ᑕᒪᐅᓐᖓᓵᖅᑐᑦ 450−ᒍᖅ ᑲᑎᖦᖢᒋᑦ 
ᐅᖃᕆᐅᖅᓴᖅᓯᒪᓕᖅᑐᑦ. ᑕᒪᔾᔭᐃᓛᒃ 
ᑐᓴᕈᒪᖃᑦᑕᖅᑕᕗᑦ.  
 
ᓄᓇᕗᑦᒥᐅᑕᐅᓪᓗᑕ ᐱᔾᔪᑎᒋᓪᓗ ᓄᓇᕗᑖᓚᐅᕋᑉᑕ 
ᐅᖃᐅᓯᕗᑦ ᓴᓐᖐᓐᓇᖁᓪᓗᒍ, ᑕᐃᒪᓕᓛᒃ ᑕᒪᒃᑯᐊ 
82 ᐳᓴᓐ ᑐᓴᖅᖢᒍ ᑕᕝᕙᑐᖅ ᒐᕙᒪᑦᑕ ᐃᓗᐋᓂ 
82 ᐳᓴᖑᓪᓕᑦ ᐃᓄᒃᑎᑐᑦ ᐅᖃᕈᓐᓇᓪᓗᑎᒡᓗ 
ᖃᓪᓗᓈᑎᑐᓪᓗ. 82 ᐳᓴᖑᕈᓐᓇᕐᓂᖅᐸᑕ ᒐᕙᒪᐅᑉ 
ᐃᓗᐊᓂ ᑕᒡᕙᐃᓛᒃ ᓄᓇᕘᑕᕈᑎᒃᓴᕗᑦ ᑐᑭᖓ 
ᒪᓕᒃᑕᐅᓕᕋᔭᕐᒪᑦ. 
 
ᑖᓐᓇ ᐱᔾᔪᑎᒋᓪᓗᒍ, ᐅᖃᖅᑎᑦᑎᔩ, ᐊᐱᖅᓱᕐᓂᖅ 

ᑕᒪᓐᓇ ᑎᑭᑉᐸᑦ ᐃᓄᒃᑎᑐᑦ ᐅᖃᐅᓯᖅ 
ᐱᔾᔪᑎᒋᓪᓗᒍ ᐊᐱᖅᑯᑎᒋᓂᐊᖅᑕᕋ ᑖᔅᓱᒧᖓ 
ᒥᓂᔅᑕᒧᑦ ᐃᓛᒃ, ᒥᓂᔅᑕᒧᑦ ᑖᔅᓱᒧᖓ 
ᓯᕗᓕᖅᑎᑦᑎᓐᓄᓪᓘᓐᓃᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᒪ’ᓇ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᒪᓕᒐᓕᐅᖅᑎ ᑐᓄᓂᕐᒧᑦ, ᒪᓕᒐᓕᐅᖅᑎ ᖃᒪᓂᖅ. 
 

ᒪᓕᒐᓕᐅᖅᑎᐅᑉ ᐅᖃᐅᓯᖓ 494 - 5(2): 
ᒥᑦᑎᒪᑕᓕᖕᒥᐅᑦ ᐱᓐᖑᐊᕆᐊᖅᑐᓚᐅᖅᑐᑦ 
ᐊᑭᑦᑐᕋᐅᑎᔪᓂᒃ ᐅᐸᓛᖅᑐᓄᑦ 
ᐅᑭᐅᖅᑕᖅᑑᑉ ᐱᓐᖑᐊᕕᒡᔪᐊᓐᓂᕆᓲᖓᓄᑦ 
(ᖃᒪᓂᖅ) 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ 
ᓂᑯᕕᑦᑐᖓ ᐅᐱᒍᓱᒍᒪᓪᓗᖓ ᓄᓇᑦᑎᓐᓂ ᑕᐃᑲᓂ 
ᖁᑦᑎᖕᓂᖅᓴᓄᑦ ᐃᓕᓐᓂᐊᖅᑐᓄᑦ ᑕᕝᕗᖓ 
ᐃᖃᓗᖕᓄᑦ ᐅᑭᐅᖅᑕᖅᑐᒧᑦ ᐱᓐᖑᐊᕕᒡᔪᐊᕐᓂᒃᓴᒧᑦ 
ᐸᕐᓇᓚᐅᕐᒪᑕ ᐊᖅᓴᕐᓂᒃ ᐊᓇᐅᑕᖃᖅᖢᑎᒃ ᑭᐴᑉ 
ᖄᖓᓂ ᐱᓐᖑᐊᖅᑕᐅᔪᖅ, ᖃᓪᓗᓈᑎᑐᑦ ᑕᐃᔭᐅᔪᖅ 
Table tennis. ᐅᑯᐊ ᐱᓐᖑᐊᕕᒡᔪᐊᕐᓂᒃᓴᒧᑦ 
ᐃᓚᐅᖃᑕᐅᔪᓐᓇᕐᒪᖔᑕ ᑕᕝᕙᓂ 
ᖃᐅᔨᓇᓱᒃᑎᓪᓗᒋᑦ ᐃᓚᐅᓚᐅᕐᒪᑕ ᓄᓇᖅᑲᑎᒃᑲ:  
 

• ᒧᕌᓐᑕ ᖃᒪᓂᖅ 
• ᐊᒫᓐᓇ ᑯᓄᒃ 
• ᔮᔅᓱᐊ ᓴᐸ 
• ᕌᐳᑦ ᑲᓴᕐᓇᒃ  
• ᓲᓯ ᓴᐃᒨᓂ 
• ᕇᐱᑲ ᐃᖅᖢᒃ  
• ᑖᑦ ᕿᓗᖅᑭᓴᖅ  
• ᑲᓵᓂ ᑯᓐᓇᒃ 
 

ᑕᐃᒪ ᑕᕝᕙᓂ ᑕᐃᒪᐃᓕᐅᓚᐅᖅᑎᓪᓗᒋᑦ ᐅᓖᐱᑲ 
ᐃᖅᖢᒃ ᓯᕗᓪᓕᖅᐸᐅᓚᐅᕐᒪᑦ ᐊᕐᕌᒍᑭᑦᑐᓂᒃ 
ᐊᕐᓇᓂᒃ ᐱᖃᑕᐅᔪᓐᓇᕐᓂᐊᕐᓂᖓᓂᒃ 
ᓇᓗᓇᐃᑦᑕᐅᓚᐅᕐᒪᑦ ᐅᑭᐅᖅᑕᖅᑐᒥ 
ᐱᓐᖑᐊᕝᕕᒡᔪᐊᓂᒃᓴᐅᓂᐊᖅᑐᒥ ᕗᐊᑦ ᕼᐅᐊᔅᒥ, ᒫᔾᔨ 
15−ᒥ 21−ᒧᑦ, 2020−ᒥ. ᐊᒻᒪᓗ ᑲᓵᓂ ᑯᓐᓇᒃ 
ᑎᓴᒪᒋᔭᐅᓚᐅᕐᒪᑦ ᐅᑭᐅᑭᑦᑐᓂᒃ ᐊᖑᑐᓂᒃ. ᑖᓐᓇ 
ᓂᕈᐊᖅᑕᐅᓚᐅᖅᑐᖅ ᑕᑲᓄᖓ 
ᐱᓐᖑᐊᕕᒡᔪᐊᕐᓂᖅᓴᒧᑦ ᓂᕈᐊᖅᑕᐅᓯᒪᔫᒐᓗᐊᒥᒃ 
ᐃᓚᐅᔪᖃᕈᓐᓇᓐᖏᑉᐸᑦ 
ᐃᓇᖏᐅᑎᔪᒫᖅᑐᒃᓴᐅᓪᓗᓂ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᒪᓕᒐᓕᐅᖅᑎ ᐸᖕᓂᖅᑑᕐᒧᑦ, ᒪᓕᒐᓕᐅᖅᑎ ᓇᑲᓱᒃ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 495 - 5(2): 
ᖁᕕᐊᓲᑎᒋᕙᒃᑲ ᐸᖕᓂᖅᑑᑉ ᒪᐃᔭᑕᓵᖓ 
ᑲᑎᒪᔨᖏᓪᓗ (ᓇᑲᓱᒃ) 

 
ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥᑦᑕᐅᖅ 
ᐃᓕᓴᖅᓯᒍᒪᒐᒪ ᐊᖏᖅᑎᑕᐅᑎᓪᓗᒋᑦ ᐃᑉᐸᔅᓴᖅ 
ᐸᓐᓂᖅᑑᒥ ᕼᐊᒻᓚᒃᑯᓐᓄᑦ ᓂᕈᐊᖅᑕᐅᓚᐅᖅᑐᐃᑦ. 
ᐅᒡᒍᐊᕋᓗᐊᖅᑐᖓ ᐃᓚᒋᔭᐅᒍᓐᓇᓚᐅᓐᖏᓐᓇᒪ. 
ᑭᓯᐊᓂ ᐃᓕᓴᕆᔪᒪᒻᒥᒐᒃᑭᑦ ᓂᕈᐊᖅᑕᐅᓚᐅᖅᑐᐃᑦ, 
ᒪᐃᔭᒧᑦ ᒪᐃᔭᐅᓕᑕᐃᓐᓇᓐᖏᑦᑐᖅ, ᐃᓛᒃ ᒫᓐᓇ 
ᓂᕈᐊᖅᑕᐅᓚᐅᖅᑐᖅ ᐄᓯᒃᑲᐃᔭ ᐅᓲᑖᐱᒃ, 
ᖃᖓᔪᔪᑭᐊᖅ ᒪᐃᔭᐅᓚᐅᖅᓯᒪᒻᒥᔪᖅ ᐊᒻᒪ ᑕᕝᕙᓂ 
ᑲᑎᒪᔨᐅᓯᒪᓪᓗᓂ ᒪᓕᒐᓕᐅᖅᑎᐅᓯᒪᓪᓗᓂ. 
ᑖᒃᑯᐊᓗ ᕼᐊᒻᓚᒃᑯᑦ ᑲᑎᒪᔨᖏᓐᓄᑦ 
ᓂᕈᐊᖅᑕᐅᓚᐅᖅᑐᑦ:  
 
• ᑭᐊᓕ ᖄᐱᒃ  
• ᕕᓕ ᐃᑦᑐᐊᖓᑦ  
• ᓰᓚ ᕿᓚᕝᕙᖅ  
• ᑏᓕᐊ ᔭᖕ  
• ᔭᐃᑯ ᐃᓱᓪᓗᑕ  
• ᔫᓕᐊ ᑕᐅᑐᐊᕐᔪᒃ  
• ᑕᐃᕕᑎ ᑰᓂᓘᓯ  
• ᐆᒪ ᑯᑳᑎ  

ᑖᒃᑯᐊ ᖁᕕᐊᓲᑎᒋᕙᒃᑲ ᐅᐱᒋᓪᓗᒋᑦ. ᐊᒻᒪᓗ 
ᑖᒃᑯᐊ ᐃᓕᔭᐅᑐᐃᓐᓇᓚᐅᖅᑐᐃᑦ 
ᓂᕈᐊᕋᖅᓴᐅᓂᕐᒧᑦ ᐱᒐᓱᐊᖅᑎᓪᓗᒋᑦ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ:  
 
• ᐋᓂ ᑕᐃᓇ ᕿᓚᕝᕙᖅ  
• ᔫᓯᐱ ᓇᑲᓱᒃ  
• ᓕᓐ ᒪᐃᒃ  
• ᒥᐊᕆ ᕉᔅ ᕿᓚᕝᕙ  
• ᒨᓯᓯ ᖄᐱᒃ  

ᐊᒻᒪᓗ ᑕᐃᒃᑯᐊ ᖁᔭᓐᓇᒦᖅᑐᒋᑦ ᓯᑏᕕ ᖁᒻᒧᐊᑦᑐᖅ 
ᒪᐃᔭᐅᓯᒪᔪᖅ ᑕᒫᓂ ᒫᓐᓇᐅᓚᐅᖅᑐᖅ 
ᓈᒻᒪᔅᓯᒍᔾᔭᐅᓂᐊᓕᕐᒥᒻᒪᑦ ᐊᒻᒪ ᑕᐃᒃᑯᐊ 
ᓂᕈᐊᖅᑕᐅᓕᖅᑭᓐᖏᑦᑑᒐᓗᐊᖅ ᑕᐃᒫᔅᓴᐃᓐᓇᖅ 
ᖁᔭᓐᓇᒦᖅᑲᒃᑲ ᑲᑎᒪᔨᐅᓚᐅᖅᑐᓪᓗ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ, 
ᒪᓕᒐᓕᐅᖅᑎ ᑯᓱᒐᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 496 - 5(2): 

ᖁᕕᐊᓲᑎᒋᕙᒃᑲ ᒪᐃᔭᑕᓵᖓ ᑲᑎᒪᔨᖏᓪᓗ 
ᐊᒻᒪᓗ ᐃᓕᓐᓂᐊᖅᑐᓕᕆᔨᖏᓄᑦ (ᑯᓱᒐᖅ) 

 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐅᑉᓗᒃᑰᖅᐸᒃᑲ ᐃᓄᑐᖃᐃᑦ ᓄᓇᕗᒻᒥ, 
ᐊᒻᒪ ᐃᓄᑐᖃᐃᑦ ᓄᓇᕗᑦ ᓯᓚᑖᓃᑦᑐᑦ 
ᐊᖏᕐᕋᖅᓯᖅᑐᑦ ᐅᑕᖅᑭᔪᑦ ᐊᖏᕐᕋᒃᓴᒥᓂᒃ ᓄᓇᕗᑉ 
ᐃᓗᐊᓂ. 
 
ᓯᕗᓪᓕᕐᒥ ᐅᖃᖅᑎᑦᓯᔩ ᖁᔭᓐᓇᒦᖅᐸᒃᑲ ᑕᐃᒃᑯᐊ 
ᑲᖏᖅᖠᓂᕐᒥ ᓂᕈᐊᒐᒃᓴᓄᑦ ᐆᒃᑐᓚᐅᖅᑐᑦ ᑕᒪᕐᒥᒃ. 
ᑖᒃᑯᐊ ᓴᕆᒪᕆᕙᒃᑲ ᓂᕈᐊᖅᑕᐅᓚᐅᖅᑐᑦ 
ᐃᓕᓐᓂᐊᖅᑐᓕᕆᔨᐊᓛᓄᑦ:  
 
• ᐊᓪᕗᑦ ᓇᑦᓯᖅ 
• ᕼᐊᓇ ᕕᓄᐊ  
• ᒪᐃᒃ ᐋᔅᒪᓐ 
• ᕉᔅ ᒥᐊᕆ ᓵᓐᑎ  
• ᓰᓚ ᓱᐊᐃᑐ  
• ᔅᑖᓐ ᐋᓐᑐᓴᓐ 

ᕼᐋᒻᓚᑦ ᑲᑎᒪᔨᖏᓐᓄᑦᑕᐅᖅ ᐅᑯᐊ 
ᓂᕈᐊᖅᑕᐅᓚᐅᖅᑐᑦ ᑲᑎᒪᔨᖏᓐᓄᑦ:  
 
• ᒐᐃᕗᕆᐅᓪ ᖃᕐᓕᒃ 
• ᑭᐊᓕ ᑲᓛᒃ ᓕᓐᑎᐅᓪ  
• ᔭᔅᑎᓐ ᒥᐅᕆᑦ  
• ᒪᐃᑯ ᓲᓪᑕᐃᔅ  
• ᓕᓐ ᕆᐊᑦ 
• ᔮᓇᑦ ᖃᐅᒻᒪᒃ  
• ᒫᑕ ᕼᐃᒃᔅ  
• ᑖᒥ ᒪᑭᒡᒐᖅ 

ᒪᐃᔭᑖᓵᕆᔭᕗᓪᓗ ᓴᕆᒪᒋᕙᕋ ᒪᐃᔭ ᕼᐃᐅᕆ 
ᑕᐅᑐᓐᖏ. ᓴᕆᒪᕆᕙᒃᑲ, 
ᐱᓕᕆᖃᑎᒋᑦᓯᐊᕈᒪᕙᒃᑲᓗ. ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᒪᓕᒐᓕᐅᖅᑎ ᐃᖃᓗᒃᑑᑦᓯᐊᕐᒧᑦ, ᒪᓕᒐᓕᐅᖅᑎ 
ᐃᖃᓪᓗᐊᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 497 - 5(2): 

ᖁᕕᐊᓲᑎᒋᕙᒃᑲ ᐊᖑᓇᓱᒃᑎᒃᑯᑦ ᓄᑖᑦ 
ᐃᖃᓗᒃᑑᑦᑎᐊᒥ (ᐃᖃᓪᓗᐊᖅ) 

 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 
(ᑐᓵᔨᑎᒍᑦ) ᐅᖃᖅᑏ, ᐊᓕᐊᕼᐅᒃᑐᖓ 
ᐅᖃᐅᑎᓪᓚᖕᓂᐊᖅᑕᒋᑦ ᑖᑉᑯᐊᑦ ᓂᕈᐊᖅᑕᐅᔪᑦ 
ᐃᖃᓗᒃᑑᑦᓯᐊᖅ ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᓐᓄᑦ 
ᐃᒃᓯᕙᐅᑕᕐᒧᑦ ᐃᓕᔭᐅᔪᖅ ᕚᕕ ᒍᕇᓐᓕ. 
(ᑐᓵᔨᑎᒍᑦ) ᑲᑎᒪᔩᑦ ᓂᕈᐊᖅᑕᐅᓚᐅᖅᑐᑦ ᐅᑯᐊ:  
 
• ᒨᓯ ᐹᓂᒍᒃ 
• ᔪᐊᔾ ᐸᒥᐅᖅ ᐃᓂᕼᐊᐃᑦᑐᖅ  
• ᐋᓕᔅ ᒪᕼᐃᐊᖅ  

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒪᓕᒐᓕᐅᖅᑎ ᓇᑦᓯᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 498 - 5(2): 

ᖁᕕᐊᓲᑎᒋᕙᒃᑲ ᒪᐃᔭᑕᓵᖓ ᑲᑎᒪᔨᖏᓪᓗ 
ᓇᐅᔮᓂᑦ ᐊᒻᒪᓗ ᓴᓪᓕᕐᒥ (ᓇᑦᓯᖅ) 

 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ ᑖᒃᑯᐊᑦᑕᐅᖅ ᓂᕈᐊᓚᐅᖅᑐᓄᑦ 
ᒪᐃᔭᓐᖑᓚᐅᖅᑐᐃᓪᓗ, 
ᓂᕈᐊᖅᑕᐅᔭᕆᐊᖃᓚᐅᓐᖏᑦᑐᓪᓗ 
ᐅᖃᐅᓯᕆᓚᐅᐱᓪᓚᓐᓂᐊᕋᒃᑭᑦ. ᑕᐃᑲᓂ ᓇᐅᔮᓂ 
ᐅᖃᖅᑏ, ᑖᓐᓇ ᒪᐃᔭᒋᔭᐅᓂᐊᓕᖅᑐᖅ ᐃᐊᓚᓐ 
ᕌᕕᓐᓴᓐ. ᑖᓐᓇ ᐃᒡᓗᓕᕆᔨᕐᔪᐊᒃᑯᓐᓄᑦ 
ᐱᓕᕆᔨᐅᕙᓚᐅᖅᓯᒪᔪᑦ ᓄᓇᕗᑖᓚᐅᖅᑎᓐᓇᑕ. 
ᑕᐃᓐᓇ ᐊᒃᓯᐅᒦᖅᐸᒃᑲ. ᑖᒃᑯᐊᓗ 
ᑲᑎᒪᔨᒋᓚᖓᓕᖅᑕᖏᑦ:  
 
• ᔫᓇ ᐊᒥᓗᖅᑐᖅ 
• ᓖᕙᐃ ᑲᑐᖅᑲᖅ 

• ᒥᐊᕆ ᑐᒃᑐᕐᔪᒃ 
• ᔫᓯᐱ ᒪᑉᓴᓛᖅ 
• ᐊᓰᓇ ᐊᖑᑎᓐᖑᐊᖅ 
• ᒥᓯᐅᓪ ᐊᑯᐊᕐᔪᒃ, ᑖᓐᓇ ᒥᓯᐅᓪ ᐊᑯᐊᕐᔪᒃ 

ᐊᕐᕌᒍᓂ ᐅᖓᓪᓕᕐᒥ ᑲᐱᑕᐃᒋᔭᐅᓚᐅᖅᑐᖅ 
ᐊᕐᕕᒐᓱᑦᑎᓪᓗᒋ,. ᒪᒃᑕᖅᑐᑎᖃᑦᑕᓚᐅᕐᒫᖔ 
ᖁᔭᒋᕙᕋ  

• ᕉᒥᐅ ᖁᐸᒃ  
• ᐲᑕ ᒪᒻᓂᒃ 

ᑖᒃᑯᐊᓕ ᓴᓪᓕᒥ ᓂᕈᐊᖅᑕᐅᔭᕆᐊᖃᓚᐅᓐᖏᑦᑐᑦ 
ᐃᓕᔭᐅᑐᐃᓐᓇᓚᐅᖅᑐᑦ ᐅᐱᒋᕙᒃᑲᑦᑕᐅᖅ:  
 
• ᐅᐃᓕ ᓇᑯᓛᖅ 
• ᓯᓐᑎ ᓂᖏᐅᖓᓐ  
• ᑖᓂ ᐲ  
• ᔪᐊᑕᓐ ᐃᒥᖅᑕᐅᖅ  
• ᑭᓪᓛᐱᒃ ᓇᑯᓛᖅ 
• ᑐᐊᕆᔅ ᕗᕉᔅ 
• ᓕᐅᓂ ᑕᐱ 
• ᓄᐊ ᑲᓪᓚᒃ  
• ᑐᕈᐊᐃ ᓇᑦᓯᖅ  

ᑖᒃᑯᐊ ᐱᓕᕆᖃᑎᒋᓂᐊᕆᕙᒃᑲᑦᑕᐅᖅ ᑕᒡᕙᓂ 
ᐊᕐᕌᒎᒃ ᒪᕐᕉᓕᖅᑑᒃ ᐊᒥᐊᒃᑯᒋᓕᖅᑕᑦᑎᓐᓂᒃ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᐊᑎᖁᑎᖃᕈᓐᓃᕋᒪ. ᑲᔪᕼᐃᓗᑕ 
ᑲᑎᒪᔾᔪᑎᒃᓴᑉᑎᒻᓂᑦ. ᑭᐅᔾᔪᑕᐅᓚᐅᖅᑐᑦ. 
ᐅᖃᐅᕼᐃᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 
ᐱᑕᖃᓐᖏᒻᒪᑦ. ᑲᔪᕼᐃᓗᑕ. ᐳᓛᖅᑐᓂᒃ 
ᐃᓕᑕᖅᓯᓂᖅ ᒪᓕᒐᓕᐅᕐᕕᖕᒥ. ᑲᔪᕼᐃᓗᑕ. 
ᐅᖃᐅᕼᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᑕᓯᐅᔭᕐᔪᐊᕐᒧᑦ, ᒪᓕᒐᓕᐅᖅᑎ ᕋᒻᐴᑦ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 660 - 5(2): ᐊᕕᒃᑐᖅᓯᒪᔪᓄᑦ 

ᐆᒪᔪᓕᕆᔨᔾᔪᐊᕋᓛᖏᑕ ᑎᒥᖏᑦ (ᕋᒻᐴᑦ) 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 
ᐅᑯᐊ ᐊᐱᖅᑯᑎᒋᓂᐊᖅᑕᒃᑲ ᐊᕙᑎᓕᕆᔨᒃᑯᑦ 

ᒥᓂᔅᑕᖓᓐᓄᑦ.  
 
ᐅᖃᖅᑏ, ᐊᕙᑎᓕᕆᔨᒃᑯᑦ 2019-2020 
ᐊᑐᕈᒫᕐᓂᐊᖅᑐᖁᑎᖏᑦ ᐃᓚᖃᖅᑐᑦ $223,000 
ᐊᑐᖅᑕᐅᓂᐊᖅᑐᑦ ᐱᖓᓱᓄᑦ ᐊᕕᒃᑐᖅᓯᒪᔪᓂᑦ 
ᐆᒪᔪᓕᕆᔩᑦ ᑎᒥᖁᑎᖏᓐᓄᑦ ᕿᑭᖅᑖᓗᖕᒥ 
ᐆᒪᔪᓕᕆᔩᑦ ᑲᑎᒪᔨᖏᑦ ᑭᕙᓪᓕᕐᒥᓗ ᕿᑎᕐᒥᐅᒥᓗ. 
ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᑭᓱᓂᒃ 
ᐊᑐᖅᖢᑎᒃ ᑖᒃᑯᐊ ᐊᕐᕌᒍᑕᒫᑦ 
ᑮᓇᐅᔭᖅᑖᕆᖃᑦᑕᖅᑕᖏᑦᑕ ᐅᓄᕐᓂᖏᑦ 
ᐋᖅᑭᒃᑕᐅᖃᑦᑕᕐᒪᖔᖏᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᐊᕙᑎᓕᕆᓂᕐᒧᑦ, ᒥᓂᔅᑐ 
ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᒪ’ᓇ, 
ᐅᖃᖅᑏ. ᐅᖃᖅᑏ, ᐃᖅᑲᐅᒪᔭᒃᑯᑦ ᐃᒃᑯᐊ 
ᑐᓐᖓᕕᖃᖦᖤᖅᐳᑦ ᐊᒻᒪᓗ ᐃᓄᐃᑦ ᐅᓄᕐᓂᖏᑦ. 
ᐊᖑᓇᓱᒃᑐᓕᕆᔨᒃᑯᑦ ᑮᓇᐅᔭᖅᑖᕆᖃᑦᑕᖅᑕᖏᑦ 
ᐊᒻᒪᓗ ᑖᒃᑯᓄᖓ ᐱᖓᓱᓄᑦ ᐊᕕᑦᑐᖅᓯᒪᔪᑦ 
ᑎᒥᖁᑎᖏᓐᓄᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᑎᒡᒎᖃᑦᑕᖅᐸᓪᓚᐃᔪᑦ. 
ᑕᒻᒪᑐᐃᓐᓇᕆᓪᓗᓂ. ᑭᓯᐊᓂ ᖃᓄᖅ ᐅᓄᕐᓂᖏᑦ 
ᐋᖅᑭᒃᑕᐅᖃᑦᑕᕐᒪᖔᑦ ᐱᓯᒪᓐᖏᑕᒃᑲ ᑕᐃᒃᑯᐊ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 
ᓄᓇᕗᒻᒥ ᐃᓄᐃᑦ ᐆᒪᔪᓕᕆᕕᖕᒧᑦ ᑎᑎᕋᕐᕕᐊ 
ᐱᔾᔪᑎᖃᕐᒪᑦ ᐃᒪᐃᑦᑐᓂᒃ, 
ᑐᑭᒧᐊᑦᑎᒋᖃᑦᑕᖃᕐᓗᑎᒃ ᐱᔭᒃᓴᖅᑖᕆᔭᐅᓯᒪᔪᓂᒃ 
ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖏᓐᓄᑦ ᐊᒻᒪᓗ 
ᐊᕕᑦᑐᖅᓯᒪᔪᑦ ᐆᒪᔪᓕᕆᔩᑦ ᑎᒥᖁᑎᖏᑦ. ᒥᓂᔅᑕ 
ᓇᓗᓇᐃᖅᓯᔪᓐᓇᖅᐹ ᑖᒃᑯᐊ ᑎᑎᕋᕐᕕᖓ ᖃᓄᖅ 
ᑮᓇᐅᔭᖃᖅᑎᑕᐅᖃᑦᑕᕐᒪᖔᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᓴᕕᑲᑖᖅ. 
 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᒪ’ᓇ, 
ᐅᖃᖅᑏ. ᐅᖃᖅᑏ, ᖃᐅᔨᒪᔭᒃᑯᑦ 
ᑮᓇᐅᔭᖃᖅᑎᑕᐅᖃᑦᑕᖅᑐᑦ 
ᐊᑐᓕᖅᑎᑕᐅᕙᓪᓕᐊᓂᕐᒧᑦ ᑮᓇᐅᔭᖁᑎᖏᓐᓂᒃ 
ᐊᒻᒪᓗ ᐃᖅᑲᓇᐃᔭᕐᕕᒋᖃᑦᑕᕋᑦᑎᒃᑯᑦ ᑕᐃᒃᑯᑎᒎᓇ 
ᑮᓇᐅᔭᖅᑖᖅᑎᑕᐅᖃᑦᑕᖅᑐᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑏᑦ. 
ᒪᓕᒐᓕᐅᖅᑎ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 
ᑖᓐᓇ ᒥᓂᔅᑕ ᖃᐅᔨᒪᑦᑎᐊᖅᑐᖅ 
ᓂᓐᖓᐅᒪᖃᑦᑕᓕᕐᒪᑕ ᐊᒥᓱᑦ ᐊᖑᓇᓱᒃᑐᓕᕆᔩᑦ 
ᑎᒥᖁᑎᖏᑦ. ᐱᑐᖃᓐᖑᖅᐸᓪᓕᐊᑐᐃᓐᓇᓕᕐᒪᑕ 
ᐃᒡᓗᖁᑎᖏᑦ ᐊᑭᑐᔪᖅᑐᕈᑎᒃᓴᖏᓪᓗ, ᐊᒻᒪᓗ 
ᑐᒃᓯᕋᐅᓯᐅᖃᑦᑕᖅᖢᑎᒃ ᒪᑯᓄᖓ 
ᓈᓚᐅᑎᖃᕐᕕᖕᓂ.  
 
ᐃᖃᓗᒃᑑᑦᓯᐊᕐᒥᐅᑦ ᐊᖑᓇᓱᒃᑐᓕᕆᔨᒃᑯᑦ 
ᓄᑖᑦᑎᐊᒥᒡᒎᖅ ᒫᓐᓇᕈᓗᒃ ᒪᑐᐃᖅᓯᓂᐊᖅᑐᑦ. 
ᐊᒻᒪᓗ ᑐᑭᓯᐅᒪᓂᕋ ᒪᓕᒃᖢᒍ ᓄᓇᕗᒻᒥ ᐃᓄᐃᑦ 
ᐆᒪᔪᓕᕆᔨᒃᑯᑦ ᑎᑎᕋᕐᕕᐊᓄᑦ ᑮᓇᐅᔭᖃᖅᑎᑕᕕᓃᑦ. 
 
ᒥᓂᔅᑕᖃᐃ ᐊᖑᓇᓱᒃᑐᓕᕆᔨᒃᑯᓐᓂᒃ 
ᐃᖅᑲᓇᐃᔭᖃᑎᖃᕈᓐᓇᖅᐸ ᐊᕕᒃᑐᖅᓯᒪᔪᓪᓗ 
ᐆᒪᔪᓕᕆᔨᒃᑯᑦ ᑎᒥᖁᑎᖏᓐᓂᒃ ᑎᑎᕋᕐᕕᖕᒥᓪᓗ  
ᐊᑭᑐᔪᓄᑦ ᑮᓇᐅᔭᐃᖅᓯᖃᑦᑕᕈᓐᓇᕐᓂᐊᕐᒪᑕ 
ᐊᖑᓇᓱᒃᑏᑦ ᑎᒥᖁᑎᖏᑦ ᓄᓇᕗᓕᒫᒥ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᒪ’ᓇ, 
ᐅᖃᖅᑏ. ᑕᐃᓐᓇ ᐅᖃᐅᓯᕆᔭᐃᑦ ᓇᓗᔪᖓ 

ᖃᓄᐃᑦᑐᓂᒃ ᑮᓇᐅᔭᓂᒃ 
ᐱᑖᖅᑎᑕᐅᓚᐅᕋᓗᐊᕐᒪᖔᑦ. ᑭᓯᐊᓂ ᐅᕙᒍᑦ 
ᐊᐅᓚᔾᔪᑏᑦ ᒪᑭᒪᐅᑏᓪᓗ ᑮᓇᐅᔭᓕᖅᓯᖃᑦᑕᖅᑐᒍᑦ 
ᐊᑭᑐᔪᖅᑐᕈᑎᒃᓴᓂᒃ ᐊᑐᖅᑐᒃᓴᓂᒃ 
ᐱᑕᖃᓐᖏᖦᖢᓂ. ᑭᓯᐊᓂ ᐊᑭᑐᔪᓂᒃ ᓴᓇᔪᒪᒍᓂ, 
ᐱᓕᕆᕝᕕᒃᐳᑦ ᐅᖃᓪᓚᖃᑎᒋᔭᐅᔪᓐᓇᖅᑐᑦ 
ᐱᕙᓪᓕᐊᔪᓕᕆᔨᒃᑯᓪᓗ ᐃᖏᕐᕋᔾᔪᑎᓕᕆᔨᒃᑯᓪᓗ 
ᐱᓕᕆᕝᕕᐊ. ᑕᐃᒪᐃᓕᐅᖅᑐᖃᖃᑦᑕᖅᓯᒪᖕᒪᑕ.  
 
ᒫᓐᓇ ᑕᐃᒃᑯᐊ ᑎᑎᕋᕐᕕᑉᐳᓪᓘᓐᓃᑦ 
ᐊᓯᔾᔨᕈᓐᓇᓐᖏᑦᑐᑦ ᐱᖁᑎᕐᔪᐊᓄᑦ ᐊᑐᖅᑐᒃᓴᓂᒃ 
ᑮᓇᐅᔭᖃᓐᖏᓐᓇᑦᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐅᖅᑯᕐᒥᐅᓄᑦ, ᒪᓕᒐᓕᐅᖅᑎ ᕿᔪᒃᑖᖅ. 
 
ᐊᐱᖅᑯᑦ 661 - 5(2): ᐋᓐᓂᐊᕕᓕᐊᖅᑐᓄᑦ 

ᒪᓕᒃᑎᒋᔭᐅᓲᑦ ᐊᐅᓪᓛᖅᑐᓄᑦ (ᕿᔪᒃᑖᖅ) 
 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 
ᐊᐱᖅᑯᓯᕆᓂᐊᖅᑕᒃᑲᐅᑯᐊ ᑐᕌᖅᑎᒍᒪᓪᓗᒋᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ.  
 
ᐅᖃᖅᑎᑦᑎᔩ, ᑕᐃᒪᐃᓛᒃ ᖃᐅᔨᒪᔪᐃᓐᓇᐅᒐᑦᑕ 
ᑕᒪᒃᑯᐊ ᐋᓐᓂᐊᕕᓕᐊᖅᐸᑦᑐᑦ ᐃᓚᖏᑦ 
ᐃᑲᔪᖅᑎᖃᕆᐊᖃᓲᖑᖕᒪᑕ. 
ᖃᐅᔨᒪᔪᐃᓐᓇᐅᓪᓗᑕᓗ ᒫᓐᓇᐅᔪᖅ ᐅᓪᓗᒥ 
ᑕᒪᒃᑯᐊ ᐃᕐᓂᔭᖅᑐᐸᑦᑐᓪᓕ ᐋᓐᓂᐊᕕᓕᐊᖅᑐᑦ 
ᒪᓕᑦᑎᖃᐃᓐᓇᖃᑦᑕᓕᕐᖓᑕ, ᖃᐅᔨᒪᓪᓗᖓᓗ 
ᑖᒃᑯᓂᖓ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ ᑕᒪᓐᓇ 
ᐊᐅᓚᔾᔭᑦᑕᐅᓯᒪᓐᖏᑦᑐᖅ. ᑲᓇᑕᐅᑉ ᒐᕙᒪᒃᑯᖏᓐᓂᒃ  
ᐊᐅᓚᑕᐅᒻᒪᑦ ᑖᓐᓇ ᑕᒪᒃᑯᓂᖓ ᐃᕐᓂᔭᖅᑐᖅᑐᓂᒃ 
ᒪᓕᑦᑎᖃᖃᑦᑕᕐᓂᖅ. 
 
ᐅᖃᖅᑎᑦᑎᔩ, ᑭᓯᐊᓂ ᑕᒪᒃᑯᐊ ᐊᓯᖏᑦ 
ᐋᓐᓂᐊᕕᓕᐊᖅᑐᑦ ᐃᓚᖏᑦ ᐱᓚᒃᑕᐅᔭᖅᑐᑐᓪᓗ 
ᐋᓐᓂᐊᖃᖅᑐᓪᓗ ᐃᓚᖏᑦ ᐱᒡᒐᓂᖅᓴᐅᖃᑦᑕᕐᖓᑕ. 
ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᑲ ᑭᒃᑯᑦ 
ᖃᓄᐃᑦᑐᓚᑦᑖᑦ ᓇᔾᔨᔪᑦ ᐊᓯᐊᒎᖅᑐᑦ ᖃᓄᐃᑉᐸᑕ 
ᑕᐃᒪ ᒪᓕᑦᑎᖃᕆᐊᖃᖅᑲᑦ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 

ᐅᖃᖅᑎ: ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑐᒋᔭᐅᔪᖅ. 
ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᓐᓇ ᐊᑐᐊᒐᖅ ᒪᓕᒃᖢᒍ ᒪᓕᒐᖃᐅᕐᒪᑦ 
ᓯᕗᓪᓕᖅᐹᖅ ᑖᓐᓇ ᒪᓕᒃᑎᖃᕆᐊᓕᒃ 
ᒪᓕᒃᑕᐅᔭᕆᐊᓕᒃ ᐊᓈᓇᒃᑯᒥᓄᑦ ᑎᒥᒥᒍᓪᓗ 
ᐊᔪᕈᑎᓖᑦ ᐃᓱᒪᒥᒍᓪᓘᓐᓃᑦ ᒪᓕᒃᑎᖃᕈᓐᓇᖅᑐᑦ. 
ᑖᓐᓇ ᒪᓕᑦᑎᖓ ᓇᓗᓇᐃᖅᓯᕕᐅᖃᑦᑕᕐᓂᐊᖅᐳᑦ 
ᒪᓕᑲᑕᖃᑦᑕᕐᓗᓂᓗ ᑐᓴᐅᒪᑎᑕᐅᓗᓂᓗ 
ᖃᓄᐃᑦᑐᓂᒃ ᐃᓅᓕᓴᐅᑎᓂᒃ 
ᐊᑐᖃᑦᑕᕆᐊᖃᕐᒪᖔᑦ ᐊᒻᒪᓗ 
ᖃᓪᓗᓇᐅᔭᕈᓐᓇᓐᖏᑦᑐᑦ ᑐᓵᔨᑕᖃᓐᖏᑉᐸᑦ, 
ᒪᓕᒃᑎᖃᕈᓐᓇᖅᑐᖅ. ᖃᓪᓗᓇᐅᔭᕈᓐᓇᓐᖏᑦᑐᖅ, 
ᐃᓄᒃᑎᑑᕈᓐᓇᓐᖏᑦᑐᖅ 65−ᓂᒃ ᐊᕐᕌᒍᓕᒃ 
ᐅᖓᑖᓄᓪᓘᓐᓃᑦ ᐅᕝᕙᓘᓐᓃᑦ ᐃᕐᓂᔭᖅᑐᖅᑐᑦ 
ᓄᓇᖏᑕ ᓯᓚᑖᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᕿᔪᒃᑖᖅ. 
 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 
ᑕᐃᒪᐃᓛᒃ ᑕᕝᕙᓐᖓᑦ ᑭᒡᒐᑐᖅᑕᓐᓂᒃ ᑖᓐᓇ 
ᐃᓱᒫᓘᑕᐅᔪᖅ ᐅᕙᓐᓄᑦ ᖃᐃᑕᐅᓯᒪᐅᒻᒪᑦ 
ᐊᑕᐅᓯᐅᓐᖏᑦᑐᒧᑦ. ᐋᓐᓂᐊᕕᓕᐊᖅᓯᒪᔪᒧᑦ ᑕᒪᕐᒥᒃ  
ᐅᕙᒍᑦ ᓄᓇᖁᑎᒋᔭᖏᓐᓂᒃ ᑲᖏᖅᑐᒑᐱᒻᒥ ᐊᒻᒪ 
ᕿᑭᖅᑕᕐᔪᐊᒥᒃ. 
 
ᐅᖃᖅᑎᑦᑎᔩ, ᑕᐃᒪ ᑕᒪᒃᑯᐊ ᐃᓚᖏᑦ 
ᓂᕆᐅᓇᓐᖏᑦᑐᒃᑰᑲᓪᓚᓲᖑᒻᒥᒻᒪᑕ 
ᐱᓗᐊᖅᑐᒥᓕᖃᐃ ᑕᒪᒃᑯᐊ ᐱᓚᑦᑕᐅᔭᖅᑐᖅᑐᑦ. 
ᖃᓪᓗᓇᐅᔭᕈᓐᓇᑦᑎᐊᕋᓗᐊᖅᑐᑎᑦ ᐃᓚᖏᑦ 
ᐱᓚᒃᑕᐅᔭᖅᑐᖃᑦᑕᒥᒻᒪᑕ ᐊᖏᔪᐊᓘᓐᖏᑦᑑᒐᓗᐊᒥᒃ 
ᑎᒥᖓᒍᑦ, ᑕᓕᖓᒍᓪᓘᓐᓃᑦ ᓇᐅᒃᑯᑐᐃᓐᓇᖅ. 
ᐱᓚᒃᑕᐅᔭᖅᑐᖅᓯᒪᑎᓪᓗᒋᑦ, 

ᐱᓚᒃᑕᐅᕋᑖᖅᑎᓪᓗᒋᑦ ᐃᓚᖏᑦ 
ᐊᒃᓱᕈᕆᐊᖃᓐᖏᓪᓚᕆᑦᑐᖅ ᖃᐅᔨᒪᒐᑦᑎᒍᑦ ᐊᒻᒪᓗ 
ᓘᒃᑖᓄᑦ ᑕᐃᒪᐃᑎᑕᐅᓪᓗᑎᑦ. 
 
ᑖᒃᑯᐊᖃᐃ ᐋᓐᓂᐊᓯᐅᖅᑏᑦ ᓄᓇᓕᓐᓃᑦᑐᑦ 
ᖃᐅᔨᒪᑎᑕᐅᑦᑎᐊᖃᑦᑕᕋᓗᐊᖅᑲᑦ ᖃᓄᐃᑦᑐᑦ 
ᒪᓕᒃᑎᖃᕆᐊᖃᕐᒪᖔᑕ? ᑕᐃᒃᑯᐊ ᐅᕙᓐᓄᑦ 
ᐅᖃᖃᑦᑕᖅᓯᒪᔪᑦ ᐊᑕᐅᓯᐅᓐᖏᒻᒪᑦ ᑕᕝᕙᓐᖓᑦ 
ᑭᒡᒐᑐᖅᑕᓐᓂᒃ, ᐱᓚᒃᑕᐅᔭᖅᑐᖅᑐᑎᒃ 
ᕿᒥᕐᓗᖓᓂᓪᓗ ᐋᓐᓂᐊᖃᖅᑐᑦ ᐊᐃᑉᐸᖓ, 
ᐅᖁᒪᐃᑦᑐᓕᕆᔭᕆᐊᖃᕋᓂ 
ᒪᓕᒃᑎᖃᖅᓯᒪᓐᖏᒻᒪᑎᒃ ᑕᒪᕐᒥᒃ ᑕᐃᒃᑯᐊ 
ᐃᓱᒫᓘᑎᖃᖅᓯᒪᔪᑦ. ᑖᒃᑯᐊᖃᐃ ᒥᓂᔅᑕᐅᑉ 
ᖃᐅᔨᒪᑎᑦᑎᐊᖃᑦᑕᕋᓗᐊᖅᑲᐃ ᓄᓇᓕᓐᓃᑦᑐᑦ 
ᐋᓐᓂᐊᓯᐅᖅᑎᐅᔪᑦ ᑕᒪᒃᑯᓂᖓ 
ᒪᓕᒃᑎᖃᕆᐊᖃᖅᑐᓂᒃ 
ᓇᓗᓇᐃᔭᕐᕕᐅᖃᑦᑕᕋᓗᐊᖅᑲᑦ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᐄ. ᑕᐃᒪᓕ 
ᒪᓕᒃᑎᖃᕐᓂᐊᕐᒪᖔᑦ ᐊᖏᖅᑕᐅᔭᕆᐊᓕᒃ ᑕᕝᕙᓂ 
ᑎᑎᕋᖅᑕᐅᓯᒪᕕᖏᓐᓃᖃᑦᑕᖅᑐᑦ. ᐋᓐᓂᐊᕕᖕᒥᓕ 
ᖃᐅᔨᒪᔭᐅᒐᔭᖅᑐᑦ ᓄᓇᓕᖕᓂ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑏᑦ, 
ᒪᓕᒐᓕᐅᖅᑎ ᕿᔪᒃᑖᖅ. 
 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 
ᐅᖃᖅᑎᑦᑎᔩ, ᓇᓪᓕᓇᖃᑦᑕᕐᖓᑕᐃᓛᒃ ᐃᓚᖏᑦ  
ᑕᐃᒪᐃᑦᑐᑦ ᒪᓕᑦᑎᖃᓐᖏᑦᑐᑦ. ᑖᒃᑯᐊ 
ᓄᓇᓕᓐᓃᑦᑐᑦ ᐋᓐᓂᐊᓯᐅᖅᑏᑦ. ᑕᐃᒪ ᑖᓐᓇ 
ᒪᓕᒃᑕᐅᔭᕆᐊᖃᖅᑐᕆᒍᓂ ᑭᓇᑐᐃᓐᓇᖅ 
ᐋᓐᓂᐊᕕᓕᐊᖅᑐᖅ ᐱᓚᒃᑕᐅᔭᖅᑐᕈᓂᓘᓐᓃᑦ 
ᖃᓪᓗᓇᐅᔭᕈᓐᓇᕋᓗᐊᕐᓗᓂ ᐃᓅᓱᒃᑑᒐᓗᐊᕐᓗᓂ 
ᒪᓕᒃᑕᐅᔭᕆᐊᖃᖅᑐᕆᒍᓂ, 
ᒪᓕᒃᑎᖃᕐᓂᐊᓐᖏᓐᓂᕋᖅᑕᐅᒍᓂ, ᑕᐃᒪ ᑭᓇᒧᑦ 
ᐅᖃᕆᐊᖃᕋᔭᖅᑲ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑐ ᕼᐃᒃᔅ. 
 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ ᐅᓂᕐᓗᒃᓴᕐᕕᕗᓐᓄᑦ 
ᐃᓅᓕᓴᖅᑕᐅᔭᖅᑐᑦ ᐅᓐᓂᕐᓗᒍᒪᑉᐸᑕ 
ᒪᓕᒃᑕᐅᔪᒪᓕ ᑖᒃᑯᐊ ᐅᓐᓂᕐᓗᔅᓴᕐᕕᒻᒧᑦ 
ᐅᖄᓚᔪᓐᓇᖅᑐᑦ ᐅᕝᕙᓘᓐᓃᑦ ᓇᓕᐊᒃᑯᑐᐃᓐᓇᖅ 
ᒪᓕᒐᓕᐅᖅᑎᑎᒍᑦ ᐅᕙᓐᓄᑦ ᑐᕌᖅᑎᑕᐅᔪᓐᓇᖅᑐᑦ 
ᑕᐃᒪᓕ ᐅᖃᓪᓚᐅᔾᔨᓕᕋᔭᖅᐳᖓ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᐊᐱᖅᑯᑏᑦ, ᒪᓕᒐᓕᐅᖅᑎ ᑲᖏᖅᖠᓂᐅᑉ 
ᐅᐊᖕᓇᖓᓄᑦ ᐃᒡᓗᓕᒑᕐᔪᖕᒧᓪᓗ, ᒪᓕᒐᓕᐅᖅᑎ 
ᑕᐅᑐᓐᖏ. 
 
ᐊᐱᖅᑯᑦ 662 - 5(2): ᑲᖏᖅᖠᓂᕐᒥ 

ᐃᒻᒥᐅᓯᕆᕝᕕᖓᑕ ᓱᓪᓗᖁᑎᒋᔭᖏᑦ 
(ᑕᐅᑐᓐᖏ) 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᐊᐱᖅᓱᕈᒪᔭᕋ ᓄᓇᓕᖕᓄᑦ ᒐᕙᒪᓕᕆᔨᐅᔪᖅ.  
 
ᑕᐃᒪ ᓇᓗᓇᓐᖏᒻᒪᑦ ᑲᖏᖅᖠᓂᐅᑉ ᒫᓐᓇ ᐃᒪᖓ 
ᑲᔪᓐᖑᓪᓚᑦᑖᖃᑦᑕᕐᒪᑦ. ᒥᓂᔅᑕ ᖃᐅᔨᒪᔪᖅ 
ᒪᓕᒐᓕᐅᖅᑎᑎᒍᑦ ᐊᖏᓚᐅᖅᓯᒪᒐᑦᑕ $280,000-
ᒥᒃ ᐊᑭᑐᔪᒧᑦ ᑲᔪᓯᑎᑕᐅᓂᐊᖅᓱᓂ ᐅᐱᕐᖔᖅ, 
ᑖᓐᓇ ᐱᔾᔪᑎᒋᓪᓗᒍ ᑲᖏᖅᖠᓂᐅᑉ ᓄᓇᐅᑉ ᐊᑖᒍ 
ᓱᑉᓗᓕᒃ ᐃᒪᕐᒧᑦ. ᓇᓗᓇᐃᖅᓯᑦᑎᐊᓚᐅᕐᒪᑕ 
ᐱᓕᕆᕝᕕᖓᓂ ᑖᓐᓇᒎᖅ ᑮᓇᐅᔭᖅ 
ᐊᑐᖅᑕᐅᓂᐊᖅᑐᖅ ᐃᓂᓪᓚᒃᓴᐃᑦᑎᐊᕐᓂᕐᒧᑦ 
ᑖᔅᒧᒥᖓ ᓱᑉᓗᓕᐅᔪᒥᒃ ᑲᖏᖅᖠᓂᕐᒥ 
ᖃᓄᐃᓐᓂᐊᕐᓂᕆᔭᖓᓄᑦ.  
 
ᖃᐅᔨᔪᒪᔪᖓ ᒥᓂᔅᑕᒥᒃ ᑖᓐᓇ ᓇᒦᓕᕐᒪᖔᑦ 
ᐱᒻᒪᕆᐊᓘᖕᒪᑦ ᐃᒪᑦᑎᓐᓄᑦ ᑲᖏᖅᖠᓂᕐᒥ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᒥᓂᔅᑐ ᓄᓇᓕᖕᓄᑦ ᒐᕙᒪᓕᕆᓂᕐᒧᑦ 
ᐱᔨᑦᓯᕋᖅᑏ, ᒥᓂᔅᑐ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ, ᖁᔭᓐᓇᒦᖅᐸᕋᓗ 



ᐱᖓᑦᓯᖅ, ᐅᑐᐱᕆ 30, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔨᐅᖃᑎᒐ ᑲᖏᖅᖠᓂᕐᒧᑦ. ᑖᔅᓱᒪ ᓱᑉᓗᓖᑦ 
ᐊᖅᑯᑎᖏᓐᓂᒃ ᐅᖃᐅᓯᖃᕐᒪᑦ, ᐃᓛ ᐊᐱᖅᓱᕐᒪᑦ. 
ᐅᖃᖅᑎᑦᓯᔩ, ᑕᐃᒪ ᒫᓐᓇ ᑕᒪᒃᑯᐊ ᓱᑉᓗᓖᑦ 
ᓇᓕᖏᑦ ᑐᐊᕕᕐᓇᕐᓂᖅᐹᖑᖕᒪᖔᑕ ᐱᓕᕆᐊᖑᖕᒪᑦ 
ᐊᐅᔭᖅ. ᑕᐃᒃᑯᐊ ᒪᕐᕉᓗᐊᖃᐃ ᓱᓪᓗᓖᒃ ᓄᓇᐅᑉ 
ᐃᓗᐊᓃᑦᑐᑦ ᓱᕐᕈᑰᓗᐊᕐᓂᖏᑦ 
ᐃᓱᐊᓐᖏᓕᐅᕈᑎᖃᕐᓂᖅᐹᖑᔫᒃ ᑕᐃᒃᑯᐊ ᒪᕐᕉᒃ. 
ᐱᒋᐊᕈᑕᐅᓂᐊᖅᑑᖅ ᐊᐅᔭᖅ 
ᓴᓇᔭᐅᒋᐊᕐᓂᐊᖅᖢᑎᒃ ᐋᖅᑭᒃᓱᖅᑕᐅᓗᑎᒃ 
ᓄᑖᓐᖑᖅᑎᖅᑕᐅᓗᑎᒡᓗ ᓄᑖᓐᖑᕆᐊᖃᕐᓂᖏᑦ. 
ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: Hᐃᕗᓪᓕᖅᐹᒥ ᐃᓚᒋᐊᕈᑏᑦ. 
ᒪᓕᒐᓕᐅᖅᑎ ᑕᐅᑐᓐᖏ. 
 
ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪ ᒥᓂᔅᑕ 
ᑭᐅᖕᒪᑦ ᖁᔭᓐᓇᒦᖅᐸᕋ. ᒫᓐᓇᐅᔪᒥ 
ᑲᖏᖅᖠᓂᕐᒥᐅᑕᐃᑦ ᐃᔨᕋᓕᖕᒧᑦ 
ᐃᒥᖅᑕᕆᐊᖃᑦᑕᕐᒪᑕ ᐱᒻᒪᕆᐅᖕᒪᑦ. ᐊᒻᒪ 
ᐊᐅᔭᓗᖅᑖᖅ ᑲᔪᕐᓛᓗᖕᒥᒃ 
ᓴᖅᑭᑦᑐᖃᐃᓐᓇᖃᑦᑕᖅᓱᓂ ᐃᓛᓐᓂᒃᑯᑦ 
ᓴᖅᑭᖃᑦᑕᓐᖏᖦᖢᓂ. ᑐᑭᓯᓯᒪᓚᐅᕋᒪ ᑖᓐᓇ 
ᖃᐅᔨᓴᕐᓂᐅᓂᐊᖅᑐᖅ ᐋᖅᑭᒋᐊᖅᑕᐅᓂᐊᕐᓂᕆᔭᖓ 
ᐅᕝᕙᓘᕝᕙ ᕿᒥᕐᕈᐊᖅᑕᐅᓂᐊᕐᓂᕆᔭᖓ 
ᐃᓂᖅᑕᐅᕐᓂᐊᓚᐅᕐᒪᑦ ᒫᑦᓯ 2022-ᖑᑎᓪᓗᒍ. 
ᒥᓂᔅᑕᖃᐃ ᓇᓗᓇᐃᕈᓐᓇᖅᐸ ᑖᓐᓇ ᑐᕌᖅᑕᐅᕙ 
ᓱᓕ ᐅᑭᐅᖅ 2022 ᐃᓂᖅᑕᐅᓂᐊᕐᓂᕆᔭᖓᓄᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑐ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐄ ᑖᒻᓇ ᓱᓕ ᑐᕌᖅᑕᕗᑦ ᑭᓯᐊᓂ 
ᑕᐃᑯᖓ ᑎᑭᓚᐅᖅᑎᓐᓇᑕ ᒫᓐᓇ ᐃᒥᖅᐳᑦ 
ᑲᖏᖅᖠᓂᕐᒥ ᐋᖅᑭᒋᐊᖃᒻᒪᕆᓐᓂᖓᓄᑦ ᑕᐃᒃᑯᐊ 
ᒫᓐᓇ ᑐᐊᕕᕐᓇᓗᐊᖅᑐᑦ ᓱᑉᓗᓖᑦ ᓴᓇᔭᐅᓗᑎᒃ 
ᐋᖅᑭᒃᑕᐅᓗᑎᒃ. ᑕᐃᒃᑯᐊ ᐱᓕᕆᐊᖑᑎᓪᓗᒋᑦ 
ᑖᒃᑯᐊ ᐱᓕᕆᐊᖑᓯᓐᓇᖅᑎᓪᓗᒋᑦ ᑕᒪᒃᑯᐊᖅᑕᐅᖅ 
ᐸᕐᓇᖅᑕᐅᕙᓪᓕᐊᖏᓐᓇᕐᓂᐊᕐᒪᑕ 
ᖃᓄᖅᑑᕈᑕᐅᓗᑎᒃ ᐊᓯᖏᑦ ᓱᑉᓗᓖᑦ ᓄᓇᐅᑉ 
ᐃᓗᐊᓃᑦᑐᑦ ᓄᓇᐅᑉ ᐃᑭᐊᖓᓃᑦᑐᑦ. ᑖᒃᑯᐊ 
ᑲᔪᓰᓐᓇᕐᓂᐊᖅᑐᖅ ᑖᓐᓇ ᐸᕐᓇᖕᓂᕆᔭᖓ ᑭᓯᐊᓂ 
ᑖᒃᑯᐊ ᑐᐊᕕᕐᓇᕐᓂᓗᐊᖏᑦ ᐱᓕᕆᐊᖑᓂᐊᖅᑐᑦ 
ᑖᑉᓱᒪ ᖃᖓᒍᑦ ᑕᐃᓐᓇ 
ᑲᔪᓯᔭᐅᕙᓪᓕᐊᖏᓐᓇᖅᑎᓪᓗᒍ 
ᖃᓄᖅᑑᕈᑕᐅᓂᐊᖅᑐᖅ ᓱᑉᓗᓖᑦ ᐊᖅᑯᑎᓗᒃᑖᖏᑦ 
ᐱᔾᔪᑎᒋᑉᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑏᑦ, 
ᒪᓕᒐᓕᐅᖅᑎ ᑕᐅᑐᓐᖏ. 
 
ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ 
ᐅᐱᕐᖔᖅ ᑲᑎᒫᓂᒃᑲᑦᑕ ᑕᐃᑯᖓ ᓄᓇᒋᔭᖅᐳᑦ 
ᑲᖏᖅᖠᓂᖅ ᐃᒪᖅ ᓇᐅᑦᑎᖅᑕᐅᔭᕆᐊᖃᕐᓂᖓᓂᒃ 
ᓴᖅᑭᑎᑦᑎᓚᐅᕐᒪᑦ ᑖᒻᓇ ᖃᑉᓗᓈᑎᑐᑦ 
ᐳᖅᑐᓗᐊᓕᕐᒪᒡᒎᖅ Turbiti. ᑲᔫᓂᖓ 
ᐳᖅᑐᓗᐊᓕᕐᒪᑦ ᐃᓄᒃᑎᑐᑦ ᖃᓄᖅ ᑐᑭᖃᕐᒪᖔᑦ 
ᖃᐅᔨᒪᓐᖏᓐᓇᒃᑯᑦ ᑭᓯᐊᓂ ᓇᓗᓇᐃᖅᓯᓚᐅᕐᒪᑕ. 
ᑕᐃᒪᖃᐃ ᒥᓂᔅᑕ ᓇᓗᓇᐃᕈᓐᓇᖅᐸ ᑲᓇᑕᐅᑉ 
ᒐᕙᒪᒃᑯᖏᓐᓂᒃ ᐊᑐᐃᓐᓇᐅᔪᖃᕐᒪᖔᑦ ᑕᐃᑲᓂ 
ᒐᕙᒪᒥ ᐊᖏᔪᓄᑦ ᑮᓇᐅᔭᖅᑕᖃᒃᒪᖅ 
ᓄᑖᓐᖑᕆᐊᕋᔭᕐᓂᖓᓂᒃ ᓄᑖᓐᖑᕆᐊᕋᔭᕐᓂᖅᐸᑦ 
ᓱᑉᓗᓕᐊ ᑲᖏᖅᖠᓂᕐᒥ ᓄᓇᐅᑉ ᐃᑭᐊᖓᒎᖅᑐᖅ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑐ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᖃᖅᑲᐅᒐᑉᑕᐃᓛ ᑖᒃᑯᐊ 
ᑲᖏᖅᖠᓂᕐᒥ ᓱᑉᓗᓕᐅᑉ ᒥᒃᓵᓄᑦ ᕿᒥᕐᕈᔭᐅᖕᒪᑦ 
ᒫᓐᓇ. ᑖᒃᑯᐊ ᑲᑭᐊᒍᓐᓃᕐᓂᕆᖃᑦᑕᖅᑕᖓᑕ ᐃᒪᐅᑉ 
ᒥᒃᓵᓄᑦᑕᐅᖅ ᑕᒪᓐᓇ ᕿᒥᕐᕈᓂᖃᕐᒪᑦ ᑕᐃᑲᓂᓗ 
ᐃᒪᒃᓯᓯᒪᓚᐅᖅᖢᓂ ᑲᖏᖅᖠᓂᖅ ᐊᒻᒪ ᐅᐱᕐᖔᖅ 
ᐃᒪᐃᓪᓕᐅᓚᐅᕐᒪᑦ. ᒫᓐᓇ 
ᐃᒥᖅᑐᖅᑕᐅᕙᓪᓕᐊᓪᓗᓂ ᓱᓕ 
ᐃᒥᖅᑐᖅᑕᐅᕌᓂᓵᖅᕙᓘᒃᐸᒃᑭᐊᖅ ᑕᒪᓐᓇ  
ᑲᔪᓯᓂᐊᖅᑐᑦ ᑕᐃᓐᓇ ᑕᓯᓐᓈᖅ ᐃᒻᒥᖅᑐᖅᑕᐅᓂᖓ 
ᑲᔪᓰᓐᓇᕐᓂᐊᖅᑐᖅ ᐃᒪᖃᑦᑎᐊᓕᓐᖏᓂᓗᒃᑖᖓᓂ. 
ᑕᒪᓐᓇ ᑲᔪᓯᑎᓪᓗᒍ ᑖᒃᑯᐊᓗ ᓱᑉᓗᓖᑦ 
ᐋᖅᑭᒃᓱᖅᑕᐅᓂᐊᖅᑎᓪᓗᒋᑦ ᑕᐅᑐᖅᑰᒐᖃᖅᑐᖅ 
ᒫᓐᓇ ᐃᒻᒪᖄ ᑲᑭᐊᖕᓂᖅᓴᐅᓕᕈᓐᓇᖁᑉᓗᒍ ᐃᒪᖓ 
ᑭᓯᐊᓂ ᑕᒪᓐᓇ ᑕᐃᑲᓂ 
ᐅᖃᓕᒫᒐᓕᐊᖑᕙᓪᓕᐊᔪᒥᒃ ᐸᕐᓇᖅᑕᐅᔪᒥᒃ 
ᑕᒪᒃᑯᐊᓗᑦᑖᖅ ᓴᖅᑭᑦᑐᒥᓇᖅᑐᑦ. ᐅᖃᖅᑎᑦᑎᔩ, 
ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅHᐃᒃᑯᑦ ᐊᐱᖅᑯᑏᑦ, ᒪᓕᒐᓕᐅᖅᑎ 
ᐅᖅᓱᖅᑑᒧᑦ, ᒪᓕᒐᓕᐅᖅᑎ ᐋᖁᐊᖅ. 
 
ᐊᐱᖅᑯᑦ 663 - 5(2): ᐱᕙᓪᓕᐊᔪᓕᕆᔨᑦ 

ᓄᓇᓕᓐᓂ ᓴᓇᔨᖏᑦ (ᐋᖁᐊᖅ) 
 
ᐋᖁᐊᖅ (ᑐᓵᔨᑎᒍᑦ): ᐅᖃᖅᑏ, ᐊᐱᖅᑯᑎᒐ 
ᑐᕌᕐᓂᐊᖅᑐᖅ ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ ᐊᒻᒪᓗ ᐱᔾᔪᑎᖃᖅᖢᓂ 
ᓄᓇᓕᖕᓂ 

ᐱᕙᓪᓕᐊᔪᓕᕆᔨᖏᓐᓂᒃ.  
 
ᐅᖃᖅᑏ, ᐱᒋᐊᕈᒪᔪᖓ ᑖᓐᓇ ᖁᔭᓐᓇᒦᕐᓗᒍ 
ᑖᒃᑯᐊ ᐱᓕᑦᑎᐊᖅᓯᒪᓂᖓᑦ ᒫᓐᓇ 
ᐱᓕᕆᐊᖑᕋᑖᖅᑐᒥ ᐅᖅᓱᖅᑑᕐᒥ. ᐱᓪᓗᒍ 
ᐱᓕᕆᐊᒃᓴᐃᑦ ᐊᒃᑐᐊᔪᑦ ᑖᔅᓱᒧᖓ ᐅᒥᐊᕐᔪᐊᓄᑦ 
ᐊᓯᐅᓂᑯᒥᓂᕐᒧᑦ ᕘᕌᓐᒃᓚᓐ, Franklin-ᒥ.  
 
ᐅᖃᖅᑏ, 2019-2020 ᑮᓇᐅᔭᖅᑐᕈᑎᒃᓴᖏᑦ 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
ᐱᖃᓯᐅᔾᔨᓚᐅᕐᒪᑕ $4.45-ᒥᓕᐊᓐᑖᓕᒃ ᑮᓇᐅᔭᓂᒃ 
ᑖᔅᓱᒥᖓ ᓄᓇᓕᓐᓂ 
ᐱᓕᕆᔪᓐᓇᖅᓯᕙᓪᓕᐊᓂᖏᓐᓂᒃ ᐱᓕᕆᐊᕐᒧᑦ. 
ᑖᓐᓇ ᑖᒃᑯᐊ ᐃᑲᔫᑎᖃᖃᑦᑕᕐᒪᑕ ᓄᓇᓖᑦ 
ᒐᕙᒪᖏᓐᓄᑦ. ᐅᖃᖅᑏ, Hᐋᒻᒪᓚᐅᔪᑦ ᑖᒃᑯᓂᖓ 
ᐃᓚᖏᓐᓂᒃ ᑮᓇᐅᔭᐃᑦ ᐊᑐᕈᓐᓇᖃᑦᑕᕐᒪᑕ 
ᐃᖅᑲᓇᐃᔭᖅᑎᑦᑎᑎᓪᓗᑎᒃ ᓄᓇᓕᖕᓂ 
ᐱᕙᓪᓕᐊᔪᓕᕆᔨᓂᒃ ᐃᖅᑲᓇᐃᔭᖅᑎᓂᒃ.  
 
ᐅᖃᖅᑏ, ᒥᓂᔅᑕ ᐅᖃᕈᓐᓇᖅᐹ ᐱᓕᕆᕝᕕᖓ 
ᐃᓱᒪᒃᓴᖅᓯᐅᕈᑎᖃᕐᒪᖔᑦ ᖃᓄᑐᐃᓐᓇᖅ 
ᐊᓯᔾᔨᕐᓂᐊᖅᑐᓂᒃ ᑖᒃᑯᐊ ᑮᓇᐅᔭᐃᑦ ᐅᓄᕐᓂᖓ 
2020-2021 ᑮᓇᐅᔭᖅᑐᕈᑎᒋᓂᐊᖅᑕᖏᓐᓄᑦ, 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᑦ, ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. (ᑐᓵᔨᑎᒍᑦ) ᐄ, ᑕᒪᒃᑯᓄᖓ 
ᐃᑲᔫᑎᓄᑦ ᑮᓇᐅᔭᖃᖅᑎᑦᑎᓂᕐᒧᓪᓗ ᓄᓇᓕᖕᓂ 
ᐱᕙᓪᓕᐊᔪᓕᕆᓂᕐᒧᑦ ᐃᖅᑲᓇᐃᔭᖅᑐᑦ 
ᐃᖅᑲᐅᒪᓂᐊᕆᕕᑕ ᐃᖅᑲᐅᒪᔪᒃᓴᐅᒐᕕᑦᑕᐅᖅ ᑕᐃᒪ 
ᑕᕝᕙᓂ ᒐᕙᒪᐅᓕᖅᑎᓪᓗᑕ ᐊᓯᔾᔩᓚᐅᕋᑦᑕ 
ᐱᔭᕐᓂᕐᓂᖅᓴᐅᓕᖅᑎᑦᑎᒐᔭᖅᑐᖅ ᓄᓇᖕᓐᓂ 
ᐋᖅᑭᒃᓯᔾᔪᑕᐅᓂᐊᖅᑐᓂᒃ ᖃᓄᖅ ᑮᓇᐅᔭᑦ ᑖᒃᑯᐊ 
ᐱᕙᓪᓕᐊᔪᓕᕆᓂᕐᒧᑦ ᑮᓇᐅᔭᖏᑦ 
ᑕᐃᒪᐃᓕᐅᖅᓯᒪᔪᑦ ᓄᓇᓕᖕᓄᑦ 
ᐱᔪᓐᓇᖅᑎᒃᑎᑦᓯᔾᔪᑕᐅᒻᒪᑦ ᓇᒧᑦ ᓇᐅᒃᑯᑦ 
ᐊᑐᖅᑕᐅᔪᓐᓇᕐᒪᖔᑕ ᑮᓇᐅᔭᐃᑦ. ᖁᔭᓐᓇᒦᒃ, 
ᐅᖃᖅᑏ.  
 

ᐅᖃᖅᑎ: ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, 
ᒪᓕᒐᓕᐅᖅᑎ ᐋᖁᐊᖅ. 
 
ᐋᖁᐊᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 2019-
2020 ᑮᓇᐅᔭᖅᑐᕈᑎᒃᓴᖏᑦ ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ ᐱᖃᓯᐅᔾᔨᓯᒪᓚᐅᕐᒥᒻᒪᑕ 
$225,000-ᓂᒃ ᑮᓇᐅᔭᓂᒃ ᑖᔅᓱᒥᖓ ᓄᓇᕗᒻᒥ 
ᐱᕙᓪᓕᐊᔪᓕᕆᓂᕐᒧᑦ ᑲᑐᔾᔨᖃᑎᒌᖏᓐᓄᑦ. ᑖᓐᓇ 
ᑎᒥᐅᔪᖅ ᐃᑲᔪᖅᓱᐃᖃᑦᑕᖅᑐᑦ ᐱᓕᕆᐊᖑᔪᓂᒃ 
ᓄᓇᓕᖕᓂ ᐱᕙᓪᓕᐊᔪᓕᕆᓂᕐᒧᑦ 
ᐃᖅᑲᓇᐃᔭᖅᑎᖏᓐᓂᒃ. ᐅᖃᖅᑏ, ᒥᓂᔅᑕ 
ᐅᖃᕈᓐᓇᖅᐹ ᐱᓕᕆᕕᖓ 
ᐃᓱᒪᒃᓴᖅᓯᐅᕈᑎᖃᕐᒪᖔᑦ ᐊᓯᔾᔨᕈᑎᒋᓂᐊᖅᑐᓂᒃ 
ᑖᒃᑯᐊ ᑮᓇᐅᔭᐃᑦ ᑖᒃᑯᓄᖓ ᐊᒡᒍᖅᑐᒧᑦ 2020-
2021 ᑮᓇᐅᔭᖅᑐᕈᑎᒃᓴᖏᓐᓄᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑲᑎᒪᕐᔪᐊᖅᑐᑕ 
ᑕᐅᑐᒐᖃᑦᕋᑦᑕ ᑖᒃᑯᐊ ᐊᑭᑐᔪᖅᑐᕈᑎᓂᒃ 
ᐊᖏᕋᓱᒃᓱᑕ, ᑕᐃᒪᓕ ᖄᖏᖅᓯᒪᓕᖅᐸᑦ ᑕᐃᒪᓕ 
ᑭᖑᓂᖓᒍᑦ ᑕᑯᓐᓈᕆᐊᓕᕐᓂᐊᕐᒥᒐᑦᑕ 
ᐊᐅᓚᔾᔪᑎᓄᑦ ᒪᑭᒪᔾᔪᑎᓄᓪᓗ ᑮᓇᐅᔭᓂᒃ. ᐊᒻᒪᓗ 
ᒥᓂᔅᑕᐃᑦ ᑲᑎᒪᔨᖏᑦ ᐋᖅᑭᒃᓯᓲᖑᒐᑦᑕ ᑮᓇᐅᔭᐃᑦ  
ᓇᒧᓐᖓᕐᓂᐊᕐᒪᖔᑕ. ᐊᑐᓂ ᐃᓱᒪᒋᔭᖃᓲᖑᒻᒥᒐᑦᑕ 
ᑭᓱᒥᒃ ᑕᐅᑐᓐᓂᐊᕐᒪᖔᑦᑕ ᐅᖃᕈᓐᓇᓐᖏᑦᑐᖓ 
ᖃᓄᐃᑦᑑᓂᐊᕐᓂᖓ ᑭᐅᔾᔪᑎᒃᓴᖃᓐᖏᓐᓇᒪ ᓱᓕ 
ᑖᑦᔅᓱᒧᖓ ᐊᐱᖅᑯᑎᖓᓄᑦ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᓐᓄᑦ, ᒪᓕᒐᓕᐅᖅᑎ ᐋᖁᐊᖅ. 
 
ᐋᖁᐊᖅ: (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, 
ᐅᖃᖅᑏ ᐃᑉᐸᒃᓴᖅ ᑲᑎᒪᕐᔪᐊᑎᓪᓗᒋᑦ 
ᒪᓕᒐᓕᐅᕐᕕᖕᒥ ᒥᓂᔅᑕ ᐊᐱᕆᓚᐅᕋᒃᑯ ᕿᑎᕐᒥᐅᑦ 
ᐃᓄᐃᑦ ᑲᑐᔾᔨᖃᑎᒌᒃᑯᑦ 
ᐱᖁᔨᕗᖔᕈᑎᒋᓚᐅᖅᑕᖏᓐᓂ ᐱᔾᔪᑎᖃᖅᖢᓂ 
ᓄᓇᓕᖕᓂ ᐱᕙᓪᓕᐊᔪᓕᕆᓂᕐᒧᑦ 
ᐃᖅᑲᓇᐃᔭᖅᑎᖏᓐᓂᒃ. ᓴᖅᑭᓚᐅᖅᓯᒪᓪᓗᒍ 
ᒪᓕᒐᓕᐅᕐᕕᖕᒥ. ᐅᖃᖅᑏ ᑭᐅᔭᐅᑦᑎᐊᓚᐅᓐᖏᓐᓇᒪ 
ᐊᐱᖅᑯᑎᓐᓄᑦ. ᐅᓪᓗᒥ 

ᐊᐱᕆᒃᑲᓐᓂᕐᓂᐊᓕᖅᐳᖓ ᖃᓄᕐᓕ ᒥᓂᔅᑕ 
ᐃᓱᒪᒋᔭᖃᕐᒪᑦ ᐱᔾᔪᑎᒋᓪᓗᒍ ᕿᑎᕐᒥᐅᑦ ᐃᓄᐃᑦ 
ᑲᑐᔾᔨᖃᑎᒌᒃᑯᓐᓄᑦ ᐱᖁᔨᕗᖔᕈᑎᒋᓚᐅᖅᑕᖓᑦ 
ᑖᓐᓇ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 
ᐱᓕᕆᕝᕕᖓ ᑲᒪᒋᔭᖃᓕᕐᓗᑎᒃ ᑖᒃᑯᓄᖓ 
ᐱᕙᓪᓕᐊᔪᓕᕆᓂᕐᒧᑦ ᓄᓇᓕᖕᓂ 
ᐃᖅᑲᓇᐃᔭᖅᑎᓄᖏᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑕᐃᒪᐃᓛ 
ᐊᓯᔾᔨᓪᓚᕆᓐᓂᐊᕈᑦᑎᒍ ᒫᓐᓇ Hᐋᒻᒪᓚᒃᑯᓐᓂ 
ᐱᓕᕆᐊᖑᔪᒥᒃ ᑎᒍᓂᐊᕈᑦᑎᒍ ᒐᕙᒪᐅᓗᑕ 
ᐅᖃᖃᑎᒌᒍᑎᒋᓯᒪᓐᖏᑕᓄᑦ ᖃᐅᔨᒪᔪᖓ 
ᐱᖁᔨᕗᖔᕈᑦ ᑕᕝᕙᓃᑦᑐᖅ ᕿᒥᕐᕈᐊᒐᑦᑎᒍ ᓱᓕ. 
ᓈᒻᒪᒃᓯᒃᐸᑦ ᑭᐅᓂᐊᖅᑕᕗᑦ ᑖᒃᑯᐊ ᕿᑎᕐᒥᐅᑦ 
ᐃᓄᐃᑦ ᑲᑐᔾᔨᖃᑎᖏᓐᓄᑦ 
ᐱᖁᔨᕗᖔᕈᑎᓕᒫᖏᓐᓄᑦ. 
ᖁᕕᐊᓱᒻᒪᕆᓐᓂᐊᖅᐳᖓ ᑭᐅᔾᔪᑎᒋᔭᕗᑦ 
ᐊᑐᐅᓐᓇᐅᑎᓐᓂᐊᖅᑕᒃᑲ ᒪᓕᒐᓕᐅᖅᑎᐅᖃᑎᓐᓄᑦ 
ᑕᐅᕙᓂ ᐊᕕᑦᑐᖅᓯᒪᔪᓂ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᐅᖃᐅHᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐸᖕᓂᖅᑑᕐᒧᑦ, ᒪᓕᒐᓕᐅᖅᑎ ᓇᑲᓱᒃ. 
 
ᐊᐱᖅᑯᑦ 664 - 5(2): ᓄᓇᓕᓐᓂ 

ᐱᒋᐊᖅᑎᑕᐅᓯᒪᔪᑦ ᐃᓅᖃᑎᒌᓐᓂᒃᑯᑦ 
ᐃᓱᒫᓘᑕᐅᔪᓄᑦ (ᓇᑲᓱᒃ) 

 
ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ 
ᐊᐱᕆᓂᐊᖅᑕᕋ ᓯᕗᓕᖅᑎᕗᑦ.  
 
ᓯᕗᓕᖅᑎᕗᑦ ᑎᑎᕋᕐᕕᐅᓚᐅᖅᓯᒪᒻᒪᑦ ᐊᒻᒪᓗ 
ᖃᐅᔨᒪᓪᓗᖓ ᑖᒃᑯᐊ ᐊᖓᔪᖅᑳᒡᒍᑏᑦ ᒥᓂᔅᑑᔪᐃᑦ 
ᖃᑦᓯᒃᑭᐊᖅ ᑎᑎᖅᑲᒥᒃ ᑎᑎᕋᕐᕕᐅᓯᒪᓚᐅᕐᖓᑕ 
Hᐋᒻᒪᓚᒃᑯᓐᓃᓐᖔᖅᑐᖅ ᒪᐃᔭᖓᓐᓂᒃ ᐸᓐᓂᖅᑑᒥ 
ᖃᓄᖅᑑᕈᑎᒃᓴᑲᓐᓂᕐᓂᒃ ᑐᔅᓯᕋᖅᑎᓪᓗᒋᑦ. 
ᐃᒪᐃᑦᑐᖅ ᓯᕗᓕᖅᑎ ᑎᑎᖅᑲᐅᓯᐊᖅᓯᒪᔪᒻᒪᑦ 
ᐊᒻᒪᓗ ᑐᑭᓯᐅᒪᔭᕗᑦ ᐸᓐᓂᖅᑑᑐᐊᖅ 
ᖃᓄᐃᑦᑐᒃᑰᖃᑦᑕᖏᑦᑐᖅ ᐊᓯᖏᑦ ᓄᓇᓖᑦ 
ᐊᔅᓱᕈᓐᓇᖅᑐᒧᑦ ᑎᑭᑕᐅᖃᑦᑕᑦᑐᑦ.  
 

ᑖᔅᓱᒧᖓ ᑐᕌᖓᔪᒥᒃ ᓯᕗᓪᓕᖅᐹᒥ 
ᐊᐱᕆᖅᑳᕈᒪᔪᖓ ᓯᕗᓕᖅᑎᒧᑦ 
ᑲᑎᒪᖃᑎᖃᖅᑎᓪᓗᒋᑦ ᐊᖓᔪᖅᑳᒡᒍᑎᐅᔪᑦ ᑖᒃᑯᐊ 
ᖃᓄᖅ ᐋᖅᑮᖃᑎᒋᓯᒪᒻᒪᖔᑕ ᐸᓐᓂᖅᑑ 
ᑐᔅᓯᕋᐅᑎᒋᓯᒪᔭᖓᓂᒃ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: Hᐃᕗᓕᖅᑎᐅᔪᖅ ᓄᓇᕗᑦᒥ, Hᐃᕗᓕᖅᑎ 
ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ, ᐄ ᑖᓐᓇ 
ᑎᑎᖅᑲᖅ ᐱᓚᐅᖅᑕᕗᑦ ᐊᒻᒪ ᑖᒃᑯᐊ Cabinet-
ᖑᑏᑦᖑᔪᒍᑦ ᑖᓐᓇ ᖃᓄᖅᑑᕆᐊᕐᓂᕐᒪᖔᖅ 
ᐅᖃᐅᓯᕆᓚᐅᖅᑕᕗᑦ. ᑖᒃᑯᐊ 
ᐋᓐᓂᐊᓇᖅᑐᖃᓐᖏᓐᓂᒃᑯᑦ ᒥᓂᔅᑕᖓᒍᑦ 
ᑲᒪᒋᔭᒻᒪᒍᓗᐊᕐᔪᐊᖅ. ᑭHᐃᐊᓂ ᑕᐃᒃᑯᐊ 
ᐃᖅᑲᖅᑐᐃᓕᕆᔨᒃᑯᑦ, ᐃᓄᓕᕆᔨᒃᑯᑦ, ᑖᒃᑯᐊᓗᒃᑖᖅ 
ᑲᑎᖦᖢᒋᑦ ᐱᓕᕆᐊᕆᔫᔭᕋᓗᐊᖅᑖ ᑭHᐃᐊᓂ  
ᐊᔪᕐᓇᖅᑐᖅᔪᐊᖅ. ᑖᓐᓇᐅᔪᖅ 
ᖃᐅᔨᒪᑦᓯᐊᕋᑉᑕᑦᑕᐅᖅ. ᑖᒃᑯᐊ ᓄᓇᓖᑦ 
ᐃᓚᖏᑦᑕᐅᖅ ᐊᒃHᐅᕈᖅᑐᑦ ᑎᑎᖅᑲᖅᑖᑉHᐃᒪᒐᑉᑕ 
ᓄᓇᓖᑦ ᐊHᐃᐊᓂᒃᑕᐅᖅ, ᑭHᐃᐊᓂ ᑖᒃᑯᐊ 
ᓄᓇᓖᑦ ᐃᑲᔪᕈᐊᖅᑕᕗᑦ. ᐊᒻᒪᓗ Hᐋᒻᓚᒃᑯᑦ 
ᐱᓕᕆᖃᑎᒋᓗᒋᑦ ᑖᓐᓇ ᐱᓕᕆᔭᐅᓂᐊᖅ ᐃᓛ 
ᐱᓕᕆᐊᓂᐊᖅᑕᕋᓗᐊᕗᑦ ᐊᒻᒪ ᐱᓕᕆᐊᕆᔭᕗᑦ. 
ᒪ’ᓇ, ᐅᖃᖅᑏ.  
 
ᐅᖃᖅᑎ: ᐃᓚᒋᐊᕈᑏᑦ, ᒪᓕᒐᓕᐅᖅᑎ ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ, (ᑐᓵᔨᑎᒍᑦ): 
ᐅᖃᖅᑲᐅᒐᒪ ᑕᐃᒪ ᐅᕙᑦᑎᐊᖅ ᓯᕗᓪᓕᖅᐹᒥᒃ 
ᐃᒻᒪᖄ ᑖᒃᑯᐊ ᐃᒻᒪᖄ ᑕᒪᒃᑯᐊ ᐊᒃᓱᕉᑕᐅᔪᐃᑦ 
ᖃᑦᑕᖅᓯᒪᒻᒪᑦ ᑖᒃᑯᐊ ᐸᓐᓂᖅᑑᒥ ᐊᒻᒪᓗ ᑖᒃᑯᐊ 
ᐃᓄᓕᕆᓂᒃᑯᑦ ᐊᒃᓱᕈᖅᓯᒪᖃᑦᑕᕐᒪᑕ. ᑕᒪᒃᑯᐊ 
ᑖᒃᑯᐊ ᑕᒪᒃᑯᐊ ᓲᕐᓗ ᐋᖓᔮᕐᓇᖅᑐᓂᒃ ᐅᕝᕙᓘᓐᓃᑦ 
ᐊᑐᖃᑦᑕᕐᒪᑕ.  
 
ᐱᖃᑖ ᐊᐱᖅᑯᑎᒋᒐᔭᖅᑕᕋ ᓯᕗᓕᐅᖅᑎᐅᔪᒧᑦ, 
ᐅᖃᕈᓐᓇᖅᐹ ᐅᕙᑦᑎᓐᓄᑦ ᑖᒃᑯᐊ ᒐᕙᒪᒃᑯᑦ 

ᑖᓐᓇ ᓯᕗᓕᐅᖅᑎ ᐅᖃᕈᓐᓇᖅᐹ ᒐᕙᒪᒃᑯᑦ ᐃᒻᒪᖄ 
ᓄᓇᕗᒻᒦᑦᑐᑦ ᑖᓐᓇ ᖃᓄᖅ ᑕᐅᑐᒃᓯᒪᖕᒪᖔᒍ, 
ᖃᓄᕐᓕ ᐃᑲᔪᖅᑐᕈᓐᓇᖅᐸᑦ ᑕᒪᒃᑯᐊ 
ᐃᓄᓕᕆᓂᒃᑯᑦ ᐃᖢᐃᓪᓕᐅᕈᑕᐅᔪᓄᑦ ᓄᓇᓕᖕᓄᑦ 
ᑕᒪᐃᓐᓄᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᕼᐃᕗᓕᐅᖅᑎ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᑕᒪᓐᓇ ᐱᔭᒃᓴᕆᖃᑦᑕᕐᒪᒍ ᐊᒻᒪᓗ ᑖᒃᑯᐊ ᐊᒻᒪᓗ 
ᑐᕌᖅᑕᕐᕕᖃᖅᑐᑎᒃ.  
 
ᐊᒻᒪᓗ ᐃᓄᓕᕆᔨᖃᖅᑐᑦ ᐊᒻᒪᓗ 
ᒐᕙᒪᑐᖃᒃᑯᑦᑕᐅᖅ ᐊᔪᕈᑎᖃᖅᑐᓂᒃ ᑎᒥᒃᑯᓪᓘᓐᓃᑦ 
ᐃᓱᒪᒃᑯᓪᓘᓐᓃᑦ ᒐᕙᒪᑐᖃᒃᑯᑦ ᐱᓕᕆᖃᑎᒌᒃᓯᒪᔪᑦ 
ᑖᒃᑯᐊ ᐃᑲᔪᖅᑐᖅᑕᐅᒋᐊᖃᕐᒪᑕ ᓄᓇᕗᒻᒥᐅᑕᐃᑦ 
ᒪᒥᓴᖅᑕᐅᔭᕋᐃᑉᐸᑕ. ᑭᓯᐊᓂ ᑕᒪᓐᓇ ᑕᒪᒃᑯᐊ 
ᐃᒡᓗᕐᔪᐊᑦ ᐃᖃᓗᓐᓃᓐᖏᑦᑐᑦ ᑖᒃᑯᐊ 
ᐃᖃᓗᖕᓅᓐᖓᐅᔭᕆᐊᖃᖃᑦᑕᕐᒪᑕ ᑕᒪᒃᑯᐊ 
ᓄᓇᓕᖏᓐᓂ ᐱᑕᖃᓐᖏᑎᓪᓗᒋᑦ.  
 
ᐊᒻᒪᓗ ᐃᑉᐱᒋᓯᒪᕙᕋ ᑖᓐᓇ ᒪᓕᒐᓕᐅᖅᑎᐅᔪᖅ 
ᐅᖃᐅᓯᕆᔭᖏᑦ ᐊᒻᒪᓗ ᑖᒃᑯᐊ ᓄᓇᓕᖕᒥᐅᑕᐃᑦ 
ᐊᒃᓱᕈᖅᓯᒪᑎᓪᓗᒋᑦ.] ᐃᒻᒪᖄ ᐊᒃᓱᕈᖅᖢᑕ ᑕᒪᓐᓇ 
ᐊᒃᓱᕈᕐᓇᖅᑐᐃᑦ, ᐊᔪᕐᓇᑐᐃᑦ ᐱᓇᓱᒃᑕᕋᓗᐊᕗᑦ, 
ᑭᐅᓇᓱᒃᑕᕈᓗᐊᕗᑦ ᑭᓯᐊᓂ ᑕᒪᒃᑯᐊ 
ᐊᔪᕈᑎᖃᖅᑐᐃᑦ ᐃᓱᒪᒃᑯᑦ ᐊᒻᒪ ᐃᓄᓕᕆᓂᒃᑯᑦ. 
ᐅᕙᒍᑦ ᒐᕙᒪᐅᔪᒍᑦ ᑕᒪᒃᑯᐊ ᓄᓇᕗᒻᒥᐅᓄᑦ 
ᑲᒪᒐᓱᑦᑐᒍᑦ ᐃᑲᔪᕋᓱᒻᒥᔪᒍᑦ. ᑭᓯᐊᓂ ᐊᒥᒐᖅᓯᒐᑦᑕ 
ᑕᒪᒃᑯᓂᖓ ᐃᒡᓗᕐᔪᐊᓄᑦ ᑭᓯᐊᓂ ᐊᒃᓱᕈᕐᓗᑕ 
ᑕᒪᓐᓇ ᐱᓕᕆᐊᕆᒐᓱᒃᓯᒪᔭᕗᑦ ᑕᒪᒃᑯᐊ 
ᒪᒥᓴᖅᑕᐅᔭᕆᐊᓖᑦ ᓄᓇᕗᒻᒥᐅᑕᐃᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑏᑦ, 
ᒪᓕᒐᓕᐅᖅᑎ ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᑦᑎᐊᖅᑐᖅ 

ᑕᒪᔅᓱᒥᖓ ᑐᔅᓯᕋᐅᑎᐅᓯᒪᔪᖅ ᐸᓐᓂᖅᑑᖅ 
ᕼᐋᒻᓚᒃᑯᖏᓐᓂᒃ ᐊᐅᓪᓚᖅᑎᑕᐅᓚᐅᖅᓯᒪᔪᖅ 
ᓇᓗᓇᐃᔭᑦᑎᐊᖅᓯᒪᑦᑎᐊᖅᑐᑎᑦ ᖃᓄᖅ 
ᐃᑲᔫᑎᔅᓴᓂᒃ ᓄᓇᓕᒻᒧᑦ ᐋᖅᑭᒃᓱᐃᓯᒪᓪᓗᑎᒃ 
ᐃᓄᓕᕆᓂᕐᒧᑦ, ᒪᒥᓴᕐᓂᕐᒧᑦ, ᐃᓱᒪᒃᑯᑦ 
ᐊᔅᓱᕈᓗᐊᖃᑦᑕᖅᑐᓄᓪᓗ, ᐊᔪᓕᕈᑎᖃᖅᓯᒪᔪᓄᓪᓗ. 
ᐊᔾᔨᒌᓐᖏᑦᑑᑕᓂᒃ ᑖᒃᑯᐊ ᒪᒥᓴᕐᓂᕐᒧᑦ ᑐᕌᖓᔪᒥᒃ 
ᑐᔅᓯᕋᐅᑎᓕᐅᖅᓯᒪᒐᓗᐊᕐᖓᑕ ᐸᓐᓂᖅᑑᒥᐅᑦ 
ᒐᕙᒪᑐᖃᒃᑯᓄᓪᓗ. 
 
ᐊᐱᖅᑯᑎᒋᔪᒪᔭᕋ ᑖᓐᓇ ᑭᖑᓪᓕᖅᐹᒥᒃ. 
ᓯᕗᓕᖅᑎᕗᑦ ᐊᖏᑦᑎᐊᕐᓂᐊᕐᒪᖔᖅ 
ᑲᔪᓯᑎᑦᑎᒋᐊᑦᑎᐊᕐᓂᐊᕐᒪᖔᖅ ᑮᓇᐅᔭᑎᒍᑦ  
ᐃᑲᔪᖅᑕᐅᒃᑲᓐᓂᕋᓱᐊᕐᓂᕐᒥᒃ ᐸᓐᓂᖅᑑᒥ ᐊᒻᒪᓗ 
ᐃᓛᒃ ᑐᕌᖓᔪᒥᒃ ᑖᔅᓱᒧᖓ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᕼᐃᕗᓕᐅᖅᑎ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᖃᖅᑏ, 
ᑕᐃᓐᓇ ᒪᓕᒐᓕᐅᖅᑎᐅᑉ ᐅᖃᐅᕼᐃᕆᔮ ᐊᒻᒪ 
ᑮᓇᐅᔭᕐᒥᒃ ᑐᒃᕼᐃᕋᖅᑐᖅ. ᑕᐃᒃᑯᐊ ᑐᕌᖅᑐᓄᑦ 
ᑕᐃᒃᑯᐊ ᐊᖏᖅᑎᐅᓂᐊᕐᒪᑕ, ᑭᕼᐃᐊᓂ 
ᐃᑲᔪᖅᑐᐃᔪᖓ ᑖᒃᑯᐊ ᓄᓇᓖᑦ 
ᐃᑲᔪᖅᑕᐅᒋᐊᖃᕐᒪᑕ. ᑮᓇᐅᔭᒃᑯᑦ ᑖᓐᓇ ᓈᒻᒪᒃᑐᒥᒃ 
ᑐᓂᔭᐅᒃᐸᑕ ᖁᕕᐊᕼᐅᑦᑎᐊᕋᔭᖅᑐᒍᑦ ᐅᕝᕙ 
ᒐᕙᒪᓐᖑᑎᒍᑦ.  
ᑭᕼᐃᐊᓂ ᑕᐃᓐᓇ ᑐᒃᕼᐃᕋᐅᑎ ᑕᑯᓚᐅᕐᓗᒍ, 
ᑕᐃᑲᓐᖓᑦ ᐱᓕᕆᕝᕕᒻᒧᑦ ᑐᕌᖅᑐᒧᑦ ᑖᓐᓇ 
ᐱᓕᕆᐊᕆᔭᐅᓂᐊᖅᐳᖅ. ᒪ’ᓇ, ᐅᖃᖅᑏ. 
 

ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᑐᓄᓂᕐᒧᑦ, ᒪᓕᒐᓕᐅᖅᑎ ᖃᒪᓂᖅ. 
 

ᐊᐱᖅᑯᑦ 665 - 5(2): ᐊᕐᕌᒍᒐᓵᓗᓐᓄᑦ 
ᐸᖅᑭᔭᖃᕝᕕᒃᓴᖓ ᐃᓐᓇᑐᖃᓐᓂᓄᑦ 
ᐅᐊᖕᓈᑕ ᕿᑭᖅᑖᓘᑉ (ᖃᒪᓂᖅ) 

 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 
ᐊᐱᖅᑯᑎᒋᓂᐊᖅᑕᕋ ᒥᓂᔅᑕᐅᔪᒧᑦ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ. 
 

ᑕᐃᒪ, ᐅᖃᖅᑎᑦᑎᔩ, ᐊᑯᓂᐅᔪᒧᑦ 
ᑲᒪᒋᔭᐅᔭᕆᐊᖃᕐᓂᖏᓐᓄᑦ ᐃᓄᑐᖃᐃᑦ 
ᐅᖃᓪᓚᓚᐅᕐᒪᑦ ᐃᑉᐸᒃᓴᖅ ᒥᓂᔅᑕᐅᔪᖅ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ. 
ᓄᓇᕘᒦᑦᑕᕆᐊᖃᕐᓂᖏᓐᓂᓪᓗ ᓇᓗᓇᐃᖅᓯᓚᐅᕐᒪᑦ 
ᐋᑐᕚᒨᖃᑦᑕᓐᖏᖔᕐᓗᑎᒃ. 
 

ᐅᖃᖅᑎᑦᑎᔩ, ᐊᐱᖅᑯᑎᒋᔪᒪᔭᕋ ᑖᓐᓇ 

ᐃᓱᒪᒋᔭᐅᓯᒪᒋᕗᖅᑲᐃ, ᐅᕝᕙᓘᓐᓃᑦ 
ᐸᕐᓇᐅᑕᐅᔪᓂᒃ ᐊᕐᕌᒍᓄᑦ ᑕᓪᓕᒪᓄᑦ ᐸᕐᓇᐅᑎᓂᒃ 
ᓴᖅᑭᑕᐅᓯᒪᖕᒪᖔᑦ? ᓴᖅᑭᑕᐅᔪᓐᓇᕐᒪᖔᓪᓘᓐᓃᑦ  
ᕿᑭᖅᑖᓘᑉ ᐅᐊᖕᓇᖓᓂᒃ ᑕᐃᒪᐃᑦᑐᓂᒃ 
ᐃᓄᑐᖃᕐᓄᑦ ᐊᑯᓂᐅᔪᒧᑦ ᑲᒪᒋᔭᐅᔭᕆᐊᖃᖅᑐᓄᑦ 
ᓴᖅᑭᑦᑎᒐᔭᕐᒪᖔᑕ. ᑖᓐᓇ ᕿᑭᖅᑖᓘᑉ ᐅᐊᖕᓇᖓ 
ᓂᒋᐊᓗ ᐃᓄᖏᑦ ᒪᓕᒃᖢᒋᑦ 
ᐊᕕᒃᓯᒪᔭᕆᐊᖃᖅᑰᔨᒐᓗᐊᕐᒪᑦ ᐸᕐᓇᐅᑎᒋᔭᖏᓐᓂᒃ. 
ᐊᐱᖅᑯᑎᒐ ᓯᕗᓪᓕᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑐ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᐃᑉᐸᒃᓴᖅ ᐅᖃᓚᐅᕋᓗᐊᕋᒪ 
ᑖᒃᑯᐊ ᐱᒋᐊᕐᓂᐊᖅᑐᒍᑦ ᑕᐃᑲᓂ ᑲᖏᖅᖠᓂᕐᒥᒃ 
ᑕᖅᑮᑦ ᐱᖓᓱᓂᒃ ᑕᒪᓐᓇ ᖃᐃᔪᓄᑦ. ᐃᒻᒪᖄ 
ᐱᒋᐊᓕᓵᖅᑎᓪᓗᒍ ᑕᒪᓐᓇ ᐱᕚᓪᓕᕈᒫᖅᑐᔅᓴᐅᕗᖅ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᖃᒪᓂᖅ. 
 
ᖃᒪᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ 
ᕿᑎᕐᒥᐅᓪᓗ ᑭᕙᓪᓕᕐᒥᐅᓪᓗ ᓄᓇᖏᑦ 
ᐊᕕᒃᑐᖅᓯᒪᓂᖏᑦ ᒪᓕᒃᖢᒋᑦ ᕿᑭᖅᑖᓗᖕᒥ 
ᒪᕐᕈᐃᖅᑎᑦᓯᐅᓪᓗᐊᕆᖕᒪᒍ. ᑖᒃᑯᐊ ᕿᑭᖅᑖᓗᖕᒥᐅᑦ 
ᓄᓇᓕᖏᑦ ᑕᐃᒪᓐᓇᑦᑕᐅᖅ ᐅᐊᖕᓇᖓᓄᓪᓗ 
ᓂᒋᐊᓄᓪᓗ ᐸᕐᓇᐅᑎᓕᐅᖃᑦᑕᖅᐸᑕ 
ᑕᐃᒪᓐᓇᑦᑕᐅᖅ ᐊᔾᔨᒌᒃᑐᒥᒃ ᓄᓇᓕᖏᑦ 
ᐸᕐᓇᐅᑎᓕᐅᖃᑦᑕᕆᐊᕋᔭᕐᓂᖏᑦ. ᓯᕗᓂᒃᓴᑦᑎᓐᓂ 
ᓇᓗᓇᓐᖏᒃᑲᓗᐊᕐᒪᑦ. ᑖᒃᑯᐊ ᑲᒪᒋᔭᖏᑦ 
ᕿᑭᖅᑖᓗᖕᒥᐅᑦ ᐅᓄᕐᓂᖏᑦ ᒪᓕᒃᖢᒋᑦ 
ᐃᓱᒪᒋᔭᐅᖃᓯᐅᔾᔭᐅᔭᕆᐊᖃᓛᕋᓱᒋᔭᕋ 
ᓯᕗᓂᒃᓴᑦᑎᓐᓂ. ᑕᒪᓐᓇ ᐊᑯᓂᐅᔪᒧᑦ ᐃᓄᑐᖃᐃᑦ 
ᑲᒪᒋᔭᐅᖃᑦᑕᕐᓂᖏᑦ ᓴᖅᑭᑦᑎᔪᓐᓇᕐᓗᑎᒃ 
ᕿᑭᖅᑖᓘᑉ ᐅᐊᖕᓇᖓᓂᒃ ᓯᕗᓂᒃᓴᑦᑎᓐᓂ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐄ, ᒫᓐᓇᐅᔪᖅ ᑕᐃᑲ ᐅᑭᐅᖅᑕᖅᑐᒥ 
ᐃᒻᒪᖄ ᐅᐊᖕᓇᖓᓂ ᑕᐃᑲᓂ ᐃᒡᓗᓕᖕᓂᒃ  

ᐱᖃᖅᓯᒪᔪᑦ. ᐄ, ᑕᕝᕙᓂ ᐃᖃᓗᓐᓂᓗ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᓇᑦᓯᓕᖕᒧᑦ, ᒪᓕᒐᓕᐅᖅᑎ ᕿᓐᖑᖅ. 
 
ᐊᐱᖅᑯᑦ 666 - 5(2): ᖃᓄᐃᓕᖓᓕᕐᓂᖓ 

ᐸᐃᕆᕕᒃᓴᐅᑉ ᐃᓂᖓ ᑯᕌᕐᕈᒃ 
ᐃᓕᓐᓂᐊᕕᑖᖓᓂ (ᕿᓐᖑᖅ) 

 
ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, 
ᐊᐱᖅᑯᑎᖃᕈᒪᕗᖓ ᑐᕌᖅᑎᑦᓯᓗᖓ 
ᐃᓕᓐᓂᐊᖅᑐᓕᕆᔨᕐᔪᐊᒃᑯᑦ ᒥᓂᔅᑕᖓᓄᑦ.  
 
ᐅᖃᖅᑎᑦᓯᔩ, ᕼᐃᕗᓪᓕᕐᒥᒃ ᖁᔭᓕᔪᒪᕙᒃᑲ 
ᕼᐊᓇᖃᑎᒋᔭᐃ ᐱᓕᕆᕝᕕᒋᔭᐃᓪᓗ ᐃᓕᓐᓂᐊᕐᕕᒻᒥ 
ᓄᑖᕐᒥᒃ ᓇᑉᐸᐃᔪᓐᓇᕐᒪᑕ ᑕᐃᑲᓂ ᑰᒑᕐᔪᖕᒥ. 
ᐅᖃᖅᑎᑦᓯᔩ, ᑖᓐᓇ ᐃᓕᓐᓂᐊᕐᕕᒃ ᓄᑖᖅ 
ᓄᑖᑦᓯᐊᕙᒃ ᐸᐃᕆᕕᒃᓴᖅᑕᖃᖅᑐᖅ ᑭᕼᐃᐊᓂ 
ᐅᑉᓗᒥ ᐊᑐᒐᐅᓐᖏ’ᒪᑦ.  
 
ᐅᖃᖅᑎᑦᓯᔩ, ᒥᓂᔅᑕ ᑐᓴᖅᑎᑦᓯᔪᓐᓇᖅᐸ ᑖᓐᓇ 
ᐸᐃᕆᕕᒃᓴᖅ ᑰᒑᕐᔫᑉ ᐊᕐᕕᓕᕐᔪᐊᑉ ᐃᓕᓐᓂᐊᕐᕕᐊᑕ 
ᖃᓄᐃ’ᒪᑦ ᐊᑐᖅᑕᐅᓕᓐᖏᑉᐸ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑐ ᐃᓕᓐᓂᐊᖅᑐᓕᕆᔨᒃᑯᓐᓄᑦ, 
ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᓪᓗ ᓇᑦᓯᓕᐅᑉ ᒪᓕᒐᓕᐅᖅᑎᖓ 
ᐊᐱᖅᑯᑎᖓᓄᑦ. ᑕᐃᓐᓇ ᐃᓕᓐᓂᐊᕐᕕᒃ ᓄᑖᖅ 
ᒪᑐᐃᖅᑕᐅᔭᖅᑐᖅᑎᓪᓗᓂ ᑕᑯᑦᓯᐊᓚᐅᕋᑦᑎᒍᑦ. 
ᐃᓗᓕᓕᒫᑦᓯᐊᖓ ᐊᒻᒪᓗ ᑕᐃᓐᓇᓗ ᐸᐃᕆᕕᒃ 
ᑕᑯᔭᖅᑐᓚᐅᕐᒥᒐᑦᑎᒍᑦ. ᑭᓯᐊᓂ ᐅᓪᓗᒥᒧᑦ  
ᖃᐅᔨᒪᔪᖓ ᑖᓐᓇ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑦ ᐅᖃᐅᓯᕆᔭᐅᓚᐅᖅᑐᖅ ᐅᕙᓐᓄᑦ. 
ᑖᓐᓇᒎᖅ ᐃᓕᓐᓂᐊᓕᓵᖅᑐᓄᑦ 
ᐊᑐᖅᑕᐅᖔᕈᒪᓂᕋᖅᑕᐅᓪᓗᓂ, ᐊᒻᒪᓗ ᑎᑎᖅᑲᓂᒃ 
ᐅᑕᖅᑭᕕᒋᑐᐃᓐᓇᖅᑕᕗᑦ ᑕᐃᒃᑯᐊ 
ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓂᒃ ᑕᐃᒪᐃᑦᑐᓄᑦ 
ᐊᑐᖅᑕᐅᒍᓐᓇᕐᒪᖔᑦ ᑐᒃᓯᕋᖅᑐᓂᒃ. ᒫᓐᓇᒧᑦ 
ᑕᐃᒪᐃᓕᖓᕗᒍᑦ, ᐅᖃᖅᑏ. 

ᖁᔭᓐᓇᒦᒃ. 
 
ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, 
ᑖᒻᓇ ᑐᕼᐊᖅᖢᒍ ᖁᕕᐊᓇᖅᖢᓂ ᑭᕼᐃᐊᓂᒃᑕᐅᖅ 
ᑭᕼᐃᐊᓂᑕᖃᖃᑦᑕ’ᒥᒻᒪᑦ ᐊᐱᖅᑯᑎᖃᖅᖢᓂ. ᑖᒻᓇ 
ᐊᐱᖅᑯᑎᒋᕙᕋ ᑖᒃᑯᐊ ᑕᐃᑲᓐᖓᑦ ᕼᐅᓇᑐᐃᓐᓇᖅ 
ᐊᑭᑐᔪᖅᑐᕈᑕᐅᔪᖅ ᐃᕼᐅᒪᒋᐊᕈᑕᐅᓪᓗᓂ 
ᖃᓄᖅᑑᕈᑎᒃᓴᒥᒃ ᐸᕐᓇᐅᑕᐅᖃᑦᑕᕐᒪᑕ. ᑕᓪᕙ 
ᐸᕐᓇᐅᑕᐅᔪᖅ ᐃᓗᐊᓃᖃᑕᐅᔪᖅ ᑖᒻᓇ 
ᐸᐃᕆᕕᒃᓴᖅ, ᑭᕼᐃᐊᓂ ᐅᑉᓗᒥ ᐊᑐᖅᑕᐅᓐᖏᒻᒪᑦ. 
 
ᑖᓐᓇ ᑐᒡᓕᕆᔮ ᐊᐱᖅᑯᑎᒋᓂᐊᖅᑕᕋᓗᐊᕋ ᒥᓂᔅᑕᑉ 
ᑭᐅᒻᒪᒍ. ᐆᒥᖓ ᑭᖑᓪᓖᑦᑐᒨᓐᖓᕐᓗᖓ 
ᐊᐱᕆᓂᐊᖅᑯᖓ ᒥᓂᔅᑕᒧᑦ. ᒥᓂᔅᑕ 
ᕼᐊᖅᑭᑎᑦᓯᔪᓐᓇᖅᐸ ᑕᐃᑉᕼᐅᒥᓐᖓ 
ᐅᖃᐅᕼᐃᖃᖅᕼᐃᒪᔪᒥᒃ ᑖᒻᓇ ᑖᑉᕼᐅᒪᑉ 
ᐸᐃᕆᕕᒃᕼᐊᐅᑉ ᑰᒑᕐᔪᒃ ᐊᕐᕕᓕᒡᔪᐊᖅ 
ᐃᓕᓐᓂᐊᕐᕕᐊᑕ ᐃᓗᐊᓂ? 
ᖃᓄᐃᑦᑐᒃᕼᐊᐅᓂᐊᕐᒪᑦ? ᐸᐃᕆᕕᒃᕼᐊᖅ 
ᐊᕼᐃᐊᓐᖑᕐᓂᐊᕐᒪᑦ, ᖃᑯᒍ ᑖᒻᓇ ᐊᑐᖅᑕᐅᕕᒃᕼᐋ 
ᑐᑭᖃᓕᕐᓂᐊᖅᐸ, ᓇᓗᓇᕈᐃᕐᓂᐊᖅᐸ? ᑖᑉᕼᐅᒧᖓ 
ᒥᓂᔅᑕᐅᔪᒧᑦ ᐊᐱᖅᑯᑎᒋᕙᕋ. ᐅᖃᖅᑎᑦᓯᔩ, 
ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᓪᓗ ᐊᐱᖅᑯᑎᖓᓄᑦ. ᐅᖃᖅᑏ, 
ᐅᖃᕈᓐᓇᓐᖏᑦᑐᖓ ᒫᓐᓇ ᖃᓄᖅ ᑕᒪᓐᓇ  
ᑲᔪᓯᓂᐊᕐᒪᖔᑦ ᑲᔪᓯᓂᐊᓐᖏᒻᒪᖔᓪᓘᓐᓃᑦ ᑭᓯᐊᓂ 
ᐃᓱᒪᒃᓴᖅᓯᐅᕈᑎᖃᖅᐸᓪᓕᐊᓯᒪᒐᑦᑕ ᓄᓇᕗᓕᒫᑦ 
ᑕᐅᑐᒃᖢᒍ ᐃᒻᒪᖄ ᑖᒃᑯᐊ ᒥᑭᔫᑎᓛᓂᒃ 
ᐃᓕᓐᓂᐊᕆᐊᖃᑦᑕᖅᑐᑦ ᐅᓪᓘᑉ ᐊᕝᕙᐃᓐᓇᖓᓂᒃ 
ᒫᓐᓇ ᐃᓕᓐᓂᐊᖃᑦᑕᖅᑎᓪᓗᒋᑦ ᐅᓪᓗᓕᒫᒧᑦ ᑖᓐᓇ 
ᐸᕐᓇᐸᓪᓕᐊᒐᓱᐊᕋᑦᑎᒍᑦᑕᐅᖅ ᑖᒃᑯᐊ 
ᐅᔾᔨᕆᔭᐅᖁᓪᓗᒋᑦ, ᑕᒪᓐᓇ ᑕᐃᓐᓇ ᐃᓂᐅᔪᖅ 
ᑕᒪᑦᓱᒧᖓ ᐊᑐᖅᑕᐅᒍᓐᓇᑐᐃᓐᓇᕆᐊᖃᕐᒪᑦᑕᐅᖅ.  
 

ᑭᓯᐊᓂ ᑖᒃᑯᐊ ᐸᐃᕆᕕᓕᕆᔨᒃᑯᑦᑕᐅᖅ 
ᖃᓄᖅᑑᖃᑎᖃᕋᓱᐊᕈᓐᓇᖅᑯᒍᑦ ᑖᒃᑯᐊ 
ᓄᓇᓕᒋᔭᖓᑦᑕ ᐸᐃᕆᕕᑦᑕᖃᖅᐸᑦ ᑕᐃᑲᓂ ᐊᒻᒪᓗ 
ᑲᑎᒪᔩᑦ ᐸᐃᕆᕕᓕᕆᓂᕐᒧᑦ ᑕᐃᒃᑯᐊ ᐃᒻᒪᖄ 
ᖃᓄᖅᑑᖃᑎᖃᖅᐸᓪᓕᐊᒍᓐᓇᖅᑐᒍᑦ. ᑖᓐᓇ ᖃᓄᖅ 
ᐃᓂᐅᔪᖅ ᐃᓕᓐᓂᐊᕐᕕᐅᑉ ᐃᓗᐊᓂ 
ᐊᑐᖅᑕᐅᒍᓐᓇᕋᔭᕐᒪᖔᑦ ᐃᓕᓐᓂᐊᖅᑎᓄᑦ 
ᐅᕝᕙᓘᓐᓃᑦ ᐸᐃᕆᕕᒻᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑏᑦ, 
ᒪᓕᒐᓕᐅᖅᑎ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑖᒻᓇ ᒥᓂᔅᑕ 
ᑭᐅᔪᓐᓇᖅᐸ ᐃᒃᕼᐃᕙᓂᕆᔭᖅᑯᑦ 
ᐱᐊᓂᖕᓂᐊᓕᖅᑎᓪᓗᒍ ᑖᒻᓇ ᑎᑎᖅᑲᑎᒍᓪᓘᓐᓃᑦ 
ᖃᓄᖅᑑᕈᑎᒃᕼᐊᒥᒃ ᖃᑯᒍ 
ᐊᑐᖅᑕᐅᓕᕐᓂᐊᖅᑐᒃᕼᐊᒥᒃ ᖃᐃᑦᑎᔪᓐᓇᖅᐸ 
ᑖᑉᓱᒪᑉ ᐃᓕᓐᓂᐊᕐᕕᐅᑉ ᐸᐃᕆᒃᕼᐋᑕ−ᕋᓗᐊᖓᑕ 
ᐊᑐᖅᐅᓂᒃᕼᐊᕆᓂᐊᖅᑖᓂᒃ? ᐅᖃᖅᑎᑦᓯᔩ, 
ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐅᖃᖅᑏ. ᐊᒻᒪᓗ ᖁᔭᓐᓇᒦᒃ, ᓄᓇᑦᓯᐊᑉ 
ᒪᓕᒐᓕᐅᖅᑎᖓᓄᑦ. ᑕᐃᓐᓇ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦᑕ ᐃᓚᖓᑦ 
ᐅᕙᓐᓄᑦ ᑖᑦᓱᒥᖓ ᐊᐱᖅᓱᓚᐅᕐᒪᑦ. ᐸᐃᕆᕕᐅᔪᖅ 
ᒫᓐᓇ ᐊᑐᖅᑕᐅᓐᖏᒻᒪᑦ. ᐃᒻᒪᖄ 
ᐃᓕᓐᓂᐊᕆᐊᖅᐸᓪᓕᐊᓛᖅᑐᓄᑦ 
ᐸᕐᓇᐅᑕᐅᒍᓐᓇᓐᖏᒃᑲᓗᐊᕐᒪᖔᑦ ᑖᒃᑯᐊ 
ᐃᓕᓐᓂᐊᓕᓵᖅᑐᓄᑦ? ᑭᓯᐊᓂ 
ᑎᑎᕋᕐᕕᐅᖅᑳᓚᐅᕐᓗᑕ. ᑕᒪᒃᑯᐊ ᖃᓄᖅᑑᖅ ᐃᓛᒃ 
ᐃᓱᒪᒃᓴᖅᓯᐅᕈᑎᒋᕙᓪᓕᐊᒐᔭᕋᑦᑎᒍᑦ ᑕᐃᒃᑯᐊ 
ᐃᓕᓐᓂᐊᖅᑐᓕᕆᔨᒃᑯᓐᓃᓐᖔᖅᑐᓂᑦ ᑐᑦᓯᕋᖅᑐᓂᒃ 
ᒪᓕᒐᓕᐅᖅᑎᐅᖃᑎᒐᓘᓐᓃᑦ ᑎᑎᕋᖅᐸᑦ 
ᐱᓕᕆᕝᕕᒐᓄᑦ ᑕᒪᓐᓇ ᕿᒥᕐᕈᕙᓪᓕᐊᓯᒐᔭᖅᑕᕗᑦ. 
ᐅᖃᖅᑏ, ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐊᕐᓇᒃᑲᖅ. 

ᐊᔾᔨᒋᔪᓐᓃᕐᓂᕆᔮ (ᐊᕐᓇᒃᑲᖅ) 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᕙᑎᓕᕆᔨᒃᑯᑦ ᒥᓂᔅᑕᖓᓄᑦ ᐊᐱᕆᓂᐊᖅᑐᖓ 
ᑖᓐᓇ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᐊᓪᓚᕝᕕᖓᓂᒃ 
ᑲᒪᔨᐅᒻᒪᑦ.  
 
ᒥᓂᔅᑕ ᐃᖅᑲᓇᐅᒪᓚᖓᒻᒪᑦ ᑕᐃᒪ ᐱᒻᒪᕆᐊᓗᖕᒥᒃ 
ᐅᕙᓂ ᑕᓚᕖᓴᒃᑯᑦ ᓈᓚᓐᓂᖃᔪᒐᑦᑕ ᑲᓇᑕᐅᑉ 
ᑕᒻᒪᖅᓯᒪᔪᖅᓯᐅᖅᑎᖓ ᐅᓂᒃᑳᓕᐅᓚᐅᖅᑎᓪᓗᒍ 
ᒪᓕᒐᓕᐅᕐᕕᒻᒧᑦ ᓯᓚᐅᑉ ᐊᓯᔾᔨᐸᓪᓕᐊᓂᖓ 
ᐱᔾᔪᑎᒋᓪᓗᒍ ᖃᓄᕐᓗ ᓄᓇᕗᑦ ᐊᑦᑐᐃᓂᐊᕐᒪᖔᖅ. 
 
ᒥᓂᔅᑕ ᑕᐃᒪ ᐃᖅᑲᐅᒪᒻᒪᑦᑕᐅᖅ 
ᐃᓱᒫᓘᑎᖃᖃᑦᑕᖅᓯᒪᒐᒪ ᐊᑕᐅᓯᐊᕐᓇᖓ ᑕᒪᓐᓇ 
ᖃᓄᑎᒋ ᓄᓇᓖᑦ ᐊᔾᔨᒌᓐᖏᑦᑐᐃᑦ 
ᐊᔾᔨᒌᓐᖏᑦᑐᒦᒻᒪᑕ ᐅᓗᕆᐊᓇᖅᑐᒦᑦᑐᓃᓛᒃ 
ᐊᒃᑐᖅᑕᐅᓂᐅᓴᓂᖏᓐᓄᑦ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ. ᐆᑦᑑᑎᒋᓗᒍ 
ᑐᓴᔾᔮᔪᐊᓘᕙᑦᑐᖓ ᐃᖃᓗᒻᒥᐅᓂᒃ ᓄᓇᐅᑉ 
ᐃᑭᐊᖓ ᐊᐅᑉᐸᓪᓕᐊᓕᕐᖓᒡᒎᖅ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ ᑕᒪᓐᓇ ᐃᓪᓗᑎᓐᓂᒃ 
ᐊᑦᑐᐃᕙᓪᓕᐊᓕᕐᖓᑦ. ᐃᓱᒫᓗᒃᑐᓂᒃ 
ᑐᓴᖅᐸᒻᒥᔪᖓᑦᑕᐅᖅ ᐃᓚᓐᓂᒃ ᐱᖃᑎᓐᓂᓪᓗ 
ᐊᐅᓱᐃᑦᑐᕐᒥ, ᐊᐅᓱᐃᑦᑐᐊᓗᐃᑦ ᐊᐅᓕᕐᓂᖏᓐᓂᒃ, 
ᐃᒥᑦᑕᕐᕕᖓᑦᑕᐅᑦ ᐅᓗᕆᐊᓇᑦᑐᒦᓕᕐᖓᑦᑕᐅᖅ. 
 
ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᐱᓕᕆᕕᖓ 
ᖃᐅᔨᓴᖅᓯᒪᒻᒪᖔᖅ ᖃᓄᑎᒋ ᐊᑦᑕᓇᕐᒪᖔᑕ ᐊᒻᒪ 
ᓈᓴᐅᓯᖅᓱᕐᓗᒋᑦ ᖃᓄᑎᒋ ᖁᑦᑎᓐᓂᕆᒻᒪᖔᑕ 
ᓄᓇᕗᒻᒥ ᓄᓇᓖᑦ ᐊᑦᑐᖅᑕᐅᓂᐅᓴᓂᖅᐹᖑᒻᒪᖔᑕ 
ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ? ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᒥᓂᔅᑐ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᐄ, ᒪᓕᒐᓕᐅᖅᑎ ᓱᓕᔪᖅ 
ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐊᑦᑐᐃᓕᕐᖓᑦ 
ᓄᓇᕗᒻᒥᐅᑕᕐᓂᒃ. ᐊᑦᑐᖅᑕᐅᓂᖅᐹᖑᒻᒪᑕᐃᓛᒃ 
ᓄᓇᕗᒻᒥᐅᑕᐃᑦ. ᒪᕐᕈᐊᖅᑎᖅᑐᒍ ᐱᖓᓱᖅᑎᖅᑐᒍᓗ 
ᐅᖅᑰᓯᕙᓪᓕᐊᒻᒪᑦ ᐅᑭᐅᖅᑕᖅᑐᒥ 

ᑕᐅᓇᓐᖓᑦ ᖃᓪᓗᓈᓂᒃ ᐊᑦᑐᖅᑕᐅᓂᖅᓴᐅᔪᒍᑦ. ᐄ, 
ᖃᐅᔨᓴᕐᓂᖃᕋᓗᐊᖅᑐᒍᑦ ᓄᓇᐅᑉ ᐃᑭᐊᖏᓐᓂᒃ 
ᓄᓇᓖᑦ ᐃᓚᖏᓐᓂ. ᖃᐅᔨᓴᖅᑕᐃᓐᓇᕆᓐᖏᑕᕗᑦ 
ᑭᓱ ᐊᑦᑕᓇᕐᓂᖅᐹᖑᒻᒪᖔᑕ ᐊᑦᑐᐃᓐᖑᓱᒻᒪᑕ 
ᐱᖁᑎᕐᔪᐊᓕᒫᑦᑎᐊᑎᓐᓂᒃ, ᐃᓪᓗᓂᒃ ᐊᑐᕆᐊᓂᖅ 
ᐊᐅᑉᐸᓪᓕᐊᓂᖓ ᓄᓇᐅᑉ ᐱᔾᔪᑎᒋᓪᓗᒍ. 
ᖁᐊᖃᑦᑕᕐᓂᖓᓗ ᐊᐅᖃᑦᑕᕐᓂᖓ 
ᐊᔅᓱᐊᓘᕐᓂᖅᓴᐅᖃᑦᑕᓕᕐᖓᑦ.  
 
ᐸᕐᓇᐅᑎᕗᓪᓕ ᖃᓄᖅ ᒥᑭᓪᓕᒋᐊᖅᑎ ᐊᑦᑐᐃᓂᖓ 
ᒥᑭᓪᓕᒋᐊᕈᓐᓇᖅᑭᕗ, ᐊᐅᓚᒍᓐᓇᓐᖏᓇᑦᑎᒍ 
ᐊᓯᔾᔨᐸᓪᓕᐊᓂᖓ. ᒪᑯᐊ ᐳᔫᖅᑐᐃᑦ 
ᒥᑭᓪᓕᑎᖅᐸᓪᓕᐊᒍᓐᓇᖅᑕᕋᓗᐊᕗᑦ 
ᐱᒍᓐᓇᖅᑕᕗᓪᓕ ᐱᓕᕆᐊᕋᓗᐊᕗᑦ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᐃᓚᒋᐊᕈᑎ ᐊᐱᖅᑯᑎᓐᓄᑦ. 
ᒪᓕᒐᓕᐅᖅᑎ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᒥᓂᔅᑕᑦᑕᐅᖅ ᐃᖅᑲᐅᒪᓐᖑᓱᒻᒥᒻᒪᑦ ᑕᒪᓐᓇ 
ᐅᖃᐅᓯᐅᓪᓗᐊᑲᓪᓚᔪᒻᒪᑦ ᑕᓚᕖᓴᒃᑯᑦ 
ᓈᓚᓐᓂᖃᖅᑎᓪᓗᒋᑦ ᐃᓪᓗᓕᕆᔨᕐᔪᐊᒃᑯᑦ  
ᐊᒻᒪᑦᑕᐅᖅ ᓄᓇᓕᓐᓂ ᒐᕙᒪᒃᑯᓐᓄᑦ 
ᐱᔨᑦᑎᕋᖅᑎᒃᑯᑦ ᐃᓱᒪᖃᕆᐊᖃᑦᑕᖁᔭᐅᓪᓗᑎᒃ 
ᓯᓚᐅᑉ ᐊᓯᔾᔨᐸᓪᓕᐊᓂᖓᓂᒃ 
ᐋᖅᑭᐅᒪᑎᑦᑎᒐᓱᐊᖅᑎᓪᓗᒋᑦ ᒫᓐᓇ 
ᐱᖁᑎᕐᔪᐊᕆᔭᑦᑎᓐᓂᒃ ᐃᓪᓗᖁᑎᓂᓪᓗ ᓄᑖᓂᓪᓗ. 
ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᖅ ᐱᓕᕆᕕᖓ 
ᑐᑭᒧᐊᑦᑎᑦᑎᕙᒻᒪᖔᖅ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓂᒃ ᖃᐅᔨᒪᒐᓱᐊᖅᑐᓂᑦ ᐊᒻᒪ 
ᐱᓕᕆᖃᑎᖃᖅᐸᑉᐸ ᐊᓯᖏᓐᓂᒃ ᐱᓕᕆᕕᐅᔪᓂᒃ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᐱᓕᕆᖃᑎᖃᖅᐸᑦᑐᒍᑦ 
ᐊᓯᖏᓐᓂᒃ ᒐᕙᒪᒃᑯᑦ ᐱᓕᕆᕕᖏᓐᓂ ᓯᓚᐅᑉ 
ᐊᓯᔾᔨᐸᓪᓕᐊᓂᖓ ᐱᓪᓗᒍ 

ᐊᕙᑎᓕᕆᔨᒃᑰᓪᓗᑕ. ᐃᓚᖓᑦᑕᐅᖅ 
ᐱᓕᕆᐊᕆᓲᕗᑦ ᐃᓪᓗᓕᕆᔨᕐᔪᐊᒃᑯᑦ ᐊᒻᒪ 
ᓄᓇᓕᓐᓂ ᒐᕙᒪᒃᑯᓐᓂᒃ ᐱᔨᑦᑎᕋᖅᑎᒃᑯᑦ. 
ᓄᓇᓐᖑᐊᓕᐅᖃᑦᑕᖅᑐᒍᑦ ᓇᐅᒃᑯᑦ ᓄᓇᐅᑉ 
ᐃᑭᐊᖓᓂ ᖁᐊᖅᑕᖃᕐᒪᖔᖅ. ᐃᓪᓗᓕᐅᕐᕕᔅᓴᐃᑦ 
ᐃᓪᓗᓕᐅᕐᕕᔅᓴᐅᒐᖅᔭᖅᑐᐃᓪᓗ 
ᐊᑦᑐᖅᑕᐅᒐᔭᓐᖏᑦᑐᐃᑦ ᖁᐊᕐᓄᖅ ᓄᓇᓐᖑᐊᕐᓄᑦ 
ᓇᓗᓇᐃᖅᑐᖅᑕᐅᑎᑉᐸᓪᓕᐊᔭᕗᑦ ᓄᓇᓐᖑᐊᖅᑎᒍᑦ 
ᓄᓇᓕᓐᓄᑦ ᓄᓇᓕᓕᒫᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑏᑦ, 
ᒪᓕᒐᓕᐅᖅᑎ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐄ 
ᑕᐃᓐᓇ ᓄᓇᓐᖑᐊᓕᐅᕐᓂᖅ ᐃᑭᐊᖓᓂ ᓄᓇᐅᑉ 
ᖁᐊᕐᓂᒃ ᑕᑯᔪᒪᕕᐅᑎᒃᑲᔭᖅᑐᖅ ᐅᕙᓂᓕᒫᑦᑎᐊᖅ 
ᐅᕙᓃᑦᑐᓕᒫᑦᑎᐊᓄᑦ.  
 
ᐊᒻᒪ ᒥᓂᔅᑕ ᐅᖃᐅᓯᖃᖃᑦᑕᕋᑖᕐᖓᑦ 
ᐊᑦᑐᐃᓂᖏᓐᓂᒃ ᒥᑭᓪᓕᒋᐊᕆᒐᓱᓐᓂᕐᒥᒃ. 
ᐊᒻᒪᑦᑕᐅᖅ ᐊᑐᓕᖁᔭᓕᐊᕆᓯᒪᔭᖓᑦ ᑲᑎᒪᔨᕋᓛᑦ 
ᐃᓚᖓᑦ ᒐᕙᒪᒃᑯᑦ ᐊᕐᕌᒍᑕᒫᑦ 
ᐅᓂᒃᑳᓕᐅᖃᑦᑕᕆᐊᖃᕐᖓᑕ ᒪᓕᒐᓕᐅᕐᕕᒻᒧᑦ 
ᓱᒋᐊᖅᐸᓪᓕᐊᒻᒪᖔᑕ ᑮᓇᐅᔭᐃᔭᕐᓂᖏᓐᓂᓪᓗ 
ᓯᓚᐅᑉ ᐊᓯᔾᔨᐸᓪᓕᐊᓂᖓᓂᒃ 
ᐊᓐᖑᑎᒋᐊᕋᓱᓐᓂᖏᓐᓂᒃ. ᑭᐅᓪᓗᑎᒃ ᑖᔅᓱᒥᖓ 
ᐊᑐᓕᖁᔭᓕᐊᕐᒥ, ᑖᓐᓇ ᐱᓕᕆᕕᒃ ᐅᖃᔪᔪᖅ 
ᑕᐃᒧᖓᕐᓗᒋᑦ, ᐱᓕᕆᔨᖃᑦᑎᐊᕈᑦᑕ ᓯᓚᐅᑉ  
ᐊᓯᔾᔨᐸᓪᓕᐊᓂᖓᓄᑦ ᐊᓪᓚᕝᕕᖓ 
ᓯᕗᓕᐅᕆᒍᓐᓇᕐᓂᐊᖅᑐᖅ ᓴᓇᖃᑦᑕᕐᓗᓂ 
ᐊᕐᕌᒍᑕᒫᖅᓯᐅᒻᒥᒃ ᐅᓂᒃᑳᓕᐊᒥᓂᕐᓂᒃ 
ᓯᕗᓂᑐᖃᑦᑎᓐᓄᑦ ᑐᑭᒧᐊᕆᐊᕈᑎᔅᓴᓂᓪᓗ 
ᐋᖅᑭᑦᑎᕆᓗᑎᒃ. ᑖᓐᓇᒎᖅ ᒪᓕᑦᑕᐅᖃᑦᑕᓂᐊᖅᑐᖅ 
ᓯᕗᓂ ᐱᓕᕆᓂᐅᖃᑦᑕᓂᐊᖅᑐᓂ 
ᓯᕗᓪᓕᐅᑎᑕᐅᖃᑦᑕᕐᓂᐊᖅᑐᓂᓪᓗ. ᒥᓂᔅᑕ 
ᓇᓗᓇᐃᖅᓯᒍᓐᓇᖅᑳ ᖃᓄᑎᒋ ᖃᓪᓕᓯᒪᓕᖅᑲᑦ 
ᑖᒃᑯᐊ ᑐᕌᒐᐃᑦ ᑎᑭᐅᑎᒐᓱᐊᖅᑐᒋᑦ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᒥᓂᔅᑐ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ ᐅᕙᖓᓕ ᐃᖅᑲᐅᒪᔭᖓᒍᑦ 
ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᐊᓪᓚᕝᕕᒃ 
ᐃᖅᑲᓇᐃᔭᖅᑎᖏᑦ ᓈᒻᒪᓕᖅᑐᐃᑦ. ᐃᓚᖏᑦ 

ᐃᖅᑲᓇᐃᔭᑲᐃᓐᓇᕕᒻᒦᑦᑑᒐᓗᐊᑦ ᓈᒪᓕᖅᑐᐃᓂᒃᑯᐊ 
ᖃᓂᓐᓂᖅᓴᐅᓕᖅᑯᒍᑦ ᐱᔭᕇᕈᓐᓇ 
ᐱᔭᕇᕐᕕᔅᓴᕆᒐᔭᖅᑕᑎᓐᓄᑦ ᐱᔭᕇᕈᓐᓇᑕᑦᑎᓐᓂᒃ. 
ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑏ: ᒪᓕᒐᓕᐅᖅᑏᑦ. ᒪᓕᒐᓕᐅᖅᑎ ᐊᒡᒍᒧᑦ, 
ᒪᓕᒐᓕᐅᖅᑎ ᖁᐊᓴ. 
 

ᐊᐱᖅᑯᑦ 668 - 5(2): ᐃᓄᒃᑐᑦ ᐅᖃᐅᓯᐋ 
ᓴᓇᕝᕕᐅᓲᓂᒃ 
ᐅᖃᐅᓯᓪᓚᕆᒋᔭᐅᓕᖅᑎᑕᐅᓂᖓ (ᖁᐊᓴ) 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ 
ᐅᖃᖅᑲᐅᑎᓪᓗᖓᐃᓛᒃ ᐅᖃᖅᑎᑦᑎᔩ ᑖᓐᓇ 
ᐊᐱᖅᑯᑎᒋᓂᐊᖅᑕᕋᐃᓛᒃ ᓯᕗᓕᖅᑎᐅᒧᑦ.  
 

ᑐᓴᖅᑲᐅᒐᑦᑕ ᑕᐃᒪ 82 ᐳᓴᖑᔪᐃᑦ ᑖᒃᑯᐊ 
ᓄᓇᕗᒻᒥᐅᑕᐃᑦ ᐅᖃᐅᓯᖃᕈᓐᓇᖅᑐᑦ 
ᒪᕐᕈᐃᓕᖓᔫᖕᓂᒃ, ᒪᕐᕉᖕᓂᒃ. ᐊᒻᒪᓗ 450-
ᖑᖕᒪᑕᒎᖅ ᒫᓐᓇᐅᔪᖅ ᑕᒪᒃᑯᐊ ᐃᓄᒃᑎᑐᑦ 
ᐅᖃᐅᓯᕐᒥᒃ ᐱᒋᐊᖅᑳᖅᓯᒪᓐᖏᑦᑐᐃᑦ ᐃᓄᒃᑎᑐᑦ 
ᐅᖃᓪᓚᒍᓐᓇᖅᓯᔪᐃᑦ.  
 

ᐅᖃᖅᑎᑦᑎᔩ, ᑕᐃᒪᐃᓛᒃ ᑖᓐᓇ ᓄᓇᕗᑦ 
ᓴᖅᑭᑕᐅᓚᐅᖅᑎᓪᓗᒍ, ᑕᐃᑲᓐᖓᑦᓴᐃᓐᓇᖅ 
ᐃᓱᒪᓇᖅᐸᓚᐅᕐᒪᑦ ᑖᒃᑯᐊ ᒐᕙᒪᒋᔭᕗᑦ 
ᖃᐅᑕᒫᕈᓯᒥᓄᑦ ᐅᖃᐅᓯᖏᑦ ᒪᓕᒡᓗᒋᑦ 
ᐅᖃᐅᓯᖅᐳᑦ ᐊᑐᖅᑕᐅᓕ ᐊᑐᖅᑕᐅᓛᖅᑐᖅ. 
ᓂᕆᐅᓇᑲᐅᑎᒋᓚᐅᖅᓯᒪᖕᒪᑦ ᓄᓇᕗᑖᖅᑎᓪᓗᑕ. 
ᐊᒻᒪᓗ ᑖᓐᓇ ᓄᓇᕗᑖᕈᑎ ᑕᐃᒪᓐᓇ ᑐᑭᖃᓚᐅᕐᒪᑦ, 
ᑐᑭᖃᓚᐅᖅᑐᖅ ᑕᐃᒪᓐᓇ. ᒫᓐᓇᒧᑦ ᑎᑭᖦᖢᒍ 20 
ᐅᑭᐅᖑᓕᕐᒪᑕ, ᑕᐃᒪᓐᖓᑦ ᑖᓐᓇ ᓄᓇᕗᑦ 
ᓴᖅᑭᓚᐅᖅᑎᓪᓗᒍ. ᓱᓖᓛᒃ ᑕᐅᑐᒃᐳᒍᑦ 
ᖃᐅᔨᒪᓪᓗᑕᓗ ᑖᒃᑯᐊ ᒐᕙᒪᒋᔭᑦᑕ ᑐᑦᑕᕐᕕᓪᓚᕆᖓ 
ᓱᓕ ᖃᓪᓗᓈᑎᑐᑦ ᑕᒪᓐᓇ ᐅᖃᐅᓯᖅ ᐊᑐᖅᑕᐅᖕᒪᑦ 
ᖃᐅᑕᒫᖅᓯᐅᑎᒧᑦ.  
 

ᐊᐱᕆᔪᒪᓕᖅᑕᕋ ᑖᓐᓇ ᓯᕗᓕᖅᑎ ᒐᕙᒪᒋᔭᖓ, 
ᒫᓐᓇᒧᑦ ᑎᑭᖦᖢᒍ ᑐᕌᒐᖃᖅᐹ? ᓲᕐᓗ ᒪᑯᓂᖓ 
ᓇᓗᓇᐃᔭᑦᑎᐊᖅᓯᒪᔪᓂᒃ. ᖃᑯᒍ ᑕᒪᒃᑯᐊ 
ᐃᓄᒃᑎᑐᑦ ᐅᖃᕈᓐᓇᓐᖏᑦᑐᐃᑦ, ᐃᓄᒃᑎᑐᑦ 
ᐅᖃᐅᓯᖅ ᐊᑐᕐᓗᓂᔾᔪᒃ ᓴᓇᓂᖓ ᒪᓕᒡᓗᒍ 
ᖃᐅᑕᒫᑦ ᐊᑐᕈᓐᓇᓛᕐᒪᖔᑦ? ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 

ᐅᖃᖅᑎ: ᓯᕗᓕᐅᖅᑎ ᓄᓇᕗᒻᒧᑦ, ᓯᕗᓕᐅᖅᑎ 
ᓴᕕᑲᑖᖅ.  
 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ, ᐅᖃᖅᑏ, 
ᑖᓐᓇ ᐃᓄᒃᑐᑦ ᐱᔨᑦᓯᔭᒃᑕᐅᓂᕐᒥᒃ ᑖᓐᓇ 
ᐱᓕᕆᐊᕆᔭᕗᑦ ᑐᕌᖅᑕᕗᑦ, ᑭHᐃᐊᓂ 



ᐱᖓᑦᓯᖅ, ᐅᑐᐱᕆ 30, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᑉᓗᖅ ᐅᓇ ᑎᑭᑉᐸᑦ, ᑖᒃᑯᐊᓗᒃᑖᒃ ᒐᕙᒪ 
ᐱᓕᕆᔨᓪᓚᑦᑖᖏᓐᓂᒃ ᐃᓄᑦᑑᕐᓂᖅ ᐊᔪᓐᖏᓂᐊᑦ 
ᑎᐊ’ᓇᐃᑦᑐᒥᒃ ᐋᖅHᐃᒃHᐃᒪᓐᖏᑦᑐᒍᑦ. ᕿHᐃᐊᓂ 
ᑕᐃᑲ Hᐅᓇᐃᓐᓇ, ᐱᓕᕆᔩᖃᐃ, 
ᐃᖅᑲᓇᐃᔭᖅᑐᓕᕆᔨᒃᑯᑦ, HR, ᑕᐃᑰᓇ 
ᑮᓇᐅᔭᖃᖅᑐᑦ ᑖᒃᑯᐊ ᐃᓄᒃᑐᑦ ᐃᓕᓐᓂᐊᕈᐊᖅᑐᑦ 
ᐅHᐊᐅHᐃᕐᒥ, ᐅᕝᕙᓘᕝᕙ ᐃᓕᓐᓂᐊᕐᓗᑎᒃ ᐃᓄᒃᑐᑦ 
ᐅᖃᕐᓂᖅ ᐊᔪᓐᖏᑦᑑᒐᓗᐊᑦ ᐅᖃᒃᑲᓐᓂᖅ 
ᐊᔪᓐᖏᓂᖅHᐊHᐅᓪᓗᒋᑦ. ᑖᓐᓇ ᑮᓇᐅᔭᖅ 
ᑕᐃᑲᓃᑦᑐᖅ ᒐᕙᒪᑦ ᐱᓕᕆᔨᖏᑦ ᐃᓕᓐᓂᐊᕈᒪᑉᐸᑕ 
ᐃᓄᒃᑐᑦ ᐅHᐊᐅHᐃᕐᓂ ᒥᒃHᐋᓂ. ᐊᒻᒪ ᑖᓐᓇ 
ᑭᓇᒥᐊᖅ ᒐᕙᒪᒃᑯᓐᓄᑦ ᐅᕝᕙᓘᓐᓃᑦ 
ᓇᒻᒥᓂᖃᖅᑐᓄᑦ ᐃᑎᖅᐸᑦ, ᔪᓚᐃ 9-ᖑᑎᓪᓗᒍ 
ᑖᓇ ᐱᖁᔭᖅ ᐊᑐᕆᐊᓕᓚᐅᕐᒪᑦ ᑖᒃᑯᐊ ᐃᓄᒃᑐᒎᖅ 
ᐱᔨᑦᓯᕋᖅᑕᐅᔫᓪᓗᐊᕐᒪᑕ ᑖᓐᓇ ᐱᖁᔭᖅ ᒫᓐᓇ 
ᐊᑐᕐᒪᑦ. ᒪ’ᓇ, ᐅᖃᖅᑏ.  
 

ᐅᖃᖅᑏ: Hᐃᕗᓪᓕᖅᐹᒥᒃ ᐃᓚᒋᐊᕈᑎ 
ᐊᐱᖅᑯᑎᓐᓄᑦ, ᒪᓕᒐᓕᐅᖅᑎ ᖁᐊᓴ.  
 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᕐᕌᒍᑕᒫᑦ 
ᑕᒪᓐᓇ ᑐᓴᕐᓂᖃᑦᑕᖅᑐᖅ. 
ᑮᓇᐅᔭᖅᑕᖃᖅᑑᒐᓗᐊᕉᒃ ᑭᓯᐊᓂ 
ᐊᔭᐅᓐᖏᑦᑎᐊᓪᓚᕆᖅᑰᔨᖕᒪᑕ. ᓲᕐᓗ ᐃᒪᓐᓇ 
ᐃᓄᒃᑎᑐᑦ ᐅᖃᐅᓯᕐᒥᒃ ᐃᓕᓐᓂᐊᕆᐊᖃᖅᑐᑎᑦ, 
ᓲᕐᓗ ᐱᑕᖃᓐᖏᑦᑐᖅ.  
 

ᐅᖃᖅᑎᑦᑎᔩ, ᑕᐃᑦᓱᒪᓂ ᓯᕗᓪᓕᖅᐹᒥᒃ ᖃᓪᓗᓈᑦ 
ᑎᑭᑉᐸᓪᓕᐊᓕᖅᑎᓪᓗᒋᑦ ᓄᓇᑦᑎᓐᓄᑦ, 
ᐊᓯᐊᒎᕐᕕᖃᓚᐅᖅᓯᒪᓐᖏᒻᒪᑕᓕ ᐃᓄᒃᑎᑐᑦ 
ᐅᖃᐅᓯᕐᒥᒃ ᐃᓕᓪᓗᑎᒃ. ᑕᒪᒃᑯᐊ ᐱᔭᒃᓴᖏᑦ 
ᑐᑭᓯᐅᒪᔭᐅᓂᐊᖅᐸᑕ ᑕᒪᐅᖓ 
ᐱᔨᑦᑎᕋᕐᕕᒋᔭᖓᓄᑦ. ᓲᕐᓗ ᐊᔪᕆᖅᓱᐃᔩᑦ, 
ᐃᒃᓯᕋᕐᔪᐊᑦ, ᐊᓯᖏᓪᓗ ᓂᐅᕕᖅᑏᑦ. ᐊᒥᓱᒻᒪᕇᑦ 
ᑖᒃᑯᐊ ᐃᓄᒃᑎᑐᑦ ᐅᖃᐅᓯᕐᒥᒃ 
ᐃᓕᑲᐅᑎᒋᔪᓐᓇᓚᐅᖅᑐᑦ ᐅᑭᐅᑉ ᐃᓗᐊᓂ. ᐊᒡᓛᑦ 
ᑐᓴᖃᑦᑕᖅᓯᒪᔪᒍᑦ ᒫᓐᓇᒧᑦ ᑎᑭᖦᖢᒍ, 
ᐅᓪᓗᖅᓯᐅᑎᓂᒎᖅ 6-ᓂᒃ 6 ᐃᓗᐊᓂ ᐃᓄᒃᑎᑐᑦ 
ᐅᖃᓪᓚᒍᓐᓇ ᐃᓛᒃ 
ᐅᖃᓕᒫᕈᓐᓇᖅᓯᓚᐅᖅᑐᖃᖅᐳᖅ ᐃᓄᒃᑎᑐᑦ 
ᐅᖃᓪᓚᒍᓐᓇᖅᓯᔪᖃᓚᐅᖅᐳᖅ ᐅᓪᓗᖅᓯᐅᑏᑦ 6 
ᐃᓗᐊᓂ.  
 

ᑖᓐᓇ ᓯᕗᓕᖅᑎᒋᔭᕗᑦ ᓄᓇᕗᒻᒥᐅᓄᑦ 
ᓇᓗᓇᐃᔭᕈᓐᓇᖅᐹ ᖃᓄᖅ ᐊᔭᐅᖅᑐᒃᑲᓐᓂᕈᑎᒥᒃ 
ᓲᕐᓗ ᓄᓇᕗᑦ ᑖᓐᓇ ᒐᕙᒪᒋᔭᕗᑦ ᑖᒃᑯᐊ 
ᑐᒃᑕᕐᕕᓪᓚᕆᐊ, ᖃᐅᑕᒫᑦ ᐃᓄᒃᑎᑐᑦ ᐅᖃᐅᓯᕐᒥᒃ 
ᐊᑐᕐᓗᑎᒃ ᐱᓕᕆᓂᖓ ᒪᓕᒡᓗᒍ 

ᐅᖃᓪᓚᒍᓐᓇᖅᓯᓂᐊᕐᓂᖓᓂᒃ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᓯᕗᓕᐅᖅᑎ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’,ᓇ ᐅᖃᖅᑏ. ᐅᖃᖅᑏ, 
ᐅᐊᑦᓯᐊᖅ ᐅᖃᓚᐅᕋᒪ ᑖᒃᑯᐊ ᒐᕙᒪᒃᑯᑦ 
ᐱᓕᕆᔨᖏᑦ ᐃᓄᒃᑐᑦ ᐃᓕᓐᓂᐊᕈᐊᖅᐸᑕ 
ᑮᓇᐅᔭᖃᖅᑐᖅ ᑕᐃᑲᓂ ᐃᓕᓐᓂᐊᖅᑎᓪᓗᒋᑦ. ᑖᓐᓇ 
ᐱᓕᕆᐊᖓᓂ ᐱᕚᓪᓕᖁᓪᓗᒍ ᑖᓐᓇ ᑮᓇᐅᔭᖅ 
ᑕᐃᑲᓂ ᐃᓕᓐᓂᐊᕈᐊᖅᐸᑕ ᑖᓐᓇ Hᐊᖅᑭᐅᒪᔪᖅ 
ᑕᐃᑲᓃᑦᑐᖅ. ᑖᓐᓇ ᒪᓕᒐᓕᐅᖅᑎᕗᑦ ᐅᑭᐅᑦ 
Hᐃᑕᒪᑦ ᒥᓂᔅᑑᓚᐅᕐᒪᑦ ᐱᖅᑯHᐃᓕᕆᕕᒃᑯᓐᓂ 
ᖃᐅᔨᒪᑦᓯᐊᖅᑐᖅ. ᑖᓐᓇ ᑮᓇᐅᔭᖅ ᑕᐃᑲᓃᒻᒪᑦ 
ᐊᑐᐃᓐᓇᐅᔪᖅ. ᒪ’ᓇ, ᐅᖃᖅᑏ.  
 
ᐅᖃᖅᑎ: ᑭᖑᓪᓕᖅᐹᒥ ᐃᓚᒋᐊᕈᑎ 
ᐊᐱᖅᑯᑎᓐᓄᑦ, ᒪᓕᒐᓕᐅᖅᑎ ᖁᐊᓴ.  
 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ 
ᑐᓴᓗᐊᕋᒃᑯ ᐃᓕᓐᓂᐊᕈᐊᖅᐸᑕ, 
ᐃᓕᓐᓂᐊᕈᒪᓐᖏᑉᐸᑕ ᐃᓕᓐᓂᐊᔾᔮᓐᖏᑦᑐᑦ. ᓲᕐᓗ 
ᐃᓱᒪᖅᓱᖅᑎᑕᖏᑦ.  
 
ᓄᓇᕗᑖᕈᑎᒋᓚᐅᖅᑕᕗᑦ ᐃᖅᑲᐅᒪᑦᑎᐊᖅᐸᓗᑭᐊᖅ 
ᐅᕝᕙᓗᑭᐊᖅ ᐃᓅᓕᓵᕐᓂᖅᐸ ᑕᐃᑦᓱᒪᓂ 
ᐊᑎᓕᐅᓚᐅᖅᑎᓪᓗᑕ. ᓄᓇᕗᑦ ᒐᕙᒪᒋᔭᕗᑦ  
ᐃᓄᒃᑎᑐᑦ ᐊᐅᓚᓪᓚᕆᖕᓂᐊᕐᓂᖓᓂᒃ ᑕᒪᔾᔭ ᑕᕝᕙ 
ᓂᕆᐅᒋᔭᐅᖏᓐᓇᕐᒪᑦ ᒫᓐᓇᒧᑦ ᐅᓪᓗᒥᒧᑦ ᑎᑭᖦᖢᒍ 
ᓱᓕ ᓇᐅᒃ.  
 
ᐅᑲᖅᑎᑦᑎᔩ, ᑕᐃᒪ ᑕᑯᒥᓇᖅᑐᓂᒃ ᑕᑯᖃᑦᑕᕋᑦᑕ 
ᐊᑯᑭᑦᑐᒥᐅᑦ, ᑲᓛᖡᑦ ᓄᓈᑦ, ᑕᐅᑐᒃᖢᒍ ᑕᒪᓐᓇ 
ᐅᖃᐅᓯᕐᒥᓂᒃ ᐊᑐᕐᒪᑕ ᖃᐅᑕᒫᖅᓯᐅᑎᑦ, 
ᒐᕙᒪᒋᔭᖓᓐᓂ. ᐊᒡᓛᑦ ᖃᖓᑕᖃᑦᑕᖅᑐᒃᓴᐅᖕᒥᔪᖅ 
ᑕᐅᕗᖓ. ᑎᖕᒥᓲᖅᑎᖏᑦ ᐅᖃᐅᓯᖓ 
ᐊᑐᖅᖢᓂᔾᔪᒃ, ᑐᓴᖅᓴᐅᕙᒃᐳᑦ. ᓂᐅᕕᕐᕕᖕᒧᐊᕈᒪ 
ᑕᐅᕙᓂ ᑲᓛᖦᖡᑦ ᓄᓈᓐᓂ, ᐅᖃᐅᓯᕐᒥᓂᒃ 
ᐊᑐᖅᖢᑎᒃ ᐊᐅᓚᔪᑦ.  
 
ᑕᒪᔾᔭᐅᑎᓪᓗᒍᐃᓛᒃ, ᓯᕗᓕᖅᑎ ᐊᐱᕆᓕᕐᒥᔭᕋ. 
ᑖᒃᑯᐊ ᑕᑯᖃᑦᑕᖅᓯᒪᔭᕗᑦ ᐊᑐᖅᑕᐅᖃᑦᑕᖅᓯᒪᔪᐃᑦ 
ᓄᓇᖅᑲᑏᑦ ᐃᓅᖃᑎᕗᒃ 
ᓄᓇᕗᒻᒥᐅᑕᐅᓐᖏᑦᑑᒐᓗᐊᑦ ᑕᐅᑐᒃᖢᒋᑦ ᖃᓄᖅ 
ᑕᒪᓐᓇ ᐊᑐᖅᑕᖓ ᐊᑐᖅᓯᒪᔭᖓ 
ᑕᐅᑐᒃᑲᓐᓂᕆᐊᖃᓪᓚᕆᖕᒪᒍ. 
ᑕᐅᑐᒃᑲᓐᓂᕆᐊᒃᑲᓐᓂᕈᓐᓇᖅᐸᐅᒃ, 

ᐃᓕᑉᐹᓪᓕᕐᕕᒋᔪᓐᓇᖅᐸᐅᒃ? ᐱᔾᔪᑎᒋᓪᓗᒍ ᓄᓇᕗᑦ 
ᐃᓗᐊᓂ ᒐᕙᒪᒋᔭᑦᑕ ᑐᑦᑕᕐᕕᖓ 
ᐃᓄᒃᑎᑑᓪᓚᕆᒋᐊᖃᕐᒪᑦ. ᐊᓯᐊᒎᕐᕕᖃᓐᖏᒻᒪᑦ, 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᓯᕗᓕᐅᖅᑎ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᖃᖅᑏ, 
ᑖᓐᓇ ᒪᓕᒐᓕᐅᖅᑎᐅᑉ ᐅᖃᐅHᐃᕆᔮ 
ᑎᖕᒥHᐆᖅᑎᓄᑦ ᐋᖅᑭᒋᐊᒐᔮᓪᓗᒍ ᑖᓐᓇ ᑕᒻᒪᕐᒪᑦ. 
ᑎᒻᒥHᐆᖅᑎᐅᒐᒪ ᖃᐅᔨᒪᔪᖓ Hᐃᓚᕐᔪᐊᕐᒥᓗᒃᑖᖅ 
ᑎᒻᒥHᐆᖅᑎ ᖃᑉᓗᓈᑐᑦ ᐅᖃᕐᓂᖅ 
ᐊᔪᓐᖏᒋᐊᖃᖅᑐᖅ. ᑖᓐᓇ Hᐃᓚᕐᔪᐊᒥᓗᒃᑖᖅ 
ᐊᑐᖅᑕᐅᑕᕐᒪᑦ. ᑭHᐃᐊᓂ ᑖᓐᓇ. ᐄ, ᐊᓪᓚᓂᒃ 
ᑕᑯᑦᑕᖅᑐ ᐊᓪᓚᓂᒃ ᑕᐅᑐᒋᐊᖅᑕᖅᑐᒍᑦ 
ᓄᓇᕘᓐᖏᑦᑐᓂᒃ ᑭHᐃᐊᓂ ᐅHᐊᐃᓐᓇᒫᕋᑦᑕ 
ᓄᓇᕗᑦ ᐊᔾᔨᐅᓐᖏᑦᑐᒍᑦ, ᓄᓇᕗᑦ ᐊᔾᔨᐅᓐᖏᑦᑐᖅ, 
ᓄᓇᕘᖑᔪᒍᑦ.  
 
ᐊᒻᒪ ᑖᓐᓇ ᐅHᐊᐅHᐃHᐊᕐᓂᖅ ᒐᕙᒪᑦ ᐃᓗᐊᓂ, 
ᐄ, ᑖᒃᑯᐊ ᐃᓄᐃᑦ ᒐᕙᒪᑦ ᑎᑎᕋᕐᕕᐊᓅᖅᐸᑕ 
ᐃᓄᒃᑑᑦᐸᑕ ᐃᓄᒃᑐᑦ ᐱᔨᑦᑎᖅᑕᐅᒋᐊᖃᖅᑐᑦ.  
ᑖᓐᓇ ᑕᐃᑲᓂ ᐱᓕᕆᔭᐅᔪᖅ, ᐃᓄᒃᑐᑦ ᐊᔪᕐᓂᖅᐸᑦ, 
ᐃᓄᒃᑑHᐅᖅᑐᒥᒃ ᖃᐃᖁᔨᓗᓂ. ᑖᒃᑯᐊ 
ᐃHᐅᐊᖅHᐊᐃᔩᑦ, ᓇᔭᓐᖑᐊᑦ, ᐃᓕᓐᓂᐊᖅᑎᑦᓯᔩ, 
ᑎᒻᒥHᐆᖅᑏᑦ, ᑖᒃᑯᐊᕋᓗᐃᑦ ᐃᓚᖏᑦ ᐃᓄᒃᑑᕐᓂᖅ 
ᐊᔪᕐᒪᑕ. ᑭHᐃᐊᓂ ᒐᕙᒪᐅᑉ ᐃᓗᐊᓂ. ᐄ, ᑖᒃᑯᐊ 
ᐃᓄᐃᑦ ᐃᓄᒃᑐᑦ ᐱᔨᑦᓯᕋᖅᑕᐅᒍᐊᖅᐸᑕ ᐃᓄᒃᑐᑦ 
ᐱᔨᑦᓯᕋᖅᑕᐅᓂᐊᑦ. ᒪ’ᓇ, ᐅᖃᖅᑏ.  
 
ᐅᖃᖅᑎ: ᐅᖃᐅHᐃᒃᑯᑦ ᐊᐱᖅᑯᑏᑦ, ᒪᓕᒐᓕᐅᖅᑎ 
ᐊᕐᕕᐊᑦ ᐅᐊᖕᓇᖓᓄᑦ, ᑎᑭᕋᕐᔪᐊᕐᒧᓪᓗ, 
ᒪᓕᒐᓕᐅᖅᑎ ᒪᐃᓐ. 
 
ᐊᐱᖅᑯᑦ 669 - 5(2): ᐋᓐᓂᐊᕕᓕᐊᖅᑐᓄᑦ 

ᑐᔪᒻᒥᕕᒋᔭᐅᓲᑦ ᐃᒥᐋᓗᖕᒥᓪᓗ 
ᐊᑐᕐᓂᓪᓗᒃᑐᑦ (ᒪᐃᓐ) 

 
ᒪᐃᓐ: ᒪ’ᓇ, ᐅᖃᖅᑎᑦᓯᔩ, 
ᐋᓐᓂᐊᖅᑕᐃᓕᑎᑦᑎᔨᒃᑯᑦ ᒥᓂᔅᑕᖓᑦ 
ᐊᐱᖅᑯHᐅᕈᐊᖅHᐅᒍ ᐅᖃᖅᑎᑦᓯᔩ ᓂᑯᕕᑦᑐᖓ. 
ᒪᑦᓈᕐᓗᒍ Hᐃᕗᓪᓕᖅᐹᒥ, ᐊᕐᕕᐊᓄᓪᓗ 
ᑎᑭᕋᕐᔪᐊᕐᒧᓪᓗ ᑎᑭᓚᐅᖅHᐃᒪᒻᒪᑦ ᐊᐅᔭᐅᑎᓪᓗᒍ 
ᐃᓛ ᐅᐱᕐᖓᖅHᐋᖑᑎᖦᖢᒍᐃᓛᒃ ᐅᐱᕐᖔᖅ.  
 
ᑕᐃᒪ ᓂᕈᐊᖅᑎᒋᔭᒃᑲ ᐃHᐅᒫᓘᑎᖃᕐᒪᑕ ᐃᓚᖏᑦ 
ᐅᓇ ᐃᒡᓗᐊᓗᒃ ᐅᐃᓂᐲᒡᒥHᐃᐅᖅᑐᖅ, 
ᐱᓕᕆᓂHᐅᒐᐃᑦ ᐱᓕᕆᔩᑦ, ᑕᐃᑲᓂ ᐃᒡᓗᐊᓗᖕᒥ 

ᐱᓕᕆᔪᑦ. ᑕᒪᓐᓇ ᐃᒥᐊᓗᓕᕆᓂᖅ ᐱᔾᔪᑎᒋᑉᓗᒍ, 
ᖃᐅᔨHᐊᖅᑐHᐅᕐᒪᑕᒎᖅ 
ᐃᒥᐊᓗᒃHᐃᒪᓐᖏᒃᑲᓗᐊᕐᒪᖔᑕ 
ᐃᒥᐊᓗᓗᐊᖅHᐃᒪᖏᒃᑲᓗᐊᕐᒪᖔᑕ ᑕᐃᑲᓂ 
ᑐᔪᕐᒥᐅᔪᑦ ᐃᓪᓗᐊᒻᒥ. ᒥᓂᔅᑕ ᑕᒪᑦᑐᒥᖓ 
ᑐHᐊᐅᒪᔪᖅ ᖃᐅᔨᒪᑉᓗᖓ, ᑕᐃᒪ 
ᐅᖃᖃᑎᖃᖅHᐃᒪᓕᕐᒪᖔᑦ ᑕᒪᑦᑐᒪ ᒥᒃHᐋᓄᑦ 
ᐊᐅᓚᑦᑎᔨᖏᑦ ᐃᒡᓗᐊᓘᑉ, ᑳᑦᑕᓛᑎᒧᑦ, ᒪ’ᓇ, 
ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑑᔪᖅ ᐋᓐᓂᐊᖅᑐᓕᕆᓂᕐᒧᑦ, ᒥᓂᔅᑕ 
Hᐃᒃᔅ. 
 
ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑕᐃᓐᓇ ᑳᑦᑐᓛ ᐊᑎᓕᐅᕆᓯᒪᔭᕗᑦ 
ᐃᒥᐊᓗᒃᓯᒪᔪᖅᑕᖃᕆᐊᖃᓐᖏᑦᑐᖅ ᑎᑦᑎᔪᑦ 
ᖃᓄᕐᓗ ᑕᐃᒃᑯᐊ ᐃᖅᑲᓇᐃᔭᖅᑏᑦ 
ᖃᐅᔨᓴᕐᓂᐊᕈᑎᒃ ᑖᔅᓱᒥᖓ ᐃᒃᐱᒋᔭᖃᑦᑎᐊᕐᓗᑎᒃ 
ᐱᔭᕆᐊᓖᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓪᓕᖅᐹᕐᒥ ᐃᓚᒋᐊᕈᑏᑦ ᐊᐱᖅᑯᖕᓄᑦ, 
ᒪᓕᒐᓕᐅᖅᑎ ᒪᐃᓐ. 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᑕᐃᒪ ᑕᐃᒃᑯᐊ ᑕᐅᕙᓂ 
ᕕᓂᐱᒡᒥ ᐱᓕᕆᔪᑦ, ᐱᓕᕆᑎᑕᐅᕼᐃᒪᔪᑦ 
ᒐᕙᒪᒃᑯᓐᓄᑦ ᒫᓐᓇ ᖃᓄᐃᑦᑐᒥᒃ ᐊᑐᐊᒐᖃᖅᐸᑦ, 
ᐃᓛᒃ ᖃᓄᐃᑦᑐᒃᑯᑦ ᖃᐅᔨᕼᐊᑦᑕᖅᐸᑦ 
ᐃᒥᐊᓗᒃᕼᐃᒪᓐᖏᒃᑲᓗᐊ’ᒪᖔᑕ ᐅᑯᐊ ᑐᔪᕐᒥᐅᔪᑦ 
ᐃᒡᓗᐊᓗᖕᒥ? ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖃᐅᔨᒪᓐᖏᑦᑐᖓ ᖃᓄᖅ 
ᐊᑐᐊᒐᖃᕐᒪᖔᑦ ᐃᒥᖅᑐᖃᓚᐅᕐᒪᖔᑦ ᑕᐃᑲᓂ 
ᑐᔪᕐᒥᔪᒥᒃ. ᑕᐃᒃᑯᐊ ᐃᓯᓕᕌᖓᑕ ᐅᕝᕙᓘᓐᓃᑦ 
ᓘᒃᑖᓕᐊᓚᐅᖅᖢᑎᒃ ᐅᑎᓕᕌᖓᑕ, ᐃᓛᒃ ᑕᐃᒃᑯᐊ 
ᐊᑦᑕᓇᕐᔭᐃᖅᓯᒪᓂᖅ ᑕᒪᓐᓇ 
ᓯᕗᓪᓕᐅᔾᔭᐅᓯᒪᐃᓐᓇᐅᔭᕐᒪᑦ. 
ᐊᑦᑕᕐᓇᓐᖏᑦᑐᒦᖁᔨᒐᑦᑕ ᑕᐃᒪᐃᑦᑑᓂᖓᓄᑦ 
ᐃᒥᐊᓗᒃᓯᒪᔪᖅᑕᖃᕆᐊᖃᓐᖏᑦᑐᖅ ᑕᐃᑲᓂ 
ᑐᔪᕐᒥᕕᖕᒥ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᒪᐃᓐ. 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᑕᐃᒪ ᐅᓇ ᐃᒡᓗᐊᓗᒃ 
ᐅᖃᐅᕼᐃᕆᔭᕋ ᕕᓂᐱᒡᒥᕼᐃᐅᖅᑐᖅ 
ᑕᑖᕋᔪᑦᑐ’ᔫᖕᒪᑦ. ᑕᐃᒃᑯᐊᓗ ᑕᑯᔭᐅᒋᐊᖅᑐᖅᕼᐃᒪᔪᑦ 
ᑕᐅᕗᖓ ᕼᐃᓂᒃᑕᕐᕕᖕᒧᐊᖅᑕᐅᑉᓗᑎᒃ 
ᐱᔭᐅᕼᐅᕐᒪᑕ ᒐᕙᒪᒃᑯᓐᓄᑦ. ᐃᓛᒃ, KIC−ᒃᑯᓐᓄᑦ. 
ᑕᐃᒪ ᑕᑖᕋᔪᖕᓂ ᑕᐅᑐᒃᖢᒍ ᑕᒪᓐᓇᑦᑕᐅᖅ 
ᐅᔾᔨᕐᓇᖅᕼᐃ’ᒪᑦ ᑭᕙᓪᓕᕐᒥᐅᑦ ᐊᒥᕼᐆᓂᖅᕼᐊᑦ 
ᑕᒪᐅᖓ ᕿᑭᖅᑖᓗᖕᒧᑦ ᐃᖃᓗᖕᓄᑦ 
ᑕᑯᔭᐅᒋᐊᖅᑐᖅᑕᓕᕐᒪᑕ ᑕᒪᐅᖓ. ᑕᒪᓐᓇᖃᐃ 
ᐋ’ᓂᐊᖅᑕᐃᓕᑎᑦᓯᔨᒃᑯᑦ ᓂᕆᐅᑉᐸᑦ ᑕᒪᓐᓇ 
ᑕᑖᕋᔪᖕᓂᖓ ᐃᒡᓗᐊᓘᑉ ᕕᓂᐱᒡᒥ 
ᐊᕼᐃᐊᓐᖑᕋᔭᑉᐸ ᑕᒪᐅᓐᖓᕋᔪ’ᓂᖅᕼᐊᐅᓕᕐᒪᑕ 
ᑭᕙᓪᓕᕐᒥᐅᑦ ᑕᑯᔭᐅᒋᐊᖅᑐᖅᖢᑎᒃ? ᐅᕝᕙᓘᓐᓃᑦ 
ᑕᑖᖏᓐᓇᐅᔭᖅᐹᒡᓗᓂ ᐃᓕᖅᑯᕼᐃᖃᕈᒫᖅᐸ ᕼᐅᓕ 
ᓂᕆᐅᒋᔭᖓᒍᑦ? ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᓐᓇ ᐃᓚᒋᐊᒃᑲᓐᓂᑐᐃᓐᓇᕐᓗᒍ 
ᑭᐅᓚᐅᖅᓯᒪᔭᒃᑲ. ᑕᐃᒃᑯᐊ ᐋᓐᓂᐊᕕᓕᐊᖅᑐᓕᒫᑦ 
ᒪᓕᒐᓂᒃ ᖃᐅᔨᒪᑦᑎᐊᖅᑑᓂᕐᒥᓂᒃ 
ᐊᑎᓕᐅᕈᑎᖃᖃᑦᑕᖅᑐᑦ.  
 
ᐊᒻᒪᓗ ᑕᐃᒃᑯᐊ ᑭᕙᓪᓕᕐᒥᐅᑦ 
ᒪᐅᓐᖓᖅᑕᐅᖃᑦᑕᕐᓂᖏᓐᓂᒃ ᐃᖃᓗᖕᓄᑦ, 
ᐃᓅᓕᓴᖅᑕᐅᒋᐊᖃᕐᓂᖏᑦ 
ᒪᐅᓐᖓᖅᑎᑕᐅᔭᕌᖓᑦᑕ  
ᓱᒃᑲᓂᖅᓴᒃᑯᑦ ᑲᒪᒋᔭᐅᓲᑦ. ᓱᒃᑲᓂᖅᓴᐅᖁᒧᑦ 
ᑕᐃᒪᓐᓇᐅᓚᐅᖃᑦᑕᖅᑐᒍᑦ. ᒪᐅᓐᖓᖅᑕᐅᖦᖤᕋᒥᒃ 
ᖃᐅᑐᐊᕐᒪᑦ ᓘᒃᑖᒥᒃ ᑕᑯᔭᖅᑐᓕᖅᖢᓂ. ᒫᓂ 
ᓱᒃᑲᓂᖅᓴᐅᓲᖑᔪᖅ.  
 
ᑕᐃᒃᑯᐊ ᓄᓇᕗᒻᒥᐅᑕᐃᑦ 
ᐃᓅᓕᓴᖅᑕᐅᑦᑎᐊᖃᑦᑕᕈᒐᑦᑎᒃᑯᑦ 
ᐅᑕᖅᑭᑯᑖᓗᐊᖃᑦᑕᓐᖏᓪᓗᑎᒡᓗ. ᒪᑯᐊ 
ᓂᐊᖁᕐᒥᒍᑦ ᑕᕐᕋᖅᑐᖅᑕᐅᔭᕆᐊᓖᑦ ᑕᕝᕙᓂ 
ᑲᒪᒋᔭᐅᓪᓗᑎᒃ ᓱᑲᓐᓂᖅᓴᒃᑯᑦ 

ᑲᒪᒋᔭᐅᔪᓐᓇᖃᑦᑕᖅᑐᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ, ᒪᓕᒐᓕᐅᖅᑎ 
ᐸᖕᓂᖅᑑᕐᒧᑦ, ᒪᓕᒐᓕᐅᖅᑎ ᓇᑲᓱᒃ. 
 
ᐊᐱᖅᑯᑦ 670 - 5(2): ᐱᓕᕆᕝᕕᒻᒥ 

ᐃᖅᑲᓇᐃᔮᒃᓴᑦ ᐃᓂᖏᑦ (ᓇᑲᓱᒃ) 
 
ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ 
ᐃᓕᓴᕆᒃᑲᓐᓂᕈᓐᓇᕋᕕᓐᖓ. ᐊᐱᖅᑯᑎᒋᓂᐊᖅᑕᕋ 
ᒥᓂᔅᑕᐅᔪᖅ ᐊᕙᑎᓕᕆᓂᕐᒧᑦ. 
 
ᖃᐅᔨᒪᑦᑎᐊᖅᑐᖅ ᐸᓐᓂᖅᑑᒥ ᐃᖅᑲᓇᐃᔮᔅᓴᐅᔪᐃᑦ 
ᒪᑐᐃᖓᓯᒪᔪᐃᑦ, ᐊᒻᒪ ᐃᖅᑲᓇᐃᔮᖑᔪᐃᑦ ᑕᑉᐱᑲᓂ 
ᐊᒻᒪᓗ ᐅᖃᐅᓯᕆᖃᑦᑕᖅᓯᒪᒻᒥᔭᕋ ᐸᓐᓂᖅᑑᒥ 
ᐆᒪᔪᕐᓂᐊᖅᑎᖃᕈᓐᓇᓐᖏᓐᓇᑦᑕ. ᑖᓐᓇᓗ 
ᐱᒻᒪᕆᒋᔭᐅᒻᒪᑦ ᓄᓇᓕᐅᑉ ᐃᓗᐊᓂ. 
 
ᒥᓂᔅᑕ ᓯᕗᓪᓕᖅᐹᒥᖃᐃ ᐊᐱᕆᔪᒪᔭᕋ 
ᖃᑦᑎᐅᒻᒪᖔᑕ ᑖᒃᑯᐊ ᐆᒪᔪᕐᓂᐊᖅᑎᐅᔪᐃᑦ 
ᓄᓇᓕᖕᓂ? ᐃᓛᒃ ᐸᓐᓂᖅᑑᒧᑦ ᑐᕌᖓᔪᒥᒃ? 
(ᑐᓵᔨᑎᒍᑦ) ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᖅᐸ 
ᑕᐃᒃᑯᐊ ᐆᒪᔪᓕᕆᔩᑦ ᖃᔅᓯᐅᒻᒪᖔᑦ 
ᐸᖕᓂᖅᑑᕐᒦᑦᑐᒃᓴᑦ ᐊᒻᒪᓗ ᓇᓗᓇᐃᖅᓯᔪᓐᓇᖅᐹ 
ᐱᓕᕆᕝᕕᐊ ᖃᓄᐃᓕᐅᕐᒪᖔᑦ ᑖᒃᑯᐊ ᐃᖅᑲᓇᐃᔮᑦ 
ᐃᓐᓄᒃᑕᐅᔪᓐᓇᕐᓂᐊᕐᒪᑕ? (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᐊᕙᑎᓕᕆᓂᕐᒧᑦ, ᒥᓂᔅᑐ 
ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐊᑕᐅᓯᕐᒥᒃ ᐆᒪᔪᓕᕆᔩᑦ ᐃᓂᖓᓂᒃ 
ᐱᑕᖃᖅᑐᖅ. ᐊᒻᒪᓗ ᐃᓐᓄᒐᓱᒃᑕᕗᑦ ᒫᓐᓇ. 
ᐃᓐᓄᒍᓐᓇᓚᐅᓐᖏᓐᓇᑦᑎᒃᑯᑦ 
ᐆᑦᑐᒃᑲᓐᓂᕋᓱᓕᖅᑐᒍᑦ ᒫᓐᓇ. 
ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕝᕕᒋᖕᒪᒍ 



ᐱᖓᑦᓯᖅ, ᐅᑐᐱᕆ 30, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

4207 

ᐅᖃᓪᓚᖃᑎᒋᔪᓐᓇᖅᑕᒋᑦ ᑎᑎᕋᕐᕕᓐᓂ 
ᑎᑎᕋᕐᕕᖕᓂᓘᓐᓃᑦ ᑕᒪᑐᒪᑉ ᒥᒃᓵᓄᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒥᓂᔅᑕ. 
(ᑐᓵᔨᑎᒍᑦ) ᑖᓐᓇ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 
ᖃᓄᖅ ᓄᓇᕗᑦ ᓯᓚᑦᑐᖅᓴᕐᕕᖏᓐᓂᒃ 
ᐃᖅᑲᓇᐃᔭᖃᑎᖃᕐᒪᖔᑦ ᓯᕗᕐᖓᓂ 
ᐃᓕᓐᓂᐊᖅᑎᑕᐅᔪᓐᓇᕐᓂᐊᕐᒪᑕ ᑕᐃᒃᑯᐊ ᐃᓄᐃᑦ 
ᐆᒪᔪᓕᕆᔨᓐᖑᕈᒪᔪᑦ? (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᐊᕙᑎᓕᕆᔨᒃᑯᑦ 
ᓯᓚᑦᑐᖅᓴᕐᕕᒃᑯᓐᓂᒃ ᐃᖅᑲᓇᐃᔭᖃᑎᖃᓲᑦ ᓇᐅᒃᑯᑦ 
ᐃᑲᔪᕈᓐᓴᕐᒪᖔᑦᑕ ᐊᒻᒪᓗ ᑕᐃᒃᑯᐊ 
ᐃᓕᓐᓂᐊᕌᓂᒃᑐᑦ ᑕᐃᑲᓂ ᐆᒃᑐᕈᓐᓇᖅᑐᑦ 
ᐆᒪᔪᓕᕆᔨᐅᓂᕐᒥᒃ ᐊᑦᑎᓂᖅᐹᒥᒃ ᐱᒋᐊᕐᓗᑎᒃ,  
ᐊᒻᒪ ᑕᐃᒪ ᑲᔪᖏᖅᓴᖅᐸᒃᑲ ᓄᓇᕗᒻᒥᐅᑕᐃᑦ 
ᐃᓕᓐᓂᐊᒃᑲᓐᓂᖁᓪᓗᒋᑦ ᐃᓄᒃᑎᑑᕈᓐᓇᕐᓗᑎᓪᓗ 
ᐱᔨᑦᑎᖃᑦᑕᕐᓗᑎᓪᓗ ᓄᓇᖅᑲᑎᒥᖕᓂᒃ ᐃᓄᐃᑦ 
ᐅᖃᐅᓯᖓᑦ ᐊᑐᕐᓗᒍ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) ᓯᑏᕝᕙ 
9, 2019−ᖑᑎᓪᓗᒍ ᒥᓂᔅᑕᐃᑦ ᑲᑎᒪᔨᖏᑦ 
ᓇᓗᓇᐃᖅᓯᓚᐅᖅᓯᒪᔪᑦ ᐃᖃᓗᓕᕆᓂᕐᒧᑦ 
ᓇᑦᑎᓕᕆᓂᕐᒧᓪᓗ ᐱᓕᕆᕝᕕᒃ 

ᓅᑕᐅᓂᐊᕐᓂᖓ ᐊᕙᑎᓕᕆᔨᒃᑯᓐᓂᑦ 
ᐱᕙᓪᓕᐊᔪᓕᕆᔨᒃᑯᓐᓄᑦ. ᒪᕐᕉᒃ ᑕᐃᒃᑯᐊ 
ᐸᖕᓂᖅᑑᕐᒦᒻᒪᑎᒃ ᑕᒪᒃᑯᓂᖓ 
ᐱᓕᕆᐊᖃᓚᐅᖅᓯᒪᔪᑦ.  
 
ᐅᖃᖅᑏ, ᐸᖕᓂᖅᑑᖅ ᑐᑦᑕᕐᕕᓪᓚᕆᐊᓗᒃ 
ᐃᖃᓗᓕᕕᖃᖅᖢᑎᓪᓗ ᐊᒻᒪᓗ ᑖᒃᑯᐊ ᐊᓯᐊᓄᑦ 
ᓅᑕᐅᑎᓪᓗᒋᑦ ᐅᓄᒃᑲᓐᓂᖅᑐᓂᒃ ᐃᖅᑲᓇᐃᔮᒃᓴᓂᒃ 
ᓅᑦᑎᔪᓐᓇᖅᑐᖓ ᑕᕝᕗᖓ. ᐊᕙᑎᓕᕆᔨᒃᑯᖅᑲᐃ 
ᒥᓂᔅᑕᖓᑦ ᐃᖅᑲᓇᐃᔭᖃᑎᖃᕈᓐᓇᖅᐳᖅ 
ᐱᕙᓪᓕᐊᔪᓕᕆᔨᒃᑯᑦ ᒥᓂᔅᑕᖓᓂᒃ 
ᐱᓕᕆᖃᑎᖃᕐᓗᓂ ᖃᓄᖅᑑᕈᑎᒋᔭᐅᔪᓐᓇᕐᓂᐊᕐᒪᑦ 
ᑕᒪᓐᓇ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐄ, ᐃᖅᑲᓇᐃᔭᖃᑎᒋᔭᕗᓂᒃᑯᐊ 
ᐱᕙᓪᓕᐊᔪᓕᕆᔨᒃᑯᑦ ᓄᒃᑎᖅᑕᐅᖕᒪᑦ ᐱᓕᕆᕝᕕᖕᒧᑦ 
ᑖᒃᑯᓄᖓ ᐃᖏᕐᕋᑦᑎᐊᕐᓂᐊᕐᒪᑦ. 
ᔭᒐᐃᔪᖃᔾᔮᓐᖏᑦᑐᖅ ᐃᖅᑲᓇᐃᔮᓂᒃ ᐊᒻᒪᓗ 
ᐃᖅᑲᓇᐃᔮᖏᑦᑕ ᐃᓗᓕᖏᑦ ᓱᕐᕋᔾᔮᓐᖏᑦᑐᑦ. 
ᓄᒃᑎᑐᐃᓐᓇᖅᑕᕗᑦ. ᑎᒍᔭᐅᓪᓚᕆᖕᓂᐊᖅᑐᖅ 
ᐄᐳᕈᓪ 1-ᒥ ᑮᓇᐅᔭᑦ ᐋᖅᑭᒃᓱᖅᑕᐅᓯᒪᓂᖏᑦ  
ᐱᔾᔪᑎᒋᓪᓗᑎᒃᑯᑦ. ᑭᒃᑯᓕᒫᑦ ᐃᖅᑲᓇᐃᔮᕐᒥᓂᒃ, 
ᐃᓛᒃ ᐃᖅᑲᓇᐃᔭᖅᑐᑦ ᑕᐃᒃᑯᐊ ᐃᖅᑲᓇᐃᔮᖏᑦ 
ᓱᕐᕋᔾᔮᓐᖏᑦᑐᑦ ᑭᓯᐊᓂ 
ᐱᕙᓪᓕᐊᔪᓕᕆᔨᒃᑯᑎᒎᖔᓕᕐᓗᑎᒃ. 
ᐱᕙᓪᓕᐊᔪᓕᕆᔨᒃᑯᑦ ᐃᖅᑲᓇᐃᔭᕐᓂᐊᖅᑐᑦ ᑕᒪᓐᓇ 
ᓄᒃᑎᑦᑎᐊᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪ’ᓇ. ᒪᓕᒐᓕᐅᖅᑏᑦ 
ᐅᔾᔨᕈᕼᐅᖕᓂᐊᖅᐳᕼᐃ ᐅᖃᐅᕼᐃᒃᑯᑦ ᐊᐱᖅᓱᕐᓇᖅ 
ᖃᐅᔨᕼᐊᐅᑖ ᐃᕼᐅᓕᒻᒪᑦ. ᑲᑎᒪᔾᔪᑎᒃᓴᑉᑎᒻᓄᑦ 
ᑲᔪᕼᐃᓗᑕ. ᑎᑎᕋᖅᓯᒪᔪᑎᒍᑦ ᐊᐱᖅᑯᑏᑦ. 
ᑲᔪᕼᐃᓗᑕ. ᑭᐅᔾᔪᑏᑦ ᑎᑎᖅᑲᑎᒍᑦ 
ᐊᐱᖅᑯᑕᐅᓚᐅᖅᑐᓄᑦ. ᑲᔪᕼᐃᓗᑕ. 

ᑭᐅᔾᔪᑏᑦ ᐅᑦᑯᐃᕈᑎᓄᑦ ᐅᖃᐅᕼᐃᒃᕼᐊᓄᑦ. 
ᑲᔪᕼᐃᓗᑕ. ᑐᒃᓯᕋᐅᑏᑦ. ᒥᓂᔅᑕ ᐊᕿᐊᕈᖅ. 
 

ᑲᑎᒪᔾᔪᑎᒃᓴᖅ 10: ᐊᑎᓕᐅᕈᑕᐅᓯᒪᔪᑦ 
 
ᐊᑎᓕᐅᕈᑕᐅᓯᒪᔪᖅ 017 - 5(2): ᐊᖅᐸᓯᓛᖅ 

ᑮᓇᐅᔭᓕᐊᖑᔪᒃᓴᖅ (ᐊᕿᐊᕈᖅ) 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎᐅᓪᓗᖓ 
ᖁᑦᑎᒃᑐᒧᑦ, ᑖᓐᓇ ᖁᑦᑎᒃᑐᒥᒃ 
ᐊᑎᓕᐅᖅᑐᖃᓚᐅᕐᒥᖕᒪᑦ ᑖᒃᑯᓂᖓ ᑮᓇᐅᔾᔭᒃᓵᑦ 
ᐊᑦᑎᓛᕆᔪᓐᓇᖅᑕᖏᑕ ᒥᒃᓵᓄᑦ. ᑖᓐᓇ 
ᒪᓕᒐᓕᐅᖅᑎᐅᖃᑎᓐᓂᒃ ᑐᓂᔭᐅᓚᐅᕐᒪᑦ ᐅᕙᓐᓄᑦ. 
ᑖᒃᑯᐊ ᖃᐅᓱᐃᑦᑐᒦᓐᖔᖅᑐᐃᑦ ᐊᑎᓕᐅᖅᓯᒪᔪᐃᑦ. 
ᑕᕝᕗᖓ ᐃᒡᓗᕐᔪᐊᒧᑦ ᑐᓂᔪᒪᕙᕋ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᒪ’ᓇᓪᓗᐊᕕᒃ. ᑐᒃᓯᕋᐅᑏᑦ. ᒪᓕᒐᓕᐅᖅᑎ 
ᐊᐃᕕᓕᖕᒧᑦ, ᒪᓕᒐᓕᐅᖅᑎ ᓇᑦᓯᖅ. 
 
ᐊᑎᓕᐅᕈᑕᐅᓯᒪᔪᖅ 018 - 5(2): ᐊᖅᐸᓯᓛᖅ 

ᑮᓇᐅᔭᓕᐊᖑᔪᒃᓴᖅ (ᓇᑦᓯᖅ) 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
ᐊᒻᒪᑦᑕᐅᖅ ᒪᓕᒐᓕᐅᖅᑎᐅᓪᓗᖓ ᐊᐃᕕᓕᖕᒧᑦ 
ᑖᒃᑯᐊ ᑎᑎᖅᑲᐃᑦ ᖃᐃᑕᐅᓚᐅᕐᒥᔪᑦ 
ᒪᓕᒐᓕᐅᖅᑎᐅᖃᑎᓐᓄᑦ, ᑖᒃᑯᐊ ᓇᐅᔮᓂ 
ᑎᑎᕋᖅᑕᐅᔪᕕᓃᑦ ᑮᓇᐅᔭᓕᐊᕆᔭᐅᖃᑦᑕᖅᑑᑉ 
ᒥᒃᓵᓄᑦ ᓴᖅᑭᑎᑦᑐᒪᒋᕙᕋᑦᑕᐅᖅ ᐅᑉᓗᒥ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪ’ᓇ. ᑐᒃᓯᕋᐅᑏᑦ. ᑲᔪᕼᐃᓗᑕ 
ᑲᑎᒪᔾᔪᑎᒃᓴᑉᑎᒻᓂᒃ. ᑭᐅᔾᔪᑎᒋᔭᐅᔪᑦ ᑐᒃᓯᕋᐅᑎᓄᑦ. 
ᑲᔪᕼᐃᓗᑕ. ᐅᖃᐅᓯᒃᓴᐃᑦ ᑲᑎᒪᔨᑐᐃᓐᓇᐃᑦ 
ᑲᑎᒪᔨᕋᓛᑦ ᐱᓕᕆᐊᖃᓚᐅᖅᑎᓪᓗᒋᑦ ᐱᖁᔭᒃᓴᓂᒃ 
ᐊᒻᒪᓗ ᐊᕼᐃᖏᓐᓂᒃ ᐱᓕᕆᐊᒃᓴᐅᔪᓂᒃ. 
ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ 
ᑎᑭᕋᕐᔪᐊᕐᒧᓪᓗ, ᒪᓕᒐᓕᐅᖅᑎ ᒪᐃᓐ. 
 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ 
ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ 

ᐊᓯᖏᓐᓂᓪᓗ ᐅᓂᒃᑳᖏᑦ 

 
ᑲᑎᒪᔨᕋᓛᑦ ᐅᓂᒃᑳᖓᑦ 021 - 5(2): ᒪᓕᒐᒃᓴᖅ 

26, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᓐᑲᒻ 
ᑖᒃᓯᓕᕆᓂᕐᒧᑦ ᒪᓕᒐᖅ (ᒪᐃᓐ) 

 
ᒪᐃᓐ: ᐅᖃᖅᑎᑦᓯᔩ, ᒪ’ᓇ. (ᑐᓵᔨᑎᒍᑦ) ᒪᓕᒐᒃᓴᖅ 
26, ᒪᓕᒐᖅ ᐊᖅᑭᒋᐊᖅᓯᔾᔪᑕᐅᓂᐊᖅᑐᒧᑦ 
ᑮᓇᐅᔾᔭᒃᓵᕆᔭᐅᔪᑦ ᑖᒃᓯᓕᕆᓂᕐᒧᑦ ᒪᓕᒐᕐᒧᑦ 
ᒪᓕᒐᓕᕆᓂᕐᒧᑦ ᑲᑎᒪᔨᕋᓛᑦ 
ᕿᒥᕐᕈᓇᒃᑕᐅᓚᐅᖅᑐᖅ ᐊᒻᒪ 
ᑲᑎᒪᑐᐃᓐᓇᕐᓂᕐᒨᖅᑕᐅᔪᓐᓇᖅᓯᓪᓗᓂ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᐱᖁᔭᒃᓴᖅ ᓈᕼᐊᐅᑎᓕᒃ 26, ᑎᑎᖅᑲᖅ 
ᑕᒡᕗᖓ ᒪᓕᒐᓕᐅᕐᕕᖕᒧᑦ ᕼᐊᖅᑭᑦᑑᓪᓗᐊᓕᕐᒪᑦ, 
ᐊᒻᒪᓗ ᕼᐊᖅᑭᑦᓱᒫᖅᖢᓂ ᑕᓪᓕᒪᖓᓐᓂᒃ ᓄᕖᕝᕙ 
1.  
 
ᑎᑎᖅᑲᓂᒃ ᕼᐊᖅᑭᑦᑎᓂᖅ. ᕼᐃᕗᓕᐅᖅᑎᐅᔪᖅ 
ᓄᓇᕗᒻᒥ, ᕼᐃᕗᓕᐅᖅᑎ ᓴᕕᑲᑖᖅ. 
 
ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 210 - 5(2): 

ᐅᑭᐅᖅᑕᖅᑑᑉ ᐅᐊᖕᓈᓄᓪᓗ ᐊᑐᐊᒐᓄᑦ 
ᑐᓐᖓᕕᖓ (ᓴᕕᑲᑖᖅ) 

 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᐅᑯᐊ ᓴᖅᑭᓐᓂᐊᖅᑕᒃᑲ 
ᒪᓕᒐᓕᐅᕐᕕᖕᒧᑦ ᐅᑭᐅᖅᑕᖅᑐᒥ ᐊᑐᐊᒐᓕᕆᓂᕐᒧᑦ 
ᑐᑭᒧᐊᕈᑏᑦ, ᓄᓇᕗᑦ ᑕᑯᓐᓇᓐᖑᐊᖅᑕᖏᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪ’ᓇᓪᓗᐊᕕᒃ. ᑎᑎᖅᑲᓂᒃ ᕼᐊᖅᑭᑦᑎᓂᖅ. 
ᒪᓕᒐᓕᐅᖅᑎ ᐸᖕᓂᖅᑑᕐᒧᑦ, ᒪᓕᒐᓕᐅᖅᑎ ᓇᑲᓱᒃ. 
 
ᓴᖅᑭᑕᐅᔪᖅ ᑎᑎᖅᑲᒃ 211 - 5(2): ᓄᓇᓕᐅᑉ 

ᐃᓅᖃᑎᒌᖏᓄᑦ ᐱᒋᐊᖅᑎᑕᖏᑦ (ᓇᑲᓱᒃ) 
 
ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) 
ᐸᖕᓂᖅᑑᕐᒥᐅᑦ ᐃᖅᑲᓇᐃᔭᓪᓚᕆᑦᑐᕕᓂᐅᖕᒪᑦ 
ᒪᒥᓴᕐᕕᓕᐅᕈᒪᓪᓗᑎᒃ 
ᐱᔨᑦᑎᖅᑕᐅᖃᑦᑕᕈᓐᓇᕐᓂᐊᕐᒪᑕ ᐊᒥᓱᑦ 

ᐃᓄᐃᑦ ᓄᓇᑦᑎᓐᓃᑦᑐᑦ ᐃᓚᔮᕇᓐᓃᑦᑐᓪᓗ.  
 
ᑎᑎᖅᑲᓂᒃ ᐊᑕᐅᓯᐅᓐᖏᑦᑐᓂᒃ ᓴᖅᑭᑦᑎᔪᒪᔪᖓ 
ᐸᖕᓂᖅᑑᕐᒧᑦ ᐃᑲᔪᖅᓲᑏᑦ ᐊᒻᒪᓗ 
ᓂᕆᐅᖕᓂᖃᕐᓂᖏᑦ ᓯᕗᓂᒃᓴᒥ. ᐊᑏ ᑖᒃᑯᐊ 
ᐅᖃᓕᒫᖅᑕᐅᓂᐊᖅᐳᑦ ᒪᓕᒐᓕᐅᖅᑎᐅᖃᑎᓐᓄᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪ’ᓇ. ᑎᑎᖅᑲᓂᒃ ᕼᐊᖅᑭᑦᑎᓂᖅ. 
ᑲᔪᕼᐃᓗᑕ. ᓇᓗᓇᐃᔭᐃᓂᖅ ᐱᖁᔨᕗᖔᕈᑎᓂᒃ. 
ᑲᔪᕼᐃᓗᑕ. ᓇᓗᓇᐃᔭᐃᓂᖅ ᐱᖁᔨᕗᖔᕈᑎᓂᒃ 
ᕼᐃᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 
ᑲᔪᕼᐃᓗᑕ. ᐱᖁᔨᕗᖔᕈᑏᑦ. ᑲᔪᕼᐃᓗᑕ. 
ᕼᐃᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 
ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᓂᔅᑕ 
ᕼᐃᒃᔅ. 
 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 
ᒪᓕᒐᒃᓴᖅ 36 - ᐃᓱᒪᓕᕆᓂᕐᒧᑦ ᒪᓕᒐᖅ - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 
ᕿᑭᖅᑖᓘᑉ ᓂᒋᐊᓄᑦ, ᒪᓕᒐᒃᓴᖅ 36, 
ᐃᓱᒪᓕᕆᓂᕐᒧᑦ ᒪᓕᒐᖅ, ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐱᖁᔨᕗᖔᕈᖕᒧᑦ? ᓈᒻᒪᒃᓴᖅᑐᑦ? 
ᓈᒻᒪᒃᓴᓐᖏᑦᑐᑦ? ᐱᖁᔨᕗᖔᕈᑦ ᑲᔪᕼᐃᕗᖅ.  
 
ᕼᐃᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 
ᒥᓂᔅᑕ ᒪᓕᒐᓕᕆᓂᕐᒧᑦ, ᒥᓂᔅᑕ ᐃᖃᓪᓗᐊᖅ. 
 
ᒪᓕᒐᒃᓴᖅ 37 - ᒪᓕᒐᓕᐅᕋᓱᐊᕐᓂᑦᒧ ᒪᓕᒐᖅ - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 
(ᑐᓵᔨᑎᒍᑦ) ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 
ᐊᕐᕕᐊᑦ ᓂᒋᐊᓄᑦ ᒪᓕᒐᒃᓴᖅ 37, ᒪᓕᒐᓕᕆᓂᕐᒧᑦ 
ᒪᓕᒐᖅ, ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐱᖁᔨᕗᖔᕈᑦ ᓈᒻᒪᖕᒪᑦ. 
ᐱᖁᔨᕗᖔᕈᖕᒧᑦ? ᓈᒻᒪᒃᓴᖅᑐᑦ? ᓈᒻᒪᒃᓴᓐᖏᑦᑐᑦ? 
ᐱᖁᔨᕗᖔᕈᑦ ᕼᐊᖅᑭᑦᑐᒫᓕᖅᐳᖅ. ᑲᔪᕼᐃᓗᑕ. 
ᐅᖃᓕᒫᖅᑕᐅᓂᖏᑦ ᑐᒡᓕᕆᓕᖅᑖᓂᒃ ᐱᖁᔭᒃᓴᐃᑦ.  
 
ᑲᔪᕼᐃᓗᑕ. ᑲᑎᒪᔨᑐᐃᓐᓇᐃᑦ 
ᐱᓕᕆᐊᒃᓴᖃᖅᑎᓪᓗᒋᑦ ᐱᖁᔭᒃᓴᓂᑦ ᐊᒻᒪᓗ 
ᐊᕼᐃᖏᓐᓂᒃ. ᐱᖁᔭᒃᓴᐃᑦ ᓈᕼᐊᐅᑎᓖᑦ 8, 29, 
30, 31, 32, 33 ᐊᒻᒪᓗ 34. 
ᐃᒃᓯᕙᐅᑕᕆᔭᐅᓂᐊᖅᖢᓂ ᒪᓕᒐᓕᐅᖅᑎ ᐋᖁᐊᖅ.  
 
ᐱᔪᓐᓇᕐᓂᕐᒥᒡᓗ ᑐᓂᔭᐅᕼᐃᒪᓂᒻᓂᒃ ᓈᕼᐊᐅᑎᓕᒃ 
50 - 5(2) ᑲᑎᒪᔩᑦ ᑲᑎᒪᑐᐃᓐᓇᕐᓂᐊᖅᑐᑦ 
ᐅᓂᑉᑳᓕᓚᐅᖅᑳᖅᑎᓐᓇᒋᑦ.  
 
ᑲᔪᕼᐃᒋᐊᓚᐅᖅᑳᖅᑎᓐᓇᑕ ᑲᑎᒪᔨᑐᐃᓐᓇᐃᑦ 
ᑲᑎᒪᓂᐊᖅᑎᓪᓗᑎᑦ, ᒥᕐᖑᐃᖅᓯᕐᓂᐊᖅᑐᒍᑦ 20 
ᒥᓂᑦᒥᒃ.  
 
ᐃᖅᓱᖅᑏ. 
 
>>ᓄᖅᑲᑲᐃᓐᓇᖅᑐᑦ 15:20ᒥ ᐱᒋᐊᒃᑲᓐᓂᖅᑐᑦ 
15:48ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 
 
ᐃᒃᓯᕙᐅᑕᖅ (ᐋᖁᐊᖅ)(ᑐᓵᔨᑎᒍᑦ): 
ᒪᓕᒐᓕᐅᖅᑎᐅᖃᑎᒃᑲ. ᑲᑎᒪᑐᐃᓐᓇᕐᓂᖅ 
ᒪᑐᐃᕈᒪᒐᒃᑯ. ᑕᕝᕙᓂ ᑲᑎᒪᑐᐃᓐᓇᖅᑎᓪᓗᑕ  
ᐅᑯᓂᖓ ᑲᒪᔭᕆᐊᖃᖅᑐᒍᑦ, ᒪᓕᒐᒃᓴᑦ 8, 29, 30, 
21, 32, 33 ᐊᒻᒪ 34. ᖃᓄᐃᓕᐅᕈᒪᕙᑦ ᑲᑎᒪᔩᑦ? 
ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᑲᔪᕼᐃᕼᐅᐊᖅᑐᒍᑦ 
ᑖᒃᑯᐊ ᑮᓇᐅᔭᑦ ᐊᑭᑐᔫᑎᑦ, ᑮᓇᐅᔭᑦ 
ᐊᑐᖅᑐᒃᕼᐊᐃᑦ 2020-21-ᒧᑦ ᐱᒋᐊᖅᑳᕈᑎᒋᓗᑎᒍᑦ 
ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪ ᐱᕕᖃᕐᓂᕈᑉᑕ 
ᒪᓕᒐᓕᕆᔨᒃᑯᑦ, 

ᐊᕙᑎᓕᕆᔨᒃᑯᓪᓗ ᐱᓕᕆᐊᕆᓕᕐᓗᑎᒍᑦ. ᒪ’ᓇ, 
ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐊᖏᖃᑎᒌᑉᐱᑖ ᒪᓕᒐᒃᓴᖅ 30 
ᑲᒪᒋᖅᑳᕈᒪᓪᓗᑎᒍᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᒪᓕᒐᒃᓴᖅ 30 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2020-2021 
− ᐃᓕᓐᓂᐊᖅᑐᓕᕆᔨᒃᑯᑦ - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ  

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪᓕ 
ᐊᐱᕆᔪᒪᓕᖅᐸᕋ ᒥᓂᔅᑕ ᔪᐊᓇᓯ 
ᐃᖅᑲᓇᐃᔭᖅᑎᖃᖅᐲᑦ ᑕᕝᕙᓂ 
ᓵᖓᓐᓃᖃᑎᒋᔪᒪᔭᖅᑎᑦ? ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑕᐃᒪᐃᑦᑐᒪᔪᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 
ᐊᖏᖅᐹᑦ ᒥᓂᔅᑕ ᐃᖅᑲᓇᐃᔭᖅᑎᖏᓪᓗ ᑕᕝᕙᓂ 
ᐊᐱᖅᓱᖅᑕᐅᕕᖕᒨᖁᓪᓗᒋᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, 
ᐃᓯᖅᑎᓚᐅᒃᑭᑦ ᐃᖅᑲᓇᐃᔭᖅᑏᑦ. 
 
ᑎᑎᕋᖅᓯᒪᓂᐊᕐᒪᑦ ᒥᓂᔅᑕ ᔪᐊᓇᓯ ᑭᒃᑰᒻᒪᖔᑕ 
ᐅᖃᐅᓯᕆᓚᐅᒃᑭᑦ ᐃᖅᑲᓇᐃᔭᖅᑎᑎᑦ, ᒥᓂᔅᑕ 
ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: (ᑐᓵᔨᑎᒍᑦ) 
ᖁᔭᓐᓇᒦᒃ, ᐃᒃᓯᕙᐅᑖᖅ, ᓴᐅᒥᓐᓂ ᒥᓂᔅᑕᐅᑉ 
ᑐᖓᓕᖓ ᑳᑎ ᐅᒃᐱᒃ, ᐊᒻᒪᓗ ᑕᓕᖅᐱᓐᓂ ᑲᒪᔨ 
ᐊᑭᑐᔪᖅᑐᖅᑎᓄᑦ ᕕᐅᕆ ᑯᐊᓐᕗᐊᐃᑦ, ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᑐᓐᖓᓱᒋᑦᑎ. ᐃᑉᐸᒃᓴᖅ ᒪᑐᐃᕈᑎᓂᒃ 
ᐅᖃᐅᓯᖃᓚᐅᕋᑦᑕ ᒥᓂᔅᑕᒥᒃ ᐊᒻᒪᓗ ᐃᒃᓯᕙᐅᑕᖅ 
ᑲᑎᒪᔨᕋᓛᓄᑦ ᐅᖃᐅᓯᒃᓴᑐᐃᓐᓇᖅᑕᖃᖅᐹ. 

ᒥᔅ ᑕᐅᑐᓐᖏ. 
 
ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᐅᓯᓗᐊᑐᐃᓐᓇᖅ ᒥᓂᔅᑕ ᑎᑎᖅᑲᐅᓯᐊᓚᐅᕋᒪ 
ᐃᓗᓕᕆᔨ ᐃᒡᓗᓕᒑᕐᔫᑉ ᐃᓕᓐᓂᐊᖅᑐᓕᕆᔨᖏᑦᑕ 
ᑲᑎᒪᔨᖏᓐᓂᒃ ᑐᒃᓯᕋᖅᑐᓂᒃ ᐋᖅᑭᒃᑕᐅᖁᔨᓪᓗᓂ 
ᓄᓇᓯᐅᑎᓂᒃ. ᒥᓂᔅᑕ ᐊᐱᕆᒐᒃᑯ 
ᐊᖏᔪᒻᒪᕆᐅᒐᔭᕐᒪᑦ ᐊᑐᔪᓄᑦ ᓄᓇᕗᓕᒫᒥ 
ᑕᐃᒪᐃᓕᐅᕐᓂᕈᓂ. 
 
ᐅᖃᕈᓐᓇᖅᑐᖓᓕ ᑖᓐᓇ ᓄᓇᓕᖕᓂ 
ᐊᑕᐅᓯᐅᓈᖅᑎᓪᓗᒋᑦ ᑲᒪᒋᒐᑕ ᐊᕐᕌᒍ ᐊᑕᐅᓯᖅ 
ᑖᓐᓇ ᐃᓱᒪᒃᓴᖅᓯᐅᕈᑕᐅᔭᕆᐊᓕᒃ ᐱᓕᕆᕝᕕᖓᓐᓂ 
ᐱᖃᓯᐅᑎᔪᑦ ᓱᕈᓯᖅᑕᐅᑏᑦ ᓄᓇᓯᐅᑎᒃᑯᕕᖕᓂ 
ᑖᒃᑯᓄᖓ ᐊᑭᑐᔪᓄᑦ ᐱᖁᑎᕐᔪᐊ 
ᐊᑦᑕᕐᓇᖏᑦᑐᒦᑦᑎᑕᕆᐊᖃᕋᑦᑎᒍ ᓯᓚᒥ 
ᓱᕋᑦᑎᕆᓲᓂᒃ. ᑖᒃᑯᐊ ᐅᖃᐅᓯᕆᔪᒪᖅᑲᐅᔭᒃᑲ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᑕᐅᑐᓐᖏ. ᒥᓂᔅᑕ ᔪᐊᓇᓯ ᐅᖃᕈᒪᖕᒪᑦ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ 
ᒪᓕᒐᓕᐅᖅᑎᒧᑦ ᐅᖃᐅᓯᖏᓐᓄᑦ ᐃᒡᓗᓕᒑᕐᔪᖕᒥ 
ᐃᓕᓐᓂᐊᖅᑐᓕᕆᔨᒃᑯᑦ ᓄᓇᓯᐅᑎᒃᑯᕕᓐᓂ 
ᓱᕈᓯᖅᑕᐅᑎᒃᑯᕕᖕᓂ ᑳᓐᑐᓛᖓᒍᑦ 
ᐊᑐᐃᓐᓇᖃᕐᓂᖏᓐᓄᑦ ᓄᓇᓕᖕᓂ ᑖᓐᓇᓘᓐᓃᑦ 
ᐊᐅᓚᑦᑎᔾᔪᑎᒃᑯᑦ ᒪᑭᒪᓂᖏᑎᒍᓪᓗ ᑭᓯᐊᓂ ᑖᒃᑯᐊ 
ᐱᑕᖃᑦᑎᐊᖏᑦᑐᐃᓐᓇᐅᖕᒪᑕ ᓄᓇᓕᖕᓂ. ᐊᒻᒪᓗ 
ᓱᕈᓯᖅᑕᐅᑎᒃᑯᕖᑦ ᓴᓇᔭᐅᓂᖏᑦ ᑖᒃᑯᓄᖓ 
ᓯᕗᓪᓕᐅᔾᔭᐅᓯᒪᔪᓂᒃ ᐊᑭᑐᔪᖅᑐᖅᑐᓄᑦ 
ᓯᕗᓪᓕᐅᔾᔭᐅᔪᖅ ᖃᓄᖅ ᐃᓚᓕᐅ... 
ᐲᖅᓯᔭᕆᐊᖃᕋᔭᕐᒪᑕ ᐊᑭᓕᖅᓱᐃᓲᖑᒐᑦᑕ 
ᐊᑐᖅᖢᒋᑦ ᕙᔅᒥᒃ, ᕙᔅᒥ ᑳᓐᑐᓛᖃᖅᑐᓄᑦ ᓄᓇᓖᑦ 
ᐃᓚᖏᓐᓂ. ᐃᓚᖏᓪᓗ ᓄᓇᓖᑦ ᐊᑐᐃᓐᓇᐅᑎᓪᓗᒍ 
ᓱᕈᓯᖅᑕᐅᑎᒃᑯᕕᖕᒥ ᑖᒃᑯᐊ ᐊᑭᓕᖅᓱᐃᓲᑦ 
ᑳᓐᑐᓛᑦᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓴᔨᑎᒍᑦ): ᐅᖃᐅᓯᒃᓴᑐᐃᓐᓇᐃᑦ, 
ᒥᔅᑕ ᖁᐊᓴ. 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ 
ᑕᐃᒪᐃᓛᒃ ᑕᒪᒃᑯᐊ ᕙᔅ (ᓱᕈᓯᖅᑕᐅᑎ), 
ᕙᔅᖑᕙᒃᑐᐃᑦ ᐃᓛᒃ ᕙᔅ ᐊᑐᖅᑕᐅᖃᑦᑕᕐᒪᑕ 
ᐃᓕᓐᓂᐊᕆᐊᖅᐸᒃᑐᓄᑦ, ᑕᒪᒃᑯᐊ ᐊᕐᕌᒍᑕᒫᑦ 
ᐃᓛᓐᓂᒃ ᑐᒃᓯᕋᖅᑕᐅᕙᒃᖢᑎᒃ ᐃᓛᓐᓂᒃ 
ᑐᒃᓯᕋᖅᑕᐅᕙᓐᖏᖦᖢᑎᒃ. ᐊᒻᒪᓗ 
ᑐᓴᖃᑦᑕᖅᓯᒪᒐᑦᑕᐃᓛᒃ ᐊᑕᐅᓰᓐᖏᖦᖢᑕ ᑕᒪᒃᑯᐊ 
ᕙᔅ−ᖃᖅᑑᒐᓗᐊᑦ ᐃᓛᓐᓂᒃ ᐃᓂᒃᓴᖃᖃᑦᑕᓐᖏᒧᑦ 
ᐃᓂᒃᓴᖃᖃᑦᑕᓐᖏᒧᑦ ᓲᕐᓗ ᓄᖅᑲᖔᓕᕌᖓᑕ ᕙᔅ 
ᑕᒪᒃᑯᐊ ᐃᓂᒃᓴᖏᑦ ᐱᑕᖃᓗᐊᓱᐃᑦᑑᖕᒪᑕ. ᐊᒻᒪᓗ 
ᑕᒪᒃᑯᐊ ᐃᓕᓐᓂᐊᖅᑐᓕᕆᔩᑦ ᕙᔅᖓ ᐃᓂᒃᓴᖓᓂᒃ 
ᓇᓗᓇᐃᔭᑦᑎᐊᖅᓯᒪᖃᑦᑕᕆᐊᖃᕐᒪᑕ 
ᕙᔅᖃᑦᑎᐊᕐᓂᐊᕈᑎᒃ ᑕᒪᔾᔭ ᓲᕐᓗ 
ᑕᐃᒪᓐᓇᐃᓕᖓᕙᒻᒪᑕ ᐊᕐᕌᒍᑕᒫᐸᓗᒃ. ᑕᒪᓐᓇ 
ᐃᓂᒃᓴᖏᓐᓂᒃ ᓲᕐᓗ 
ᐅᖃᐅᓯᖃᓗᐊᖃᑦᑕᖅᓯᒪᓐᖏᒻᒪᑕ.  
 
ᑕᒪᓐᓇ ᓂᓪᓕᐅᑕᐅᔾᔫᒥᖃᑦᑕᖁᑐᐃᓐᓇᖅᑕᕋᓗᐊᕋᓕ. 
ᐃᓂᒃᓴᖃᓐᖏᑐᐊᕌᖓᑕ ᕙᔅᑕᖃᓗᐊᓱᐃᑦᑐᑦ, 
ᕙᔅᑖᕈᒪᒐᓗᐊᖅᖢᑎᒃ ᐃᓂᒃᓴᖃᓐᖏᑉᐸᑕ ᑕᒪᓐᓇ 
ᐊᑲᐅᓐᖏᓕᐅᕈᑎᓪᓚᕆᐅᖃᑦᑕᕐᒪᑦ. ᖃᐅᔨᒪᓪᓗᑕᓗ 
ᓄᓕᖕᓂ. ᑕᒪᓐᓇ ᑕᕝᕙ ᓂᓪᓕᐅᑎᒋᔪᒪᓗᐊᖅᑲᐅᔭᕋ 
ᐃᒃᓯᕙᐅᑖᖅ. ᕙᔅ−ᖃᖃᑦᑕᕐᓂᐊᖅᐸᑕ ᓄᓇᓖᑦ 
ᐃᓂᒃᓴᖃᑦᑎᐊᕆᐊᖃᕋᓗᐊᕐᒪᑕ ᓄᑕᖅᑲᕗᑦ 
ᐅᑭᐅᕌᓗᒃᑯᑦ ᑲᒪᒋᔭᐅᑦᑎᐊᒃᑲᓐᓂᖁᓪᓗᒋᑦ. 
ᑲᒪᑦᑎᐊᖅᑑᒐᓗᐊᑦ ᖃᐅᔨᒪᔪᖓ ᑭᓯᐊᓂ ᓯᕗᓂᒃᓴᖅ 
ᑕᐅᑐᒃᖢᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ, 
ᑭᐅᔭᕇᖅᑰᖅᑲᐅᒐᕕᑦ ᐱᔭᕋᓗᐊᑦ ᐱᔪᒪᒍᕕᑦ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᓚᒋᐊᒃᑲᓐᓂᑐᐃᓐᓇᕐᓗᒍᖃᐃ. ᒫᓐᓇ 
ᐅᖃᕈᓐᓇᖅᑐᒍᑦ ᐅᑯᐊ ᓄᓇᓖᑦ ᓈᓴᕐᓗᒋᑦ 
ᑕᒪᐃᓐᓂ ᓄᓇᕗᑦ ᐃᓗᐊᓂ ᐱᖓᓲᔪᖅᑐᑦ  
ᖃᓄᐃᓐᓇ, 8-ᖑᔪᐃᑦ ᓄᓇᓖᑦ ᓯᓚᒥᒎᖅ 
ᐃᓂᒃᓴᖃᖅᑎᑕᐅᔪᑦ ᑖᒃᑯᐊ ᕙᔅᖑᔪᐃᑦ. ᐊᓯᓕᒫᖏᑦ 
ᐃᓂᒃᓴᖃᖅᑎᑕᐅᓪᓗᑎᒃ ᐃᓪᓗᕐᔪᐊᖅ ᐃᓗᐊᓂ, 
Garage ᓇᒥᑭᐊᖅ ᐃᓂᒃᓴᖃᖅᑕᐅᓯᒪᔪᑦ. 
ᑭᓯᐊᓂᑦᑕᐅᖅ ᖄᒃᑲᓐᓂᐊᒍᑦ ᐅᖃᕐᒥᓗᖓ ᑖᓐᓇ 
ᐃᓱᒪᒃᓴᖅᓯᐅᕈᑕᐅᖁᒃᑲᓐᓂᖅᓯᒪᔭᕋᓗᐊᕗᑦ 
ᓄᓇᓕᓐᓂ ᒐᕙᒪᒃᑯᑦ ᐱᔨᑦᓯᖅᑏᑦ ᑖᒃᑯᓇᓐᖓᑦ 
ᓄᓇᒃᑰᕈᑎᕐᔪᐊᑦ ᐊᔾᔨᒌᓐᖏᑦᑑᑎᓪᓗᒋᑦ ᓄᓇᓕᓐᓂ 
ᑖᓐᓇ ᐃᓱᒋᔭᐅᒃᑲᓐᓂᖁᓪᓗᑎᒍᑦ ᓱᕈᓯᖅᑕᐅᑎ/ᕙᔅ 
ᑕᕝᕙᓂᓕᒫᖅ ᓄᓇᓖᑦ ᑕᐃᒪᐃᑦᑐᖃᕐᒪᖔᑕ 
ᐊᑕᐅᓯᑐᐊᖃᐃ ᐱᑕᖃᓐᖏᑦᑑᓪᓗᓂ. ᐅᑯᐊ 

ᒪᓕᑦᑎᐊᕐᓂᕈᒃᑭᑦ ᐃᒃᓯᕙᐅᑖᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᐅᓯᒃᓴᑐᐃᓐᓇᐃᑦ. ᑕᑯᓐᖏᓐᓇᒪ. ᒪᒃᐱᒐᖅ 
G2−ᒨᕐᓗᓯ. G3. ᐃᓕᓐᓂᐊᖅᑐᓕᕆᔩᑦ 
ᑮᓇᐅᔭᓕᕆᔨᒃᑯᖏᑦ. ᖁᔭᓐᓇᒦᒃ ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᐅᓯᐅᕋᑖᖅᑑᒐᓗᐊᖅ ᒪᓕᒐᓕᐅᖅᑏᓐᓄ 
ᒪᕐᕉᓐᓄᑦ ᕙᔅᑯᕕᐊᕐᓂᕐᒥᒃ. ᑕᐃᒪ ᓱᕈᓯᖅᑕᐅᑎᐅᑉ 
ᒥᒃᓵᓄᑦ ᐱᒋᐊᕈᑎᖃᕐᓂᐊᕋᒪ. ᐱᒋᐊᕈᑎᒋᓂᐊᕋᒃᑯ 
ᑭᓱᓂᒃ ᒪᓕᒐᖃᓲᖑᕕᓯ ᓇᓕᐊᒃ ᓄᓇᓖᑦ ᓄᑖᓂᒃ 
ᓱᕈᓯᖅᑕᐅᑎᑖᕐᓂᕐᒧᑦ 2020-21-ᒧᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᔭᓐᓇᒦᓪᓗ 
ᒪᓕᒐᓕᐅᖅᑎ ᐊᐱᖅᑯᑎᖓᓄᑦ. ᑕᑯᓇᖃᑦᑕᖅᑐᒍᑦ 
ᐃᓕᓐᓂᐊᖅᑏᑦ ᑎᑎᕋᖅᑕᐅᓯᒪᔪᑦ ᖃᑦᓯᐅᓂᖏᑦ, 
ᐅᖓᓯᖕᓂᖓᓗ ᐃᓕᓐᓂᐊᕐᕕᐅᑉ ᑕᒪᒃᑯᓄᖓ 
ᓄᓇᓖᑦ ᐋᖅᑭᒃᓱᖅᓯᒪᓂᖏᓐᓄᑦ 
ᒪᑭᒪᑎᑕᐅᔭᕆᐊᖃᕐᓂᕐᓗ ᓱᕈᓯᖅᑕᐅᑏᑦ 
ᐃᓂᒃᓴᖃᕆᐊᖃᕐᓂᖏᓪᓗ 
ᐊᑦᑕᕐᓇᖅᑐᒦᑦᑕᐃᓕᓂᖏᓪᓗ ᐊᒻᒪᓗ ᓱᕈᓯᖅᑕᐅᑏᑦ 
ᐱᑐᖃᐅ ᐅᑭᐊᓄᑦ ᖁᓕᓄᑦ ᐊᑐᖅᑕᐅᔪᓐᓇᕐᒪᑕ. 
ᑖᒃᑯᐊ ᑕᑯᓐᓇᖃᑦᑕᑦᑕᕗᑦ ᓴᓂᐊᒍᓪᓗ ᑖᒃᑯᐊ 
ᓱᕈᓯᖅᑕᐅᑎᖃᕐᓃᑦ ᒫᓐᓇ ᐅᓪᓗᒥ 
ᓱᕈᓯᖅᑕᐅᑎᖃᕐᓂᕆᔭᕗᑦ ᐊᒥᓲᓂᖏᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖃᐅᔨᒪᔪᖓ ᐅᖃᐅᓯᕆᖃᑦᑕᖅᓯᒪᓪᓗᓂᐅᓪᓗ 
ᐃᖅᑲᐃᑎᒋᐊᑦᑎᐊᒃᑲᓐᓂᕐᓗᒋᓪᓗ ᐊᐅᓚᓂᖏᓐᓂ 
ᐅᖃᐅᑎᒋᐊᕈᓐᓇᖅᐱᑎᒍᖅᑲᐃ ᖃᓄᖅ 
ᐊᑐᖅᑕᐅᓯᒪᒻᒪᑕ ᑕᐃᒪ ᐃᑲᔪᖅᑕᐅᔭᕆᐊᓕᖕᓄᑦ 
ᓱᕈᓯᖅᑕᐅᑎᖃᕐᓂᕐᒧᑦ. ᖃᐅᔨᒪᒡᔪᑕᐅᓂᐊᕐᒪᑦ 
ᐃᓄᓐᓄᑦ, ᖁᔭᓐᓇᒦᒃ, ᐃᒃᓯᕙᐅᑖᖅ.  
 



ᐱᖓᑦᓯᖅ, ᐅᑐᐱᕆ 30, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 
 
ᐊᖓᔪᖅᑖᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ ᑖᒃᑯᐊ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 
ᑐᒃᓯᕋᐅᓯᐅᖁᒐᔭᖅᑕᕗᑦ ᑎᑎᖅᑲᑎᒍᑦ 
ᐱᖃᓯᐅᔾᔨᓗᓂ ᑖᒃᑯᓂᖓ 
ᐱᖁᔨᖔᖅᑐᖃᕆᐊᖃᕋᔭᖅᑐᖅ ᐃᓕᓐᓂᐊᖅᑐᓕᕆᔩᑦ  
ᑲᑎᒪᔨᖏᓐᓄᑦ ᐱᓕᕆᕝᕕᖕᒧᑦ 
ᐃᑲᔪᖅᑕᐅᔭᕆᐊᓕᖕᓄᑦ ᐅᕝᕙᓘᓐᓃᑦ 
ᓱᕈᓯᖅᑕᐅᑎᑐᐃᓐᓇᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᐅᓯᖃᖅᑕᐅᒐᕕᑦ ᐅᖃᖅᑰᖅᑲᐅᒐᕕᑦ 8-
ᖑᓂᕋᖅᑐᒋᑦ ᓯᓚᒥ ᓄᖅᑲᖓᑎᑕᐅᖃᑦᑕᖅᑐᑦ 
ᓄᓇᕗᑦ ᓄᓇᕗᒻᒥ. ᖃᐅᔨᒪᔪᖓ ᓄᓇᓕᑦᑕ 
ᐃᓚᖏᓐᓂ Hᐋᒻᓚᒃᑯᑦ ᓄᓇᓯᐅᑎᒃᑯᕕᖏᓐᓂ 
ᐊᒻᒪᓗ ᑕᒪᒃᑯᐊᓗ ᓄᓇᓖᑦ ᒐᕙᒪᖏᑦ 
ᐃᓂᒃᓴᑭᒃᓴᓕᕐᒥᖕᒪᑕᑦᑕᐅᖅ ᓄᓇᓯᐅᑎᓄᑦ 
ᖃᓄᐃᓕᐅᕋᓱᒃᓯᒪᕕᓯᓕ ᑖᒃᑯᐊ 
ᓱᕈᓯᖅᑕᐅᑎᒃᑯᕕᖃᑦᑎᐊᖁᓪᓗᒋᑦ ᓄᓇᓖᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᐅᓯᕆᒃᑲᓐᓂᑐᐃᓐᓇᕐᓗᒍ ᑕᒪᓐᓇ ᓄᓇᓕᖕᓄᑦ 
ᒐᕙᒪᒃᑯᓐᓄᑦ ᐱᔨᑦᑎᖅᑎᒃᑯᓐᓄᑦ ᐅᖃᐅᓯᕆᓯᒪᔭᕗᑦ 
ᐃᓱᒪᒃᓴᖅᓯᐅᕈᑕᐅᖁᓪᓗᒋᑦ 
ᓱᕈᓯᖅᑕᐅᑎᒃᑯᕕᖃᕆᐊᖃᕐᓂᖅ ᑭᓯᐊᓂ ᑭᐊᓐ  
ᑯᐊᓐᑕᕙᐃᑦ ᐃᓚᒋᐊᕆᖁᒐᒃᑯ ᐊᔪᓐᖏᑎᒃᑯᕕᐅᒃ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᒥᔅᑕ ᑯᐊᓐᑕᕙᐃᑦ.  
 
ᑯᐊᓐᑕᕙᐃᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 
ᐊᓯᓯ ᐲᖅᑎᓪᓗᒋᑦ ᖃᓄᖅᑑᖃᑎᖃᖁᓪᓗᒋᑦ 
ᓄᓇᓕᖕᓂ ᒐᕙᒪᒃᑯᖏᓐᓂ ᐱᔨᑦᑎᖅᑏᑦ 
ᐊᓯᖏᓐᓂᓗ ᐱᓕᕆᕕᐅᔪᓂ ᑖᒃᑯᐊ 

ᐊᖏᓪᓕᒋᐊᖅᑕᐅᖁᓪᓗᒋᑦ 
ᐃᓱᒪᒋᔭᐅᔪᐃᓐᓇᐅᖁᓪᓗᒋᑦ ᓄᓇᓯᐅᑎᓕᒫᑦ 
ᓱᕈᓯᖅᑕᐅᑏᓪᓗ ᐱᖃᓯᐅᑎᔪᑦ ᑕᒪᓐᓇ 
ᐱᓕᕆᐊᕆᕙᓪᓕᐊᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒃᑲ 
ᒪᓕᒡᓗᒋᑦ, ᒥᔅ ᑕᐅᑐᓐᖏ.  
 
ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᒐ ᐱᓪᓗᒋᑦ ᑖᓐᓇ ᖃᕋᓴᐅᔭᓕᕆᓂᕐᒧᑦ 
ᐱᖁᑎᕐᔪᐊᑦ $1 ᒥᓕᐊᓐ. ᑐᒃᓯᕋᖅᑕᐅᖕᒪᑕ $1 
ᒥᓕᐊᓐ ᐱᑐᖃᕈᖅᐸᓪᓕᐊᔪᓄᑦ ᖃᕆᐅᓴᓕᕆᔾᔪᑎᓄᑦ 
ᓄᓇᕗᒻᒥ ᐃᓕᓐᓂᐊᕐᕕᖕᒥ. ᑖᒃᑯᐊ ᑎᑎᖅᑲᑦ ᑖᒃᑯᐊ 
ᑮᓇᐅᔭᖅᑐᕈᑎᒃᓴᓄᑦ ᐊᑭᑐᔪᓄᑦ ᑖᒃᑯᐊ 
ᖃᕋᓴᐅᔭᓕᕆᓂᕐᒧᑦ ᐊᕌᒎᓂᐊᖅᑐᒧᑦ 2020-21 
ᐱᖃᓯᐅᑎᓗᒋᑦ ᐃᓇᖏᖅᐅᑕᐅᓂᖏᑦ. ᑖᒃᑯᐊ 
ᑏᕖᒃᑯᑦ ᑕᑯᓐᓇᕈᓐᓇᐅᑏᑦ, ᑐᓴᖅᑕᐅᔾᔪᑏᑦ, ᑖᒃᑯᐊ 
ᐅᖃᓪᓚᐅᑏᓪᓗ ᐊᒻᒪᓗ ᐃᑭᐊᖅᑭᕕᖕᒧᑦ 
ᐊᔪᓐᖏᑦᑐᓂᒃ ᑲᑎᓐᓂᖃᕐᓂᐊᕐᒪᑕ $1 
ᒥᓕᐊᒃᑲᓐᓂᖅ $2 ᒥᓕᐊᓐᖑᓕᕐᓗᑎᒃ. ᖃᓄᖅ 
ᐱᓕᕆᕝᕕᖓ ᓯᕗᓪᓕᐅᔾᔨᓂᕐᒥᒃ ᐋᖅᑭᒃᓱᐃᓂᐊᖅᐸ 
ᓇᓕᐊᒃ ᖃᕋᓴᐅᔭᐃᑦ ᓂᐅᕕᖅᑕᐅᔪᓐᓇᓛᕐᒪᖔᑕ 
2020-21-ᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ 
ᒪᓕᒐᓕᐅᖅᑎ ᐊᐱᖅᑯᑎᖓᓄᑦ. ᐃᒪᐃᓕᐅᒐᔪᒃᑐᒍᑦ 
ᑕᒪᒃᑯᐊ ᐱᒋᐊᖅᑎᑕᐅᔪᑎᒍᑦ ᐃᐊᕗᕈᕇᓐ-
ᖑᓂᕋᖅᑕᐅᔪᒃᑯᑦ. ᐃᒪᓐᓇ ᐱᑕᖃᕆᐊᓕᖕᓂᒃ 
ᐃᓇᖏᖅᑕᐅᕙᓪᓕᐊᓂᖏᓐᓄᑦ ᐱᑐᖃᐅᓂᖅᓴᐃᑦ 
ᓄᑖᖑᓂᖅᓴᓄᑦ. ᐊᒻᒪᓗ ᑕᐃᒪ ᐊᒡᒍᖅᑐᕈᑦᑎᒍ,ᑦ 
ᑖᓐᓇ ᓈᓴᐅᑦ ᐊᕕᒃᑐᖅᓯᒪᔪᑎᒍᑦ 
ᓇᓗᓇᐃᖅᓯᓯᒪᔪᒍᑦ ᑐᓐᖓᕕᒋᓪᓗᒍ ᐃᓕᓴᐃᔩᓗ 
ᐃᓕᓐᓂᐊᖅᑎᓗ 50 ᐳᓴᓐ ᐊᕝᕙᓪᓗᐊᖏᑦ 
ᕿᑭᖅᑕᓂ, 30 ᐳᓴᓐ ᑭᕙᓪᓕᕐᒥ, 20 ᐳᓴᓐ 
ᕿᑎᕐᒥᐅᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᒥᓯᔅ ᑕᐅᑐᓐᖏ.  
 
ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪᓕ ᑖᒃᑯᐊ ᓄᓇᕗᒻᒧᑦ ᐃᓕᓐᓂᐊᕐᕖᑦ ᑕᒪᕐᒥᒃ 
ᐊᖅᑯᑎᖃᖅᑎᑕᐅᓯᒪᕙᖃᐃ ᖃᕋᓴᐅᔭᕐᓄᑦ 
ᐅᖓᓯᑦᑐᒧᑦ ᐊᑐᕈᓐᓇᖅᑐᓄᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖃᐅᔨᒪᔭᓐᓄᓪᓕ 
ᐃᓕᓐᓂᐊᕐᕖᑦ ᑕᒪᐃᑕ ᐱᑕᖃᖅᑐᐃᑦ ᑕᒪᒃᑯᓂᖓ 
ᐃᑭᐊᖅᑭᔾᔪᑎᐅᓂᕋᖅᑕᐅᔪᓂᒃ ᐊᒻᒪᓗ ᑕᒪᒃᑯᓄᖓ 
ᐊᑐᐊᒐᒃᓴᐅᖃᑦᑕᕈᓐᓇᕐᓗᓂ ᐃᓕᓐᓂᐊᕈᑎᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᓯᔅ ᑕᐅᑐᓐᖏ. 
 
ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑭᖑᓪᓕᖅᐹᒥᒃ ᐊᐱᖅᑯᑎᒋᔭᕋ. ᐃᒻᒪᖄ ᓯᕗᐊᒍᑦ 
ᐃᖢᐃᓪᓕᐅᕈᑎᖃᓚᐅᖅᓯᒪᒐᑦᑕ ᑲᖏᖅᖠᓂᕐᒥ 
ᑕᐃᑲᓂ ᐃᓕᓐᓂᐊᕐᕕᖕᒥ ᓱᕋᑦᑎᑕᐅᖃᑦᑕᖅᑐᑦ 
ᖃᑉᓯᓪᓕ ᐃᓕᓐᓂᐊᕐᕖᑦ  ᓄᓇᕘᓕᒫᒥ ᑕᒪᒃᑯᓂᖓ 
ᐃᒻᒪᖃ ᓲᕐᓗ ᐃᒻᒪᖃ ᓄᓇᓕᖕᓂ 
ᐊᕙᓗᖃᐅᖅᓯᒪᕚᑦ ᐃᓕᓐᓂᐊᕐᕖᑦ ᖃᑉᓯᐅᕙᑦ? 
ᖁᔭᓐᓇᒦᒃ ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ ᑕᐃᒪ ᑖᓐᓇ ᒥᔅᑕ 
ᑯᐊᓐᑕᕙᐃᑦ ᑭᐅᑎᓐᓂᐊᕋᒃᑯ, ᑭᐅᔪᓐᓇᖅᑎᒃᑯᖕᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᔅᑕ ᑯᐊᓐᑕᕙᐃᑦ. 
 
ᑯᐊᓐᑕᕙᐃᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᖁᔭᓐᓇᒦᒃ ᐊᐱᖅHᐅᕈᓐᓇᕋᕕᑦ. ᐃᓕᓴᐃᕖᑦ ᑕᒪᕐᒥᒃ 
ᑕᒪᕐᒥᑦᓯᐊᖅ ᐃᓕᐅᖅᑲᐃᕝᕕᐅᓂᐊᖅᑐᑦ ᑕᒪᒃᑯᓂᖓ 
ᓲᕐᓗ ᐊᕙᓗᔭᐅᓯᒪᓗᑎᑦ ᐃᒻᒪᖄ ᐊᒻᒪᓗ ᑕᒪᒃᑯᐊ 

ᐃᖢᐊᖅᓯᒋᐊᖅᑕᐅᒐᓱᓐᓂᐊᖅᑐᑦ ᑕᒪᐃᑕ 
ᐃᓕᓐᓂᐊᕐᕖᑦ ᓄᓇᕗᑉ ᐃᓕᓐᓂᐊᕐᕕᖏᓐᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᖃᒥᓐᖑᐊᖅ. 
 
ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᐊᓇᖅ ᐊᒻᒪᓗ ᒥᓂᔅᑕ ᑐᓐᖓᓱᒋᑦ ᐊᒻᒪᓗ 
ᑕᒫᓃᖃᑎᒋᔭᖏᑦ.  
 
ᐃᒻᒪᖄ ᑕᒪᒃᑯᐊ ᑖᒃᑯᐊ 85%−ᓂᒎᖅ ᐃᒻᒪᖄ 
ᐊᒻᒪᓗ ᐅᑭᐅᓄᑦ ᖃᑉᓯᕗᑦ ᐊᒻᒪᓗ ᖁᕐᓗᖅᑑᖅ 
ᖁᑦᑎᖕᓂᖅᐹᒦᖃᑕᐅᓪᓗᑎᒃ ᐅᑭᐅᓄᑦ ᐊᒥᓱᓄᑦ. 
ᑕᒪᒃᑯᐊ ᐱᔾᔪᑕᐅᓯᒪᔪᑦ ᐃᓕᓐᓂᐊᕐᕕᐅᑉ 
ᖃᓄᐃᓐᓂᖓ ᐊᒻᒪᓗ ᐃᒻᒪᖄ ᑖᒃᑯᐊ 
ᐃᓱᒪᒋᔭᐅᔪᓖᑦ ᑕᒪᒃᑯᐊ ᐃᓄᐃᑦ ᓄᓇᓕᖕᓂ 
ᐊᒥᓪᓕᖅᐸᓪᓕᐊᓂᖏᓪᓕ ᐃᓱᒪᒋᔭᐅᕙᓪᓚᐃᕙᑦ.  
 
ᑕᐃᒪ ᖁᕐᓗᖅᑑᓂᓕ ᑖᒃᑯᐊ ᖁᑦᑎᖕᓂᓖᑦ 6-ᓂᒃ 
ᐃᓕᓐᓂᐊᖅᑐᐃᑦ ᖁᑦᑎᖕᓂᖅᐹᒦᑦᑐᐃᓪᓘᓐᓃᑦ 
ᐊᒻᒪᓗ ᑕᒪᐃᑕ, ᑭᓯᐊᓂ ᐊᑕᐅᓯᖅ 
ᐃᓕᓐᓂᐊᕐᕕᐅᔪᖅ. ᐊᑕᐅᓯᖅ ᐃᓕᓐᓂᐊᕐᕕᐅᔪᖅ 
ᑐᓂᔭᐅᔭᕆᐊᖃᓚᐅᕐᒪᑕ, ᐅᑎᖅᑎᑕᐅᒋᐊᖃᓚᐅᕐᒪᑕ 
ᒥᑭᔫᑕᐅᓂᖅᓴᒋᓂᐊᖅᑕᖏᑦ ᐱᔾᔪᑎᒋᓪᓗᒋᑦ 
ᐊᒥᒐᖅᓴᐃᓂᖅ ᐃᓕᓴᕕᖕᓂ.  
 
ᖃᓄᕐᓕ ᓯᕗᓪᓕᐅᑎᑦᑎᒐᔭᖅᐸ ᖃᓄᕐᓕ, ᖃᑯᒍᓗ, 
ᖃᖓᐅᒃᐸᓪᓗ ᓄᑖᒥᒃ ᐃᓕᓐᓂᐊᖅᑖᕆᐊᖃᖅᐸᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ 
ᐊᐱᖅᑯᑎᒋᒐᖕᓂ ᑖᓐᓇ. ᐃᒻᒪᖄ ᑖᒃᑯᐊ 
ᐱᖓᓲᓕᖅᓯᒪᔪᐃᑦ ᑖᒃᑯᐊ ᐃᑉᐱᒋᓯᒪᖃᑦᑕᖅᑕᕗᑦ 
ᐱᓗᐊᖅᑐᒥᒃ ᑖᒃᑯᐊ ᐃᓕᓐᓂᐊᖅᑐᓕᕆᓂᕐᒧᑦ ᐊᒻᒪ 
ᐃᓂᖃᑦᑎᑦᓯᐊᖅᑎᑦᓯᓂᖅ ᐃᓕᓐᓂᐊᕐᕕᓂᒃ. ᑖᒃᑯᐊ 
ᑕᑯᓪᓗᒋᓪᓗ ᖃᔅᓯᓂᒃ ᐅᑭᐅᖃᕐᒪᑕ. ᖃᓄᐃᓐᓂᖓᓗ 
ᐊᒻᒪᓗ ᑕᒪᒃᑯᐊ ᐃᓗᓕᖏᑦ ᐃᓗᓕᖏᓪᓗ ᐃᒻᒪᖄ 
85%−ᒦᒋᐊᖃᕐᒪᑕ ᐊᒻᒪᓗ ᑖᒃᑯᐊ ᑮᓇᐅᔭᑦ 
ᑎᑎᖅᑲᖁᑎᖏᓐᓄᑦ ᐃᒻᒪᖄ ᓄᓇᕗᑦ ᒐᕙᒪᒃᑯᓐᓄᑦ 
ᐸᕐᓇᐅᔾᔪᑎᒋᖃᑦᑕᖅᖢᑎᒍᑦ ᐊᒻᒪ ᑕᐃᑲᓐᖓᑦ ᑖᒃᑯᐊ 
ᐊᑐᖅᖢᒋᓪᓗᑦᑕᐅᖅ ᐊᒥᓲᓂᖏᑦ ᓈᓴᐅᑏᑦ ᐃᒻᒪᖄ 
ᖁᓚᐅᔪᐃᑦ, ᑖᒃᑯᐊ ᐃᓕᓐᓂᐊᕐᕖᑦ ᐃᒻᒪᖄ 
85%−ᒦᑦᑐᐃᑦ ᐅᕝᕙᓗ ᐅᖓᑖᓃᑦᑐᑦ. 

ᒫᓐᓇᐅᔪᕐᓕ ᐱᖓᓲᔪᑦ ᐱᔭᒃᓴᐃᑦ ᒫᓐᓇᐅᔪᖅ 
ᐊᖏᕈᑕᐅᓯᒪᔪᖅ ᐸᕐᓇᐅᑎᓄᑦ ᓯᕗᒧᑦ ᐊᒻᒪ 
ᐃᓱᒪᒋᔭᐅᒐᔭᖅᑐᑎᓪᓗ ᐊᑭᑐᔫᑎᓄᑦ ᐸᕐᓇᐅᑎᓄᑦ. 
ᑖᒃᑯᐊ ᐱᖓᓱᑦ ᐱᔭᒃᓴᐃᑦ ᐃᓅᔭᖅ ᐃᓕᓐᓂᐊᕐᕕᒃ, 
ᐃᓕᓐᓂᐊᕐᕕᖓ ᐃᖃᓗᐃᑦ, ᐃᖃᓗᐃᑦ ᓇᑲᓱᒃ 
ᐃᓕᓐᓂᐊᕐᕕᖓ, ᐊᒻᒪᓗ ᑕᓗᕐᔪᐊᖅ ᓇᑦᓯᓕᒃ 
ᐃᓕᓐᓂᐊᕐᕕᖓ. 
 
ᐊᒻᒪᑦᑕᐅᖅ ᑖᒃᑯᐊ ᐱᓕᕆᕖᑦ ᑖᒃᑯᐊ 
ᓯᕗᓪᓕᐅᑎᑦᑎᖃᑦᑕᖅᑐᑦ ᑕᒪᒃᑯᓂᖓ 
ᐃᓱᒪᒋᔭᒃᓴᐅᔪᓂᒃ ᐊᒻᒪᓗ ᐃᒻᒪᖄ 
ᓇᓗᓇᕋᔭᖅᑐᒃᓴᐅᔪᖅ ᐃᓐᓇ ᓯᕗᓂᒃᓴᓂᒃ ᖃᐃᔪᓂᒃ 
ᐅᑭᐅᕐᓂᒃ. ᐊᕐᕕᐊᑦ, ᕿᑭᖅᑕᕐᔪᐊᖅ, ᐃᖃᓗᐃᑦ ᔫᒥ 
ᐃᓕᓐᓂᐊᕐᕕᖓ, ᐃᓛᒃᑯᑦ, ᑭᒻᒥᕈᑦ ᐃᓕᓐᓂᐊᕐᕕᖓ 
ᓄᑖᓐᖑᖅᑎᑕᐅᔭᕿᐊᓖᓪᓗ, ᖁᕐᓗᖅᑐᖅ 
ᐃᓛᖅᑐᖅᑕᐅᔭᕆᐊᓕᒃ, ᐸᖕᓂᖅᑑᖅ ᐊᓗᑭ 
ᐃᓕᓐᓂᐊᕐᕕᖓ ᓄᑖᓐᖑᖅᑎᑕᐅᓂᐊᖅᑐᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅ ᖃᒥᓐᖑᐊᖅ. 
 
ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐄ, ᐊᑏ ᖁᕐᓗᖅᑐᖅ ᑕᐃᒪ ᐃᒻᒪᖄ 
ᐃᓚᔭᖅᑐᖅᑕᐅᓂᕐᒧᓪᓗ ᐃᓚᔭᐅᓯᒪᔪᑦ, ᑭᓯᐊᓂ 
ᑖᒃᑯᐊ ᐱᖓᓲᓕᖅᓯᒪᒻᒪᑕ ᐅᖃᖅᑲᐅᒐᕕᑦ 
ᐃᓱᒪᒋᔭᐅᔪᑦ ᑖᒃᑯᐊ ᓄᑖᕐᒥ 
ᐃᓕᓐᓂᐊᕐᕕᑦᑖᕆᐊᖃᕐᒪᑦ. ᖁᕐᓗᖅᑐᒥ 
ᐃᓕᓐᓂᐊᕐᕕᖓ ᓄᑖᖑᓐᖏᓛᖑᖅᑰᕐᒪᑦ ᓄᓇᕗᒻᒥ,  
ᐃᓛᒃ ᓄᓇᕘᓕᒫᒥ. ᐊᒻᒪ ᐃᒻᒪᖄ 85 ᐳᓴᒥ 
ᐅᖓᑖᓃᓕᖅᑐᒍᑦ ᓄᑖᓐᖑᖅᑎᑕᐅᔭᕆᐊᖃᓕᖅᑐᖅ 
ᐱᔭᒃᓴᐅᔭᕆᐊᖃᓕᕐᒪᑦ. ᒥᓂᔅᑕᓕ ᒥᓂᔅᑕᐅᔪᖅ, 
ᖃᓄᖅ ᐅᖃᕈᓐᓇᖅᐸᕋ, ᖃᑯᒍ ᑐᒃᓯᕋᕈᑎᓄᑦ 
ᐃᒻᒪᖄ ᑖᓐᓇ ᐱᓇᓱᐊᓕᖅᑲᒻᒥᓐᖏᖦᖢᒍᓗ ᑖᓐᓇ 
ᓄᑖᕐᒥᒃ ᐃᓕᓐᓂᐊᕐᕕᒃᒥᒃ.  
 
ᐃᒻᒪᖄ ᑖᓐᓇᓕ ᐊᓯᐊᓐᖑᖅᑎᑕᐅᖁᒐᔭᖅᑕᕋ 
ᓄᑖᕐᒥᒃ ᐃᓕᓐᓂᐊᕐᕕᒃᑕᖃᖔᕐᓗᒍ ᐊᒻᒪᓗ 
ᐱᖃᑖᑦᑕᐅᖅ ᐊᐱᕆᔪᒪᖅᑲᐅᔪᖓ ᑖᒃᑯᐊ ᐃᒻᒪᖄ 
ᐊᒥᓱᒻᒪᕆᐊᓗᐃᑦ ᓄᓇᓕᖕᓂ, ᓄᓇᕗᒻᒥ 
ᐃᑯᐊᓪᓚᒃᑎᑦᑎᖃᑦᑕᖅᑐᑦ ᑕᒪᒃᑯᐊ ᖃᖑᓇᓴᕐᓂᒃᑯᑦ 
ᐃᓕᓐᓂᐊᕐᕖᑦ ᑕᒪᒃᑯᐊ ᐃᒻᒪᖄ ᑐᕌᖅᑕᐅᒐᔪᖕᒪᑕ 
ᖃᓄᖓᓴᖅᑐᓄᑦ ᐃᑯᐊᓪᓚᒃᑎᑦᑎᔪᒪᔪᓂᒃ.  
ᖃᓄᕐᓕ ᐃᓕᓐᓂᐊᖅᑐᓕᕆᔨᒃᑯᑦ ᖃᓄᐃᑦᑐᓂᒡᓕ 
ᐃᓗᐊᖅᓴᐃᓯᒪᕕᓯ? ᖃᐅᔨᒪᒐᒪ ᖃᖓᑦᑎᐊᓵᖅ 
ᐃᑯᐊᓪᓚᑦᑎᑦᓯᔪᖃᕋᓱᓚᐅᕐᒪᑦ ᖃᓄᖓᓴᕐᓂᒃᑯᑦ, 

ᐊᒻᒪᓗ ᒪᕐᕉᖅᑰᓚᐅᖅᑑᒃ ᑕᐃᑲᓂ ᐃᓕᓐᓂᐊᕐᕕᐅᑉ 
ᑕᒻᒪᕐᓂᕈᒪ, ᑕᐃᑲᓂ ᐃᓕᓐᓂᐊᕐᕖᑦ ᐃᓚᖓᑕ 
ᐃᓕᓐᓂᐊᕐᕕᒋᔭᐅᔪᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᖅᐹᒥ 
ᐅᖃᐅᓯᕆᓂᐊᖅᐸᕋ ᐅᖃᕈᓐᓇᕐᓂᐊᖅᑐᖓ ᑖᒃᑯᐊ 
ᐱᔾᔪᑎᒋᔭᐅᔪᑦ ᑐᓄᐊᒍᑦ ᐃᒻᒪᖄ ᑕᒪᒃᑯᐊ 
ᓄᑖᖑᓂᖅᓴᑦ ᐃᓕᓐᓂᐊᕐᕖᑦ ᓇᓕᐊᑐᐃᓐᓇᒎᖅ 
ᐃᒻᒪᖄ ᐊᑭᑐᔫᑎᒃᑯᑦ ᐸᕐᓇᐅᑎᒃᑯᑦ ᑮᓇᐅᔭᕐᓄᑦ 
ᑖᒃᑯᐊ ᐃᓱᒪᓕᐅᕈᑎᒋᓯᒪᒐᑦᑎᒍᑦ, ᐊᒻᒪᓗ 
ᓄᑖᓐᖑᖅᑎᑦᑎᓂᖅ ᐅᕝᕙᓘᓐᓃᑦ ᓄᑖᕐᒥᒃ 
ᐱᓕᕆᖃᑎᒋᖃᑦᑕᖅᓯᒪᒻᒥᔭᕗᑦᑕᐅᖅ ᑖᒃᑯᐊ 
ᓄᓇᓕᖕᓂ ᒐᕙᒪᓕᕆᔨᐅᔪᑦ ᐊᒻᒪᓗ 
ᕼᐋᒻᓚᒋᔭᐅᔪᐃᑦ. ᑕᒪᒃᑯᓂᖓ ᓲᕐᓗ ᑐᓐᖓᕕᒃᓴᒥᒃ 
ᖃᔅᓯᓂᒃ ᐅᑭᐅᕐᒥᒃ ᑖᓐᓇ ᐃᓕᓐᓂᐊᕐᕕᒃ ᐊᒻᒪᓗ 
ᖃᓄᖅ ᐊᑭᖃᕋᔭᕐᒪᖔᑦ. ᑖᓐᓇ ᐲᔭᖅᑕᐅᓂᐊᕈᓂ 
ᐃᓕᓐᓂᐊᕐᕕᐅᑉ ᐃᓚᐃᑦ ᓄᓇᓕᖕᓂ ᐃᓚᐃᓪᓕ 
ᓄᓇᓕᖕᓂ ᑕᐃᒃᑯᐊ ᓄᑖᓐᖑᖅᑎᑕᐅᑐᐃᓐᓇᕐᓂᓖᑦ 
ᓯᕗᓪᓕᐅᑎᓇᓱᖃᑦᑕᖅᑕᕗᑦ, ᑭᓯᐊᓂᑦᑕᐅᖅ 
ᑭᖑᓪᓕᖅᐹᒥᒃ ᐃᒻᒪᖄ ᐋᓐᓂᐊᖃᕐᓇᓐᖏᑦᑐᒥᒃ 
ᐊᑦᑕᕐᓇᖅᑕᐃᓕᒪᓂᕐᒧᓪᓗ 
ᓯᕗᓪᓕᐅᑎᓯᒪᖃᑦᑕᕋᑦᑎᒍᑦ ᐊᒻᒪᓗ 
ᓄᑖᓐᖑᖅᑎᑦᑎᓂᐊᕌᖓᑉᑕ ᐃᓗᐊᒍᐃᓐᓇᖅ.  
 

ᐊᒻᒪ ᐃᓱᒪᒋᓪᓗᒍᑦᑕᐅᖅ ᑖᓐᓇ 
ᐃᑉᐱᒋᓯᒪᓪᓗᒍᑦᑕᐅᖅ ᑖᒃᑯᐊ 
ᐃᑯᐊᓪᓚᑦᑎᑦᑎᓇᓱᖃᑦᑕᖅᑐᐃᑦ ᖃᓄᖓᓴᕐᓂᒃᑯᑦ, 
ᑕᒪᓐᓇ ᐊᑐᖅᑕᐃᓕᒪᑎᑕᐅᓇᓱᐊᕐᓂᐊᕋᑦᑎᒎᒐᓗᐊᖅ. 
ᐃᓕᓐᓂᐊᕐᕕᕗᑦ ᐃᑯᐊᓪᓚᓕᖅᐸᓪᓘᓐᓃᑦ ᓄᓇᕗᑉ 
ᐃᓗᐊᓂ ᐃᒻᒪᖄ ᖃᖓᑦᓯᐊᓵᖅ 
ᓴᖅᑭᑦᑎᑦᑎᓚᐅᖅᑐᒍᑦ ᑕᒪᒃᑯᓂᖓ ᐊᑐᒐᒃᓴᐅᔪᓂᒃ 
ᓄᓇᓕᖕᓂ ᒐᕙᒪᓕᕆᔨᒃᑯᓐᓂᑦ ᑭᐅᒋᐊᒃᑲᓐᓂᕐᓗᒋᑦ 
ᐃᒻᒪᖄ ᑕᒪᒃᑯᓂᖓ ᐱᔭᒃᓴᓂᒃ ᐊᒻᒪᓗ ᑕᒪᒃᑯᓂᖓ 
ᐃᑯᐊᓪᓚᒃᑎᑦᑎᓇᓱᖃᑦᑕᖅᑐᐃᑦ ᓲᕐᓗ ᑰᓕᓴᕐᓂᒃᑯᑦ, 
ᖃᓄᖓᓴᕐᓂᒃᑯᓪᓘᓐᓃᑦ. ᐳᑭᖅᑕᓖᓪᓗ 
ᐅᖃᖃᑎᒋᖃᑦᑕᖅᓯᒪᓕᖅᑕᕗᑦ ᖃᓄᖅ ᐳᑭᖅᑕᓖᑦ 
ᐃᓕᓐᓂᐊᕐᕕᖕᒥ ᐃᓕᓴᕐᕕᖕᒨᓐᖓᐅᖃᑦᑕᖅᖢᑎᒃ 
ᐃᒻᒪᖄ ᐅᖃᖃᑎᖃᕐᓗᑎᒃ ᑕᒪᒃᑯᓂᖓ 
ᐃᓕᓐᓂᐊᖅᑐᓂᒃ ᖃᓄᖅ 
ᐊᑦᑕᕐᓇᖅᑐᒦᔾᔪᑕᐅᒐᔭᕐᒪᑕ. ᐊᒻᒪᓗ ᑕᒪᒃᑯᐊ 
ᐅᑕᖅᑭᐅᕕᐅᑉ ᕿᑎᕝᕕᐅᖃᑦᑕᖅᑐᒥᓪᓗ 
ᐃᓕᓐᓂᐊᕐᕕᐅᓪᓗ ᓯᓚᑖᓂᒃ ᖃᓄᖅ. . .  
 

ᐊᒻᒪᓗ ᖃᓄᖅ ᓱᕋᒃᑎᕆᓂᕐᒧᓪᓘᓐᓃᑦ ᐃᒻᒪᖄ 
ᑕᒡᕘᓇᑦᑕᐅᖅ ᓄᓇᓕᖕᒥᐅᑕᐃᑦ. ᐄ, 
ᐃᓕᓐᓂᐊᖅᑐᓕᕆᔨᒃᑯᓪᓘᓐᓃᑦ ᑲᑎᒪᔨᖏᑦ 
ᓄᓇᓕᖕᓂ, ᕼᐋᒻᓚᒃᑯᓪᓘᓐᓃᑦ ᑲᑎᒪᔨᖏᑦ. ᐊᒻᒪᓗ 

ᑕᒪᒃᑯᐊ ᐄ, ᖃᓄᐃᖁᓇᒋᑦ ᑖᒃᑯᐊ 
ᐃᒡᓗᕐᔪᐊᕆᔭᐅᔪᐃᑦ ᐃᓕᓐᓂᐊᕐᕖᑦ ᐊᒻᒪᓗ 
ᓄᓇᓕᖕᒥᐅᑦ ᐃᑲᔪᖅᓱᕋᓱᒃᑐᑎᒍᓪᓗ ᑕᒪᒃᑯᓄᖓ 
ᐱᕈᖅᓴᐃᑎᑦᑎᓂᖅ ᑕᒪᒃᑯᓂᖓ ᓯᕗᓂᒃᓴᑉᑎᒻᓂ 
ᓯᕗᓂᒃᓴᐅᓂᐊᖅᑐᒧᑦ ᓄᑕᖅᑲᓄᑦ. ᑕᐃᒫᒃ ᓯᕗᒧᑦ 
ᐊᒻᒪ ᐱᓕᕆᐊᑎᒋᔪᒪᓂᐊᖅᑕᕋ ᓯᕗᓂᒃᓴᒥ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐅᖃᖅᑎ (ᑐᓵᔨᑎᒍᑦ): ᐱᐊᓂᒃᐲᑦ? ᖁᔭᓐᓇᒦᒃ. ᒥᔅᑕ 
ᖁᐊᓴ, ᑐᒡᓕᕆᔭᐅᔪᖅ. 
 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᒋᑦᑎ 
ᒥᓂᔅᑕ, ᒥᓂᔅᑕᐅᑉ ᑐᖏᓕᐊᓗ.  
 

ᐅᐃᕖᒃᑯᑦ ᐃᓕᓐᓂᐊᕐᕕᖓᑕ ᒥᒃᓵᓄᑦ 
ᐊᐱᖅᑯᑎᖃᑲᑕᓐᓂᐊᕋᒪ. ᑕᐃᒪᐃᓛᒃ ᖃᐅᔨᒪᒐᑦᑕ 
ᑖᒃᑯᐊ ᒐᕙᒪᑐᖃᒃᑯᓐᓂᖔᕐᓕ ᑮᓇᐅᔭᓂᒃ 
ᐊᑐᖅᐸᖕᒪᑕ. ᑭᓯᐊᓂ 
ᓇᓗᓇᐃᔭᒻᒪᕆᐊᓐᓄᖅᑰᔨᓐᖏᒻᒪᑦ ᒫᓐᓇᒧᑦ ᑖᓐᓇ 
ᓇᓗᓇᐃᔭᖅᑕᐅᖅᑲᐅᔪᖅ 2019 ᐋᒡᒌᓯ 
2019−ᒥᒡᒎᖅ ᑖᓐᓇ ᑐᒃᓯᕋᖅᑐᓄᑦ ᐊᖏᕈᑕᐅᓯᒪᔪᖅ, 
ᑐᓂᔭᐅᓯᒪᔪᖅ. ᑭᓯᐊᓂ ᑕᒡᕙᓂ ᐃᓛᒃ 
ᓯᕗᓪᓕᖅᐹᖃᐃ ᐊᐱᕆᓗᒍ, ᑖᓐᓇ 
ᖃᓄᐃᓕᖓᓪᓚᕆᒃᐸ, ᒐᕙᒪᑐᖃᒃᑯᓐᓂ ᑮᓇᐅᔭᐃᑦ 
ᑖᒃᑯᐊ ᐊᑐᖅᑕᐅᒋᐊᓖᑦ ᐅᐃᕖᒃᑯᑦ 
ᐃᓕᓐᓂᐊᕐᕕᖓᑕ, ᐃᓕᓐᓂᐊᕐᕕᒃᓴᖓᓄᑦ 
ᐱᓯᒪᓕᖅᐹᑦ? ᐅᕝᕙᓘᕝᕙ ᖃᓄᐃᓕᖓᕙ? ᑖᓐᓇ 
ᑐᑭᓯᖅᑲᐅᒍᓗᐊᖅᖢᖓ ᐋᒡᒌᓯ 2019-ᒥᒡᒎᖅ ᑖᓐᓇ 
ᑐᒃᓯᕋᐅᑎ ᖃᓄᖅ, ᑐᓂᔭᐅᓂᐊᖅᑐᖅ. ᖃᓄᒃᑭᐊᖅ  
ᐃᓄᒃᑎᑐᑦ ᐅᖃᑦᑎᐊᕋᔭᕋᓗᐊᖅᐸᕋ ᑖᓐᓇ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᖁᔭᓐᓇᒦᒃ ᐊᐱᖅᑯᑎᖓᓄᑦ. 
ᑐᑦᓯᕋᐅᑎᓕᐅᖅᓯᒪᔪᒍᑦ ᒐᕙᒪᑐᖃᒃᑯᓐᓄᑦ ᑖᑦᓱᒪᑉ 
ᐃᓚᖓᓂᒃ ᐃᒻᒪᖄ ᓇᑉᐸᖓᓂᒃ 
ᐊᑭᓕᖅᑕᐅᒍᓐᓇᕐᓂᐊᖁᓪᓗᒍ ᒐᕙᒪᑐᖃᒃᑯᓐᓂᑦ. 
ᐊᒻᒪᓗ ᑖᓐᓇ ᐃᓚᖃᕋᔭᖅᑐᖅ ᓲᕐᓗ ᐆᑦᑑᑎᒋᓗᒍ 
ᐱᓐᖑᐊᕐᕕᒃ, ᐅᖃᓕᒫᒐᖃᕐᕕᒃ ᐊᒻᒪᓗ ᑕᒪᓐᓇ 
ᐃᓯᖅᑕᕐᕕᐅᖃᑦᑕᖅᑐᖅ ᐃᓯᕐᕕᕋᑖᖑᔪᖅ ᐊᒻᒪᓗ 
ᑕᒪᓐᓇ ᓯᓚᑎᖓᑦᑕᐅᖅ 
ᐊᖅᑭᒋᐊᖅᑕᐅᒐᓱᐊᖅᑎᓪᓗᓂ. ᖁᔭᓐᓇᒦᒃ, 
ᐃᑦᓯᕙᐅᑖᖅ. 
 

ᐅᖃᖅᑎ: ᒥᔅᑕ ᖁᐊᓴ. 
 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᑭᓯᑦᓯᐊᖅᑰᔨᓐᖏᒃᖢᖓᐃᓛᒃ. ᑖᓐᓇ ᑮᓇᐅᔭᐃᑦ 
ᑐᒃᓯᕋᐅᑎᒋᓯᒪᔭᓯ ᒫᓐᓇ. ᑐᑭᓯᕗᖓ. ᑕᐃᒪᓐᓇ 

ᑐᑭᓯᖅᑰᔨᒐᓗᐊᕋᒪ. ᑐᒃᓯᕋᐅᑎᒋᔭᓯ ᑐᒃᓯᕋᖅᑕᓯ 
ᒫᓐᓇ. ᐃᓛᒃ ᑐᑭᓯᑦᑎᐊᓐᖏᑦᑐᖓ.  
 
ᑖᓐᓇ ᖃᖓ, ᐃᓛᒃ ᖃᖓ ᓴᓇᒋᐊᕋᔭᕐᒪᖔᑦ 
ᓇᓗᓇᖅᐸ ᓱᓖ? ᑖᓐᓇ ᐅᐃᕖᑎᑐᑦ 
ᐅᖃᓪᓚᒍᓐᓇᓐᖏᒃᑲᓗᐊᖅᑐᖓ ᑭᓯᐊᓂ 
ᖃᐅᔨᔪᒪᑐᐃᓐᓇᖅᐳᖓ ᖃᖓ ᑖᓐᓇ 
ᓴᓇᔭᐅᒃᑲᓐᓂᕆᐊᖃᕐᓂᐊᕐᓂᖓᓂᒃ 
ᓇᓗᓇᐃᔭᒻᒪᕆᐊᓐᓄᒃᓯᒪᖅᑰᔨᓐᖏᒻᒪᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᒪᒥᐊᓇᖅ, ᐃᒻᒪᖄ ᑖᓐᓇ ᐅᐃᕖᒃᑯᑦ 
ᐃᓕᓐᓂᐊᕐᕕᖓ ᐃᓚᒋᐊᖅᑕᐅᓐᖑᓱᑦᑐᖅ ᐊᒻᒪᓗ 
ᐊᖅᑭᒋᐊᖅᑕᐅᓗᓂ. ᒫᓐᓇ 
ᑎᑎᕋᐅᔭᖅᑕᐅᒍᑎᒃᓴᖏᓐᓂᒃ ᐊᖏᖅᓯᒪᔪᒍᑦ ᐊᒻᒪᓗ  
ᑖᓐᓇ ᑲᔪᓯᕙᓪᓕᐊᒐᓱᐊᖅᓯᒪᔭᕗᑦ. ᑕᐃᒪᐃᓕᖓᔪᖅ 
ᒫᓐᓇ. ᐃᑦᓯᕙᐅᑖᖅ, ᖁᔭᓐᓇᒦᒃ. 
 
ᐅᖃᖅᑎ: ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖃᓪᓗᓇᐅᔮᕐᔪᓚᐅᑲᐱᓪᓚᖕᓂᐊᕐᒥᒐᒪᓕ. (ᑐᓵᔨᑎᒍᑦ) 
ᑕᐃᒪ ᒐᕙᒪᑐᖃᒃᑯᑦ ᑖᒃᑯᐊ ᑮᓇᐅᔭᖓ 
ᐃᑲᔪᖅᑐᐃᓂᐊᓐᖏᒻᒪᑕ ᑖᑉᓱᒧᖓ 
ᐃᓚᒋᐊᕈᑕᐅᓯᒪᔪᒧᑦ. ᒥᓂᔅᑕ ᐅᖃᖅᑲᐅᖕᒪᑦ 
ᐃᖃᓗᐃᑦ ᐅᐃᕖᓄᑦ ᐃᓕᓐᓂᐊᕐᓂᖅ, ᖃᓄᕐᓕ 
ᑖᓐᓇ ᐊᑐᖅᑕᐅᓯᒪᓕᖅᐸ ᐱᔭᒃᓴᐅᔪᒧᑦ? 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᖏᓕᕋᓄᑦ 
ᑭᐅᑎᒍᓐᓇᕈᒃᑯ. ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ. 
 
ᐅᖃᖅᑎ: ᒥᔅ ᐅᒃᐱᒃ. 
 
ᐅᒃᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᒫᓐᓇ 
ᐅᖃᐅᓯᐅᕋᑖᖅᑐᖅ ᖃᓄᖅ 
ᑎᑎᕋᐅᔭᖅᑕᐅᓂᐊᕐᒪᖔᑦ, 

ᖃᓄᖅ ᓴᓇᓯᒪᓂᐊᕐᒪᖔᑦ, ᑖᓐᓇ 
ᐱᓕᕆᐊᖑᕙᓪᓕᐊᓐᖑᓱᒃᑐᖅ ᑕᕝᕙᓂ ᐊᕐᕌᒎᔪᒥᒃ. 
ᐊᒻᒪᑦᑕᐅᖅ ᐃᓚᒃᑲᓐᓂᖓ 
ᐱᓕᕆᐊᕆᔭᐅᕙᓪᓕᐊᓂᐊᕐᒥᔪᖅ ᐊᕐᕌᒍᖏᓐᓂᒃ 20 
ᐊᒻᒪ 21.  ᑖᒃᑯᐊ ᑭᖑᓂᐊᒍᑦ 
ᑎᑎᕋᐅᔭᖅᑕᐅᓯᒪᓚᐅᖅᑎᓪᓗᒋᑦ ᓂᕆᐅᑦᑐᒍᑦ 
ᐃᒻᒪᖄ 2021-2022-ᒥᒃ ᐱᒋᐊᕐᕕᒃᓴᐅᑎᖓᓐᓂᒃ 
ᓴᓇᔭᐅᓂᖓ. ᑕᐃᒪᓐᓇ ᓂᕆᐅᒋᔭᖃᖅᑐᒍᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐅᖃᖅᑎ: ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᑦᓴᐃᓐᓇᖅ 
ᓱᓕ, ᑕᐃᑲᓂᑦᓴᐃᓐᓇᖅ ᓱᓕ ᐃᓂᒋᔭᖓᓂᒃ  
ᑕᕝᕙᓂᑦᓴᐃᓐᓇᖅ, ᐃᓚᒋᐊᖅ, ᐃᓛᒃ 
ᓲᖃᐃᒻᒪᐅᓂᐊᖅᑐᒃᓴᐅᔪᖅ ᐃᓚᒋᐊᕈᑕᐅᓂᐊᕈᓂ. 
ᓄᓇᖁᑎᖓᖃᐃ, ᓄᓇᖁᑎᖓ, ᐃᓛᒃ ᑕᐃᒪᓐᓇ 
ᓈᒻᒪᒃᑲᓗᐊᖅᐹ? ᐃᓛᒃ ᑐᓐᖓᕕᒃᓴᖓ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑐᑭᓯᐅᒪᔭᑦᑎᒍᑦ ᑖᓐᓇ 
ᐃᓂᒃᓴᕆᒐᔭᖅᑕᖓ ᓈᒻᒪᑦᑐᖅ 
ᑲᔪᓯᕙᓪᓕᐊᒐᓱᐊᖅᓯᒪᓪᓗᓂ ᑕᐃᒪᓐᓇ. 
ᐃᑦᓯᕙᐅᑖᖅ, ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᓕᐊᓇᐃᑦ. 
ᐃᓛᒃ ᐃᓕᓐᓂᐊᕐᕖᑦ ᑭᒃᑯᓐᓄᑦ 
ᐃᓕᓐᓂᐊᕐᕕᐅᓂᐊᕋᓗᐊᖅᐸᑕ 
ᐃᓚᒋᐊᒃᑲᓐᓂᕈᑎᒃᓴᐃᑦ ᑕᒪᒃᑯᐊ ᐊᒃᓱᐊᓗᒃ 
ᖁᕕᐊᓇᓪᓚᕆᒃᐸᒃᑐᖅ ᑐᓴᖅᖢᓂ ᓄᑕᖅᑲᕗᑦ 
ᐊᒥᓱᓐᖑᖅᐸᓪᓕᐊᑐᐃᓐᓇᕐᒪᑕ.  
 
ᑕᐃᒪᓕ ᐊᓯᖏᑦ ᐃᓕᓐᓂᐊᕐᕖᑦ ᑕᒫᓂ ᓄᓇᕗᒻᒥ 
ᓇᓗᓇᐃᔭᖅᑕᐅᓯᒪᓪᓚᕆᒃᑐᐃᑦ 
ᐃᓚᒋᐊᖅᑕᐅᒃᑲᓐᓂᕐᓂᐊᖅᑐᐃᑦ ᐃᒻᒪᖄ 
ᐅᖃᐅᓯᕆᐊᕐᔪᖅᑰᖅᑲᐅᔭᕋᓗᐊᖏᑦ ᒥᓂᔅᑕᐅᑉ. 
ᑕᒪᒃᑯᐊ ᐊᓯᖏᓪᓕ ᓴᓇᔭᐅᒃᑲᓐᓂᕈᑎᒃᓴᖏᓐᓂᒡᓗ 
ᐅᕝᕙᓘᓐᓃᑦ ᐃᓚᒋᐊᕈᑎᒃᓴᖏᓐᓂᒃ, 
ᓇᓕᐊᖑᓪᓚᕆᖕᓂᐊᖅᐸᑭᐊᖅ 

ᑕᐃᒪ ᓄᓇᕗᒻᒥ ᑕᒫᓂ ᐃᓕᓐᓂᐊᕐᕕᓕᒫᑦ 
ᑕᐅᑐᓐᖑᐊᕈᑦᑎᒍᑦ? ᓇᓕᐊᖑᓂᐊᖅᐸᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᑕᐃᒃᑯᐊ ᐅᖃᐅᓯᕆᒌᖅᑲᐅᔭᒃᑲ 
ᑕᐃᒍᖅᑲᐅᓪᓗᒋᑦ. ᐱᖓᓱᑦ ᒫᓐᓇ  
ᑲᔪᓯᕙᓪᓕᐊᒍᑎᒋᒐᓱᐊᖅᑕᕗᑦ ᐸᕐᓇᐅᑎᒃᑯᑦ 
ᐃᒃᐱᐊᕐᔪᖕᒥ, ᑕᒫᓂ ᐃᖃᓗᓐᓂ ᓇᑲᓱᒃ 
ᐃᓕᓐᓂᐊᕐᕕᒃ, ᐊᒻᒪᓗ ᑕᓗᕐᔪᐊᓂ ᓇᑦᑎᓕᐅᑉ 
ᐃᓕᓐᓂᐊᕐᕕᖓ. 
 
ᐊᒻᒪᓗ ᓯᕗᓂᒃᓴᑦᑎᓐᓂ ᑐᒃᓯᕋᐅᑎᒋᒐᓱᐊᓛᖅᑕᕗᑦ 
ᑕᓪᓕᒪᐅᖅᑲᐅᔪᑦ ᐅᖃᐅᓯᕆᒌᖅᑲᐅᔭᒃᑲ ᐊᕐᕕᐊᑦ 
ᕿᑎᖅᖠᖅ, ᐃᖃᓗᓐᓂ ᔫᒥ, ᑭᒻᒥᕈᑦ ᖃᖅᑲᓕᒃ 
ᐃᓕᓐᓂᐊᕐᕕᒃ, ᖁᕐᓗᖅᑑᖅ ᐃᓕᓐᓂᐊᕐᕕᐊᓗᒃ, 
ᐸᓐᓂᖅᑑᖅ ᐊᓗᑭ ᐃᓕᓐᓂᐊᕐᕕᒃ. 
 
ᑭᓯᐊᓂ ᑖᒃᑯᐊ ᐊᒥᓱᑦ ᖁᓕᐅᓂᕋᖅᑲᐅᒐᒃᑭ 
ᐃᓕᓐᓂᐊᕐᕖᑦ 85 ᐳᓴᓐ ᐅᖓᑖᓂ 
ᐊᑐᖅᑕᐅᑎᒋᓂᖃᖅᑐᑦ ᑕᐅᕙᒃᑯᐊ 
ᐃᓕᓐᓂᐊᖅᑐᓕᕆᔩᑦ 
ᖃᓄᖅᑑᖃᑎᒋᒐᓱᐊᖃᑦᑕᕐᒥᔭᕗᑦ. ᐃᓚᖏ 
ᒪᕐᕉᖃᑦᑕᑎᓪᓗᒋᑦ ᐃᓕᓐᓂᐊᕐᕖᒃ ᓄᓇᓕᐅᑉ 
ᐃᓗᐊᓂ ᐃᓚᖓ ᐊᑐᖅᑕᐅᓐᖏᓂᖅᓴᐅᑎᓪᓗᓂ 
ᐊᑕᐅᓯᕐᒥᒃ ᐃᓕᓐᓂᐊᖅᑏᑦ ᓲᕐᓗ ᑲᑎᓐᖓᔪᑦ 
ᓅᑕᐅᖃᑦᑕᓲᖑᕗᑦ. ᑖᒃᑯᐊ 
ᐱᓕᕆᖃᑎᒐᓱᐊᖅᐸᑦᑕᕗᑦ ᑕᐃᒪᓐᓇ ᑖᓐᓇ 
ᐊᑕᐅᓯᖅ ᒪᕐᕉᑐᐊᕈᑎᒃ ᐊᑕᐅᓯᖅ ᑕᐃᓐᓇ 
ᑕᑕᓐᓂᖅᓴᐅᔪᖅ ᐃᓄᑭᓪᓕᐅᓐᖏᓐᓂᖅᓴᐅᔮᕋᒥᒃ 
ᑕᐃᒪᐃᓕᐅᕋᓱᐊᖃᑦᑕᖅᑐᒍᑦ. ᐃᑦᓯᕙᐅᑖᖅ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ.  
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐆᒥᖓᑦᑕᐅᖅ 
ᐊᐱᕆᔪᒪᑐᐃᓐᓇᕆᓪᓗᖓ. 
ᖃᓪᓗᓇᐅᔭᑐᐃᓐᓇᓚᐅᕐᒥᓚᖓ. (ᑐᓵᔨᑎᒍᑦ) 
ᐃᓚᖏᑦ ᐃᓕᓴᕖᑦ ᑕᐃᒪ ᐃᓂᖃᓲᖑᒻᒪᑕ 
ᐸᐃᕆᕕᔅᓴᐅᓂᐊᖅᑐᓂᑦ, ᖃᐅᔨᒪᓪᓗᖓᓗ ᓄᑖᑦ 
ᐃᓕᓴᕕᓕᐊᖑᖃᑦᑕᕐᓂᐊᓕᖅᑐᐃᑦ 
ᐸᐃᕆᕕᖃᖅᑎᑕᐅᖃᑦᑕᕐᓂᐊᓕᕐᖓᑕ. ᐃᓚᖏᓪᓗ 
ᐃᓕᓴᕖᑦ ᐃᓂᖃᕆᓪᓗᑎᒃ 

ᐸᐃᕆᕕᔅᓴᓄᑦ ᐃᓐᓇᕐᓄᑦ ᐃᓕᓴᕕᓐᓄᑦ ᐊᒻᒪᑦᑕᐅᖅ 
ᐃᓐᓇᕐᓄᑦ ᐃᓕᓴᕕᐅᓪᓗᑎ ᐃᓚᖏᑦ. ᓄᓇᓖᑦ 
ᑕᐃᒪᐃᑦᑐᓂᒃ ᐱᒋᐊᖃᖃᑦᑕᓲᖑᒻᒪᑕ ᓄᓇᓖᑦ 
ᐃᓂᖃᒃᑲᓐᓂᕆᐊᖃᕐᓂᖏᑦ ᐃᓱᒪᒋᔭᐅᓲᖑᕚᑦ 
ᐊᓯᖏᓐᓄᑦ ᐊᑐᖅᑕᐅᒍᓐᓇᕋᔭᕐᒥᔪᓂᑦ 
ᐃᓕᓴᕕᓕᐅᕐᓂᐊᓕᕋᐃᒻᒪᑕ? (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒡᒐᐃ, ᑖᒃᑯᐊ 
ᐃᓱᒪᒋᒋᐊᖅᐸᓐᖏᑕᕗᑦ. ᒪᑯᓂᖓᑐᐊᖅ  
ᑕᑯᓐᓈᐸᑦᑐᒍᑦ ᒥᑭᔫᑕᐅᓂᖅᐹᖏᓐᓂᒃ 
ᖁᕝᕙᓯᓐᓂᓕᓐᓄᑦ 12-ᒧᑦ. ᐅᖃᒃᑲᓂᕐᓗᒍ, 
ᐅᓪᓗᓕᒫᖅ ᒥᑭᔫᑕᐅᓂᖅᐹᑦ 
ᐃᓕᓴᑎᑕᐅᖃᑦᑕᕆᐊᖏᑕ ᑕᑯᓐᓈᓕᕋᑦᑎᒍᑦ ᖃᓄᖅ 
ᑕᒪᓐᓇ ᓴᖅᑭᕈᓐᓇᕐᒪᖔᖅ ᓇᓖᕌᕋᔅᓴᒥ 
ᖃᐅᔨᓴᖅᑐᒍᑦ. ᕿᒥᕐᕈᕙᓪᓕᐊᔭᕗᓂᓛᒃ 
ᐃᓂᖃᒃᑲᓐᓂᓂᕆᒋᐊᖃᕐᓂᐊᖅᑕᕗᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᔅᑕ ᖁᐊᓴ.  
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑐᑭᓯᕗᖔ 
ᐃᓛᒃ ᐅᓇ ᑐᓴᐅᒪᓇᖅᐸᓚᐅᕐᒪᑦ ᐃᓕᓐᓂᐊᕐᕖᑦ 
ᓄᑖᑦ ᓴᓇᐅᔭᓂᐊᑐᐊᕈᑎᒃ ᐅᕝᕙᓘᓐᓃᑦ 
ᐃᓚᒋᐊᖅᑕᐅᓂᐊᕈᑎᒃ ᐸᐃᕆᕕᖕᓂᒃ 
ᐃᓕᓯᕝᕕᐅᖃᑦᑕᕐᓂᐊᖅᑐᐃᑦ? ᑕᐃᒪᓕ ᑐᑭᓯᕗᖔ 
ᑕᒪᒃᑯᐊ ᒥᑭᔫᑕᐅᓂᖅᐹᑦ ᐃᓕᓐᓂᐊᕐᕕᖕᒧᑦ 
ᐃᓯᓕᓵᖅᑐᑯᓗᐃᑦ ᐊᓯᔾᔨᕐᓂᐊᖅᐸᑦ ᑕᒪᒃᑯᐊ 
ᐸᐃᕆᕕᐅᖃᑦᑕᕋᔭᓐᖑᐊᖅᑐᐃᑦ 
ᐃᓚᒋᔭᐅᑎᑕᐅᖃᑦᑕᕈᓐᓃᕋᔭᖅᐹᑦ? ᑐᑭᓯᓇᕈᒪ 
ᐊᐱᖅᑯᑎᒐ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᒪᒥᐊᓇᖅ, ᐄ, ᒪᒥᐊᓇᖅ, 
ᐋᖅᑭᒋᐊᕐᓗᖓᖃᐃ. ᑖᒃᑯᐊ ᐸᐃᕆᕖᑦ 
ᐃᓚᐅᖃᑕᐅᖏᓐᓇᖅᑐᑦ ᓄᑖᒥᒃ 
ᐃᓕᓐᓂᐊᕐᕕᓕᐅᕌᖓᑦᑕ ᐸᐃᕆᕕᒻᒥᒃ 
ᐃᓂᒃᓴᖃᖅᑎᑦᑎᒐᓱᐊᖃᑦᑕᖅᑐᒍᑦ ᑭᓯᐊᓂ ᒫᓐᓇ 
ᐅᖃᕈᓐᓇᖅᑐᖓ ᓲᕐᓗ ᐆᑦᑑᑎᒋᓗᒋᑦ ᑖᒃᑯᐊ ᒪᕐᕉᒃ 
ᓄᑖᖑᓂᖅᐹᒃ ᐃᓕᓐᓂᐊᕐᕖᒃ ᑰᒑᕐᔪᒻᒥᓗ 
ᑭᓐᖓᕐᓂᓗ ᐸᐃᕆᕕᑦᑕᓕᐊᓐᓅᒐᓗᐊᖅ ᑭᓯᐊᓂ 

ᐊᑐᖅᑕᐅᓐᖏᒻᒪᑕ ᐊᒻᒪᓗ 
ᐊᑐᖅᑕᐅᖁᒐᓗᐊᖅᓱᑎᒍᑦ.  
ᑕᐃᒪᓐᓇ ᐊᑐᖅᑕᐅᑲᓐᓂᕈᑎᒃᓴᖏᓐᓂ 
ᐸᕐᓇᐸᓪᓕᐊᒐᓱᐊᖅᑯᒍᑦ ᐸᐃᕆᕕᒻᒧᑦ ᐅᕝᕙᓗᑭᐊᖅ 
ᐅᕝᕙᓘᓐᓃᑦ ᑕᐃᒃᑯᐊ ᐃᓕᓐᓂᐊᓕᓵᖅᑐᓄᑦ 
ᑕᐃᒪᓐᓇᐃᑦᑐᓄᑦᑕᐅᖅ 
ᐊᑐᖅᑕᐅᒍᓐᓇᕈᓐᓇᖅᑑᔮᕋᓗᐊᕐᒥᒻᒪᑕ. ᖁᔭᓐᓇᒦᒃ, 
ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ  
ᑐᑭᓯᑦᑎᐊᕋᒪ. ᑕᐃᒪᓕ ᐃᒡᓗᓕᖕᒥ ᑕᐃᒪ 
ᓄᑖᖑᖕᒥᖕᒪᑦ ᐃᓯᖅᑕᐅᓚᐅᖅᓯᒪᓐᖏᑦᑐᖅ ᓱᓕ 
ᐃᓕᓐᓂᐊᖅᑐᓄᑦ ᑕᐃᒪᐅᖕᒪᑦ ᓂᕆᐅᓇᖅᖢᓂᓗ 
ᓂᕆᐅᑦᑎᐊᖅᐳᖓ ᐱᓛᖅᑑᒐᓗᐊᖅ 
ᐃᓕᓐᓂᐊᕐᕕᒃᑖᓵᖅ ᖁᑦᑎᖕᓂᖅᓴᓄᑦ ᐃᓕᓐᓂᐊᕐᕕᒃ 
ᑕᐃᓐᓇ. ᐊᐱᕆᓯᑳᓪᓚᒃᑭᕗᖓᓕ. ᑕᐃᑲᓂ 
ᐸᐃᕆᕕᑦᑕᖃᖅᐹ ᐃᓯᓚᐅᖅᓯᒪᓐᖏᒻᒥᒐᒃᑯᑦᑕᐅᖅ, 
ᐸᐃᕆᕕᒃᓴᖅᑕᖃᖅᐹ ᑕᐃᑲᓂ ᐃᓕᓐᓂᐊᕐᕕᒃᓴᒥ 
ᐃᒡᓗᓕᖕᒥ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᐱᑕᖃᖅᑐᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖁᐊᓴ.  
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ 
ᐸᐃᕆᕖᑦ ᐃᓕᓐᓂᐊᕐᕕᖕᒥ ᓄᑖᓃᓛᒃ 
ᐸᐃᕆᕕᒃᑕᕐᑲᕐᒪᑦ ᐸᐃᕆᕕᒃᑕᖃᐅᓕᕐᒪᑕ, 
ᐅᖃᖅᑲᐅᑎᓪᓗᒍ ᑕᐃᒃᑯᐊ ᓇᓗᓇᐃᖅᑲᐅᔭᖏᑦ. 
ᑕᐃᒪᓕ ᐊᑐᖅᑕᐅᓐᖏᑦᑐᐊᓘᑉᐸᑕ, ᐃᓛᒃ 
ᐅᖃᖅᑲᐅᖕᒪᑦ ᐊᑐᖅᑕᐅᓐᖏᒻᒪᑦ ᓱᓕᒎᖅ, 
ᓇᓕᐊᓐᓂᑭᐊᕐᖏᓐᓇ. ᑕᐃᒪᓕ ᐊᑐᖅᑕᐅᓐᖏᑉᐸᑕ 
ᐅᖃᑦᑎᐊᖅᑰᖅᑲᐅᔫᒐᓗᐊᖅ ᑕᒪᒃᑯᓄᖓ 
ᐃᓕᓐᓂᐊᓕᓵᖅᑑᓂᕋᖅᑰᖅᑲᐅᔭᖏᓐᓄᑦ 
ᐊᑐᖅᑕᐅᔪᓐᓇᕐᒪᑕ. ᓯᕗᓂᒃᓴᖅ ᑕᐅᑐᒡᓗᒍ ᓱᓕ 
ᑕᒪᒃᑯᐊ ᓄᑖᑦ ᐃᓕᓐᓂᐊᕐᕖᑦ ᓴᓇᔭᐅᖃᑦᑕᕐᓂᐊᕐᒪᑕ 
ᓇᓗᓇᓐᖏᑦᑐᖅ, 
ᐸᐃᕆᕕᖃᐃᓐᓇᖃᑦᑕᕐᓂᐊᖅᑑᒐᓗᐊᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 



ᐱᖓᑦᓯᖅ, ᐅᑐᐱᕆ 30, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᐄ, ᑕᐃᒪᓐᓇᐃᑦᑐᒍᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅ 
ᐊᑎᖁᑎᓐᓂ, ᒥᔅᑕ ᒪᐃᓐ.  
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᐅᑉᓗᑦᓯᐊᖅ ᒥᓂᔅᑕ. 
ᑕᐃᒪ ᐅᓇ ᒥᓂᔅᑕ ᐅᕙᑦᓯᐊᖅ ᐅᖃᓚᐅᕐᒪᑦ 
ᕼᐊᓇᔭᐅᔭᕆᐊᓖᑦ ᐃᓕᓐᓂᐊᕐᕖᑦ ᓄᑖᑦ 
ᐅᕝᕙᓘᓐᓃᑦ ᓄᑖᖑᖅᑎᑦᑕᐅᔭᕆᐊᓖᑦ 
ᐊᒥᕼᐅᒐᓗᐊᖅᖢᑎᒃ 
ᕼᐃᕗ’ᒧᐊᖅᐸᓪᓕᐊᓂᖃᓗᐊᖅᑑᔭᖅᕼᐃᒪᓐᖏ;ᒪᑦ 
ᑕᕝᕙᓂ ᑮᓇᐅᔭᖅᑑᑎᒃᓴᖅ ᑖᓐᓇ ᑕᐅᑐᒃᖢᒍ. ᑖᒻᓇ 
ᐆᒃᑑᑎᒋᓪᓗᒍ ᓴᒃᑯᖅ ᐃᓕᓐᓂᐊᕐᕕᒃ, ᑕᕝᕙᓂ 
ᐅᑭᐅᖑᔪᒥ ᑮᓇᐅᔭᕐᒥᒃ ᑐᒃᕼᐃᕋᖅᕼᐃᒪᓐᖏ’ᒪᑕ 
ᑕᒪᓐᓇ ᕼᐆᖑ’ᒪᖔᑦ ᑐᑭᕼᐃᑎᑦᑎᔫᓪᓗᐊᖅᐸ 
ᒥᓂᔅᑕ? ᒪ’ᓇ, ᐃᒃᕼᐃᕙᐅᑖᖅ.  
 
ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᖓᓄᑦ. ᑖᓐᓇ 
ᓴᒃᑯᒃ ᐃᓕᓐᓂᐊᕐᕕᒃ ᑲᔪᓯᕙᓪᓕᐊᒐᓱᐊᖅᓯᒪᔫᒐᓗᐊᖅ 
ᑭᓯᐊᓂᑦᑕᐅᖅ ᐊᒻᒪᓗ ᑕᒫᓂ ᐅᐃᕖᒃᑯᑦ 
ᐃᓕᓐᓂᐊᕐᕕᖓ ᑖᒃᑯᐊ ᑎᑎᕋᐅᔭᖅᑕᐅᒍᑎᒃᓴᖏᑦᑕ 
ᑳᓐᑐᕌᒃᑦ−ᖓ ᑐᓂᔭᐅᑐᐃᓐᓇᓚᐅᕐᒪᑦ ᐋᒡᒌᓯᒥ 
ᑕᕝᕙᓂ 2019 ᐊᒻᒪᓗ ᑖᓐᓇ 
ᑎᑎᕋᐅᔭᖅᑕᐅᕙᓪᓕᐊᓂᖓ 
ᐸᕐᓇᒍᓐᓇᔾᔮᓐᖏᓐᓇᑦᑎᒍᑦ ᑕᐃᒃᑯᐊ ᓲᕐᓗ 
ᓴᓇᔭᐅᒍᑎᒃᓴᕆᓂᐊᖅᑕᖏᑦ. ᑭᓯᐊᓂ 
ᑲᑎᒪᖃᑎᖃᕐᓂᐊᕐᒥᒻᒪᑕᑦᑕᐅᖅ ᓄᓇᓕᓐᓂ ᑕᒪᔅᓱᒪᑉ 
ᑖᒃᑯᐊ ᓄᓇᓕᐅᑉ ᒥᔅᓵᓄᑦ ᓴᒃᑯᒃ ᓴᓪᓕᕐᒥ. ᒫᓐᓇ 
ᐋᖅᑭᑦᑕᐅᓯᒪᔪᖅ ᑲᑎᒪᓂᖃᕐᓂᐊᕐᒪᑕᒎᖅ ᓄᓇᓕᓐᓂ 
ᓅᕖᕝᕙ 4-ᖑᓕᖅᐸᑦ ᑐᓴᖅᑎᑕᐅᒋᐊᕐᓗᑎ 
ᖃᓄᐃᓕᖓᓕᕐᒪᖔᖅ ᖃᓄᕐᓗ 
ᓯᕗᒧᐊᒃᐸᓪᓕᐊᓂᐊᕐᒪᖔᖅ. ᖁᔭᓐᓇᒦᒃ, 
ᐃᑦᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᔅᑕ ᒪᐃᓐ.  
 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) 
ᐱᓕᕆᐊᓪᓕ ᐊᐅᓚᑕᐅᓂᖏᑦ ᐱᓪᓗᒋᑦ ᐱᓕᕆᕕᓯ 
ᐃᓗᐊᓂ ᑮᓇᐅᔭᒧᑦ ᐊᐳᖅᑕᕈᑏᑦ 
ᐃᓱᒪᒋᓐᖏᑲᐃᓐᓇᕐᓗᒋᑦ ᒐᕙᒪᒃᑯᓐᓂ. ᑕᐃᒪᓕ ᑭᓱ 
ᐊᖏᓂᖅᐹᕆᓪᓗᒍ ᓴᓇᒋᐊᖅᑕᐅᒋᐊᖃᓪᓚᕆᑦᑐᐊᓗᒃ 
ᐃᓕᓴᕕᒻᒥ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᑕᐅᑦᑎᒃᑯᑦ 
ᐊᐅᓚᑕᐅᒍᓐᓇᖅᑐᑦ ᖃᑦᑎᐅᕙᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. (ᑐᓵᔨᑎᒍᑦ) ᐅᖃᐅᔾᔭᐅᒋᐊᕋᒪ ᒫᓐᓇ 
ᐊᒥᓲᓂᖅᐹᕆᓗᒋᑦ ᑕᓪᓕᒪᓂᒃ ᐊᖏᔪᓂᒃ 
ᐱᓕᕆᐊᖃᖅᓯᒪᔪᒍᑦ ᑮᓇᐅᔭᓕᕆᔾᔪᑎᐅᑉ ᐊᕐᕌᒎᑉ 
ᐊᑕᐅᓯᐅᑉ ᐃᓗᐊᓂ. ᑖᒃᑯᐊᐊᒥᓲᓂᖅᐹᖑᕙᓪᓚᐃᔪᑦ 
ᐊᑕᐅᑦᑎᒃᑯᑦ ᐱᓕᕆᐊᖑᓯᒪᔪᑦ ᐊᕐᕌᒍᒥ. ᑖᒃᑯᐊᓗ 
ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ 
ᐊᖏᔪᐋᓗᒻᒥᒃ ᐱᖃᑕᐅᓂᖃᖅᐸᑦᑐᐃᑦ ᑕᒪᒃᑯᓂᖓ 
ᐊᑭᑐᔪᖅᑐᕈᑎᔅᓴᓂ ᑲᔪᓯᒋᐊᖅᑎᑦᑎᓗᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ 
ᒥᓂᔅᑕ. ᐊᐱᕆᕋᑖᖅᑐᖓ ᐱᔾᔪᑎᒋᓪᓗᒍ 
ᐅᑕᖅᑭᔪᐃᓂᒃᑯᐊ 
ᑕᑭᓪᓕᕙᓪᓕᐊᔪᐊᓗᑐᐃᓐᓇᐅᕙᓪᓚᐃᒻᒪᑕ ᐃᓛᒃ 
ᐊᒥᓱᕈᖅᐸᓪᓕᐊᔪᐊᓗᑐᐃᓐᓇᐅᕙᓪᓚᐃᒻᒪᑕ 
ᐊᖏᔪᓂᒃ ᓴᓇᒋᐊᖅᑕᐅᒋᐊᓕᓐᓂᒃ.  
 
ᕿᑎᖅᖠᖅ ᕿᑎᖓᓂ ᐃᓕᓴᕕ ᑲᒪᒋᔭᐅᓂᖓᓕ 
ᐱᓪᓗᒍ, ᐊᖏᖅᑕᐅᓂᓐᖏᑦᑐᖅ ᓯᕗᓄᐊᒍᑦ 
ᖃᐅᔨᓴᖅᑕᐅᒍᑎᔅᓴᖏᓐᓂᒃ. ᒥᓂᔅᑕ 
ᓇᓗᓇᐃᕆᒍᓐᓇᖅᑳ ᑖᓐᓇ ᐅᐃᒍᓯᒐᓱᓐᓂᐅᕚ 
ᐃᓕᓴᕕᒻᒥ ᒪᑭᑕᔪᒥᒃ ᐅᕝᕙᓘᓐᓃᑦ ᓄᑖᕐᒥᒃ 
ᐃᓕᓴᕕᓕᐅᕋᓱᓐᓂᐅᓴᕙᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᔪᐊᓇᓯ.  

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓯᕗᓂᑦᑎᓐᓂ 
ᐃᓱᒪᔅᓴᖅᓯᐅᕈᑎᔅᓴᖅ ᐊᔅᓱᑲᓪᓚᒃ 
ᓴᓇᒋᐊᖅᑕᐅᒐᔭᕐᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᔅᑕ ᒪᐃᓐ.  
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ, 
ᒥᓂᔅᑕ. ᖁᓅᕐᒥᒻᒥᔪᖓ ᑐᓴᕆᐊᔅᓴᖅ ᑕᐃᒫᒃ. 
ᐸᕐᓇᐅᑎᑕᖃᔪᒐᓗᐊᕐᖓᑦ ᑎᓴᒪᒋᔭᖓᓂ 
ᐃᓕᓴᕕᓕᐅᕐᓂᐊᕐᓗᓯ ᐊᕐᕕᐊᕐᒥ $1 ᒥᓕᐊᓂᒃ 
ᐸᕐᓇᒍᑎᖃᔪᓪᓗᑎᒃ. ᑭᓯᐊᓂᓕ ᐊᑭᑐᔪᖅᑐᕈᑎᔅᓴᓂᒃ 
ᑲᑕᔅᓯᒪᑐᐃᓐᓇᓕᕐᓂᕐᒥᔪᖅ ᔭᒐᑉᐳᕐᓕ. 
(ᑐᓵᔨᑎᒎᕈᓐᓃᖅᑐᖅ) ᑕᐃᒻᓇ 
ᖃᓄᐃᓕᖓᓕᕋᓗᐊᕐᒪᖔᑦ 
ᕼᐃᑕᒪᒋᓇᔭᓚᐅᕋᓗᐊᖅᑕᖓ ᐃᓕᓐᓂᐊᕐᕕᒃ 
ᐊᕐᕕᐊᓂ? ᑐᑭᕼᐃᑎᑦᑎᔫᓪᓗᐊᖅᐸ ᒥᓂᔅᑕ. ᒪ’ᓇ, 
ᐃᒃᕼᐃᕙᐅᑖᖅ.  
 
ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᔾᔪᑎᖃᔪᔪᖅ 
ᐅᐸᖃᑦᑕᕐᓂᖏᑦ ᖃᑦᑎᐅᓂᖏᑦ ᐃᓕᓐᓂᐊᖅᑏᑦ 
ᖃᑦᑏᓐᓇᕈᕆᐊᖅᐹᓪᓕᓚᐅᖅᓯᒪᒻᒪᑕ 85%-ᒥ 
ᐊᑐᖅᑕᐅᖃᑦᑕᖃᑕᐅᒋᐊᖃᕐᖓᑦ. ᑖᓐᓇ 
ᑕᐃᒪᐃᓕᔪᔪᖅ ᐊᕐᕕᐊᑦ ᐱᓪᓗᒍ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᑕᐃᓐᓇ 
ᐃᓕᓐᓂᐊᕐᕕᒃ ᐊᕐᕕᐊᓂ ᓄᑕᐅᓐᖏᑦᑑᓕᕐᒪᑦ 
ᓄᑖᓐᖑᕆᐊᖅᑎᑕᐅᑲᑕᒃᖠᒪᓪᓗᓂ ᒪᕐᕈᐊᑕᖅᑯᖅ 
ᐅᓪᓗᒥᒧᑦ ᑎᑭᒃᖢᒍ, ᐃᓛᒃ ᖃᐅᔨᒪᔭᒃᑯᓪᓕ 
ᐱᖓᔪᐊᓂᖃᐃ 
ᓄᑖᓐᖑᕆᐊᖅᑎᑕᐅᒃᑲᓂᕆᐊᖃᕐᓂᐊᓕᕆᕗᖅ. 
ᑖᒃᑯᐊ ᐃᓱᒪᓕᐅᕈᑎᒋᓂᐊᖅᑕᖏᓄᑯᐊ 
ᓂᕆᐅᒋᕙᒃᑲ ᑕᐃᒪᐃᑦᑐᓕᕆᔨᐅᓐᖏᓐᓇᒪ.  
 
ᓴᒃᑯᖅ ᐃᓕᓐᓂᐊᕐᕕᖓ ᑕᑯᓪᓗᒍ 
ᐅᔾᔨᕆᓗᐊᖅᑲᐅᔭᖓᐅᓇ ᑕᐃᒃᑯᐊ 

ᓄᑦᑕᒐᐃᑦ ᐃᒡᓗᕈᓰᑦ ᐊᑐᖅᑕᐅᓂᐊᖅᑐᑦ 
ᐊᓯᖏᓐᓄᒡᒎᖅ ᐊᑐᖅᑕᐅᓂᐊᓕᖅᑐᑦ ᐃᓐᓇᕐᓄᑦ 
ᐃᓕᓐᓂᐊᕐᕕᓐᖑᖅᑎᑕᐅᓗᑎᑦ 
ᐃᓕᓐᓂᐊᕐᕕᓕᐅᕋᓱᓐᓂᖓᓐᓂᒃ. ᑖᓐᓇ ᒥᓂᔅᑕ 
ᓇᓗᓇᐃᖅᓯᔪᓐᓇᖅᐹ ᐊᔾᔨᐅᓐᖏᑦᑐᒥᒃ ᐊᑐᕋᑦᑕ 
ᐊᓯᖏᓐᓄᑦ ᐊᑐᖅᑕᐅᔪᔅᓴᒫᖑᓕᖅᖢᓂ ᑕᐃᒃᑯᐊ 
ᓄᑦᑕᒐᐃᑦ ᓲᕐᓗ ᖁᕐᓗᖅᑑᕐᒥ ᓴᓇᐅᔭᒃᑲᓂᕐᓂᐊᕐᒪᑦ 
ᐃᓚᔭᐅᒃᑲᓂᖅᐸᓪᓘᓐᓃᑦ ᐊᕐᕕᐊᓘᓐᓃᑦ ᑕᐃᒪᓐᓇ 
ᐱᐅᓯᖃᖅᐸᓪᓕᐊᓂᐊᕋᑦᑕ? (ᑐᓵᔨᑎᒎᕈᓐᓃᖅᑐᖅ) 
ᒪ’ᓇ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒃᑲ. ᖃᐅᔨᒪᓪᓗᖓ 
ᑭᓐᖓᕐᓂ ᑕᐃᒃᑯᐊ ᐃᒡᓗᕈᓰᑦ ᐊᑐᖅᑕᐅᓕᖅᑐᑦ 
ᐃᓕᓐᓂᐊᕐᕕᓐᓄᑦ ᐊᑦᑎᖕᓂᖅᓴᓄᑦ ᓇᐅᔮᓂᓗ, 
ᑰᒑᕐᔪᒃ ᑕᐃᑲᓂ ᑕᐃᒪᓕᖓᖕᒥᔪᑦ. ᑕᐃᒃᑯᐊᓕ 
ᐃᓐᓇᕐᓄᑦ ᐃᓕᓐᓂᐊᕕᔅᓴᓐᖑᖅᑎᑕᐅᖔᖅᑐᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ.  
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᐄ, 
ᑐᓴᕈᒥᓇᖅ ᖁᕕᐊᓇᖅᑐᖅ. 
ᑭᓐᖒᒪᔭᓪᓚᕆᐊᓗᒋᒻᒥᒐᑦᑎᒃᑯᑦ ᐃᓐᓇᕐᓄᑦ 
ᐃᓕᓐᓂᐊᕐᕖᑦ. 
 
ᑰᒑᕐᔪᖕᒥ ᐃᓕᓐᓂᐊᕐᕕᓕᐊᕆᔭᐅᓵᓚᐅᖅᑐᑦ ᐅᑯᐊ 
ᐸᐃᑉᐹᑦ ᒪᓕᒃᖢᒋᑦ ᒪᒃᐱᖅᑐᒐᖅ ᓯᕗᓪᓕᖅᐹᖓᓂᒃ 
ᐃᓚᖓᒍᑐᐃᓐᓇᕉᖅ ᓇᓪᓕᐅᒃᑯᒫᖅᑕᐅᓯᒪᔪᖅ. 
ᑕᖅᑳᓐᖓᓪᓗ ᑮᓇᐅᔭᖅᑖᖅᑎᑕᐅᔪᓐᓇᖅᖢᓂ 
ᐃᓚᐃᓐᓇᖓᓗ ᓇᓪᓕᐅᒃᑯᒫᖅᓯᒪᓪᓗᓂ. ᑖᓐᓇ 
ᑭᓱᒥᒃ ᐅᖃᐅᓯᖃᕋᑦᑕ ᑕᕝᕙᓂ? 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᔅᑕ ᑯᐊᓐᑎᕙᐃᑦ 
ᑭᐅᔭᐅᓂᐊᕐᒪᑦ. ᖁᔭᓐᓇᒥᒃ. 
 
ᑯᐊᓐᑎᕙᐃᑦ (ᑐᓵᔨᑎᒍᑦ): ᖁᔭᓐᓇᒦᒃ... . 
 
ᐃᒃᓯᕙᐅᑕᖅ: ᒥᔅᑕ ᑯᐊᓐᑎᕙᐃᑦ.  
 
ᑯᐊᓐᑎᕙᐃᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  
ᒪᒥᐊᓇᖅ. ᐅᐃᒻᒪᓕᒐᓛᖃᑦᑕᕋᒪᐃᓛᒃ. 
 
ᐃᒪᓐᓇ ᑐᑭᓕᒃ, ᑕᐃᓐᓇ ᐃᓕᓐᓂᐊᕐᕕᒃ 
ᓇᓪᓕᐅᒃᑯᒫᖅ ᐃᓚᓐᖓᖅᑕᐅᔪᓐᓇᕐᒪᑦ 
ᑕᐃᒪᐃᑦᑑᓂᖓᓄᑦ ᐃᓚᐃᓐᓇᖓᒍᑦ 
ᓇᓪᓕᐅᒃᑯᒫᖅᓯᒪᓂᕋᖅᑕᐅᔪᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᓕᓐᓂᐊᕐᕖᑦ ᐃᑯᐊᓪᓚᒃᑎᑕᐅᖃᑦᑕᕐᓂᖏᑦ 
ᐱᔾᔪᑎᒋᓪᓗᒋᑦ ᓂᓪᓕᐅᑎᒋᔭᐅᓚᐅᖅᖢᓂ, 
ᖃᓄᐃᓕᖓᓕᖅᐸ ᑕᒪᓐᓇ ᐃᓕᓐᓂᐊᕐᕖᑦ 
ᐃᑭᖃᑦᑕᖅᑐᑦ ᓄᓇᕘᓕᒫᒥ ᖃᓄᐃᓕᖓᓕᖅᐸ? 
ᐅᓄᕈᓐᓃᖅᐸᓪᓕᐊᕙᑦ ᒪᑯᐊ 
ᐊᔾᔨᓕᐅᕈᑎᓕᖅᑕᐅᖃᑦᑕᕐᓂᖏᑦ ᐅᕝᕙᓘᓐᓃᑦ 
ᑕᐃᒪᐃᑐᐃᓐᓇᖅᐸ? (ᑐᓵᔨᑎᒎᕈᓐᓃᖅᑐᖅ) 
ᐃᑭᑦᑐᖃᒃᑲᓐᓂᖁᓐᓇᔭᓐᖏᕐᔪᐊᕋᓗᐊᕐᒪᑦ 
ᐃᓕᓐᓂᐊᕐᕕᖕᒥ ᓄᓇᕗᑉ ᐃᓗᐊᓂ. ᒪ’ᓇ 
ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅᑐᖅ 
ᓄᓇᑦᓯᐊᖑᑎᓪᓗᑕᓘᓐᓃᑦ ᐃᓕᓐᓂᐊᕐᕖᑦ 
ᐃᑯᐊᓪᓚᖃᑦᑕᕐᓂᖏᑦ ᐅᓄᖅᓯᒃᑲᓐᓂᖅᑐᑦ ᐊᒻᒪᓗ 
ᐊᕐᕌᒍᑦ ᐱᖓᓱᑦ ᑕᑯᓐᓇᖅᖢᒋᑦ ᐱᖓᓱᑦ 
ᑎᓴᒪᓪᓘᓐᓂᑦ ᒪᕐᕉᒃ ᐃᓕᓐᓂᐊᕐᕖᒃ 
ᐃᑯᐊᓪᓚᒃᓯᒪᓕᖅᑑᒃ ᐅᓄᖅᓯᕙᓪᓕᐊᔪᑦ. 
ᒪᒥᐊᓇᖅᑑᒐᓗᐊᖅ. ᑭᓯᐊᓂᑦᑕᐅᖅ 
ᑕᐃᒪᐃᒃᑲᓗᐊᖅᑎᓪᓗᒍ 

ᐃᑯᐊᓪᓚᒃᑎᑦᑎᓇᓱᒃᑐᑦ ᑕᒪᒃᑯᐊ 
ᐱᓕᕆᐊᕆᓇᓱᒃᑕᕗᑦ ᐊᔾᔨᓕᐅᕈᑎᓕᖅᓱᐃᓪᓗᑕ ᐊᒻᒪ  
ᐃᖅᑲᓇᐃᔭᖃᑎᒋᓪᓗᑎᒃᑯᑦ ᓄᓇᓕᖕᓂ 
ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᑕᒪᓐᓇ ᐱᔾᔪᑎᒋᓪᓗᒍ. 
 
ᑕᐃᒪᐃᑉᐸᓪᓕᐊᓂᖓ ᑲᑦᑑᒥᑎᓐᓇᓱᒃᖢᑎᒃᑯᑦ 
ᓄᓇᓖᑦ ᐊᒃᓱᕉᑎᖃᒃᑲᓐᓂᕈᓐᓇᖅᑐᑦ 
ᐃᑲᔪᖅᑕᐅᔭᕆᐊᖃᕋᑦᑕ ᓄᓇᖅᑲᑎᒌᓄᑦ. 
ᒪᒥᐊᓇᖅᑐᐊᓗᒃ ᐊᑐᖅᖢᒍ, ᖁᒃᓴᓇᖅᑐᖅ 
ᐃᑯᐊᓪᓚᓚᐅᖅᓯᒪᖕᒥᖕᒪᑦ ᐃᓕᓐᓂᐊᕐᕕᒃᐳᑦ. 
ᐊᒃᓱᕉᑎᒋᓪᓚᕆᓪᓗᑎᒃᑯᑦ ᑕᒪᓐᓇ 
ᓄᖅᑲᖅᑎᑦᑕᕆᐊᖃᖅᑕᕗᑦ. ᕿᑐᕐᖓᖃᕋᓗᐊᕈᕕᑦ 
ᕿᑐᕐᖓᖃᓐᖏᒃᑲᓗᐊᕈᕕᑦ ᒪᒃᑯᒃᑐᓂᒃ ᐃᓐᓇᕐᓄᑦ 
ᑎᑭᓪᓗᒍ ᑲᒪᒋᑦᑎᐊᕆᐊᖃᖅᑕᕗᑦ 
ᖃᓄᖅᑑᕈᑎᒋᓗᑎᒃᑯᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐄ, 
ᐊᖏᖃᑎᒋᑦᑎᐊᖅᐸᒋᑦ ᑕᐃᒪᐃᓕᑎᓪᓗᑎᑦ. ᒪᑯᐊ 
ᐊᔾᔨᓕᐅᕈᑏᑦ ᓇᓗᓇᐃᖅᑲᐅᖕᒪᒋᑦ. ᐊᐅᓚᔾᔪᑏᑦ 
ᒪᑭᒪᐅᑎᓄᑦ ᑕᐃᒪᓕᒑᓚᒐᓱᓐᖏᑦᑐᖓᐅᒍᓗᐊᖅ 
ᑭᓯᐊᓂ ᑕᒪᒃᑯᐊ ᐊᔾᔨᓕᐅᕈᑏᑦ ᐱᔾᔪᑎᒋᓪᓗᒋᑦ. 
 
ᒪᑯᐊᓕᑭᐊᖅ ᐱᔨᑦᑎᕈᑏᑦ ᐃᓱᒪᒋᔭᐅᓯᒪᕙᑦ ᓲᕐᓗ 
ᐆᒃᑑᑎᒋᓪᓗᒍ ᐅᓐᓄᐊᖅᓯᐅᑎᑕᖃᕐᓗᓂ ᐅᐊᑦᓯᔨᒥᒃ 
ᑕᐃᑲᓂ. ᑕᐃᒪᐃᑦᑐᓂᒃ ᐃᓱᒪᓯᒪᒋᕕᓰ ᑕᒪᒃᑯᐊ 
ᐊᑭᑐᔪᖅᑐᕈᑏᑦ ᒐᕙᒪᒃᑯᓐᓄᑦ ᓇᖕᒥᓂᕆᔭᐅᔪᑦ 
ᑲᒪᒋᔭᐅᑦᑎᐊᕐᓂᐊᕐᒪᑕ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᓛᓐᓂᑦ ᓄᓇᓕᖕᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 
ᐅᐊᑦᓯᔨᐅᑲᐃᓐᓇᖃᑦᑕᖅᑐᑦ 
ᐅᐊᑦᓯᔨᖃᑲᐃᓐᓇᖃᑦᑕᖅᑐᑦ ᐅᓐᓄᐊᖅᓯᐅᑎᓂᒃ 
ᑕᐃᒪᐃᓕᖓᕗᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᒪᐃᓐ. 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑐᓴᕈᒥᓇᖅ. 
ᑕᐃᒃᑯᐊ ᐃᓕᓐᓂᐊᖅᑐᓕᕆᔨᕗᑦ  
ᐊᕐᕕᐊᓂ ᐅᖃᐅᑎᓂᐊᖅᐸᒃᑲ ᐃᓕᓐᓂᐊᕐᕖᑦ 
ᑕᐃᒃᑯᐊ ᖃᓂᒌᒃᑑᑎᑯᓘᖕᒪᑕ ᐊᕐᕕᐊᓂ, ᐊᒻᒪᓗ 
ᐅᐸᒃᑕᐅᒐᔪᒃᖢᑎᒃ ᒪᒃᑯᒃᑐᓄᑦ, ᒪᒥᐊᓇᖅᑑᒐᓗᐊᖅ.  
 
ᐊᑭᑐᔪᖅᑐᕈᑏᑦ ᓄᑖᓐᖑᕆᐊᖅᑎᑕᐅᕙᓪᓕᐊᔪᑦ. 
ᐊᑐᕈᒫᕐᓂᐊᖅᑐᑦ $6 ᒥᓕᐊᓐᓚᓯᒪᔪᖅ, ᒪᒃᐱᖅᖢᒍ 
$8.45 ᒥᓕᐊᓐᖏᓐᓃᑦᑐᑦ. ᓇᓗᓇᐃᖅᓯᑲᐃᓐᓇᕇᑦ 
ᖃᓄᖅ ᑐᑭᖃᕐᒪᖔᑦ? ᐅᑯᐊ ᐅᕙᓂ 
ᑎᑎᕋᖅᑕᐅᓯᒪᔪᓕᒫᑦ ᑲᔪᓯᓂᐊᖅᑑᑦ? ᐅᕝᕙᓘᓐᓃᑦ 
$6 ᒥᓕᐊᓐ ᓄᖑᑉᐸᑦ ᑕᐃᒃᑯᐊ ᐱᔭᕇᖅᑕᐅᓐᖏᑦᑐᑦ 
ᐅᑕᖅᑭᐅᑕᐅᔭᕆᐊᖃᖅᐸᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐅᑯᐊ 
ᐊᑐᕈᒫᕐᓂᐊᖅᑐᓄᑦ ᓄᖑᑉᐸᑦ ᑕᐃᒃᑯᐊ 
ᐱᒋᐊᖅᑕᐅᓯᒪᓐᖏᑦᑐᑦ ᐊᕐᕌᒎᓂᐊᖅᑐᒧᑦ 
ᐅᑕᖅᑭᔭᕆᐊᖃᕐᓂᐊᖅᑐᑦ. ᐅᑯᐊ 
ᓄᑖᓐᖑᕆᐊᖅᑎᑕᐅᓂᐊᕐᓂᕐᒧᑦ ᐊᑐᖅᑐᑦ. ᐊᐅᔭᒃᑯᑦ 
ᐱᓕᕆᐊᕆᔭᐅᑎᓇᓱᖃᑦᑕᖅᑕᕗᑦ 
ᐃᓕᓐᓂᐊᓐᖏᓐᓂᖏᓐᓂᒃ. ᑕᐃᒪ ᐊᐅᔭᒃᑯᑦ 
ᑕᐃᒪᓐᓇ ᐊᑲᐅᓂᖅᐹᖑᖃᑦᑕᕐᒪᑦ 
ᐃᓄᖃᓐᖏᔾᔫᒥᓂᖏᓐᓂᒃ ᑕᒪᒃᑯᐊ 
ᐱᓕᕆᐊᕆᓪᓗᑎᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐅᑯᓇᓂ 
ᐃᖃᓗᒃᑑᑦᑎᐊᖅ ᑖᓐᓇ ᑕᑯᑲᓪᓚᖅᑲᐅᒐᒃᑯ 
ᓇᓴᖓᓗ, ᓴᐅᓂᖏᓪᓗ ᑕᐃᔭᐅᓪᓗᑎᒃ. ᖃᓄᖅ 
ᐅᑯᐊ ᒪᓐᓇ ᓇᑎᖏᑦ ᐱᐅᔪᓐᓃᖃᑦᑕᖅᐹᑦ ᓄᓇᐅᑉ 
ᐃᑭᐊᖓᓂᒃ ᓂᓚᒃ 

ᐊᐅᒃᐸᓪᓕᐊᓂᖓᓄᑦ ᐅᕝᕙᓘᓐᓃᑦ 
ᑕᐃᒪᐃᑦᑑᑎᓪᓗᒍ ᓯᓚᐅᑉ  
ᐊᓯᔾᔨᖅᐸᓪᓕᐊᓂᖏᓐᓄᑦ ᑲᓇᑕᐅᑉ ᒐᕙᒪᒃᑯᖏᑦᑕ 
ᑮᓇᐅᔭᖏᓐᓂᒃ ᐱᓇᓱᖃᑦᑕᖅᐱᓯ? 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. (ᑐᓵᔨᑎᒍᑦ) ᐄ, ᐅᖃᐅᔾᔭᐅᔪᖓ 
ᑲᓇᑕᐅᑉ ᒐᕙᒪᒃᑯᖏᓐᓂᒃ ᐆᒃᑐᖅᓯᒪᓐᖏᑦᑐᒍᑦ. 
ᓇᓖᕋᕈᑎᒃᓴᑦᑎᐊᕙᖅ ᑲᓇᑕᐅᑉ ᒐᕙᒪᒃᑯᖏᓐᓂᒃ 
ᑐᒃᓯᕋᕐᓗᑕ ᑕᒪᒃᑯᓄᖓ ᐊᑐᕋᔭᖅᑐᓂᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ 
ᖃᓄᖅᑑᕈᑎᒃᓴᓕᐊᕆᑐᐃᓐᓇᓕᖅᐸᕋ. 
ᐃᖅᑲᓇᐃᔮᕆᔭᐅᔭᕆᐊᓖᑦ ᐱᔪᓐᓇᖅᐸᑕ ᐱᐅᔪᖅ 
ᑕᒪᒃᑭᓄᑦ.  
 
ᐊᑭᑐᔪᖅᑐᕈᑏᑦ ᒪᑯᐊ ᖃᕋᓴᐅᔭᐃᑦ, ᒪᒃᐱᖅᖢᒍᖅ 
ᐅᖃᖅᓯᒪᖕᒪᑦ 25 ᐃᓕᓐᓂᐊᕐᕖᑦ ᓄᑖᓂᒃ ᒪᑯᓂᖓ 
ᖃᕋᓴᐅᔭᓂᒃ ᐊᒻᒪᓗ ᐃᓵᖅᑕᐅᓐᓂᖅᐸᑦ ᖁᖁᐊᕈᒻᒥᒃ 
ᐱᖃᕆᐊᓖᑦ. ᑖᒃᑯᐊᑐᐊᖅ ᑎᑎᕋᖅᓯᒪᔪᑦ ᐱᖓᓱᑦ 
ᐃᓕᓐᓂᐊᕐᕖᑦ. (ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ 25 
ᐃᓕᓐᓂᐊᕐᕖᑦ ᕼᐊᓇᔭᐅᓇᔭᖅᐸᑕ ᖃᓄᑭᐊᖅ 
ᐊᑭᖃᕋᔭᖅᐸ ᑲᑎᓪᓗᒋᑦ? ᒪ’ᓇ, ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᑖᓐᓇ 
ᖃᓄᖅᑑᕈᑎᒃᓴᓕᐊᕆᖅᑕᐅᔭᖓ ᓯᕗᓂᒃᓴᒥ 
ᐃᓱᒪᒃᓴᖅᓯᐅᕈᑎᒋᓂᐊᖅᐸᕗᑦ. ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓ ᐱᔾᔪᑎᒋᓪᓗᒋᑦ ᑕᒪᒃᑯᐊ ᓇᑏᑦ 
ᐱᐅᔪᓐᓃᖃᑦᑕᓕᕐᓂᖏᑦ. 
 
ᐊᒻᒪᓗ ᐅᐊᔅᓯᑦ 

ᐊᔾᔨᓕᐅᕈᑏᑦ ᑕᒪᒃᑯᐊᓗ $150,000−ᑐᓲᖅ 
ᐃᓕᓐᓂᐊᕐᕕᒃ ᐊᑕᐅᓯᖅ. 
ᐃᓪᓕᕆᕝᕕᐅᓐᓂᖅᐸᑦ ᒪᑯᓂᖓ ᐊᔾᔨᓕᐅᕈᑎᓂᒃ, 
ᑖᒃᑯᐊ 25−ᓕᒫᑦ ᐃᓕᐅᖅᑲᐃᕕᐅᒃᐸᑕ ᐊᒻᒪᓗ ᓄᑖᑦ 
ᓴᓇᔭᐅᕙᓪᓕᐊᔪᑦ ᑕᐃᒃᑯᐊ 
ᐊᔾᔨᓕᐅᕈᑎᖃᖅᐸᒌᖅᑎᓇᓱᖃᑦᑕᖅᑕᕗᑦ. 
$150,000−ᑐᐸᓗᓲᖅ ᐃᓕᓐᓂᐊᕐᕕᒃ ᐊᑕᐅᓯᖅ 
ᐊᔾᔨᓕᐅᕈᑎᓂᒃ ᐃᓕᐅᖅᑲᐃᕕᐅᑉᐸᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) $1 
ᒥᓕᐊᖃᕈᔅᓯ ᐅᑯᓇᓂ ᐊᒻᒪᓗ ᐊᕕᒃᑐᖅᓯᒪᔪᑦ $3.5 
ᒥᓕᐊᓐ ᓴᓂᕐᕙᒃᑕᐅᓯᒪᓪᓗᑎᒃ ᖃᓄᐊᓗᒡᓕ 
ᐊᓐᖑᑎᓛᕋᔅᓯ ᑭᓐᖒᒪᔭᑦ ᑕᒪᒃᑯᐊ ᐅᓄᖅᑑᑎᓪᓗᒋᑦ, 
$1 ᒥᓕᐊᓐᖏᓐᓇᑯᓗᖕᓂᒃ ᓴᓂᕐᕙᐃᓯᒪᓪᓗᑎᒃ 
ᑕᓪᓕᒪᓄᑦ ᐊᕐᕌᒍᓄᑦ ᐊᑐᖅᑐᒃᓴᓂᒃ? 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᖢᒍ ᑖᓐᓇ 
ᐊᐱᖅᑯᑎᖓᓄᑦ. ᐃᓛᒃ, ᑖᓐᓇ 
ᐅᓄᖅᓯᒋᐊᖅᑕᐅᖃᑦᑕᖁᔭᐅᓯᒪᔪᖅ ᑭᓱᓂᒃ 
ᐃᒪᓐᓇᑎᒋ ᐅᓄᖅᑎᒋᔪᓂᒃ ᖃᐃᑕᐅᔭᕌᖓᑦ 
ᐅᖓᑕᐅᑎᓐᓇᓱᖃᑦᑕᓐᖏᑕᕗᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᐃᓕᓐᓂᐊᖅᑐᓕᕆᔨᒃᑯᑦ 
ᑮᓇᐅᔭᕐᒥᒃ ᑐᒃᕼᐃᕋᖅᕼᐃᒪᓂᕋᕋᓗᐊᕐᒪᑕ, 
ᐅᖃᐅᕼᐃᑉᕼᐊᑐᐃᓐᓇᕐᒥᒃ.  
 
ᐃᕼᐅᒪᒋᐊᖃᖅᕼᐃᓇᓕᖅᖢᖓ ᐅᑯᐊ ᑕᒪᒃᑯᐊ 
ᓂᕆᑎᑦᓯᑦᑕᕐᓂᖏᑦ ᐃᓕᓐᓂᐊᕐᕕᐅᑉ 
ᐅᑉᓛᕈᕐᒥᑕᖅᑎᑦᓯᔭᕌᖓᑕ ᐃᑲᔪᕐᓂᖃᕐᔪᐊᑕ’ᒪᑦ 
ᖃᐅᔨᒪᖅᑰᕋᓗᐊᖅᖢᓂᐅᒃ ᒥᓂᔅᑕ ᑕᒪᓐᓇ.  
ᐅᑭᐅᓂᒃ ᖃᐃᔪᓂᒃ ᑕᑯᔪᒥᓇᓪᓚᕆᒐᔭᖅᑑᒐᓗᐊᖅ 
ᑕᕝᕙᓂ ᐊᑭᑐᔫᑎᑦ ᐊᑐᖅᑐᒃᕼᐊᐃᑦ ᐃᓗᐊᓂ, 
ᓂᕿᓕᐅᕐᓂᕐᒧᑦ, 

ᓂᕆᑎᑦᓯᑕᕐᓂᕐᒧᑦ ᐱᖁᑎᓂᒃ. 
ᓂᕆᐅᒋᐅᔭᕐᓂᐊᖅᐸᑕ ᑕᒪᓐᓇ 
ᐅᖃᐅᕼᐃᕆᑦᑕᖅᑳᓕᕋᓗᐊᕋᑉᑎᒍᑦ ᐃᓚᐃᑎᒍᑦ. 
ᐅᖃᐅᕼᐃᒃᓴᑐᐃᓐᓇᖅ. ᒪ’ᓇ, ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᐅᓯᒃᓴᑐᐃᓐᓇᖅ. ᐊᑎᖁᑎᓐᓂᒃ ᒥᔅᑕ ᖃᒪᓂᖅ. 
 
ᖃᒪᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᒥᐊᓇᖅ, 
ᐃᒃᓯᕙᐅᑖᖅ. ᐅᓄᓗᐊᓐᖏᑦᑐᑦ ᐊᐱᖅᑯᑎᒃᓴᒃᑲ 
ᑖᔅᓱᒪᓂ ᓴᒃᑯ ᐃᓕᓐᓂᐊᕐᕕᐅᑉ ᓴᓇᔭᐅᓂᖓ 
ᐸᕐᓇᒃᑕᐅᓕᓚᐅᕐᓂᕐᒪᑦ 2014-2015. ᒫᓐᓇ 2020-
2021−ᖑᓕᖅᖢᓂ. ᑖᓐᓇ ᑕᐅᕙᓂ 
ᐸᕐᓇᒃᑕᐅᓕᓚᐅᖅᑐᖅ. ᐊᒻᒪ ᑖᓐᓇ ᐅᐃᕖᒃᑯᑦ 
ᐃᓕᓐᓂᐊᕐᕕᒃᓴᖓ ᑕᐃᒪᓐᓇ ᓱᓕ 
ᐸᕐᓇᒃᑕᐅᓕᓚᐅᖅᑐᖅ ᑕᐃᔅᓱᒪᓂ 2014-2015 
ᐊᕐᕌᒍᐊ ᐊᑐᖅᑎᓪᓗᒍ. ᒫᓐᓇ 2019-ᖑᓕᖅᖢᓂ, 
2020-2021−ᒧᑦ ᐸᕐᓇᒃᖢᑕ. ᑕᐃᒪᓐᓇᑎᒋ 
ᐊᑯᓂᐅᑎᒋᔪᖅ ᐃᓕᓐᓂᐊᕐᕕᖕᓂᒃ ᓴᓇᔭᐅᔪᒃᓴᓂᒃ 
ᑕᐃᒪᓐᓇᑎᒋ ᐊᑯᓂᐅᑎᒋᖃᑦᑕᕐᒪᑖ ᐸᕐᓇᒐᓱᖕᓂᖏᑦ 
ᓴᓇᔭᐅᓂᒃᓴᖏᑦ? ᓯᕗᓪᓕᖅᐹᒥᒃ ᐊᐱᖅᑯᑎᒋᒐᒃᑯ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᖁᔭᓐᓇᒦᒃ ᐊᐱᖅᑯᑎᖓᓄᑦ. 
ᐊᔾᔨᒌᓐᖏᑦᑐᓂᒃ ᐱᔾᔪᑎᖃᖅᖢᑎᒃ 
ᐊᑯᓂᐅᓂᖅᓴᐅᒍᑎᖃᖃᑦᑕᖅᑐᑦ ᑖᓐᓇ 
ᐊᑭᑐᔪᖅᑐᕈᑎᓄᑦ 
ᐸᕐᓇᒃᐸᓪᓕᐊᒐᓱᐊᖃᑦᑕᕋᓗᐊᕋᑦᑕ. ᑕᐃᓐᓇ ᓲᕐᓗ 
ᐆᒃᑑᑎᒋᓐᖑᐊᕐᓗᒍ 85 ᐳᓴᓂᒃ ᐊᑐᕐᓂᖃᓕᖅᐸᑦ 
ᐃᓕᓐᓂᐊᕐᕕᒃ ᐅᕝᕙᓘᓐᓃᑦ ᐅᖓᑖᓅᖓᓕᖅᐸᑦ 
ᑕᐃᑲᓂ ᐱᒋᐊᕈᑎᒋᔭᐅᖃᑦᑕᖅᖢᓂ. 
 
ᑭᓯᐊᓂᑦᑕᐅᖅ ᐊᓯᖏᑦ ᐱᔾᔪᑕᐅᖕᒥᖕᒪᑕ. ᑖᒃᑯᐊ 
ᓲᕐᓗ ᐅᖓᓯᒃᑑᔮᖅᑐᓯᒪᔪᑦ ᐊᒻᒪᓗ ᐅᔾᔨᕆᑦᓯᐊᖅᑕᒃᑲ 
ᑖᒃᑯᐊ ᐱᓗᐊᖅᑐᒥᒃ ᓴᒃᑯ ᐃᓕᓐᓂᐊᕐᕕᒃ ᓴᓪᓕᕐᒥᒃ. 
ᑕᐃᑯᖓ, ᑕᐃᑲᓃᑦᑎᓪᓗᖓ ᐅᖃᐅᓯᕆᔭᐅᓚᐅᕐᒪᑦ 
ᐊᑯᓂᐊᓗᒎᖅ ᑖᓐᓇ 
ᑲᔪᓯᕙᓪᓕᐊᒐᓱᐊᖅᓯᒪᒐᓗᐊᕐᒪᑦ. ᑭᓯᐊᓂ ᒫᓐᓇᒧᑦ 
ᑎᑎᕋᐅᔭᖅᑕᐅᓯᒪᒍᑎᖏᓐᓄᑦ ᐊᖏᖅᓯᒪᓕᕋᑦᑕ, 

ᖁᔭᓐᓇᒦᖅᑐᒍᑦ ᐊᒻᒪᓗ ᑲᔪᓯᓂᐊᓕᕐᒪᑦ 
ᐊᕐᕌᒎᓂᐊᖅᑐᓂᒃ ᐊᒡᒋᖅᑐᓂᒃ. ᖁᔭᓐᓇᒦᒃ, 
ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᖃᒪᓂᖅ. 
 
ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ ᓴᒃᑯᒥ 
ᐃᓕᓐᓂᐊᕐᕕᒃᓴᖓ ᐊᖏᔫᓂᐊᕐᓂᕋᖅᓯᒪᓪᓗᓂ 
ᐱᓐᖑᐊᕐᕕᖓ ᖃᓪᓗᓈᑎᑐᑦ ᑎᑎᕋᖅᓯᒪᓂᖓ 
ᒪᓕᑐᐃᓐᓇᖅᖢᒍ ᐅᖃᐅᓯᕆᕙᕋ. ᐊᒻᒪᓗ ᑕᕝᕙᓂ 
ᐅᐃᕖᒃᑯᑦ ᐃᓕᓐᓂᐊᕐᕕᖓᓂᒃ ᐊᔾᔨᖃᕐᓗᓂ 
ᐱᓐᖑᐊᕐᕕᐅᓲᓂᒃ 
ᐱᓐᖑᐊᕐᕕᐅᓂᐊᕐᓂᕋᖅᑕᐅᓯᒪᓪᓗᓂ ᐊᖏᓂᖓ.  
ᑖᒃᑯᐊ ᐊᔾᔨᒌᖏᒻᒪᑎᐅᔪᒃᓴᐅᔪᖅ ᐊᖏᓂᖏᒃ 
ᐃᖃᓕᓴᕐᕕᒃᓴᐅᑉ. ᐊᐱᖅᑯᑎᒋᓚᐅᖅᑕᕋ ᒥᓂᔅᑕᒧᑦ 
ᑖᔅᓱᒥᖓ ᒥᒃᓵᓄᑦ ᑐᕌᖓᒥᒃ 
ᐊᐱᕆᓇᓱᓚᐅᕋᓗᐊᖅᑐᖓ, ᐊᔾᔨᒌᖏᑦᑐᓂᒃ 
ᐃᖃᓕᓴᕐᕕᓕᐅᖅᑕᐅᖅᑰᖃᑦᑕᕐᒪᑕ ᐃᓕᓐᓂᐊᕐᕖᑦ 
ᓄᓇᕘᒥ. ᑖᓐᓇ ᑐᑭᓯᑦᑎᐊᕈᒪᔭᕋ (ᑐᓵᔨᑎᒍᑦ) ᑖᓐᓇ 
ᓇᐅᒃᑯᑦ ᐊᔾᔨᒌᓐᖏᓐᓂᐊᖅᐸᑕ ᐊᖏᔪᖅ 
ᐃᖃᐃᓕᓴᕐᕕᒃ ᐊᒻᒪᓗ ᐃᓗᐃᑦᑐᖅ ᐃᖃᐃᓕᓴᕐᕕᒃ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᐄ, 
ᑕᐃᒪᐃᓐᓇᖃᑦᑕᓚᐅᖅᓯᒪᔪᕕᓂᐅᕐᓂᒪᑕ ᐊᖏᓂᖏᑦ 
ᐊᔾᔨᒌᖃᑦᑕᓚᐅᖅᓯᒪᖏᓐᓂᑯᐃᑦ ᐃᓕᓐᓂᐊᕐᕖᑦ 
ᓴᓇᔭᐅᑎᓪᓗᒋᑦ, ᐱᔾᔪᑎᖓ ᖃᐅᔨᒪᓗᐊᕐᓇᒍ 
ᑭᓯᐊᓂ ᒫᓐᓇ ᐅᖃᕈᓐᓇᖅᑐᖓ ᐃᓕᓐᓂᐊᕐᕕᒻᒥ 
ᓄᑕᐅᓕᖅᓱᖅᓯᓂᐊᕈᑦᑕ ᐅᕝᕙᓘᓐᓃᑦ 
ᓄᑖᑦᓯᐊᒻᒪᕆᖕᒥᒃ ᐃᓕᓐᓂᐊᕐᕕᒻᒥ ᓴᓇᓂᐊᕈᑦᑕ 
ᑖᒃᑯᐊ ᐃᓗᐃᑦᑐᒥᒃ 
ᐃᖃᐃᓕᓴᕐᕕᐅᖏᓐᓇᖃᑦᑕᕐᓂᐊᖅᑐᐃᑦ. 
ᐃᑦᓯᕙᐅᑖᖅ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᖃᒪᓂᖅ. 
 
ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪᓐᓇᐃᓐᓂᐊᖅᐸᑦ ᑖᓐᓇ ᓴᒃᑯᒃ ᐃᓕᓐᓂᐊᕐᕕᖕᒥ 
ᓴᓇᔭᐅᓂᐊᖅᑐᖅ ᑕᐃᒪᓐᓇ 
ᓇᓗᓇᐃᖅᓯᒪᔭᕆᐊᖃᖅᑰᔨᒋᔫᑎᒋᒐᓗᐊᖅᖢᒍ 
ᐊᖏᔪᒥᒃ ᐃᖃᐃᓕᓴᕐᕕᒻᒥ ᐊᒻᒪ ᐃᓗᐃᑦᑐᒥᒃ 
ᐃᖃᐃᓕᓴᕐᕕᖕᒥ ᐅᖃᐅᓯᖏᑦ 

ᐊᔾᔨᒌᖏᑦᑐᒃᓴᐅᖕᒪᑎᒃ. ᑖᓐᓇ ᓴᒃᑯᒧᓪᓗ 
ᑰᒑᕐᔪᖕᒧᓪᓗ ᓇᓗᓇᐃᖅᓯᒪᔪᖅ ᐊᖏᔪᖅ 
ᐃᖃᐃᓕᓴᕐᕖᓚᓯᒪᑐᐃᓐᓇᕐᒪᑕ, ᑕᐃᒪᓐᓇ 
ᐅᖃᐅᓯᖅᑕᖓ ᐋᖅᑭᒋᐊᖅᑕᐅᔪᓐᓇᖅᐹ 
ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ ᑕᐃᒪᓐᓇ  
ᐊᖏᕈᓐᓇᖅᐳᖃᐃ ᑕᐃᒪᓐᓇ ᑎᑎᕋᖅᓯᒪᓕᕐᓗᑎᒃ 
ᐃᖃᐃᓕᓴᕐᕕᒃᓴᖏᒃ ᓴᒃᑯᒃ ᐊᒻᒪ ᑰᒑᕐᔪᒃ 
ᐃᓕᓐᓂᐊᕐᕕᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. (ᑐᓵᔨᑎᒍᑦ) ᑎᑎᕋᖅᓯᒪᓂᐊᕐᒪᑦ 
ᒪᓕᒐᓕᐅᕐᕕᓪᓗ ᑐᑭᓯᓂᐊᕐᓗᑎᒃ ᑰᒑᕐᔪᒻᒥ 
ᐃᓕᓐᓂᐊᕐᕕᖓ ᑖᓐᓇ, ᓴᒃᑯᒥᓗ ᑖᓐᓇ 
ᐃᓗᐃᑦᑑᓂᐊᕐᒥᖕᒪᑦ ᐊᖏᔫᓂᕋᖅᓯᒪᒐᓗᐊᖅᐸᑦ 
ᐃᓗᐊᑦᑑᓂᖃᖅᓯᒪᒐᓗᐊᖅᐸ ᑕᐃᒫᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᖃᒪᓂᖅ. 
 
ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖄ 
ᓯᕗᓂᒃᓴᑦᑎᓐᓂ 
ᐃᓕᓐᓂᐊᕐᕕᓕᐅᖅᑕᐅᕙᓪᓕᐊᓂᐊᖅᑐᑦ ᐊᒻᒪᓗ 
ᐃᓚᔭᐅᕙᓪᓕᐊᓂᐊᖅᑐᑦ ᐃᖃᐃᓕᓴᕐᕕᒃᓴᖏᑦ 
ᑎᑎᕋᖅᓯᒪᓂᖏᑦ ᓇᓗᓇᐃᖅᓯᑦᑎᐊᖅᓯᒪᖃᑦᑕᖅᐸᑕ 
ᐊᑲᐅᓂᐊᖅᑐᕐᖓᐃ; ᖃᓪᓗᓈᑎᑐᑦ 
ᑎᑎᕋᖅᓯᒪᓂᖏᑦ ᐊᔾᔨᒌᖏᑦᑐᒥᒃ 
ᓇᓗᓇᐃᖅᓯᓯᒪᓲᖑᖕᒪᑕ. ᐃᒻᒪᖄ ᓯᕗᓂᒃᓴᑦᑎᓐᓂᒃ 
ᑕᑯᖃᑦᑕᕇᕈᒫᑐᒍᑦ ᑕᐃᒪᐃᓕᖓᔪᓂᒃ ᐃᓗᐃᑦᑐᒥᒃ 
ᐃᖃᐃᓕᓴᕐᕕᖕᒥᒃ. ᐱᔭᕇᖅᑐᖓ ᖁᔭᓐᓇᒦᒃ 
ᑭᐅᒪᔭᐅᑦᑎᐊᕋᑖᕋᒪ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᐅᓯᑐᐃᓐᓇᖅ. ᐊᑎᖁᑎᒐ ᑭᖑᓪᓕᖅᐹᖅ. ᒥᔅᑕ 
ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. ᒥᓂᔅᑕ 
ᑐᓐᖓᓱᓪᓕ ᐃᑲᔪᖅᑎᒋᔭᐃᓪᓗ.  
 
ᐅᓇ ᐅᐊᑦᓯᐊ ᒪᓕᒐᓕᐅᖅᑎᐅᖃᑎᒪ ᐊᐱᖅᑯᑎᒋᔮᑕ 
ᐃᓗᐊᓂ ᑐᓴᖅᖢᒍ ᐅᕙᒻᓄᑦ ᐃᓱᒫᓗᓐᓇᖅᑑᔮᓯᒻᒪᑦ. 
ᒪᓕᒐᓕᐅᖅᑎᐅᖃᑎᑕᒪ ᐊᕐᕕᐊᑦ ᐅᐊᖕᓇᖓᓄᑦ 
ᑎᑭᕋᕐᔪᐊᒧᓪᓗ ᐊᐱᖅᑯᑎᒋᔮ ᑖᓐᓇ ᐅᓇ ᐃᓄᒃᑐᑦ 
ᖃᐅᔨᒪᖏᖦᖤᕋᒃᑯᑦ ᓇᓪᓕᐅᒃᑯᒫᖃᕐᓂᖅ. ᑖᒻᓇ 
ᐃᒪᓐᓇᖃᐃ ᐅᖄᓪᓚᓪᓗᒍ, ᓇᓪᓕᐅᒃᑯᒫᖃ’ᒪᑦ. 

ᑖᒻᓇᓕ ᑎᐊ’ᓇᐃᑦᑑᑎᓪᓗᒍ ᒥᓂᔅᑕ 
ᐅᖃᕋᕼᐊᓚᐅᐱᓪᓚᒍᓐᓇᖅᐸ ᑕᐃᓐᓇ ᑰᒑᕐᔪᒻᒥ  
ᐃᓕᓐᓂᐊᕐᕕᒃ ᕼᐊᓇᐅᒐᐅᓂ’ᒥᓂᒃ ᒫᓐᓇᒧᓪᓗ ᑖᓐᓇ 
ᐊᑭᓕᖅᑕᐅᓂᐊᖅᑎᓪᓗᒍ ᓈᓚᐅᓂᐊᖅᑐᓪᓗᒍ 
ᓇᓪᓕᐅᒃᑯᒫᖅ ᑐᑭᕼᐃᑦᑎᐊᕈᒻᒪᓗᖓ 
ᐊᐱᖅᑯᑎᒋᕙᕋ. ᐃᒃᕼᐃᕙᐅᑕᓖᒃ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᑖᓐᓇ ᒥᔅᑕ ᑯᐊᓐᑎᕙᐃᑦ 
ᑭᐅᑎᒋᐊᒃᑲᓐᓂᕈᓐᓇᕈᒃᑯ ᓇᓪᓕᐅᒃᑯᒫᓕᕆᓂᐅᑉ 
ᒥᒃᓵᓄᑦ? ᐃᒃᓯᕙᐅᑖᖅ ᐊᖏᕈᕕᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᔅᑕ ᑯᐊᓐᑎᕙᐃᑦ. 
 
ᑯᐊᓐᑎᕙᐃᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪ ᐃᓕᓐᓂᐊᕐᕕᓛᒧᑦ ᓇᖕᒥᓂᖅ 
ᐊᑭᓖᔭᕆᐊᖃᓲᖑᒐᑦᑕ $1 ᒥᓕᐊᓂᒃ ᓇᒻᒥᓂᖅ 
ᐊᑭᓖᔭᕆᐊᖃᓚᐅᕋᑦᑕ ᐃᑭᑦᑐᖃᒃᑲᓐᓂᖅᓯᒪᑎᓪᓗᒍ 
ᑰᒑᕐᔫᒻᒥ $20 ᒥᓕᐊᕌᕐᓗᓂ. ᑕᐃᒪ ᐃᓚᐃᓐᓇᖓ 
ᓇᓪᓕᐊᑯᒫᖃᕐᓂᕋᖃᑦᑕᖅᐸᕗᑦ ᐃᓚᖓᑦ ᓇᖕᒥᓂᖅ 
ᐊᑭᓕᕆᐊᖃᖃᑦᑕᕋᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. 
ᑎᐊ’ᓇᐃᒃᑯᓐᓇᓐᖏᑦᑐᖅ ᐃᑭᖁᓐᓇᓐᖏᑦᑐᖅ 
ᕼᐅᓇᑐᐃᓐᓇᖅ ᑰᒑᕐᔪᒻᒥ ᑭᕼᐃᐊᓂᐅᓐᖏᑦᑐᖅ 
ᐃᓕᓐᓂᐊᕐᕖᑦ ᒐᕙᒪᒃᑯᑦ ᐱᖁᑎᖏᑦ ᑕᐃᑉᑯᐊᑦ. 
ᐃᑭᑉᐸᑦ ᐃᑭᓐᓇᔭᕐᓂᖅᐸᑦ ᐅᓪᓗᒥ, ᑕᐃᒪᓕ 
ᖃᓄᐃᓐᓂᐊᖅᐳᒍ ᑰᒑᕐᔪᒻᒥᐅᑎᒍᑦ? ᑖᓐᓇ 
ᓇᓪᓕᐊᒃᑯᒫᖅ ᐊᑭᓕᖅᑕᖅᕼᐃᒪᓐᖏᑎᓪᓗᒍ? 
ᐃᒃᕼᐃᕙᐅᑕᓖᒃ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᔪᐊᓇᓯ. 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᑖᓐᓇ ᓴᓇᔭᐅᓯᒪᔪᖅ ᑰᒑᕐᔫᑉ 
ᐃᓕᓐᓂᐊᕐᕕᖓ ᐃᑭᑦᑕᐃᓕᒪᒍᓐᓇᖁᓪᓗᒍ ᐊᒻᒪᓗ  
ᑖᓐᓇ ᓲᕐᓗ ᐃᓗᓕᖏᑦ ᑖᒃᑯᐊᓗ 
ᓴᓇᕐᕈᑎᒋᔭᐅᓯᒪᔪᑦ 
ᐃᑭᑦᑕᖅᑑᒍᓐᓇᖅᑎᑕᐅᒐᓱᐊᖅᓯᒪᓐᖏᑦᑐᑦ ᐊᒻᒪᓗ 
ᑕᒪᒃᑯᐊ ᐃᒪᕐᒥᒃ ᓱᐱᓯᖃᑦᑕᖅᑐᓂᒃ 
ᐱᑕᖃᐅᑦᑎᐊᖅᑎᑕᐅᒐᓱᐊᖃᑦᑕᕐᒥᒻᒪᑕ. ᑕᒪᒃᑯᐊ 
ᑕᐃᒫᒃ ᐸᕐᓇᓯᒪᕗᒍᑦ ᐃᑭᔾᔮᓐᖏᑦᑐᖅ 
ᐃᓕᓐᓂᐊᕐᕕᒻᒥ ᑰᒑᕐᔪᒻᒥ, ᐃᑦᓯᕙᐅᑖᖅ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᔅᑕ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. ᐄ, ᒥᓂᔅᑕ 
ᑎᐊ’ᓇᐃᑦᑐᒥᒃ ᐊᑦᑐᐊᕼᐃᒪᖃᑎᒋᒐᑉᑯ 
ᐃᓕᓐᓂᐊᕐᕕᒃ ᐃᑭᔪᕕᓂᕐᒥᒃ 
ᑎᐊ’ᓇᐃᑦᑐᖃᕈᓐᓇᓐᖏᑉᐳᖅ ᑖᒻᓇ 
ᐅᖃᐅᓯᒃᓴᑐᐃᓐᓇᐅᒻᒪᑦ.  
 
ᐆᒥᖓ ᐊᐃᑉᐹᓂᒃ ᐊᕼᐃᐊᓄᖓᕐᓗᖓ 
ᐊᐱᕆᔪᒪᓪᓗᖓ ᑭᐅᔭᐅᓂᐊᖅᐸᑦ ᑭᐅᔭᐅᖅᓱᓂ 
ᑭᐅᔭᐅᓂᐊᓐᖏᑉᐸᓪᓗ ᓇᓗᓇᖅᑰᖏᒃᑲᓗᐊᖅᑎᓪᓗᒍ 
ᐊᐱᖅᑯᑎᒋᓂᐊᕋᑉᑯ. ᐃᒃᑯᐊ ᐃᓕᓐᓂᐊᕐᕖᑦ ᕚᓯᑯᑕ, 
ᓄᓇᓕᖕᓂ ᖃᑉᓯᒃᑭᐊᖅ ᑐᖅᑯᕐᕕᖃᖅᐸᑦ 
ᖃᑉᕼᐃᒃᑭᐊᖅ ᑐᖅᑯᕐᕕᖃᖏᑉᐸ? ᐅᓇ 
ᐊᐱᖅᑯᑎᒋᕙᕋ ᑕᐃᑲᓂ ᑰᒑᕐᔪᕐᒥ 
ᑐᖅᑯᕐᕕᑎᖃᓐᖏᒻᒪ, ᑕᓗᕐᔪᐊᓂᓗᐸᓗᒃᑕᐅᖅ 
ᑕᐃᑲᓂ ᑐᖅᑯᕐᕕᖅᑕᖃᓐᖏᒻᒪᑦ. ᐅᑭᐅᒃᑯᑦ 
ᐅᓇᐃᑦᑑᓕᖅᐸᖅᖢᓂ, ᑖᒃᑯᐊᓗ ᐱᖁᑎᒋᔭᐅᔪᑦ 
ᐊᑭᑐᔫᓪᓗᑎᒃ ᐃᓕᓐᓂᐊᖅᐸᑕ 
ᐊᑭᓕᖅᑐᖅᐸᓪᓕᐊᖏᓐᓇᕆᐊᖃᕐᓂᐊᖅᓱᖅᑎᒃ 
ᐊᑭᑦᑐᖅᐸᓪᓕᐊᖏᓐᓇᕐᓂᐊᖅᓱᑎᒡᓗ. ᑖᒻᓇ ᐅᑯᐊ 
ᐃᓕᓐᓂᐊᕐᕕᒃᓴᐃᑦ ᕼᐊᓇᐅᒐᓂᒃᓴᐃᑦ ᓄᓇᓕᖕᓂ 
ᐊᒥᕼᐆ’ᒪᑕ, ᖃᓄᕐᓕᑭᐊᖅ ᑭᖑᕙᐅᒪᑎᑕᐅᑎᒋᕙᑦ 
ᑖᑉᑯᐊ ᕚᓯ ᑐᖅᑯᕐᕕᒃᓴᐃᑦ ᓄᓇᓕᖕᓄᑦ 
ᕼᐅᑕᖃᓐᖏᑦᑐᓄᑦ? ᐃᒃᓯᕙᐅᑕᓖᒃ, ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᐃᒻᒪᖄ ᓇᓪᓕᐅᒃᑯᒫᒧᑦ ᒥᒃᓵᓄᑦ 
ᐊᐱᖅᑯᑎᒋᖅᑲᐅᔭᓐᓄᑦ ᑭᐅᒃᑲᓂᕐᓗᖓ, 
ᐃᑭᑦᑐᕕᓂᐅᓐᓂᖅᐸᑦ ᑰᒑᕐᔫᑉ ᐃᓕᓐᓂᐊᕐᕕᖓ 
ᑕᐃᓐᓇ $20 ᒥᓕᐊᓂᒃ ᐊᑭᓖᔭᕆᐊᖃᕋᔭᖅᑐᒍᑦ 
ᓴᓇᔭᐅᒃᑲᓐᓂᕈᑎᒃᓴᕆᒐᔭᖅᑕᖓᓄᑦ. ᑐᑭᓯᓇᖅᐸ 
ᑖᓐᓇ. 
 
ᑖᓐᓇᓕ ᕚᓰᑦ ᒥᒃᓵᓄᑦ ᐅᑭᐊ 8-ᖑᖅᑲᐅᔪᑦ 
ᑐᖅᑯᖅᓯᒪᓐᖏᑦᑐᑦ 

ᓄᓇᕗᑦ ᐃᓗᐊᓂ ᐃᑉᐱᐊᕐᔪᖅ, ᐸᓐᓂᖅᑑᖅ, 
ᐊᕐᕕᐊᑦ, ᐃᒡᓗᓕᒑᕐᔪᒃ, ᓴᓪᓕᖅ,  
ᑎᑭᕋᕐᔪᐊᖅ, ᐃᖃᓗᒃᑑᑦᑎᐊᖅ ᐊᒻᒪ ᑕᓗᕐᔪᐊᖅ. 
ᑖᒃᑯᐊᓗ ᑕᒪᒃᑯᓄᖓ 
ᑐᖅᑯᖅᑕᐅᕕᒋᔪᓐᓇᖅᑕᔭᖏᓐᓂᒃ ᐃᓚᖏᑦ 
ᐱᑕᖃᐅᖅᑎᓪᓗᒋᑦ ᐃᓚᖏᑦ ᐱᑕᖃᐅᓐᖏᑎᓪᓗᒋᑦ. 
ᑕᐃᒃᑯᐊ ᐱᑕᖃᖅᑐᑎᒍᑦ ᐃᓚᖏᑦ ᓄᓇᓖᑦ ᑖᒃᑯᐊ 
ᑳᓐᑐᕌᒃᑦ−ᑯᑎᒍᑦ ᐊᑭᓕᖅᓯᖃᑦᑕᖅᑐᒍᑦ ᑖᒃᑯᐊ ᕚᓰᑦ 
ᐃᓂᒃᓴᖃᕈᓐᓇᖁᓪᓗᒋᑦ ᑐᖅᑯᖅᑕᐅᕕᖕᒧᑦ. 
ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. G-3-ᒦᑦᑐᒍᑦ 
ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔭᓕᕆᔨᒃᑯᖏᑦ 
ᑲᑎᓐᓂᖏᑦ ᐊᑭᑐᔪᖅᑐᖅᑐᒍᑦ ᑮᓇᐅᔭᖅᑐᕐᓂᖏᑦ 
$8,330,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): G-2-ᒧᑦ ᐅᑎᕐᓗᓯ, 
ᐃᓕᓐᓂᐊᖅᑐᓕᕆᔨᒃᑯᑦ ᐊᑭᑐᔪᖅᑐᖅᑐᓄᑦ 
ᑮᓇᐅᔭᖅᑐᕈᑎᖏᑦ ᐊᑎᓐᓂᖏᑦ $8,330,000. 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ, ᑲᑎᒪᔩᑦ 
ᐱᔭᕇᖅᑕᕗᑦ ᐃᓕᓐᓂᐊᖅᑐᓕᕆᔨᒃᑯᑦ 
ᐱᓕᕆᕝᕕᖓᑦ, ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑐᔾᔪᑎᓂᒃ 
ᐅᖃᐅᓯᖃᕈᒪᒍᕕᑦ, ᒥᓂᔅᑕ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᖁᔭᓐᓇᒦᒃ, ᒪᓕᒐᓕᐅᖅᑏᑦ 
ᐊᐱᖅᑯᑎᖏᓐᓄᑦ.  
 
ᐊᒻᒪᓗ ᖁᔭᓐᓇᒦᕈᒪᑦᓯᐊᕆᕙᒃᑲ ᑖᒃᑯᐊ 
ᑕᕝᕙᓃᖃᑎᒋᔮᒃᑲᒃ ᐱᓗᐊᖅᑐᒥ ᑖᓐᓇ ᑐᖓᓕᕋ 
ᐅᑎᖅᓯᒪᓕᕐᒪᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ, 
ᑮᓇᐅᔭᖅᑑᑎᓂᑦ 
ᐊᖏᖅᓯᒃᑲᓐᓂᕈᓐᓇᖅᑎᑦᓯᖃᑕᐅᖕᒪᑦ ᐊᒻᒪᓗ 
ᑖᓐᓇᑦᑕᖅ ᒥᔅᑕ ᑯᐊᓐᑎᕙᐃᑦ ᖁᔭᓐᓇᒦᖅᐸᒃᑲ.  
 
ᑭᓯᐊᓂᑦᑕᐅᖅ ᑕᕝᕙᓃᓐᖏᑦᑑᒐᓗᐊᑦ 
ᐃᓕᓐᓂᐊᖅᑐᓕᕆᔨᒃᑯᓐᓂᑦ ᖁᔭᓐᓇᒦᖅᐸᒃᑲ ᐊᒻᒪᓗ 

ᑕᒪᒃᑯᓂᖓ ᑲᔪᓯᕙᓪᓕᐊᑎᑦᓯᖃᑕᐅᔪᐃᑦ ᐱᓗᐊᖅᑐᒥ 
ᓄᓇᓕᓐᓂ ᒐᕙᒪᒃᑯᑦ ᐱᔨᑦᑎᖅᑏᑦ. ᖁᔭᓐᓇᒦᒃ,  
ᑖᒃᑯᐊ ᐃᓕᓐᓂᐊᕐᕖᑦ ᓴᓇᔭᐅᖃᑦᑕᕆᐊᖃᕐᒪᑕ 
ᓴᓇᖃᑦᑕᕋᑦᑎᒍᑦ.  
 
ᐅᓐᓄᖃᑦᓯᐊᕆᑦᓯ, ᐃᑦᓯᕙᐅᑖᖅ. 
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐄ, ᖁᔭᓐᓇᒦᒃ. 
ᑭᐅᔪᓐᓇᕋᑉᓯ ᒪᓕᒐᓕᐅᖅᑏᑦ. ᑖᒃᑯᐊ ᐃᖅᓱᖅᑏ 
ᐃᖅᑲᓇᐃᔭᖅᑏᑦ ᐊᓂᑎᑲᐃᓐᓇᒃᑭᑦ. 5 ᒥᓂᑦᒥᑦ 
ᓄᖅᑲᖓᑲᐃᓐᓇᕐᓂᐊᕋᑦᑕ. 
 
>>ᓄᖅᑲᑲᐃᓐᓇᖅᑐᑦ 17:03ᒥ ᑲᑎᒪᓯᒋᐊᒃᑲᓐᓂᖅᑐᑦ 
17:08ᒥ 
 
ᒪᓕᒐᒃᓴᖅ 30 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2020-2021 
− ᒪᓕᒐᓕᕆᔨᒃᑯᑦ  - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ  

 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᑎᕈᓐᓇᕋᑉᓯ ᑖᒃᑯᐊ 
ᑲᑎᒪᓂᖅ ᑲᑎᒪᑐᐃᓐᓇᓂᐊᕐᒥᒐᑦᑕ. ᒥᓂᔅᑕ 
ᐃᖃᓪᓗᐊᖅ, ᐊᐱᕆᕙᒋᑦ ᐃᒻᒪᖄ 
ᐃᒃᓯᕚᖃᑎᖃᕈᒪᕖᑦ ᑲᑎᒪᔨᕋᓛᑦ ᓵᖓᓂ? ᒥᓂᔅᑕ 
ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ 
ᐊᖏᖅᓯᒪᕕᓰ ᑖᒃᑯᐊ ᐃᑲᔪᖅᑎᒋᓂᐊᖅᑕᖏᑦ ᑕᒫᓂ 
ᐃᒃᓯᕚᖃᑎᒋᔭᐅᓕᕐᓕ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, ᑖᒃᑯᐊ 
ᐃᑲᔪᖅᑎᖏᑦ ᑕᒪᐅᖓ ᐃᓯᖅᑎᓚᐅᒃᑭᑦ.  
 
ᓇᓗᓇᐃᖁᔨᕗᖓ ᒥᓂᔅᑕ ᑖᒃᑯᐊ ᑕᒫᓂᖃᑎᑎᑦ 
ᐃᒃᓯᕚᖃᑎᑎᑦ ᐊᑎᖏᑦ ᐅᖃᐅᓯᕆᒃᑭᑦ 
ᑭᒃᑰᖕᒪᖔᑎᒃ? ᒥᓂᔅᑕ ᐃᖃᓪᓗᐊᖅ.  
 



ᐱᖓᑦᓯᖅ, ᐅᑐᐱᕆ 30, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, 
ᑕᓕᖅᐱᓐᓂᒃ ᑖᓐᓇ ᑐᒡᓕᕆᑲᐃᓐᓇᖅᑕᕋ ᓴᐃᒪᓐ  
ᐊᕙ, ᑐᒡᓕᕆᔭᐅᔪᖅ ᒥᓂᔅᑕᒧᑦ. ᐊᒻᒪ ᑐᑭᒧᐊᒃᑎᑦᑎᔨ 
ᑮᓇᐅᔭᓕᕆᓂᕐᒧᑦ ᒧᐊᐱᓴ ᒫᖅᒧᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᓐᖓᓱᒋᑦᓯ. 
ᐊᑏ, ᐱᒋᐊᕈᓐᓇᖅᓯᔪᓯ, ᐅᖃᐅᓯᕆᓂᐊᖅᑕᑉᓯᖕᓂᒃ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, 
ᑲᑎᒪᔨᕋᓛᓄᑦ ᓴᖅᑭᑉᐳᖓ ᐅᓪᓗᒥ ᑲᑎᒪᔩᑦ 
ᓵᖓᓄᑦ ᓴᖅᑭᑦᑎᕗᒪᓪᓗᖓ ᒪᓕᒐᓕᕆᔨᒃᑯᑦ 
ᐱᓕᕆᕝᕕᖓᑕ 2020−2021−ᒧᑦ ᐊᑭᑐᔪᓄᑦ 
ᐊᑐᖅᑐᒃᓴᖏᓐᓂᒃ. ᑲᑎᓪᓗᒋᑦ ᑮᓇᐅᔭᑦ $6,900,000 
ᒥᓕᐊᓐ ᓴᓂᕐᕙᒃᑕᐅᔪᑦ ᒪᓕᒐᓕᕆᔨᒃᑯᑦ 
ᐱᓂᕆᕝᕗᖓᓐᓄᑦ ᐊᑭᑐᔫᑎᓄᑦ 
ᐊᑭᓕᐅᑎᒃᓴᐅᓂᐊᖅᑐᑦ 2020−2021 ᑮᓇᐅᔭᑦ 
ᐊᕐᕌᒍᖏᓐᓄᑦ. 
 
ᐱᓕᕆᕝᕕᐅᑉ ᐊᖏᔫᑎᓄᑦ ᐊᑭᑐᔫᑎᓄᑦ 
ᐊᑭᓕᐅᑎᒃᓴᑦ ᑖᒃᑯᐊ $6 ᒥᓕᐊᓐ ᑐᕌᖅᑐᒃᓴᑦ 
ᕿᑭᖅᑕᓂ ᒪᒥᓴᕐᕕᒃ ᐃᑲᔪᑦᑕᐅᕕᖕᒥ, ᐊᕐᕌᒍᖓ 
ᐊᐃᑉᐱᖅᑎᓪᓗᒍ ᐃᓯᑦᑎᓪᓗᑕ ᐱᓕᕆᐊᒃᓴᒥᒃ. 
ᐅᕕᐊᓱᒃᐳᖓ ᑲᑎᒪᔨᓂᒃ ᑐᓴᑦᑎᑦᑎᔪᓐᓇᕋᒪ ᑖᑯᐊ 
ᐃᓄᐃᑦ ᐃᖅᑲᓇᐃᔭᖅᑏᑦ ᑖᔅᓱᒥᖓ ᐱᓕᕆᐊᖑᔪᒥᒃ 
ᐅᖓᑖᓃᓯᒪᔪᑦ ᑐᕌᒐᕆᔭᐅᒋᐊᓐᖓᓚᐅᖅᓯᒪᔪᒥᒃ 24 
ᐳᓴᒦᑦᑐᑦ.  
 
ᐊᒻᒪᓗ ᓱᓕ ᑎᓴᒪᐅᔪᖅᑐᑦ ᐊᓄᓪᓚᒃᓯᖅᑐᑦ 
ᐃᖅᑲᓇᐃᔭᖅᑎᓚᐅᕐᒪᑕ. ᑖᒃᑯᐊ ᓗᑖᓂᒃ 
ᐃᓕᑦᑐᓐᓇᖅᓯᓚᐅᖅᑐᑦ ᐊᔪᕈᓐᓃᖅᓴᓂᕐᒥᒃ ᐊᒻᒪ 
ᑮᓇᐅᔭᓕᐅᕈᓐᓇᖅᓯᓪᓗᑎᒃ ᐃᑲᔪᕈᑎᒋᓕᕐᓗᒍᓗ 
ᐃᓚᒥᓄᑦ. ᑕᒪᒃᑯᐊ ᐱᕕᒃᓴᖃᖅᑎᑦᑎᓂᐅᔪᑦ 
ᐊᑐᐃᓐᓇᐅᑎᑕᐅᖃᑦᑕᐃᓐᓇᐅᔭᕐᓂᐊᖅᑐᑦ 
ᐊᓄᓪᓚᒃᓯᖅᑐᓄᑦ ᑲᔪᓰᓐᓇᖅᑎᓪᓗᒍ ᓇᒥᑐᐃᓐᓇᖅ 
ᐱᔪᓐᓇᑐᐊᖅᐸᑕ. 
 
ᐅᖃᕈᓐᓇᕋᒪᓗ ᖁᕕᐊᓱᒃᐳᖓ ᐅᒥᐊᕐᔪᐊᒃᑯᑦ 
ᐅᓯᑲᖅᑕᖅᑕᐅᔪᑦ 
ᓈᒻᒪᓈᖅᓯᒪᓚᐅᖏᒃᑲᓗᐊᖅᑎᓪᓗᒋᑦ ᓯᓚᐅᑉ 
ᖃᓄᐃᓐᓂᖓ ᐱᓪᓗᒍ, ᑖᓐᓇ ᐱᓕᕆᐊᖑᔪᖅ 
ᑭᖑᕙᖅᓯᒪᔪᖅ ᐅᓪᓘᖕᓄᒃ ᒪᕐᕈᐃᓐᓈᖕᓄᑦ 
ᐅᓪᓗᖏᑕ ᐋᖅᑭᒃᑕᐅᒋᐊᓐᖓᖅᓯᒪᔪᑦ ᐊᑐᐊᕐᓗᒋᑦ. 
 

ᒪᓕᒐᓕᕆᔨᒃᑯᑦ ᐱᓕᕆᕝᕕᖓ ᐱᔭᕆᐊᖃᖅᑐᖅ 
$900 ᒥᑭᓐᓂᖅᓴᓄᑦ ᐊᑭᑐᔫᑎᓄᑦ ᑮᓇᐅᔭᑦ  
ᐊᑭᓕᐅᑎᒃᓴᓂᒃ. ᑖᓐᓇ ᑮᓇᐅᔭᖅ ᐊᑐᖅᑐᒃᓴᖅ 
ᐃᓗᓕᖃᖅᑐᖅ ᑎᓴᒪᐅᔪᖅᑐᑦ ᐊᑕᐅᓯᕐᓗ 
ᐱᓕᕆᐊᒃᓴᓂᒃ ᐃᓇᖃᖅᑐᑦ ᐅᑯᓂᖓ 
ᑖᒃᑯᐊᑐᐊᖑᖏᑦᑐᖅ: 
 
• ᓄᑖᓐᖑᖅᑎᑕᐅᓂᖏᑦ ᓂᐱᓕᐅᕈᑏᑦ ᐊᒻᒪ 

ᑐᖅᓴᖅᓴᐅᔾᔪᑏᑦ ᐱᕚᓪᓕᒃᑲᓐᓂᖁᓪᓗᒋᑦ 
ᑲᔪᓯᔭᕆᐊᖃᕐᓂᖏᑦ 
ᐋᖅᑭᐅᒪᒪᑏᓐᓇᖁᓪᓗᒋᓪᓗ 
ᐊᑐᖅᑕᐅᖏᓐᓇᕆᐊᓖᑦ 
ᐊᐅᓚᓂᐅᔭᕆᐊᓕᖕᓄᑦ; 

• ᐊᓯᑖᕈᑎᓄᑦ ᓄᓇᒃᑰᕈᑎᖏᓐᓄᑦ 
ᐊᐅᓚᓂᕆᔭᖏᓐᓄᑦ ᐊᑐᖅᑕᐅᔭᕆᐊᓕᖕᓂᒃ; 

• ᐃᒡᓗᖁᑎᒋᔭᕗᑦ ᐊᑦᑕᕐᓇᖅᑐᒦᖁᓇᒋᑦ; ᐊᒻᒪ 
ᐃᔾᔭᐃᖅᑕᐅᓯᒪᖁᓪᓗᒋᑦ 
ᐅᓗᕆᐊᓇᑐᐃᓐᓇᕆᐊᓕᕐᓂᒃ, 
ᐱᔨᑦᑎᖅᑕᐅᔪᓄᓪᓗ ᐃᖅᑲᓇᐃᔭᖅᑎᖏᓪᓗ. 

 
ᐃᒃᓯᕙᐅᑖᖅ, ᐅᖃᐅᓯᒃᓴᒃᑲ ᐃᓱᓕᑉᐳᑦ 
ᐊᐱᖅᓱᖅᑕᐅᔪᓐᓇᑦᑎᐊᖅᑐᖓ ᑲᑎᒪᔨᓄᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᖅ. ᑲᑎᒪᔨᕋᓛᑦ ᐅᖃᐅᓯᒃᓴᖃᖅᐸᑦ? ᒥᔅ 
ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᖁᕕᐊᓱᒃᑐᖓ ᒪᑐᐃᖅᓯᔾᔪᑎᓂᒃ 
ᐅᖃᐅᓯᖃᕈᓐᓇᕆᐊᒃᓴᖅ ᐱᔾᔪᑎᓗᒋᑦ 
ᑲᑎᒪᔨᕋᓛᖑᔪᑦ ᐃᓅᓯᖃᑦᑎᐊᕐᓂᕐᒧᑦ 
ᕿᒥᕐᕈᓂᖃᖅᑎᓪᓗᒋᑦ 2020-2021−ᒧᑦ 
ᐊᑭᑐᔪᖅᑐᕈᑎᒃᓴᖏᓐᓂᒃ ᒥᒃᓴᐅᓯᔭᐅᓯᒪᔪᓂᒃ 
ᒪᓕᒐᓕᕆᔨᒃᑯᑦ ᐱᓕᕆᕕᖓᓄᑦ. 
 
ᐃᒃᓯᕙᐅᑖᖅ, ᒪᓕᒐᓕᕆᔨᒃᑯᑦ ᐱᓕᕆᕕᖓ 
ᑐᒃᓯᕋᕐᒪᑦ ᑲᑎᓪᓗᒋᑦ $6.9 ᒥᓕᐊᓂᒃ 2020-2021-
ᒧᑦ ᐊᑭᑐᔪᖅᑐᕈᑎᒃᓴᖏᓐᓂ. ᑖᓐᓇ ᐃᓚᖃᖅᑐᖅ 
ᑮᓇᐅᔭᖃᖅᑎᑕᐅᖏᓐᓇᕐᓂᖓᓂᒃ ᓴᓇᔭᐅᓂᖓᑕ 
ᕿᑭᖅᑕᓂ ᑎᒍᔭᐅᒪᔪᓄᑦ ᒪᒥᓴᕐᕕᒃᓴᖅ, ᐊᒻᒪᓗ 
ᑮᓇᐅᔭᓄᑦ ᒥᑭᔫᑎᓄᑦ ᐊᑭᑐᔪᓄᑦ ᐱᓕᕆᓂᐅᔪᓄᑦ.  
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐃᑲᔪᖅᓰᓪᓚᕆᒃᑐᑦ 
ᓴᓇᔭᐅᓂᖓ ᑲᔪᓯᖕᒪᑦ ᕿᑭᖅᑕᓂ ᑎᒍᔭᐅᒪᔪᓄᑦ 
ᒪᒥᓴᕐᕕᒃᓴᖅ ᐊᖏᒡᓕᒋᐊᕆᒻᒪᕆᖕᓂᐊᕐᒪᑦ ᓄᓇᕗᒥ 
ᐊᓄᓪᓚᒃᓰᕕᐅᔪᓂᒃ ᐊᖑᑎᓄᑦ ᐃᓐᓇᕐᓄᑦ 

ᓄᓇᕗᑦ ᐃᓗᐊᓂ, ᑎᒍᓯᓯᒪᔪᓐᓇᕐᓗᑎᒃ 
ᕿᑎᐊᓃᑦᑐᓂᒃ ᐊᒻᒪᓗ ᖁᑦᑎᖕᓂᖅᐹᖓᓃᑦᑐᓂᒃ 
ᐅᐊᔅᓯᔭᐅᒋᐊᓕᖕᓂᒃ ᐱᕋᔭᒃᓯᒪᔪᓂᒃ. ᑲᑎᒪᔨᕋᓛᑦ 
ᖁᔭᓕᓪᓚᕆᑦᑐᑦ ᐊᒥᓱᓂᒃ ᑐᑭᓯᒃᑲᓐᓂᕈᑎᒃᓴᓂᒃ 
ᐱᖃᓯᐅᔾᔨᓯᒪᖕᒪᑕ 2020-2021−ᒧᑦ 
ᐊᑭᑐᔪᖅᑐᕈᑎᒃᓴᓂᒃ ᒥᒃᓴᐅᓯᔭᐅᓯᒪᔪᓂᒃ, 
ᐃᓚᖃᖅᑐᓂᒃ ᐊᕕᒃᑐᖅᓯᒪᔪᓂᒃ ᐅᓪᓗᒥᒧᑦ 
ᐊᑭᖏᓐᓂᒃ ᑮᓇᐅᔭᖅᑐᕐᓂᕆᓯᒪᔭᖏᓐᓂᒡᓗ 
ᕿᑭᖅᑕᓂ ᑎᒍᔭᐅᒪᔪᓄᑦ ᒪᒥᓴᕐᕕᓕᐅᖅᑐᑦ.  
 
ᒥᓂᔅᑕᐅᔪᖅ ᓴᖅᑮᕋᑖᖅᑎᓪᓗᒍ ᑲᑎᒪᔨᕋᓛᑦ ᓵᖓᓂ 
ᕿᒥᕐᕈᑎᓪᓗᒋᑦ ᐱᓕᕆᕝᕕᖓᑕ ᑐᒃᓯᕌᖏᓐᓂᒃ 
2020-2021-ᒧᑦ ᐊᑭᑐᔪᖅᑐᕈᑎᒃᓴᓂᒃ 
ᒥᒃᓴᐅᓯᔭᐅᓯᒪᔪᓂᒃ, ᒪᓕᒐᓕᐅᖅᑏᑦ ᖁᕕᐊᓱᔪᔪᑦ 
ᑕᑯᒋᐊᒃᓴᖅ ᐃᓄᐃᑦ ᐃᖅᑲᓇᐃᔭᖅᑐᑦ 
ᐊᒥᓱᕈᕆᐊᖅᑕᐅᓯᒪᒐᓱᐊᕐᒪᑕ ᒪᒥᓴᕐᕕᒃᓴᓕᐅᖅᑐᓂ, 
ᐱᖃᓯᐅᑎᓪᓗᒋᑦ ᑎᒍᔭᐅᒪᔪᑦ ᐃᖅᑲᓇᐃᔭᖅᑎᑕᐅᔪᑦ, 
ᐃᓚᖏᓪᓗ ᐃᖅᑲᓇᐃᔮᒥᓂᒃ 
ᐱᓯᒪᐃᓐᓇᕈᓐᓇᓛᖅᑐᑎᒃ ᐊᓄᓪᓚᒃᓰᕕᖕᒥᒃ 
ᐊᓂᓯᒪᓕᕋᓗᐊᕈᑎᒃ. ᒪᓕᒐᓕᐅᖅᑏᑦ ᑕᑯᓯᒪᖕᒪᑕ 
ᑕᐃᒃᑯᐊ ᓴᓇᒋᐊᖅᓯᓂᐅᔪᑦ ᐃᓚᕗᑦ ᒪᒥᓴᕐᕕᖕᒥ 
ᖁᕐᓗᖅᑑᒥ ᑎᑎᖃᓯᐅᔾᔭᐅᓯᒪᓐᖏᒻᒪᑕ ᑕᓪᓕᒪᓄᑦ 
ᐊᕐᕌᒍᓄᑦ ᐊᑭᑐᔪᓄᑦ ᐸᕐᓇᐅᑎᖓᓂ ᑕᐃᒫᒡᓗ 
ᒥᓂᔅᑕᐅᔪᒥᒃ ᑲᔪᖏᖅᓴᐃᕗᑦ ᑖᔅᓱᒥᖓ 
ᓴᖅᑭᑎᑦᑎᖁᔭᐅᓪᓗᓂ ᓯᕗᓂᕆᓛᖅᑕᑎᓐᓂ 
ᐊᑭᑐᔪᓄᑦ ᐸᕐᓇᐅᑎᓕᐊᓂᒃ.  
 
ᐃᒃᓯᕙᐅᑖᖅ, ᑖᒃᓱᒪ ᐱᓕᕆᕕᐅᑉ ᑐᒃᓯᕌᖏᑦ 2020-
21−ᒧᑦ ᐊᑭᑐᔪᖅᑐᕈᑎᒃᓴᑦ ᐃᓚᖃᕐᒥᖕᒪᑕ 
ᑮᓇᐅᔭᓂᒃ ᒥᑭᔫᑎᓄᑦ ᐊᑭᑐᔪᓄᑦ ᐱᓕᕆᓂᐅᔪᓄᑦ. 
ᒪᓕᒐᓕᐅᖅᑏᑦ ᖁᔭᓕᓚᐅᖅᑐᑦ ᐱᑎᑕᐅᒐᒥᒃ 
ᑐᑭᓯᒃᑲᓐᓂᕈᑎᒃᓴᓂᒃ ᑮᓇᐅᔭᓂᒃ 
ᐊᑭᓕᐅᑕᐅᓛᖅᑐᓂᒃ ᑕᒪᐅᓇ ᐊᕐᕌᒍᓂ ᐊᒡᒋᖅᑐᓂ.   
 
ᐃᒃᓯᕙᐅᑖᖅ, ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᑦ 
ᐅᖃᐅᓯᒃᓴᒃᑲ ᐱᓪᓗᒋᑦ ᑐᒃᓯᕌᖑᔪᑦ 2020-21 
ᐊᑭᑐᔪᖅᑐᕈᑎᒃᓴᑦ ᒥᒃᓴᐅᓯᔭᐅᓯᒪᔪᑦ ᒪᓕᒐᓕᕆᔨᒃᑯᑦ 
ᐱᓕᕆᕕᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓇᑲᓱᒃ. 
ᐅᖃᐅᓯᒃᓴᑐᐃᓐᓇᐃᑦ. ᐅᖃᐅᓯᒃᓴᑐᐃᓐᓇᕐᓂᒃ 
ᐱᑕᖃᖅᑐᖃᖅᐹ? ᑐᓴᓐᖏᓐᓇᒪ. ᑕᐃᒪ ᓯᕗᒻᒨᕐᓗᑕ 
A-3−ᒧᓐᖓᕐᓗᑕ. ᐃᖅᑲᖅᑐᐃᕕᓕᕆᓂᖅ. A-3 
ᑐᑭᒧᐊᑦᑎᑦᑎᔨᓂᒃ. ᑐᑭᒧᐊᑦᑎᖅᑎᑦᑎᔩ. ᒥᔅ 
ᑕᐅᑐᓐᖏ. 
 

ᑕᐅᑐᓐᖏ (ᑐᓵᔨᑎᒍᑦ)ᑦ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᑕᐅᓯᕐᒥᒃ ᐊᐱᖅᑯᑎᖃᑐᐃᓐᓇᕋᒪᓕ 
ᖃᐅᔨᒪᑐᐃᓐᓇᖅᑐᒍᑦ ᒫᓐᓇᐅᔪᖅ ᖃᓄᐃᓕᖅᐸᓕ 
ᕿᑭᖅᑕᓂ ᑖᓐᓇ ᒪᒥᓴᐃᕕᖕᒥ. ᓱᓕ ᑖᓐᓇ 
ᑮᓇᐅᔭᖃᖅᑎᑕᐅᓯᒪᕙ ᐊᒻᒪᓗ ᑖᓐᓇ 
ᑭᖑᕙᐅᒪᓐᖏᑉᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᔅ ᑕᐅᑐᓐᖏ 
ᐊᐱᕆᔪᓐᓇᓵᕋᕕᑦ. ᒫᓐᓇ ᐄ, ᑮᓇᐅᔭᖃᑦᓯᐊᖅᓯᒪᔪᑦ 
ᐊᒻᒪᓗ ᐅᑉᓘᒃ ᒪᕐᕉᖕᓂᒃ ᓯᕗᕙᕆᐊᖅᓯᒪᔪᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ ᑕᕝᕙᓂ 
ᑐᑭᒧᐊᑦᑎᑦᑎᔨᓂᒃ ᐃᖅᑲᖅᑐᐃᕕᕋᓛᒃᑯᓐᓄᑦ. ᒥᔅᑕ 
ᕋᒻᐴᑦ. ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᒻᒪᖄ ᐊᑕᐅᓯᕐᒥᒃ ᐊᐱᖅᑯᑎᖃᑐᐃᓐᓇᖅᑰᕋᒪ. 
ᒐᕙᒪᑐᖃᒃᑯᑦ ᑕᐃᒪ ᓴᖅᑮᑎᑦᑎᓚᐅᖅᑐᑦ ᐃᒻᒪᖄ 
$57 ᒥᓕᐊᑲᓴᖕᓂᒃ ᑮᓇᐅᔭᓂᒃ ᑖᒃᑯᓄᖓ 
ᐊᑭᓕᖅᑐᖅᑕᐅᔭᕆᐊᖃᕐᓂᖅ ᓲᕐᓗ 
ᓴᓇᔭᐅᔭᕆᐊᖃᕐᓂᖓᓂᒃ ᒪᒥᓴᐃᕕᒃ ᐃᒡᓗᕐᔪᐊᖓ. 
ᐅᑉᓗᒥᒧᑦ ᖃᑉᓰᓪᓕ ᑮᓇᐅᔭᐃᑦ ᑖᑉᓱᒧᖓ 
ᒐᕙᒪᑐᖃᒃᑯᓐᓃᓐᖔᖅᑐᓂᒃ ᑮᓇᐅᔭᓂᑦ 
ᖃᑉᓯᐅᓕᖅᐸᓕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᓕ ᐱᓯᒪᓐᖏᓐᓇᒃᑯ 
ᑖᓐᓇ. ᑭᓯᐊᓂ ᖃᐅᔨᒋᐊᕈᓐᓇᖅᑕᕋᓗᐊᕗᑦ 
ᒪᓕᒐᓕᐅᖅᑎᐅᔪᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒻᒪᖄ ᑲᑎᒪᔨᕋᓛᓂᒃ 
ᑭᖑᓪᓕᕐᒥ ᑭᖑᓪᓖᖅᑐᒥᒃ. ᒥᔅ ᖃᒥᓐᖑᐊᖅ 
 
ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᓐᖓᓱᒋᑦᑎ ᒥᓂᔅᑕᐅᔪᖅ ᐊᒻᒪᓗ 

ᐃᖅᑲᓇᐃᔭᖅᑎᖏᓪᓗ.  
 
ᐃᒻᒪᖄ ᑖᒃᑯᐊ ᐃᓚᕗᑦ ᖁᕐᓗᖅᑐᓂ ᑖᓐᓇ ᐃᓚᕗᑦ 
ᐃᒡᓗᕐᔪᐊᑐᖃᖓ. ᑖᓐᓇ 2019-2020−ᒧᑦ 
ᐸᕐᓇᒍᑕᐅᓚᐅᖅᓯᒪᒐᓗᐊᕐᒪᑦ ᐊᒻᒪᓗ 
ᓴᖅᑭᔮᖅᓯᒪᓐᖏᒻᒪᑦ 2020-2021-ᓄᑦ ᐅᑭᐅᓂᒃ 
ᑕᓪᓕᒪᓄᑦ ᐸᕐᓇᐅᑎᒋᔭᐅᔪᓄᑦ. ᑖᓐᓇ 
ᐃᓕᓯᒪᓐᖏᒻᒪᑦ. ᑖᓐᓇ ᑕᕝᕘᓇᓕ 
ᐅᖃᐅᓯᕆᔪᓐᓇᖅᐱᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᔅ 
ᖃᒥᓐᖑᐊᖅ ᐊᐱᖅᑯᑎᒋᓵᕋᖕᓂ. ᑖᒃᑯᐊ 
ᐃᖅᑲᖅᑐᐃᕕᓕᕆᔨᒃᑯᑦ ᐄ ᐃᔾᔪᐊᖅᓯᒪᔪᖅ ᐊᒻᒪᓗ 
ᑐᓂᓯᐊᓂᒃᓯᒪᔪᑦ ᑖᒃᑯᐊ ᐊᑭᑐᔫᑎᓄᑦ 2019-
2021−ᒧᑦ. ᑭᓯᐊᓂᑦᑕᐅᖅ ᑖᓐᓇ 
ᐊᖏᖅᑕᐅᓚᐅᓐᖏᒻᒪᑦ ᑭᓯᐊ ᓯᕗᐊᒍᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐃᖅᑲᖅᑐᐃᕕᓕᕆᔨᒃᑯᓐᓃᓐᖔᖅᑐᒍᑦ ᑲᑎᒪᔨᕋᓛᖏᑦ. 
ᑖᓐᓇ ᑲᑎᓗᒃᑖᕐᓗᒋᑦ ᑖᒃᑯᐊ ᑮᓇᐅᔭᒃᓴᐃᑦ 
$900,000. ᐊᖏᖅᓯᒪᕕᓰ? 
 
ᐃᓚᖏᑦ ᑲᑎᒪᔩ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᕐᒧᑦ, E-6. ᑖᒃᑯᐊ 
ᐊᓄᓪᓚᒃᓰᕕᓕᕆᔩᑦ. ᑲᑎᓗᒃᑖᕐᓗᒋᑦ ᑮᓇᐅᔭᐃᑦ. 
ᒥᔅᑕ ᒪᐃᓐ. ᐊᑭᓕᖅᑐᕆᐊᓖᑦ ᑲᑎᓗᒃᑖᕐᓗᒋᑦ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᒥᓂᔅᑕ ᐅᓐᓄᕼᐊᑦᓯᐊᖅ.  
 
ᑕᐃᒪ ᐅᕙᑦᓯᐊᖅ ᐅᖃᐅᕼᐃᕆᓚᐅ’ᒪᒍ 
ᕼᐊᓇᐅᕙᓪᓕᐊᓂᖓ ᐊᒻᒪ ᐃᓄᐃᑦ ᐱᓕᕆᔪᑦ 
ᐊᒥᕼᐆᓂᖅᕼᐊᐅᓕᕐᒪᑕᒎᖅ ᑕᒫᓂ 25 ᐳᓴᓐ 
ᖃᓂᒋᖓᓂᒃ. ᒪ’ᓈᖅᐸᑉ ᕼᐃᒥᓂᔅᑕ. ᑕᒪᓐᓇ 
ᐊᖏᔫᒐᓗᐊ’ᒪᓂᓛᒃ ᐱᓕᕆᐊᒃᕼᐊᖃᑦᓯᐊᓐᖏᓐᓂᖅ 
ᓄᓇᕗᑉ ᐃᓗᐊᓂ. ᑖᒃᑯᐊ ᐅᖃᐅᕼᐃᕆᓚᐅᒐᐃᑕ 
ᐃᓗᐊᓂ ᕼᐊᓇᔪᑦ (ᑐᓵᔨᑎᒍᑦ) ᖃᑉᓯᐅᓕᖅᐸᓕ 
ᓴᓇᔨᐅᓕᖅᐸᑦ ᐃᓄᓪᓚᕇᑦ ᓴᓇᕙᑦ ᑖᒃᑯᓂᖓ ᓲᕐᓗ 
ᐱᓕᒻᒪᒃᓴᕐᓂᖅ ᑕᒪᑐᒧᖓ ᐱᔭᒃᓴᐅᔪᒧᑦ? 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 
 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖄ ᓇᓗᓇᐃᓵᕋᒃᑯ  
ᑕᒪᐃᑕ ᒫᓐᓇ ᑕᒪᒃᑯᓂᖓ ᐱᓕᒻᒪᒃᓴᕐᓂᕐᒧᑦ ᑕᒫᓂ 
ᐱᑕᖃᖅᑐᖃᓐᖏᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᒃᓱᒧᖓᓕ 
ᕿᑭᖅᑕᓂ ᒪᒥᓴᐃᕝᕕᒃᓴᒧᑦ ᒪᑉᐱᒐᖅ 3−ᒥᒃ, 6-ᓂ 
ᐃᒻᒪᖄ ᑐᑭᓕᐅᖅᓯᒪᓪᓗᑎᑦ ᑖᒃᑯᐊ 
ᐊᕕᑦᑐᖅᓯᒪᓪᓗᑎᑦ ᑐᑭᓕᐅᖏᑦ, ᖃᓄᖅ 
ᐊᑭᖃᕐᓂᐊᕐᒪᑕ? ᑕᐃᒪ ᐃᓚᖓᓂᒃ ᑎᑎᕋᖅᓯᒪᔪᖅ 
ᑖᒃᑯᐊ $150,000 ᑖᒃᑯᐊ ᓲᕐᓗ ᓴᓇᔭᐅᓂᕐᒧᑦ 
ᑭᓯᐊᓂᑦᑕᐅᖅ ᐊᑭᓕᒐᒃᓴᐅᒐᔭᖅᑐᑦ ᑭᓯᐊᓂ 
2021−2022-ᒥ ᐱᒋᐊᕋᔭᕐᒪᑕ. (ᑐᓵᔨᑎᒎᕈᓐᓃᖅᑐᖅ) 
ᒥᓂᔅᑕᖃᐃ ᑐᑭᓯᑎᑦᓯᒋᐊᖅᑑᓗᐊᖅᐸ ᑕᒪᑦᓱᒪᑉ 
ᒥᒃᕼᐋᓄᑦ? ᒪ’ᓇ, ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐃᖃᓪᓗᐊᖅ.  
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᒪᒥᐊᓇᐅᒐᓗᐊᖅ ᑖᓐᓇ ᐊᐱᖅᑯᑎᒋᔭᐃᑦ 
ᐊᐱᕆᒃᑲᓐᓂᕈᒃ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᒥᔅᑕ ᒪᐃᓐ. 
 
ᒪᐃ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᒪᒃᐱᒐᖅ 
3−ᒦᑦᑐᖅ ᑖᒃᑯᓂᖓ ᑎᑎᖅᑲᓃᑦᑐᖅ ᑮᓇᐅᔭᓄᑦ 
ᑕᐅᓄᖓ ᐊᕝᕙᓪᓗᐊᖓᓂᒃ ᐃᒻᒪᖄ ᓄᓇᕗᒻᒥ 
ᓇᒻᒥᓂᖃᖅᑐᓄᑦ ᐃᑲᔪᖅᑏᑦ, ᖃᓄᕐᓕ ᑖᓐᓇ 
ᑐᕌᖓᕙ? ᖃᓄᐃᓕᖓᓕᖅᐸᓕ? 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᐅᒐᓗᐊᖅ 
ᖃᐅᔨᒐᓱᐊᑲᐃᓐᓇᕈᒪᒐᑦᑎᒍᑦ ᒫᓐᓇᐅᔪᖅ.  
 
ᒪᒥᐊᓇᖅ ᐃᒃᓯᕙᐅᑖᖅ ᓇᕝᕚᕈᓐᓇᐃᓪᓕᒐᑦᑎᒍᑦ 
ᒫᓐᓇ. ᐃᒻᒪᖄ ᒪᒥᐊᓇᐅᒐᓗᐊᖅ 
ᓇᓂᔪᓐᓇᓐᖏᓐᓇᑦᑎᒍᑦ 

ᑭᓯᐊᓂ ᑐᓴᖅᑎᑦᑎᒍᓐᓇᕈᒫᖅᑐᒎᒐᓗᐊᖅᑐᒍᑦ. 
 
ᐃᒃᓯᕙᐅᑕᖅ: ᒥᔅᑕ ᒪᐃᓐ. 
 
ᒪᐃ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒥᓂᔅᑕ ᖃᐃᑦᑎᒍᓐᓇᖅᑳ 
ᑐᑭᓯᒃᑲᓐᓂᕈᑎᒃᓴᓂᒃ ᖃᓄᖅ ᑖᒃᑯᐊ ᓄᓇᕗᒻᒥ 
ᓇᒻᒥᓂᖃᖅᑏᑦ ᐃᑲᔫᑎᖏᑦᑕ ᐊᑐᐊᒐᖓ 
ᐊᒃᑐᐃᓯᒪᖕᒪᖔᖅ ᑖᔅᓱᒥᖓ ᐱᓕᕆᓂᐅᔪᒥᒃ? 
ᐊᖏᔪᐊᓘᖕᒪᑦ ᑖᓐᓇ ᐱᓕᕆᓂᖅ $84 
ᒥᓕᐊᕌᖅᑐᓂ. ᐊᒻᒪ ᑳᓐᑐᕌᒃᑦ ᑐᓂᔭᐅᔪᔪᖅ 
ᓇᖕᒥᓂᖃᐅᑎᓕᖕᓄᑦ ᓴᓂᕋᔭᖕᒥ, 
ᓴᓂᕋᔭᕐᒥᐅᓅᕙᓪᓚᐃᔪᖑᑯᐊ. ᓴᓂᐊᒍᑦ ᐱᓱᒃᓯᒪᒐᒪ 
ᓴᓇᔭᐅᔫᑉ ᑕᐃᒃᑯᐊᓗ ᓱᓇᒃᑯᑖᕈᓘᔭᖏᑦ ᖁᓪᓕᖅ 
ᓴᓇᔨᓂᒃ ᐊᑎᖃᖅᑐᑎᒃ, ᑐᑭᓯᑦᑎᐊᖅᓯᒪᓐᖏᓐᓇᒪ. 
ᑖᓐᓇ ᐱᓚᑕ ᐃᒡᓗᓕᐅᖅᑎ ᑳᓐᑐᕌᒃᑦ ᐃᓗᐊᒍᑦ 
ᑳᓐᑐᕌᒃᑦ−ᕋᓛᖅᑎᑦᑎᒃᑲᓐᓂᖅᐸᓚᐃᖕᒪᑦ ᖁᓪᓕᑯᓐᓃᑦ. 
ᑕᐃᒫᒃ ᑕᒪᓐᓇ ᐊᐱᖅᑯᑎᒋᕙᕋ. ᓄᓇᕗᒻᒥ 
ᓇᖕᒥᓂᖃᖅᑏᑦ ᐃᑲᔫᑎᖓ ᐊᑐᐊᒐᖅ ᑕᕝᕘᓇᓂᓛᒃ 
ᑖᓐᓇ ᐱᓪᓗᒍ ᐱᓕᕆᓂᐅᔪᖅ. (ᑐᓵᔨᑎᒎᕈᓐᓃᖅᑐᖅ) 
ᒪ’ᓇ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓄᓇᕗᒻᒥ 
ᓇᒻᒥᓂᖃᖅᑏᑦ ᐃᑲᔫᑎᖓ ᓴᓇᔭᐅᓂᖓᓄᑦ 
ᒪᓕᒐᓕᕆᔨᒃᑯᓐᓄᑦ ᐊᒻᒪᓗ ᓄᓇᓕᓐᓂ ᒐᔭᒪᒃᑯᓐᓄᑦ 
ᐱᔨᑦᑎᕋᖅᑎᑯᓐᓄᑦ ᕿᓂᖅᑕᐅᓚᐅᕐᓗᑎᒃ 
ᐃᓕᔅᓯᓅᖅᑕᐅᒍᓐᓇᖅᑐᐃᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ, 
ᒥᓂᔅᑕ. ᑐᔅᓯᕌᕆᑐᐃᓐᓇᓕᕐᓚᒍᖃᐃ ᑖᓐᓇ 
ᑐᑭᓯᒃᑲᓐᓂᕈᑎᔅᓴᖅ ᑐᓂᐅᖅᑲᖅᑕᐅᖁᓪᓗᒍ 
ᒪᓕᒐᓕᐅᖅᑎᐅᖃᑎᓕᒫᓐᓄᑦ? (ᑐᓵᔨᑎᒎᕈᓐᓃᖅᑐᖅ) 
ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 
 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑐᓂᔪᓐᓇᖅᑕᕗᑦ 
ᑕᐃᒃᑯᐊ ᑐᑭᓯᒃᑲᓐᓂᕈᑎᔅᓴᐃᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᓅᒋᐊᕐᓗᑕ. 
ᑖᓐᓇ ᑎᑎᖅᓯᒪᒻᒥᔭᓯᑦᑕᐅᖅ ᒥᑭᔫᑏᑦ ᐊᑭᑐᔫᑏᑦ 
ᒥᑭᔫᑕᐅᓂᖅᓴᐃᑦ. ᐅᖃᐅᓯᖃᖅᓯᒪᒻᒪᑕ ᑲᖏᖅᓯᓂᕐᒥ 
ᒪᒥᓴᕐᕕᒻᒥ ᑖᓐᓇ ᓴᓇᔭᐅᓂᐅᓴᒻᒪᒡᒎᖅ 
ᐃᓚᒋᐊᖅᑕᐅᓗᓂ, ᐅᖅᑰᓴᐅᓯᖅᑕᐅᓗᓂᒎᖅ, 
ᐅᖅᑰᓴᐅᑎᖃᓐᖏᓐᓂᖓ. ᓯᑭᑑᒡᒎᖅ ᐊᒻᒪ ᑎᓴᒪᓖᑦ 
ᐊᑐᖅᑕᐅᖃᑦᑕᑐᔅᓴᐅᒻᒪᑕ ᑎᒍᔭᐅᖅᑲᓕᕆᓪᓗᑎᒃ. 
(ᑐᓵᔨᑎᒎᕈᓐᓃᖅᑐᖅ) ᐃᑲᔪᕐᓂᖃᕐᓂᐊᕐᒪᖔᑦ 
ᑕᐃᑲᓂ ᑎᒍᔭᐅᕝᕕᒻᒥᕼᐃᐅᖅᑐᓄᒃ, ᖃᓄᖅ 
ᐃᑲᔪᕐᓂᖃᕐᓂᐊᕐᒪᖔᑦ ᐊᐱᕆᔾᔪᑎᒋᓕᖅᐸᕋ ᒫᓐᓇ. 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᓕ ᑲᖏᖅᓯᓂᕐᒥ 
ᖃᓄᑎᒋᐅᓂᐊᕐᓂᕆᓚᐅᖅᓯᒪᔭᖓ 
ᓄᓇᓯᐅᑎᖃᕐᕕᓕᐅᖅᑕᐅᓚᐅᖅᓯᒪᒻᒪᑦ 
ᐅᖅᑰᓴᐅᑎᖃᕋᓂ. ᑕᐃᓐᓇᓕ ᓴᓇᒋᐊᖅᑕᐅᑉᐸᑦ 
ᓄᓇᓯᐅᑎᖃᕐᕕᖓ ᐅᖅᑰᓴᕈᓐᓇᖅᓯᓛᕐᖓᑦ.  
ᓱᓇᒃᑯᑖᕗᑦ ᑕᐃᑲᓃᑎᒍᓐᓇᓛᕋᑦᑎᒍᑦ ᐃᓗᐊᓂ. 
ᐊᒻᒪᓗ ᐊᑯᓂᐅᓂᖅᓴᖅ ᐊᑐᖃᑦᑕᕋᔅᓴᐅᓛᕐᖓᑕ.  
 
ᑖᒃᑯᐊᓗ ᓯᑭᑑᒥ ᐊᓯᓃᒍᑏᑦ $60,000−ᕌᖅᑐᐃᑦ 
ᐊᑐᖅᑕᐅᖃᑦᑕᓲᖑᖕᒪᑕ ᑕᐃᒃᑯᐊ 
ᐊᐅᓪᓚᐅᔾᔨᖃᑦᑕᖅᑎᓪᓗᑕ, $60,000−ᓂᒃ 
ᑐᔅᓯᕋᖅᑯᒍᑦ ᓯᑭᑑᖅᑖᕈᑎᔅᓴᓂᒃ. 
ᐊᑐᖅᑕᐅᖃᑦᑕᓲᖑᖕᒪᑕ ᐱᖅᑯᓯᓕᕆᓂᕐᒥᒃ 
ᐱᓕᕆᑎᑦᑎᑎᓪᓗᒋᑦ. ᐊᓯᓂᑦ ᑕᐅᖅᓰᓂᐊᕋᑦᑕ 
ᐱᑐᖃᐅᓕᖅᑐᓂᑦ ᓯᑭᑑᖁᑎᒋᔭᑦᑎᓐᓂᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑭᖑᓪᓕᖅᐹᖅ 
ᐊᐱᖅᑯᑎᒋᓕᖅᑕᕋ. ᐊᑭᑐᔪᖅᑐᕈᑎᔅᓴᐃᑦ ᐱᓪᓗᒋᑦ, 

ᑕᐃᒪᓕ ᓄᓇᓕᒃ ᐱᒋᐊᖅᑎᑦᑎᒍᒪᑉᐸᑦ 
ᐊᐅᓪᓚᐅᔾᔨᖃᑦᑕᓂᕐᒥᒃ ᐱᓕᕆᓂᐅᔪᒥᒃ 
ᑎᒍᔭᐅᖅᑲᔪᓄᑦ, ᐅᕝᕙᓘᓐᓃᑦ ᐃᓛᒃ, 
ᐊᓄᓪᓚᒃᓰᕕᓕᕆᓂᕐᒧᑦ ᑐᕌᖓᔪᓂᒃ, ᑕᕝᕙᓂ 
ᐊᖅᑯᑎᔅᓴᖃᖅᑳᑦ ᓄᓇᓖᑦ ᒪᓕᒐᓕᕆᔨᒃᑯᓐᓄᑦ  
ᒪᓕᒐᓕᕆᔨᒃᑯᓐᓅᕈᓐᓇᕐᓗᑎᒃ ᐊᑭᑐᔪᖅᑐᕈᑎᒃᓴᓂᒃ 
ᑐᔅᓯᕋᕐᓗᑎᒃ ᐅᕝᕙᓘᓐᓃᑦ ᓇᒻᒥᓂᖅ 
ᕿᓂᕋᓱᒋᐊᖃᕋᔭᖅᑲᑦ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᑦᑎᐊᕚᓗᒃ. 
ᒫᓐᓇ ᐊᐅᓪᓚᐅᔾᔨᑎᑦᑎᖃᑦᑕᕇᖅᑐᒍᑦ ᓄᓇᓖᑦ 
ᐃᓚᖏᓐᓂᒃ. ᑕᐃᒪᓕ ᑎᒥᑕᖃᖅᑲᑦ ᓄᓇᓕᓐᓂ 
ᑎᒥᐅᔪᖅᑕᖃᖅᑲᑦ ᑕᐃᒪᐃᑦᑐᒥᒃ ᐊᐅᓚᑦᑎᒍᒪᔪᒥᒃ 
ᐊᐅᓪᓚᐅᔾᔨᖃᑦᑕᓂᕐᒥᒃ ᑐᔅᓯᕋᕈᓐᓇᖅᑐᐃᑦ 
ᒪᓕᒐᓕᕆᔨᒃᑯᓐᓄᑦ ᐊᒻᒪ ᐅᕗᖓ ᒪᓕᒐᓕᐅᕐᕕᒻᒧᑦ 
ᑮᓇᐅᔭᓂᒃ ᑐᔅᓯᕋᕈᓐᓇᓕᕋᔭᖅᑐᒍᑦ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᑕᕝᕙᓃᑦᑐᒍᑦ ᐊᓄᓪᓚᔅᓰᕕᓕᕆᓂᖅ. ᑲᑎᑦᑐᒋᑦ 
ᐊᑭᑐᔪᖅᑐᕈᑎᒃᓴᑦ $6... ᒥᔅ ᖃᒥᓐᖑᐊᖅ. 
 
ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᓕᓴᕆᒃᑲᓐᓂᕋᕕᓐᖓ ᐃᔅᓯᕙᐅᑖᖅ. 
ᓇᓗᓇᐃᖅᑐᑦᑕᐅᑦᑎᐊᒃᑲᓐᓂᖁᔨᔪᖓ ᓱᒻᒪᑦ ᐊᒻᒪ 
ᖃᓄᖅ ᑖᓐᓇ ᐃᓚᕗᑦ ᒪᒥᓴᕐᕕᒃ, ᐃᓛᒃ 
ᐊᓄᓪᓚᔅᓯᐊᖑᔪᓄᑦ ᒪᒥᓴᕐᕕᒃ ᐋᒡᒑᖅᑕᐅᓂᕐᒪᖔᖅ 
ᑮᓇᐅᔭᓂᒃ ᑐᔅᓯᕌᖓᓄᑦ 
ᖃᐅᔨᓴᖅᑕᐅᖅᑳᓚᐅᖅᓯᒪᑎᓪᓗᒍ 
ᐸᕐᓇᑕᐅᓂᒃᓴᖓᓄᑦ 2018-ᖑᕙᓪᓚᐃᑎᓪᓗᒍ? 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ.  
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. 2017-ᖑᑎᓪᓗᒍ 2017-
18, ᐊᑭᑐᔪᖅᑐᕈᑎᒃᓴᓂᒃ ᐸᕐᓇᒃᑎᓪᓗᑕ ᑐᒃᓯᕋᐅᑏᑦ 
ᑐᒃᓯᕋᐅᑎᑕᖃᓚᐅᖅᓯᒪᔪᖅ ᐃᓚᕗᑦ ᐃᓪᓗᖓ 
ᓴᓇᒋᐊᖅᑕᐅᓂᐊᕐᓗᓂ 2019-2020-ᒥ. ᑕᐃᓐᓇ 
ᑐᔅᓯᕋᐅᑎ ᐋᒡᒑᖅᑕᐅᔪᔪᖅ ᒥᓂᔅᑕᐃᑦ ᑐᖏᓕᖓᓄᑦ.  
ᑭᓯᐊᓂᓕ ᒪᓕᒐᓕᕆᔨᒃᑯᑦ 

ᑖᔅᓱᒥᖓ ᑐᔅᓯᕋᐅᒻᒥᒃ ᓴᖅᑮᑲᓐᓂᓂᐊᖅᑐᑦ 
ᓴᓇᒋᐊᖅᓯᒍᒪᓗᑎᒃ ᐃᓚᕗᑦ ᐃᓪᓗᖁᑎᖓᓂᒃ 
ᐃᓱᒪᔅᓴᖅᓯᐅᕈᑕᐅᒃᑲᓐᓂᕐᓂᐊᕐᖓᑦ 2021-2022 
ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓐᓂ. ᖁᔭᓐᓇᒦᒃ, 
ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐊᓐᓄᓚᔅᓰᕕᓕᕆᓂᕐᒦᑦᑐᒍᑦ ᑲᑎᑦᑐᒋᑦ 
ᐊᑭᑐᔪᖅᑐᕈᑎᒃᓴᑦ, $6 ᒥᓕᐊᓐ ᑮᓇᐅᔭᑦ 
ᐊᖏᖅᑭᓯᐅᒃ?  
 
ᑲᑎᒪᔩᑦ ᐃᓚᖏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖅ E2-ᒨᕐᓗᓯ. 
ᒪᓕᒐᓕᕆᔨᒃᑯᑦ ᑲᑎᑦᑐᒋᑦ ᐊᑭᑐᔪᖅᑐᕈᑎᔅᓴᖏᑦ 
$6,900,000. ᐊᖏᖅᑭᓯᐅᒃ? 
 
ᑲᑎᒪᔩᑦ ᐃᓚᖏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑏᑦ 
ᐊᖏᖅᑳᑦ, ᐱᔭᕇᕋᑦᑎᒍᑦ ᒪᓕᒐᓕᕆᔨᒃᑯᑦ?  
 
ᑲᑎᒪᔩᑦ ᐃᓚᖏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑐᓯᔾᔪᑎᓄᑦ 
ᐅᖃᐅᓰᑦ. ᒥᓂᔅᑕ ᐃᖃᓪᓗᐊᖅ.  
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑏᑦ 
ᖁᔭᓐᓇᒦᕈᒪᑐᐃᓐᓇᑕᒃᑲ ᐃᑲᔪᖅᓰᓂᖏᓐᓄᑦ 
ᒪᓕᒐᓕᕆᔨᒃᑯᓐᓂᒃ ᐱᓗᐊᖅᑐᒦᓛᒃ 
ᑲᔪᖏᖅᓴᐃᑦᑎᐊᕋᔅᓯ. ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐄ, ᖁᔭᓐᓇᒦᑦᑕᐅᖅ 
ᑭᐅᖃᑦᑕᕋᑖᕋᕕᑦ ᑲᑎᒪᔩᑦ ᐊᐱᖅᑯᑎᖏᓐᓂᒃ. 
ᐃᓱᑦᑏ ᑖᒃᑯᐊ ᐅᖃᕆᐊᖅᑐᕐᕕᒻᒥ ᐊᓂᑎᓚᐅᕐᒥᒃᑭᑦ.  
 
ᖁᔭᓐᓇᒦᒃ. ᒫᓐᓇᑕᐃᒪ, ᒥᓂᔅᑕ ᓴᕕᑲᑖᖅ. 
ᐱᓕᕆᔨᖃᖅᑮᑦ ᐃᕝᕕᑦ ᓴᓂᐊᓃᖁᔭᓐᓂᒃ. ᑲᑎᒪᔩᑦ 
ᓵᖓᓃᑦᑎᓪᓗᑎᒃ.  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᐃᓯᖅᑲᑕ.  
 
>>ᐃᒡᓚᖅᑐᑦ 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒫᓐᓇ 5-ᒥᓂᑦᓯ 
ᓄᖅᑲᖓᑲᐃᓐᓇᒐᓛᓕᖅᑕ ᐅᑕᖅᑭᓂᑦᑎᓐᓂ.  
 
>>ᓄᖅᑲᑲᐃᓐᓇᖅᑐᑦ 17:32ᒥ ᐱᒋᐊᒃᑲᓐᓂᖅᑐᑦ 
17:35ᒥ 
 
ᒪᓕᒐᒃᓴᖅ 30 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2020-2021 
− ᐊᕙᑎᓕᕆᔨᒃᑯᑦ  - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ  

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᑲᑎᒪᑐᐃᓐᓇᕐᓂᖅ ᐱᒋᐊᒃᑲᓐᓂᖁᓕᕐᒥᔭᕋ. ᒫᓐᓇ 
ᐊᕙᑎᓕᕆᔨᒃᑯᓐᓅᖅᑐᒍᑦ. ᑖᓐᓇ ᒥᓂᔅᑕ ᓴᕕᑲᑖᖅ, 
ᒪᑐᐃᖅᓯᒍᑎᖏᓐᓂᒃ ᐱᒋᐊᕈᓐᓇᖅᓯᔪᖅ. ᒥᓂᔅᑕ 
ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᕕᐊᓱᒃᑐᖓ ᐅᓪᓗᒥ 
ᑕᕝᕙᓃᒍᓐᓇᕋᒪ ᓴᖅᑮᔭᖅᑐᖅᑐᖓ ᐊᕙᑎᓕᕆᔨᒃᑯᑦ 
ᐊᑭᑐᔪᖅᑐᕈᑎᒃᓴᖏᓐᓂᒃ 2020-2021 
ᑮᓇᐅᔭᓕᕆᔾᔪᑎ ᐊᕐᕌᒍᖓᓄᑦ. 
 
ᑖᔅᓱᒧᖓ ᐊᕐᕌᒍᒧᑦ ᐊᕙᑎᓕᕆᔨᒃᑯᑦ ᑐᔅᓯᕋᖅᑐᑦ 
ᐊᑭᑐᔪᖅᑐᕈᑎᔅᓴᖃᕈᒪᓪᓗᑎᒃ $2.2 ᒥᓕᐊᓂᒃ. 
ᑖᒃᑯᐊ ᐊᑭᑐᔪᖅᑐᕈᑎᔅᓴᐃᑦ ᐊᕙᑎᓕᕆᔨᒃᑯᓐᓂᑦ 
ᒪᕐᕉᓐᓂᒃ ᐱᓕᕆᐊᖃᕈᓐᓇᑎᑦᑎᓂᐊᖅᑐᑦ ᐆᒪᔪᓂᒃ 
ᐊᐅᓚᑦᑎᓂᖅ ᐊᒻᒪ ᒥᕐᖑᐃᓯᕐᕕᓂᑦ ᓄᓇᓂᓪᓗ 
ᐊᓯᖏᓐᓂ ᐃᓕᓴᕆᔭᐅᓯᒪᔪᓂ ᑲᒪᓂᕐᒥ. 
 
ᐆᒪᔪᓕᕆᔨᑦᑎᓐᓂ ᐊᑐᕈᒪᔪᒍᑦ $370,000−ᓂᒃ 
ᐊᓯᓃᓗᑕ ᓄᑖᑦ ᐱᑐᖃᐅᒐᓐᓃᖅᑐᓂ ᐃᖏᕐᕋᓲᓂᒃ. 
ᑕᒪᒃᑯᐊ ᐃᖏᕐᕋᓲᑦ ᖃᐅᔨᓴᕈᑕᐅᓲᖑᒻᒪᑕ ᐆᒪᔪᐃᑦ 
ᐱᖁᔭᖏᓐᓂᒃ ᒪᓕᒃᑲᓗᐊᕐᒪᖔᑕ ᐊᓯᖏᓐᓂᓪᓗ 
ᒪᓕᒐᕐᓂᑦ ᐊᒻᒪᓗᑦᑕᐅ ᐃᑲᔪᕈᑕᐅᓪᓗᑎᑦ 
ᖃᐅᔨᓴᕐᓂᐅᔪᓂᑦ ᐆᒪᔪᓂᑦ.  
 
ᑖᒃᑯᐊ ᐆᒪᔪᓕᕆᔨᖏᑦ ᐊᑐᕐᓂᐊᕐᒥᔪᐃᑦ 
$750,000-ᓂᒃ ᐆᒪᔪᕐᓂᐊᑎᒃᑯᑦ ᐊᓪᓚᕝᕕᖏᓐᓂᑦ 
ᓴᓇᒋᐊᖅᓯᓗᑎ, ᐊᑦᑕᕐᓇᓐᖏᑦᑐᓂᒃ 
ᐃᖅᑲᓇᐃᔭᕐᕕᖃᖁᓪᓗᒋᑦ ᐃᖅᑲᓇᐃᔭᖅᑎᕗᑦ ᐊᒻᒪ 
ᐱᓕᕆᐊᒃᓴᕗᑦ ᓴᖅᑭᖅᑕᐅᖃᑦᑕᕈᓐᓇᕐᓂᐊᕐᖓᑕ.  
 

ᐃᒃᓯᕙᐅᑖᖅ, ᓄᓇᕘᒥ ᒥᕐᖑᐃᓯᕐᕕᕋᓛᕗᑦ ᐊᒻᒪ 
ᓄᓇᐃᑦ ᐃᓕᓴᕆᔭᐅᓯᒪᔪᑦ ᐱᒻᒪᕆᐊᓗᒻᒥ 
ᐃᓂᖃᕐᖓᑕ ᓴᐳᔾᔨᓂᕐᒥᒃ ᓴᖅᑭᔮᖅᑎᑦᑎᓂᕐᒥᒃ 
ᓄᓇᕘᑦ ᓄᓇᒥᐅᑕᑦᑎᐊᕚᓗᖏᓐᓂᑦ 
ᐱᖅᑯᓯᕈᓘᔮᓗᖏᓐᓂᓪᓗ. ᓴᖅᑭᔮᖅᑎᑦᑎᖃᑦᑕᖅᑐᑦ 
ᐃᖃᐃᓕᓴᕈᓐᓇᓂᕐᒥᒃ, ᐳᓚᕋᑦᑐᓄᓪᓗ 
ᐱᔨᑦᑎᕋᓐᓇᓂᕐᒥᒃ ᓄᓇᕗᒻᒥᐅᓄᑦ, ᐊᒻᒪᑦᑕᐅᖅ 
ᐳᓛᕆᐊᖅᑐᓄᑦ ᓄᓇᑦᑎᐊᕚᓗᑦᑎᓐᓄᑦ. 
ᐃᖅᑲᓇᐃᔭᕐᓂᕆᕙᑦᑕᕗᑦ ᑕᒫᓂ ᑕᕝᕘᓇ 
ᐊᑖᒎᖅᐸᒻᒪᑕ ᐃᓄᐃᑦ ᐊᑦᑐᖅᑕᐅᓂᖏᓐᓄᑦ 
ᐱᓂᖏᓐᓄᓪᓗ ᐊᖏᖃᑎᒌᒍᑏᑦ ᓄᓇᕘᒥ 
ᒥᕐᖑᐃᓯᕐᕕᓐᓄᑦ.  
 
ᑖᒃᑯᐊ ᐊᖏᔪᓂᒃ ᐱᓕᕆᐊᖃᕐᓃᑦ ᒥᕐᖑᐃᓯᕐᕕᓐᓂ 
ᐊᒻᒪ ᐃᓕᓴᕆᔭᐅᓯᒪᔪᓂᑦ ᓄᓇᓂᑦ 2020-2021-ᒧᑦ 
ᑐᕌᖓᔪᑦ ᐱᖁᑎᕐᔪᐊᓕᐅᕐᓂᐊᕐᓗᑎᒃ ᐊᒡᒍᑎᓐᓂ 
ᓄᑖᖑᔪᒧᑦ ᒥᕐᖑᐃᓯᕐᕕᐅᔪᒧᑦ ᑲᖏᖅᑐᒑᐱᐅᑉ 
ᐅᐊᓐᓇᖓᓃᑦᑐᒧᑦ. 
 
ᐃᒃᓯᕙᐅᑖᖅ, ᓱᓕ ᖃᐅᔨᓴᐃᓐᓇᓂᐊᕐᒥᔪᒍᑦ 
ᐱᖁᑎᕐᔪᐊᕗᑦ ᑲᒪᒌᓐᓇᕐᓗᒋᑦ ᒥᕐᖑᐃᓯᕐᕕᓕᒫᓂᑦ 
ᑐᐱᕐᕕᖁᑎᑦᑎᓐᓂᓗ. ᓄᓇᕗᑦ ᐅᕙᔪᖅ 
ᐃᖃᓗᒃᑑᑦᑎᐊᕐᒥ, ᓯᐅᕕᐊ ᐃᖃᓗᐃᑦ ᑰᖓ, 
ᖃᐅᒻᒫᕐᕕᒃ ᐃᖃᓗᓐᓂ, ᑲᑕᓐᓂᓕᒃ ᑭᒻᒥᕈᒻᒥ ᐊᒻᒪᓗ 
ᐃᖃᓗᒑᕐᔫᑉ ᓄᓇᖓ ᑲᖏᖅᓯᐅᑉ ᓴᓂᐊᓂ. 
ᐊᒻᒪᑦᑕᐅᖅ ᑐᐱᕐᕕᖁᑎᕈᓘᔭᖅᐳᑦ ᑕᒫᓂ 
ᒥᕐᖑᐃᓯᕐᕕᑦᑎᓐᓂ, ᑐᐱᕐᕕᒃ ᖃᐅᓱᐃᑦᑐᒥ, ᑕᒻᒫᕐᕕᒃ 
ᒥᑦᑎᒪᑕᓕᒻᒥ, ᐱᓱᒃᑎᓄᑦ ᑐᓐᖓᕕᒃ ᐸᓐᓂᖅᑑᒥ, 
ᐊᒻᒪ ᐃᓅᔮᕐᕕᒃ ᖃᒪᓂ’ᑐᐊᕐᒥ. 
 
ᐊᒻᒪᓗ ᑖᒃᑯᐊ ᐱᓕᕆᕕᑉᐳᑦ ᐱᖁᑎᕐᔪᐊᓂᒃ 
ᐱᕙᓪᓕᐊᑎᑦᑏᓇᕐᓂᐊᖅᑐᑦ ᒪᓕᓪᓗᑎᒃ 
ᐸᕐᓇᐅᑎᕐᔪᐊᖑᔪᒥᒃ ᖁᕐᓗᖅᑑᖅ ᒥᕐᖑᐃᓯᕐᕕᖓᓄᑦ, 
ᖁᕐᓗᖅᑑᒥ. ᐊᒻᒪᓗᑦᑕᐅᖅ ᓄᑖᖑᔪᒧᑦ ᑭᓐᖔᓗᒃ 
ᒥᕐᖑᐃᓯᕐᕕᐅᔪᒧᑦ ᓴᓂᑭᓗᐊᕐᒥ.  
 
ᑖᒃᑯᐊ ᐊᕙᑎᓕᕆᔨᒃᑯᑦ, ᐃᒃᓯᕙᐅᑖᖅ, 
ᐊᑭᑐᔪᖅᑐᕈᑎᔅᓴᖏᑦ ᑕᕝᕗᖓ ᑐᕌᖓᒻᒪᑕ 
ᐃᑲᔪᖅᓰᒐᓱᒃᑐᑎᒃ ᓄᓇᕘᒥ ᓴᖅᑭᖅᑕᐅᒋᐊᓕᓐᓂᑦ. 
ᑖᒃᑯᐊ ᑕᐃᒪ ᖁᕕᐊᓱᑉᐳᒍᑦ 



ᐱᖓᑦᓯᖅ, ᐅᑐᐱᕆ 30, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᓯᕗᓪᓕᐅᑎᒍᓐᓇᖅᓯᒪᒐᑦᑎᒍᑦ ᐊᒻᒪ 
ᖁᕕᐊᓱᓐᓂᐊᖅᑯᒍᑦ ᐊᐱᖅᑯᑎᓂᑦ ᑭᐅᒋᐊᔅᓴᖅ 
ᒪᓕᒐᓕᐅᖅᑎᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᖃᓛᑦ 
ᐃᒃᓯᕙᐅᑕᖓᑦ ᐅᖃᐅᓯᒃᓴᖃᖅᐹ? ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓴᓂᑭᓗᐊᖅ ᑭᓐᖔᓗᒃ ᓴᓂᑭᓗᐊᕐᒦᑦᑐᖅ 
ᑭᓐᖔᓗᖕᒥᒃ ᐊᑎᓕᒃ. 
 
ᖁᕕᐊᓱᒃᐳᖓ ᒪᑐᐃᕈᑎᓂᒃ ᐅᖃᕈᓐᓇᕋᒪ 
ᐅᖃᕈᑎᓪᓗᒋᑦ ᑲᑎᒪᔨᕋᓛᑦ ᓄᓇᓕᖕᓄᑦ 
ᐱᕙᓪᓕᐊᔪᓕᕆᓂᕐᒧᓪᓗ ᕿᒥᕐᕈᓂᕆᓚᐅᖅᑕᖏᓐᓄᑦ 
ᑐᒃᓯᕋᖅᑕᐅᔪᓂᒃ 2020-2021 ᐊᑭᑐᔪᖅᑐᕈᑎᓄᑦ 
ᑮᓇᐅᔭᖅᑐᕈᑎᒃᓴᖏᓐᓂᒃ ᐊᕙᑎᓕᕆᔨᒃᑯᑦ 
ᐱᓕᕆᕝᕕᖓᑦᑕ. ᐱᓕᕆᕝᕕᐅᑦ ᑐᒃᓯᖃᖅᑕᖏᑦ 
ᐊᑭᑐᔪᑦ ᑮᓇᐅᔭᖅᑐᕈᑎᖏᓐᓄᑦ 2020-2021 
ᑮᓇᐅᔭᐅᑦ ᐊᕐᕌᒍᐊᓄᑦ ᐃᒪᓐᓇᐅᕗᑦ $2.25-ᒥᓕᐊᓐ, 
ᑖᓐᓇ ᐅᓄᕐᓂᖓ ᐊᓯᔾᔨᖅᓯᒪᖏᑦᑐᖅ ᐅᑯᓇᖖᒐᑦ 
2018-2019 ᐊᒻᒪᓗ 2019-2020 ᐊᑭᑐᔪᖅᑐᕈᑎᑦ 
ᑮᓇᐅᔭᕆᓚᐅᖅᑕᖏᓐᓂᑦ. 
 
ᐃᒃᓯᕙᐅᑖᖅ, ᐱᓕᕆᕝᕕᐅᑦ ᑐᒃᓯᕋᖅᑕᖏᑦ 2020-
2021 ᐊᑭᑐᔪᓄᑦ ᑮᓇᐅᔭᖅᑐᕈᑎᒃᓴᖏᑦ 
ᑮᓇᐅᔭᖃᖅᑎᑦᑎᓂᐊᕐᒪᑕ ᐆᒪᔪᕐᓂᐊᖅᑏᑦ 
ᐊᒡᓚᒡᕕᖏᓐᓄᑦ ᓄᑖᖖᒍᖅᑎᖅᑕᐅᓂᖏᓐᓄᑦ ᐊᒻᒪ 
ᒥᑭᔫᑎᑦ ᐊᑭᑐᔪᓄᑦ ᐱᓕᕆᐊᓄᑦ, ᐱᖃᓯᐅᑎᓪᓗᒋᑦ 
ᐃᖏᕐᕋᔾᔪᑎᑦ ᐃᖅᑲᓇᐃᔭᐅᑎᑦ ᐊᒻᒪᓗ 
ᓴᓇᔭᐅᔾᔪᑎᖏᑦᑕ ᐱᖁᑎᕐᔪᐊᑦ ᓄᓇᕗᑦ 
ᒥᕐᖑᐃᖅᓯᕐᕕᖏᓐᓂ. 
 
ᓯᑎᐱᕆ 10, 2019-ᖑᑎᓪᓗᒍ, ᒐᕙᒪᑐᖃᒃᑯᑦ 
ᓄᓇᕗᒻᒥᓗ ᒐᕙᒪᒃᑯᑦ ᑐᓴᖅᑎᑦᑎᓚᐅᕐᒪᑎᒃ $4.7-
ᒥᓕᐊᓐ ᒐᕙᒪᑐᖃᒃᑯᑦ ᑮᓇᐅᔭᖏᓐᓂᑦ ᐊᑐᕐᖢᑎᒃ 
ᑲᓇᑕᒥ ᐃᓄᖃᖏᑦᑐᓄᑦ ᑮᓇᐅᔭᖁᑎᖏᓐᓂᑦ 
ᐃᑲᔪᖅᓱᐃᔾᔪᑎᓂᒃ ᓄᑖᒧᑦ ᓄᓇᕗᒻᒥ 
ᒥᕐᖑᐃᕐᓯᕐᕕᒃᓴᒧᑦ ᑲᖏᕐᑐᒑᐱᐅᑦ ᖃᓂᒋᔮᓂ. 
ᑲᑎᒪᔨᕋᓛᑦ ᑲᔪᖏᖅᓴᐃᖏᓐᓇᖅᐳᑦ ᒥᓂᔅᑕᒥᒃ 
ᐱᒋᐊᖁᓪᓗᒍ ᓴᖅᑭᑦᑎᖃᑦᑕᕐᓂᕐᒥᒃ 
ᐊᕐᕌᒍᑕᒫᕐᓯᐅᑎᑦ ᐅᓂᒃᑳᓂᒃ ᒪᓕᒐᓕᐅᕐᕕᒃᒧᑦ 
ᓇᓗᓇᐃᔭᐃᓯᒪᓗᑎᒃ ᐱᓕᕆᕝᕕᐅᑦ 
ᐱᓕᕆᐊᕆᖃᑦᑕᖅᑕᖏᓐᓂᒃ, ᑮᓇᐅᔭᖅᑐᕈᑎᖏᓐᓂᒃ 
ᐊᒻᒪ ᐱᒋᐊᖅᑎᓯᒪᔭᖏᓐᓂᒃ ᐱᓪᓗᒋᑦ ᓄᓇᕗᒻᒥ 
ᒥᕐᖑᐃᖅᓯᕐᕕᓕᕆᔾᔪᓯᖏᓐᓄᑦ, 

ᐃᓗᓕᖃᕐᒥᓗᑎᒡᓗ ᑐᓴᐅᒪᔾᔪᑎᒃᓴᓂᒃ 
ᐱᔾᔪᑎᒋᓪᓗᒋᑦ ᐳᓛᕆᐊᖅᑐᑦ ᐅᓄᕐᓂᖏᓐᓂᒃ 
ᒥᕐᖑᐃᖅᓯᕐᕕᖁᑎᑦᑎᓐᓄᑦ. ᑕᐃᒪᓐᓇ 
ᐅᓂᒃᑳᖃᑦᑕᕐᓂᖅ ᐃᑲᔫᑎᖃᕋᔭᕐᒪᑦ 
ᒪᓕᒐᓕᐅᖅᑎᓕᒫᓄᑦ ᖃᐅᔨᓇᓱᒃᑎᓪᓗᒋᑦ  
ᐊᒃᑐᖅᓯᓂᕆᓯᒪᔭᖏᓐᓂᒃ ᒥᕐᖑᐃᖅᓯᕐᕕᓕᕆᓂᕐᒧᑦ 
ᐱᓕᕆᐊᒧᑦ. 
 
ᑕᕝᕙ ᐃᓱᓕᑉᐳᖅ ᒪᑐᐃᕈᑎᓐᓄᑦ ᐅᖃᐅᓯᒃᑲ 
ᑖᔅᓱᒧᖓ ᑐᒃᓯᕋᖅᑕᐅᔪᓄᑦ 2020-2021 
ᐊᑭᑐᔪᖅᑐᖅᑐᑦ ᑮᓇᐅᔭᖏᓐᓄᑦ ᐊᕙᑎᓕᕆᔨᒃᑯᑦ 
ᐱᓕᕆᕝᕕᖓᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᑭᓱᑐᐃᓐᓇᕐᓄᑦ ᑐᕌᖓᔪᓂᒃ ᐊᐱᖅᑯᑎᒃᓴᖃᖅᐱᓰ? 
ᒥᔅᑕ ᑕᐅᑐᓐᖏ.  
 
ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
(ᑐᓵᔨᑎᒎᕈᓐᓃᖅᑐᖅ) ᓂᕈᐊᖅᑕᐅᓵᖅᑎᓪᓗᖓ 
ᐃᒡᓗᓕᒑᕐᔪᖕᒥ ᐆᒪᔪᓕᕆᔨ ᖃᐅᔨᓚᐅᕋᒃᑯ ᓇᖕᒥᓂᖅ 
ᓄᓇᒃᑰᕈᑎᒥᓂᒃ ᐊᑐᖅᑐᖅ ᓇᓄᓕᕆᓪᓗᓂ. ᑖᓐᓇ 
ᐱᒻᒪᕆᐊᓘᖕᒪᑦ ᐊᕙᑎᓕᕆᓂᖅ ᓄᓇᕗᓕᒫᑦᑎᐊᕐᒧᑦ 
ᐊᒻᒪ ᐅᖃᕈᒪᑐᐃᓐᓇᖅᑐᖓ ᐱᓕᕆᔨᐅᔪᑦ 
ᐆᒪᔪᓕᕆᓂᕐᒧᑦ ᓇᖕᒥᓂᖅ ᓄᓇᒃᑰᕈᑎᒥᖕᓂᒃ 
ᐊᑐᕆᐊᖃᓐᖏᑦᑐᑦ. ᓱᔪᖃᕋᔭᖅᐸᑦ ᒐᕙᒪᒃᑯᑦ 
ᓄᓇᒃᑰᕈᑎᖏᑦ ᖃᓄᖅᑑᕈᑎᒋᔭᐅᔭᕆᐊᖃᖅᑐᑦ 
ᐊᕙᑎᓕᕆᔨᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᒃᓴᑕᐃᓐᓇᐃᑦ? 
ᒥᔅᑕ ᖁᐊᓴ.  
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, 
ᓅᑦᑎᒋᐊᖅᑐᖓ ᐅᓂᒃᑳᖁᓕᖅᖢᑎᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 
ᐱᖁᔨᕗᖔᖅᑕᖃᕐᒪᑦ ᓄᖅᑲᐸᓪᓕᐊᔪᒪᓕᖅᖢᓂ 
ᐊᒻᒪᓗ ᑖᓐᓇ ᐊᐃᕙᐅᑕᐅᔪᓐᓇᓐᖏᑦᑐᖅ. ᐊᖏᖅᑐᑦ. 
ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᕗᖅ. 
ᓇᖏᖅᓯᓂᐊᓕᕋᒪ ᓄᖅᑲᐸᓪᓕᐊᓂᐊᓕᕋᑦᑕ. 
ᐃᖅᓱᖅᑏ, ᒥᓂᔅᑕ ᑖᓐᓇ ᐊᓂᑎᑲᐃᓐᓇᕈᒃ. 

ᐅᖃᖅᑎ: ᑲᑎᒪᔾᔪᑎᒃᓴᑉᑎᒻᓂ ᓈᕼᐊᐅᑎᓖᑦ 
ᐅᓂᑉᑳᑦ ᑲᑎᒪᔨᑐᐃᓐᓇᐃᑦ, ᑲᑎᒪᓚᐅᖅᑎᓪᓗᒋᑦ. 
ᒪᓕᒐᓕᐅᖅᑎ ᐋᖁᐊᖅ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑲᑎᒪᔨᕋᓛᖁᑎᑎᑦ ᐃᓱᒪᒃᓴᖅᓯᐅᕈᑎᖃᖅᑲᐅᔪᑦ 
ᐱᖁᔭᒃᓴᖅ 30−ᒥ ᐊᒻᒪ ᐱᖁᔨᕗᖓ ᑖᒃᑯᐊ 
ᑲᑎᒪᑐᐃᓐᓇᕐᓂᕐᒧᑦ ᐅᓂᒃᑳᑦ ᐊᖏᖅᑕᐅᖁᓪᓗᒋᑦ. 
ᖁᔭᓐᓇᒦᒃ. ᐅᖃᖅᑏ. 
 
ᐅᖃᖅᑎ: ᒪ’ᓇ. ᐱᖁᔨᕗᖔᕐᒥᒃ 
ᕼᐊᖅᑭᑦᓯᕼᐃᒪᔪᖃᕐᒪᑦ, ᑐᒡᓕᖅᓯᔪᖃᖅᐹ? 
ᒪᓕᒐᓕᐅᖅᑎ ᕋᒻᐴᑦ. ᓈᒻᒪᓴᖅᑐᑦ? ᓈᒻᒪᓴᓐᖏᑦᑐᑦ? 
ᐱᖁᔨᕗᖔᕈᑦ ᑲᔪᕼᐃᕗᖅ.  
 
ᑲᔪᕼᐃᓗᑕ. ᐱᖓᔪᒋᓕᖅᑖᓂ ᐅᖃᓕᒫᖅᑕᐅᓂᖏᑦ 
ᐱᖁᔭᒃᓴᐃᑦ. ᐱᑕᖃᓐᖏᒻᒪᑦ ᑲᔪᕼᐃᓗᑕ. 
ᑲᑎᒪᔾᔪᑎᒃᓴᑦ. ᑎᑎᕋᖅᑎ.  
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐃᖅᑲᐃᑎᑦᑎᕗᖓ ᑲᑎᒪᔨᑐᐃᓐᓇᐃᑦ 
ᒪᓕᒐᓕᐅᕐᓂᕐᒧᑦ ᖃᐅᒃᐸᑦ 9ᒥ ᐱᒋᐊᕐᓂᐊᖅᑐᑦ 
ᓇᓄᖅ ᐃᒡᓗᕈᓯᕐᓂᒃ. 
 
ᑲᑎᒪᔾᔪᑎᔅᓴᐃᑦ ᐅᑐᐱᕆ 31ᒧᑦ 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

• ᒪᓕᒐᒃᓴᖅ 36 

• ᒪᓕᒐᒃᓴᖅ 37 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 8 

• ᒪᓕᒐᒃᓴᖅ 29 

• ᒪᓕᒐᒃᓴᖅ 30 

• ᒪᓕᒐᒃᓴᖅ 31 

• ᒪᓕᒐᒃᓴᖅ 32 

• ᒪᓕᒐᒃᓴᖅ 33 

• ᒪᓕᒐᒃᓴᖅ 34 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᒪ’ᓇ. ᒪᓕᒐᓕᐅᕐᕕᒃ 
ᑲᑎᒪᒋᐊᒃᑲᓐᓂᕈᒫᖅᑐᑦ ᑎᕼᐊᒪᖓᓐᓂ, ᐃᑯᕝᕕᒃ 
31, ᖃᐅᔨᕼᐊᐅᑦ ᐊᑕᐅᕼᐃᕐᒥ ᐊᕕᓐᓂᖅᐸᑦ ᑕᑭᔪᐊ 
ᑲᐃᕙᑦᑐᒧᐊᖅᐸᑦ.  
 
ᐃᖅᓱᖅᑏ.  
 
>>ᓄᖅᑲᖅᑐᑦ 17:46ᒥ



 

 

 


